
Dit is rekeninghe Jannes Tolnaers capellaens mijns liefs en gheduchts heren heer Jans van 

Bloys hertoghen van Ghelre ende graven van Zutphen van allen ontfanghen en wtgheven dat 

hi bi deser rekeninghe ontfaen en wtghegeven rekent van mijns voirscr. liefs heren weghen 

zeder kersavond int jaer 71 dat hi sine leste rekeninghe voor dese sloet tot kersavond toe daer 

naest volghende int jaer 72. 

In den eersten rekent Jannes Tolnaer al t’ontfanc dat hi van mijns voirscr. liefs heren weghen 

binnen den voirscr. termine ontfaen heeft beide van sinen ambochtsluden die hi heeft in 

hollant in Zeelant in Kenmerlant ende in Frieslant ende van andere dinghen alst ghevallen en 

verscenen is en oec van gheleenden ghelde in der manieren dat hier na volghet. Ende is al 

Jannes Tolnaers ontfanc gherekent an slechten ghelde Ene dordr. plagghe voor 12d. holl. en al 

ander ghelt daer na vervolghende na sijnre waerde alsoe alst an plagghen tot allen tiden 

ghedaen heeft en waerdich gheweest. 

Ende rekent Jannes voor in sinen ontfanghen van deser rekeninghe die sijn ontfanc van sijnre 

lester rekeninghe voor dese meer beliep dant wtgheven van dier selver rekeninghe als men bi 

den recesse daer of claerlic vinden mach. Welke rekeninghe ghesloten was op den kersavond 

int jaer 71 en ghedaen was op sinte Pouwelsavond convercio daer an volghende de plagghe 

12d. gherekent, ....................................................................................................... 1451 lb.14 sc.5d. 

1
e
 Somma per se, ........................................................................................... 1451 lb.14 sc.5d. holl. 

Ontfaen binnen den voirscr. termine van den ambochtsluden. Eerst van Janne van Poelgheest 

rentmeester van Scoenhoven en van der Goude. 

In den eersten des manendaghes na paeschdach 29 daghe in maerte al gheeffent en gherekent 

van des hi ghelevert hadde zeder martini daer voor lestleden op Jannes Tolnaers brief van 

quitanchen de plagghe 12d. gherekent, .................................................................................. 624 lb. 

Item van den selven des donredaghes na sinte Petersdach ingaende oest op enen brief van 

quitanchen onder Jannes Tolnaers zeghel voornoemt, .................................................... 762 lb.9 sc. 

Item van den selven op sinte Katrinen dach op enen brief van quitanchen onder Jannes 

Tolnaers zeghel, ..................................................................................................................... 480 lb. 

f.1v. 

2
e
 Somma van dat Jannes Tolnaer binnen der voirscr. jare van Janne van Poelgheest ontfaen 

heeft loept an slechten ghelde de plagghe 12d. holl. gherekent, 

 .............................................................................................................................. 1866 lb.9 sc. holl. 

Ontfaen binnen den voirscr. termine van der baeliuscap van Scoenhoven en van der Goude en 

van den scoutambochten die daer toe behoren. 

Eerst soe rekent Jannes van der baeliuscap niet ontfaen om dat Vrederic van der Sevendaer 

die baeliu selve meer rekende wtghegeven dan ontfaen van mijns heren weghen dat meest al 

an paerden was en an costen op Groensvoerde. 

Item des ghelijx soe ne rekent Jannes van den scoutambochte van Scoenhoven niet ontfaen 

omdat die scout meer bewijsde wtghegeven dan ontfaen. 



 Graven van Blois, inv.nr. 48  

3 

Item rekent Jannes ontfaen van den scoutambocht van der Goude die hem Dirc van der Goude 

leverde van des sijn ontfanc dat hi binnen den voirscr. jare van den scoutambocht ontfanghen 

hadde meer beliep dan sijn wtgheven als sijn rekening daer of bewijst, 

 ......................................................................................................................................... 100 lb.7 sc. 

Item in der selver manieren en van den selven jare ontfaen van Ermbout Mathijssoen van den 

scoutambocht van den lande van Steyne en van Papencoep, 

 ........................................................................................................................................... 12 lb.9 sc. 

Item ontfaen op de selve tijd en in der selve manieren van Breeman van den scoutambochte 

van Moerdrecht, ................................................................................................................ 9 lb.11 sc. 

Item op de selve tijd en in der selver manieren ontfaen van Dirc Gherritssoen van den 

scoutambochte van Bloemendael 9 lb.de plagghe 9d. gherekent maect de plagghe 12d. holl. 

gherekent, ................................................................................................................................. 12 lb. 

Item op de selven tijd en in der selver manieren ontfaen van Gheride van den Veen van den 

scoutambochte van Benthusen, ................................................................................................ 16 lb. 

Item op de selven tijd en in der selver manieren van den scoutambochte van Berchambocht en 

van Stolwijc van Harbaren Dirxsoen, ............................................................................. 20 lb.12 sc. 

f.2. 

Item op de selven tijd en in der selver manieren van Claise Trudensoen van den 

scoutambochte van Gouderake en van Beyersrode, ............................................................ 9 lb.2 sc. 

Item omtrent alreheylighen dach ontfaen van Gherijt Hughen die hi leverde van den 

scoutambochte van den Cabau en hi rekende daer wt verscenen zeder sinte Martijnsdach in 

den winter daer voor lestleden, ................................................................................................ 20 sc. 

3
e
 Somma van Jannes Tolnaers ontfanghe binnen den voirscr. jare van den baeliuscap van 

Scoenhoven en van der Goude en van den scoutambochten die daer toebehoeren in der 

manieren voirscr.loept de plagghe 12d. holl. gherekent, ................................................ 181 lb.12d. 

Ontfaen binnen den voirscr. jare van Jacops erfnamen van der Goude en van heer Floris van 

Adrichem van der baeliuscap en rentmeesterscap van der Wijc en van Noertwijc. 

Eerst op sinte Ponciaensdach van Jacops erfnamen van der Goude ontfaen doe si van Jacops 

weghen gherekent hadde van der baeliuscap en rentmeesterscap voirscr. van den jare 71 die 

Jan van der Goude Jacopssoen leverde in afcortinghe van des si mijne heer bi dier rekeninghe 

sculdich waren als men bi den reces van dier rekeninghe vinden mach 250 lb.de plagghe 9d. 

holl. gherekent coemt an slechten ghelde die plagghe 12d. holl. gherekent, 

 .................................................................................................................................... 333 lb.6 sc.8d. 

Item ontfaen van den selven die si over al sculdich bleven van hoors vaders weghen van den 

tijd dat hi in mijns heren dienst gheweest hadde als men bi der voirscr. rekeninghe vinden 

mach daer hem mijn heer dach of gaf op paesschen, soe dat sijt na paesschen betaelden 200 

lb.de plagghe 9d. Coemt an slechten ghelde die plagghe 12d. gherekent, 

 .................................................................................................................................. 266 lb.13 sc.4d. 

Item des dinxdaghes voor sinte Symon Judendach ontfaen van heer Floris van Adrichem die 

Gherit harde Willemsoen leverde op enen brief van quitanchen onder Jannes Tolnaers zeghel 

44 lb.12 sc.2d. gr. de plagghe 1 ½ gr. maect de plagghe 12 d. holl. gherekent, 

 .................................................................................................................................. 356 lb.17 sc.4d. 

f.2v. 

Item van den selven op sinte Barberendach doe hi gherekent hadde die hi minen heer sculdich 

bleef bi der rekeninghe dien hi doe dede als men vinden mach bi den reces van dier selver 

rekeninghe 46 lb.10 sc.9d. de plagghe 9d. holl. gherekent maken de plagghe 12d. holl. 

gherekent, .............................................................................................................. 62 lb.12d. 2 mite. 

Item op de voirscr. tijd ontfaen van Claes Tesselaer van den scoutambochte van der Wijc en 

van Wijc op die Zee dien sijn ontfanc meer beliep dan sijn wtgheven van des minen heer daer 

wt verscenen was zeder die tijd dattet hem eerst bevolen was dat was omtrent Katerine int jaer 

71, 103 lb.2 sc.2d. de plagghe 9d. gherekent maken de plagghe 12d. holl. gherekent, 

 ........................................................................................................................137 lb.9 sc.6d. 2 mite. 

Item op die voirscr. tijd van Kercmanne van den scoutambochte van Noertwijc die sijn 

ontfanc meer beliep dan sijn wtgheven binnen der voirscr. tijd als sijn rekeninghe daer of 

bewijst 9 lb.3 sc.2d. de plagghe 9d. holl. gherekent maken de plagghe voor 12d. gherekent, 

 ...........................................................................................................................12 lb.4 sc.2d. 2 mite 

Item van Janne Jan Hillensoens van den scoutambocht op Catwoude die sijn ontfanc meer 

beliep dan sijn wtgheven binnen der voirscr. tijd als sijn rekeninghe daer of bewijst 20 lb.15 

sc.9d. de plagghe 9d. holl. gherekent maect de plagghe 12d. gherekent, 

 .................................................................................................................................... 27 lb.14 sc.4d. 

Ende is te weten dat Renighaer Heinrixsoen scout van west Zaenden alsoe vele ghereizet 

hadde binnen den voirscr. jare dat hi niet en leverde van den scoutambachte van west Zaenden 

en van Spaernewoude overmids dattet hem quyt ghescouden was voor coste dien hi in mijns 

heren dienste ghedaen hadde. Ende Claes van Hoeghedorp scout van den nuwenlande en 

rekende niet dan 10 lb.10 sc. dien hi bewijsde in afterstallighen boeten. 

4
e
 Somma van dat Jannes Tolnaer binnen den voirscr. jare ontfaen heeft van der baeliuscap en 

rentmeesterscap van der Wijc en van Noertwijc mit horen toebehoeren in der manieren 

voirscr. loept de plagghe 12d. holl. gherekent, ............................................... 1196 lb.6 sc.6d. holl. 

f.3. 

Ontfaen binnen den voirscr. jare van der baeliuscap en rentmeesterscap van Texel mit horen 

toebehoren. 

Eerst ontfaen van Gheride van Oesterwijc baeliu en rentmeester van Texel op sinte 

Mathijsdach t’Scoenhoven die hi selve leverde op enen brief van quitanchen onder Jannes 

Tolnaers zeghel 360 lb.de plagghe 9d. holl. gherekent maect de plagghe 12d. gherekent, 

 ................................................................................................................................................ 480 lb. 

Item van den selven des sonnendaghes na sinte Margrietendach 18 daghe on julio op Jannes 

Tolnaers brief van quitanchen de plagghe 9d. gherekent 400 lb. maken de plagghe 12d. 

gherekent, ................................................................................................................... 533 lb.6 sc.8d. 

Item van den selven op sinte Victorsdach die Herman sijn clerc leverde op enen brief van 

quitanchen onder Jannes Tolnaers zeghel 45 lb.10 sc. de plagghe 9d. maken de plagghe 12d. 

gherekent, ................................................................................................................... 60 lb.13 sc.4d. 

Item van den selven op sinte Barberendach doe hi gherekent hadde in afcortinghe van des sijn 

ontfanc meer beliep dan sijn wtgheven bi der rekeninghe die hi doe dede als sijn rekeninghe 

daer of bewijst 998 lb.7d. de plagghe 9d. holl. gherekent maken de plagghe 12d. gherekent, 

 ........................................................................................................................1330 lb.14 sc.4 miten. 

Item ontfaen van Coenen van Oesterwijc op dien voirscr. tijd van den scoutambochte van 

Texel van des sijn ontfanc meer beliep dan sijn wtgheven bi der rekeninghe die hi doe dede 

als die rekeninghe daer of bewijst 46 lb.2 sc. Item van den selven die hi in afterstalle bewijsde 

in sijn leste rekeninghe voor dese als sijn rekeninghe daer of bewijst 23 lb.14 sc. Coemt te 

samen 69 lb.16 sc. de plagghe 9d. gherekent maken de plagghe 12d. gherekent, 

 ........................................................................................................................................... 93 lb.16d. 

5
e
 Somma van dat Jannes Tolnaer binnen den voirscr. jare ontfaen heeft van der baeliuscap en 

rentmeesterscap van Texel mit horen toebehoren in der manieren voirscr. loept, 

 ...................................................................... 2497 lb.15 sc.5d. 1 mite. De plagghe 12d. gherekent. 

f.3v. 

Ontfaen van Willam Aloudszoen rentmeester in Zeelant. 

Eerst op den 9
e
 dach in maerte van Willam voirscr. die heer Servaes leverde an ghelde en van 

alrande particlen van tarwe en scapen die heer Servaes t’Scoenhoven ghesent hadde zeder 

Willams leste rekeninghe al t’samen de plagghe 1 ½ gr. gherekent 118 lb.8 sc.gr. maken den 

gr. 12d. turnoys gherekent 1420 lb.16 sc. turnoys maken den gr. 8d. holl. of de plagghe 12d. 

gherekent, ........................................................................................................................ 947 lb.4 sc. 

Item des donredaghes na sinte Marcusdach ontfaen van Willam voirscr. die hi selve leverde 

de plagghe 1 ½ gr. gherekent 109 lb.10 sc. gr. maken den groeten 12d. turnoys gherekent 

1314 lb.turnoys maken den gr. 8d. holl. gherekent, 

 ................................................................................................................................................ 876 lb. 

Item des vridaghes na pinxteren ontfaen van den voirscr. rentmeester die hi selve leverde de 

plagghe 1 ½ gr. gherekent 85 lb.10 sc. gr. maken den gr. 12d. turnoys gherekent 1026 

lb.turnoys maken de plagghe 12d. holl. gherekent, ................................................................ 684 lb. 

Item van den selven des vridaghes na Adulfi ter Tolne die heer Servaes leverde overmids 67 

lb.13 sc.3d. gr. die de selve heer Servaes onlanghe daer te voren den castellein t’Scoenhoven 

ghelevert hadde al te samen de plagghe 1 ½ gr. gherekent 108 lb.gr. maken den gr. 12d. 

turnoys gherekent 1296 lb.turnoys. Coemt in holl. paymente den gr. 8d. holl. gherekent, ... 864 lb. 

Item van den selven t’Scoenhoven des manendaghes 5 daghe in julio die hi selve leverde 

overmids 15 lb.gr. dien Pier Pierssoen wt Walcheren ghelevert hadde onlanghe daer te voren 

133 lb.gr. de plagghe 1 ½ gr. gherekent maken den gr. 12d. turnoys gherekent 1596 

lb.turnoys. Coemt in holl. paymente den selven gr. 8d. gherekent, 

 .............................................................................................................................................. 1064 lb. 

Item van den selven op sinte Marien Magdalenen avond die heer Servaes leverde overmids 

200 dubbel mottoen Brabants die den heer van der Dicke an zoute wtghedaen waren dat ter 

Tolne ghecoft was 154 lb.14 sc.gr. die plagghe 1 ½ gr. gherekent maken den gr. 12d. turnoys 

gherekent 1856 lb.8 sc. Coemt an holl. Paymente dien selven gr. 8d. holl. gherekent, 

 ....................................................................................................................................... 1237 lb.12d. 

Item van den selven des vridaghes na onser vrouwendach assumpcio de plagghe 1 ½ gr. 

gherekent 102 lb. gr. maken den gr. 12d. turnoys gherekent 1224 lb. turnoys. Coemt an holl. 

paymente den gr. 8d. holl. gherekent, .................................................................................... 816 lb. 

Item van den selven op sinte Lambrechtsdach de plagghe 1 ½ gr. gherekent 102 lb. gr. maken 

an t’voirscr. 1224 lb. Coemt an holl. paymente, .................................................................... 816 lb. 

f.4. 

Item van den selven op sinte Lambrechts dach voirscr. die hi ontfaen hadde van den 

rentmeester van Zeelant dien Goodscalc van Brakel an hem bewijst van enen paerde dat hi 

hertogh Aelbrecht leverde op die reise van Mierenbach welc paert mijn heer Goodscalc 

voirscr. betaelt heeft in der rekeninghe die Goodscalc mine heer dede van der tijd dat hi hem 

sijnre coste afterlande ridende onderwant 45 dobbel mottoen t’stuc 35 sc.4d. facit, 

 ........................................................................................................................................... 79 lb.2 sc. 

Item op sinte Ceciliendach ontfaen van der rentmeister voirscr. die heer Servaes leverde 

overmids 42 lb.gr. die hi Gherijt den Ouden omtrent Bamisse daer te voren ghelevert hadde 

144 lb.14d. gr. de plagghe voor 1 ½ gr. gherekent maken den gr. 12d. turnoys gherekent 1728 

lb.14 sc. Coemt an holl. paymente de plagghe 12d. holl. gherekent, 

 .................................................................................................................................. 1152 lb.9 sc.4d. 

6e Somma van Jannes Tolnaers ontfanghen binnen den voirscr. jare van Willam Aloudssoen 

van mijns heren goeden en renten in Zeeland in der manieren voirscr. loept de plagghe 12d. 

holl.gherekent, ............................................................................................... 8536 lb.15 sc.4d. holl. 

Ontfaen binnen den voirscr. jare van alrehande goeden en dinghen dien Janne selve van mijns 

heren weghen verhuurt en vercoft heeft of hem bevolen sijn t’ontfaen deel roerende der 

voirseiden ambochtsluden bedrijf en deel niet In der manieren dat hier na volghet. 

Eerst van Claes Boterman van den conijnsvellen die in Texel ghevallen waren voor en na 

kersavond int jaer 71 daer Jannes Tolnaer mede te lode zat en veel bontwarkers omboden 

waren soe datter Claes voirscr. an bleef en coste t’hondert om 6 lb.16 sc. des soe leverden 

hem Gherijt van Oesterwijc 7000, loept, ................................................................................ 476 lb. 

Item in de leste weke van november aenbrocht bi Jannes Tolnaer heer Aelbrechts clerc 

ontfaen in de Haghe van Willante den duunwaerder tot Noertwijc dien ghecomen waren van 

der huur van mijns heren duinen te Noertwijc van beesten die daer jaerlix inganghen, 

 ........................................................................................................................................... 22 lb.6 sc. 

f.4v. 

Item omtrint den voirscr. tijd ontfaen t’Scoenhoven van Janne Bartoutssoen van Assendelft 

die hi minen heer rekende verscenen van sinen merctrechte tot Haerlem van tollen en van 

anderen rechte alsoe alst minen heer aldaer toebehoert en hem versceen int jaer 72 boven alle 

costen en boven 28 sc. goets ghelts die de heer van Breederode uter voirscr. marct jaerlix 

heeft, .................................................................................................................................. 21 lb.6 sc. 

Item van den selve Janne die hi mine heer gaf omdat hem mijn heer gaf sulke misdaet als hi 

eens jaers des langhe leden was jeghens minen heer misdaen mocht hebben overmids 

hardicheit die hi sinen ondersaten bewist hadde daer Jan minen heer eenen brief of ghegeven 

hadde dat te beteren en hem des voert te hoeden welc brief hier mede quyt is, 

 .................................................................................................................................................. 18 lb. 

Item omtrint den voirscr. tijd ontfaen van Melis Ghisebrechtsoen die 5 marghen lants van 

minen heer verzocht ende hem verliet waren gheleghen in der lande van Woerden voor eene 

jaerrente van heerghewade 9 lb.7 sc.6d. 

Item ontfaen van Jannes Meeussoen van hennepe die int Hoflant ghewassen was int jaer 71 

vercoft bi den castellein 30 sc. Item van Aernt Panneels wive van 4 vate harinx die si hadde in 

t’leste van der vasten van den haringhe die minen heer overbleef 7 lb.16 sc. Item van 

Aelbrecht en Godekin den dorsschers die si binnen alle den zomer van stroe ontfaen hadden 

dat men vercoft int jaer 72, 10 lb.7 sc.3d. Item van weiten en van amerenstroe dat niet en 

docht te voederen aelbrocht bi Aelbrecht Hermanssoen 14 sc.6d. Item van den leemplacker 

van eenre wilghe die after t’groete bouhuus stont 6 sc. 

Comen dese particle, .................................................................................................. 20 lb.13 sc.9d. 

Item ontfaen van mijns heren heemraet van Stolwijc die mijn heer van hem hadde in 

beteringhen van enen vonnisse dat si ghewijst hadden dat jeghen die ordinancie en s’heren 

ghebot van den paymente droech daer mijn heer scade bi hadde van voirwaerden van coepe 

van sinen thiende in Stolwijc als heer Jan van Poelgheest sijn rentmeister aenbrocht. Eerst van 

Heinric Diddensoen 17 lb.van Janne Paeu 34 lb.van Maertijn Vederlinc 24 lb.9 sc. van 

Willam Bruninxsoen 34 lb. ende van Snellen 34 lb. loept te samen 143 lb.9 sc. de plagghe 

16d. gherekent maect de plagghe 12d. gherekent, ................................................... 107 lb.11 sc.9d. 

Item ontfaen des manendaghes na martini in den winter van Rijcquine van Harderwijc van 

sinen cost van 14 daghen t’Scoenhoven op den huse daer hi op sine zekerhede lach overmids 

woerde die hi ter Goude gheseit hadde daer hi om ghevanghen was en hi of dadinghede 

mythen baeliu en goeden luden van der Goude overmids dat hi borgher tot Dansike was en 

menich jare gheweest hadde als hi seide daer hi betooch of brocht van goeden coepluden 

s’daghes 3 sc. facit 42 sc. Item in de leste weke van november ontfaen van den goeden luden 

uten lande van Steine die si mijne heer gaven omdat si hem tot Ghelre legghende niet en 

dienden 

f.5 

als anders zine onderzaten voor den cost dien si daer ghedaen souden hebben 52 scilden t’stic 

12 sc. facit 31 lb.4 sc. 

Coemt te samen, ................................................................................................................ 33 lb.6 sc. 

Ende is te weten als van den voirscr. ghelde dat die hiemraden gaf alse voirscr. is Meeus 

Hermanssoen ghegeven soude hebben 26 lb.15 sc. de plagghe 16d. daer Florens Bentssoen 

voor sprac alsoe dat hi mit mine heer selve dadinghede die van hem ontfinc alsoe veel als hi 

wel weet daer Jannes gheen rekeninghe of en doet. Oec soe soude Herbaren Dirxsoen mijns 

heren scout ghegeven hebben alsoe veel als Meeus Hermanssoen daer Jannes oec niet of 

ontfanghen en heeft overmids dat hem heer Jan van Langherak beval dat hij’t soude laten 

staen. 

Item hadden Louweken de wachter en Martijn Claessoen ghehuert mijns heren 2 boemgaerde 

te bruken t’jaer van 71 alse den boemgaert daert duufhuus in staet ende den boemgaert 

neffens mijns heren stal daer of ontfaen onlanghe na kersavond int jaer 71, 13 lb.12 sc. Item 

van Martijn Claessoen van den 3den boemgaert bi Anskin pipers van den voirscr. jare 

ofghegheven 42 sc. van costen dien hi daer an gheleit hadde mit hendinghe en voor arbeit en 

dienst dien hi binnen den jare ghedaen hadde mit visschen en in andere manieren ten segghen 

heer Aelbrecht en des castelleins 5 lb.2 sc. 

Comen dese particle, ....................................................................................................... 18 lb.14 sc. 

Item overmids dat mijn heer selve niet beesten ghenoech en hadde te slaen in sijn weide van 

den hoflande soe verhuurden de castellein en Jannes Tolnaer de 4 campen die veerste legghen 

op martini en Petri te weiden des die veerste camp verhuurt was de morghen om 3 lb.1 sc. 

dien Louwe Scoenmakerssoen hadde hout 3 morghen 40 scafte, facit 10 lb.17 sc.6d. Item die 

3 campe daer an hadden Louwe voirscr. en Claes van den Berghe sijn broeder die morghen 

om 3 lb.10 sc. houden 7 ½ morghen 2 hont 72 scafte loept 27 lb.17 sc. en tander brukede mijn 

heer al selve. 

Coemt te samen, ......................................................................................................... 38 lb.14 sc.6d. 

Item wt aenbrenghen Aernt Florissoens ontfaen van Janne Langhen van huden die mine heer 

t’Scoenhoven ghevallen waren van beesten dien op den huse verteert waren van kersavond int 

jaer 70 tot vastelavond toe int jaer 72. Eerst van 3 ossenhuden van den stuc 21 sc. facit 3 lb.3 

sc. Item van eenre vaerzenhuut 14 sc. Item van 1 ossenhuut 23 sc. Item van 3 vaerzenhuden 

van den stuc 14 sc. facit 42 sc. Item van 1 ossenhuut 18 sc. Item van 1 ossenhuut 21 sc. Item 

van 1 ossenhuut 30 sc. Item van eenre ossenhuut 24 sc. Item van 2 ossenhuden van de stuc 22 

sc.6d. facit 45 sc. Item noch van 1 ossenhuut 30 sc. Item van 1 ossenhuut 36 sc. Item van den 

selven van huden die t’Scoenhoven ghevallen waren tussen vastelavond en kersavond int jaer 

72 en voert tot onser vrouwendaghe purificacio toe int jaer 73. Eerst van 4 ossenhuden 2 

koehuden en 3 vaerzehuden te samen gherekent aenbrocht bi Aernt Florissoen 9 lb.3 sc. Item 

aenbrocht bi Claise Boeven van 7 ossenhuden van den stuc 26 sc. van 4 runderhuden van den 

stuc 14 sc. van 6 koehuden 5 lb.8 sc. loept te samen 17 lb.6 sc. Coemt te samen dat Jannes 

van huden ontfaen rekent, 

 ......................................................................................................................................... 43 lb.15 sc. 

f.5v. 

Item ontfaen van Claise Botterman wt aenbrenghen Aernt Florissoens van 7 wedersvelle van 

den hoep 6 scilde en van 8 wedersvelle van den hoep 7 scilde die t’Scoenhoven vielen 

omtrent kersavont int jaer 71 luttel voor en na loept te samen 13 scilde t’stuc 12 sc. loept, 

 ........................................................................................................................................... 7 lb.16 sc. 

Item ontfaen van Willem den bottelgier in d’ander weke van december van 18 eykene 

zolreplanke die hem ghelevert waren ten bevelen heer Aelbrecht op voirwaerde dat hi se 

ghelden soude als se minen heer ghecost hadde des minen heer t’stuc stont eersts coops voor 6 

sc. loept die Willem daer voor betaelde 5 lb.8 sc. Item ontfaen in december van ameren die wt 

mijns heren berghe ghevallen was en vercoft omdat hi te costelic was te voederen en men 

haveren veel beters costs voederde. Van Alaerde den snider van 2 ½ hoet van Ponciaen den 

backer van ½ hoet van Rondeel van 1 hoet van Roelof den smit van 1 hoet van Willam van 

den Huel van 1 ½ hoet van Hanne Maes en Martine Eggaertssoen van 1 hoet van Lijsbet 

Cattenborns van 5 mudden en van Gheride Mole van 5 mudden. Coemt te samen 8 hoet en 6 

mudde van den mudde 11 sc. facit 38 lb.10 sc. 

Comen dese particle, ....................................................................................................... 43 lb.18 sc. 

7
e
 Somma, ......................................................................................................... 861 lb.8 sc.6d. holl. 

f.6. 

Ontfaen van lande dat mijn heer hadde legghende in Walcheren dat bi heer Aelbrecht 

Renghaer Willemanssoen en Jannes Tolnaer vercoft was wt mijns heren bevelen om 

ghebreecs wille van ghelde in sinen oerloghe. 

Eerst van Janne Spaen van 31 ½ ghemeten en 23 roeden van den ghemete 24 lb. facit 757 

lb.16 sc.8d. Item van Renighaer Willemanssoen van 3 ghemet min een half vieren van den 

ghemete 39 lb.4 sc. facit 112 lb.11 sc.4d. Item van Peter Louwen van 3 ghemet min 11 ½ 

roede van den ghemet 12 lb.en van 4 ghemet en 65 roede van den ghemet 24 lb. loept te 

samen 136 lb.14 sc.9d. 1 mite. Item van Pieter Pieter Hughensoenssoen van 8 ½ ghemet en 37 

roede van de ghemet 16 lb.en van 2 ½ ghemet min 33 ½ roede van den ghemet 34 lb. loept te 

samen 219 lb.3 sc.5d. 1 mite. Item van Mathijs Hein Alaertssoen van 2 ½ ghemet en 10 roede 

van den ghemet 16 lb.facit 40 lb.10 sc.8d. Item van Demaes Demaessoen van 1 ghemet min 

23 roede van de ghemet 12 lb. facit 11 lb.20d. 

Comen dese particle, ..................................................................................1277 lb.18 sc.6d. 2 mite. 

Item van Jacop den Lombaerde van 4 ghemete en 14 roeden van den ghemete 16 lb. facit 64 

lb.13 sc.10d. 2 mite. Item van Nout den varwere en Pieter Willamssoen van 7 ghemete min 37 

roeden van den ghemete 29 lb.4 sc. facit 200 lb.15 sc. Item van den selven van 27 ghemete en 

37 roeden van den ghemete 18 lb. loept 488 lb. 4 sc.4d. Item van den selven van 15 ghemete 

van den ghemete 22 lb. facit 330 lb. Item van den selven van 29 ghemete en 43 roeden 

mythen warve van den ghemete 26 lb. facit 55 lb. 14 sc.8d. 

Coemen dese particle, .................................................................................1139 lb.7 sc.10d. 2 mite 

Item van Claise Yensoen van enen halve ghemete en 26 roeden van den ghemete 20 lb. facit 

11 lb.14 sc.8d. Item van Gherijt van Borssele van 19 ghemete en 83 roeden van den ghemet 

30 lb.16 sc. facit 39 lb. 6 sc.5d. 1 mite. Item van Alaert Hughensoen van 8 ghemete en 84 

roeden van den ghemete 20 lb. facit 165 lb. 12 sc. Item van Jacop Alaertssoen van 1 ½ 

ghemete 18 roeden van den ghemete 16 lb. facit 24 lb. 18 sc.8d. Item van den selven van 3 

ghemete en 10 roeden van den ghemete 20 lb. facit 60 lb. 13 sc. 11d. Item van den selve van 

18 ghemete en 1 vierendeel van den ghemete 30 lb. 16 sc. facit 562 lb.2 sc. 

Comen dese particle, ......................................................................................864 lb.7 sc.8d. 1 mite. 

8
e
 Somma van Jannes Tolnaers ontfanghen van den lande voirscr. dat erflic vercoft is en bi 

den mate beliep 144 ghemete 82 ½ roeden Soe dats omtrent 2 ghemete meer ghevonden was 

dant in des rentmeesters boeke verheurt staet loept de plagghe 12d. holl. gherekent, 

 .................................................................................................................. 3281 lb.14 sc.holl.5 mite. 

f.6v. 

Ontfaen binnen den voirscr. jare van den ghelde van Brabant, van der stat van Zautbommel 

ende in andere manieren. 

Eerst onlanghe na pinxteren ontfaen bi Gherijts Ouden hant van heer Dirc van Hodenpijl in 

afcortinghe van de ghelde dat mine heer an hem bewijst is van der scout die hem die hertogh 

van Brabant sculdich mocht wesen van dienst doe die reise overmaze was daer mijn heer 

brieve of heeft van den hertogh van Brabant voirscr. 1100 scilde 12 plagghe voor den scilt 

gherekent. Item op des heilichs cruus avond exaltacio ontfaen van heer Dircke bi Gherijt den 

Ouden voirnoemt in afcortinghe der scout voirscr. 1100 scilde 12 plagghe voor den scilt. Item 

van den selven bi Wilhelmus uten Campe in de Haghe in de weken na Lucie in afcortinghe 

der voirscr. scout op heer Aelbrechts brief 300 der voirscr. scilden. Coemt te samen dat van 

der scout van Brabant voirscr. betaelt is 2500 scilde 12 plagghe voor den scilt gherekent 

maken de selve plagghe 12d. holl. gherekent, ...................................................................... 1500 lb. 

Item ontfaen van Goodscalc van Brakel omtrent Pasen van Ghelde dat hem Jannes tot mijns 

heren behoef leverde van sijnre dobbel pensien die hi plach te hebben van den termine van 

kersavond daer voor lestleden en Jannes minen heer gherekent heeft in sijne wtgheven van 

sijnre lester rekeninghe voor dese mit anderen speelghelde als men daer vinden mach welc 

ghelt Goodscalc voerscr. niet bestaden en mocht daert gheraemt was te gaen en leverde het 

Jannes weder als voirscr. is en alsoe als hij’t ontfaen hadde soe dattet Jannes hier weder 

ontfaen rekent en waren 200 dobbel mottoenen an plagghe 33 plagghe voor den dobbel 

mottoen gherekent als si deden doe se Jannes Goodscalc betaelde maken de plagghe 12d. 

gherekent, ............................................................................................................................... 330 lb. 

Item op den pinxteravond ontfaen van der stede van Boemel die si mine heer gaven in 

beteringhe van dat si hoor stede jeghens hem ghehouden hadden en hi se mit crachte jeghens 

haren wille winnen most 1000 oude scilde t’stuc voor 28 sc.6d. die se betaelden in alrehande 

manieren van paymente maken, ........................................................................................... 1425 lb. 

Item ontfaen van der stede van Boemel voirscr. in afcortinghe van 4000 mottoen 13 plagghe 

voor den mottoen gherekent die si heer Janne van Langherak ghelooft hadden tot der gheenre 

behoef die de stad wonnen daer si mede vrieden sulc goet als hem ghenomen was alsoe veer 

als sijt vonden welc ghelt mijn heer sculdich is weder wt te reiken den ghenen die noch 

onbetaelt sijn van der butinghe in der manieren dat gheset was. Eerst op den pinxteravond 56 

mottoen. Item onlanghe daer na bi Ghisebrecht Mielissoen 550 mottoen. Item van de selven 

op sinte Jansavond baptiste 2760 ½ mottoen. Dit loept te samen 3366 ½ mottoen t’stuc 13 sc. 

gherekent loept, ........................................................................................................ 2188 lb.4 sc.6d. 

Ende is te weten dat si tot mijns heren ombieden mit sinen brieven in minringhe der voirscr. 

4000 mottoen betaelt hebben boven dat voirscr. is Otten van Haerler 110 oude scilden 29 

plagghe voor den ouden scilt gherekent maken 13 plagghe voor den mottoen gherekent 245 

mottoen 10 gr. soe dattet te samen quame daer si quitanche of hebben op 3600 mottoen en 12 

mottoen min 3 gr. Oec mede doe si t’leste ghelt leverde dat voirscr. staet lieten si onder 

Jannes love dat voirscr. is 73 der voirscr. mottoen te goede besceide meynende dat si minen 

heer mit goeder 

f.7. 

rekeninghe hopenden te bewisen dat si se weder hebbe soude en baden Jannes dat hi se 

ongherekent liete ter tijd toe dat si mit mine heer gherekent hadde de welke hem Jannes weder 

ghelevert heeft. Want si se hebben wouden en si seiden dat si hopeden wel te bewisen dattet 

voirscr. ghelt al betaelt ware. 

9
e
 Somme van den particlen voirscr. ............................................................... 5443 lb.4 sc.6d. holl. 

f.7v. 

Ontfaen tussen Bartholomei en kersavond van mijns heren ambochtluden in hollant in 

Kenmerlant in Vrieslant die si hem gheleent hebben op hoor dienste mit sulke voirwaerden 

dat men se van horen dienste niet ontsetten en sel noch hoor nacomelinghe hem en si alsulc 

ghelt betaelt als si daer op gheleent hebben daer si mijns heren brieve of hebbe. 

Eerst van heer Janne van Langherak op de baliuscap van Scoenhoven en van der Goude mit 

horen toebehoren en op die castelrie van den huse t’Scoenhoven wtgheset den scoutambochte 

van der Goude 700 oude scilden die mijn vrouwe van Langherak en hoor vriende leverden 

voor elken scilt 28 sc.6d. facit, ...................................................................................... 997 lb.10 sc. 

Ende is te weten dat her Jan van Langherak heeft enen brief sprekende op den voirscr. dienst 

en castelrie die hout 1100 ouder scilde des Jannes mer 700 oude scilde ontfaen en heeft alse 

voirscr. is mer die anderen 400 oude scilde is mijn heer heer Janne voirscr. sculdich van heer 

Jans weghe van Groensvelt van sijnre scattinghe want hi heer Jans ghevanghen van 

Langherak was ende mijn heer voor hem ghelooft heeft te betalen omdat hi sijn hulper wart 

jeghens den hertogh van Gulich. 

Item in der manieren en op die voirwaerde voirscr. ontfaen van Dirc van der Goude die hi 

mine heer gheleent heeft op t’scoutambochte van der Goude 400 franke francoys t’stuc 24 

sc.loept, ................................................................................................................................... 480 lb. 

En is te weten dat Dirc enen brief heeft op den voirscr. dieste die hout 500 franke daer Jannes 

mer 400 ontfaen en heeft alse voirscr. is en t’vijfde hondert was hem mijn heer sculdich van 

ouds dat hi minen heer gheleent hadde in sijns selfs hant en hi selve ontfaen en wtghegeven 

heeft soedat Jannes daer gheene rekeninghe of en doet. 

Item in der manieren en op die voirwaerde voirscr. ontfangen op die baliuscap en 

rentmeesterscap van der Wijc en van Noertwijc. Eerst van heer Floris van Adrichem op den 

voirscr. dienste daer niet meer scout ambochte in gherekent en sijn van den Wijc 

Westzaenden Spaernewoude en t’Nuwelant 400 ouder scilde francoys. Item van den scout van 

Noertwijc daer hi ene brief bisonder of heeft 100 der voirscr. scilde. Item van Willam den 

Gribber op t’scoutambocht van Catwoude daer hi ene brief of heeft op die voirwaerde voirscr. 

300 der voirscr. scilde loept te samen dat op der voirscr. dienst gheleent is met sijn toebehoren 

800 ouder scilde francoys voor t’stuc 29 sc. 

Coemt, .................................................................................................................................. 1160 lb. 

Item in der manieren en op die voirwaerden voirscr. ontfaen van Gheride van Oesterwijc op 

die baliuscap en rentmeesterscap van Texel hondert nobel voor t’stuc 50 sc. facit 250 lb. Item 

van Coene van Oesterwijc op t’scoutambocht van Texel in der manieren voirscr. voor 200 

oude scilde 35 lb.13 sc.3d. gr. 

f.8. 

de plagghe 1 ½ gr. gherekent maken de plagghe 12d. holl. gherekent 285 lb.6 sc. 

Coemt te samen, .............................................................................................................. 535 lb.6 sc. 

En is te weten dat Gherijt van Oesterwijc eenen brief van minen heer heeft op sinen dienst 

voerscr. sprekende op 500 noble des Jannes mer 100 noble ontfaen en heeft alse voirscr. is en 

d’andere 400 noble was mijn heer Gherijt van ouds sculdich en ontfinc se selve en heeft se 

selve wtghegeven soe datter Jannes gheen rekeninghe of en doet. 

10
e
 Somma van dat Jannes ontfaen rekent van ghelde gheleent op mijns heren dienste in 

Hollant in Kennemerlant en in Vrieslant behalve dat hi niet ontfaen en heeft in der manieren 

voirscr. loept an slechten ghelde die plagghe 12d. holl. gherekent, 

 ............................................................................................................................. 3172 lb.16 sc.holl. 

Ontfaen binnen den voirscr. jare van gheleende ghelde daer t’meeste deel of te lombaerde cost 

staet en deel niet als hier na volghet. 



 Graven van Blois, inv.nr. 48  

12 

Eerst op den 3den dach van maerte int jaer 72 ontfinc Jannes Tolnaer selve te Brugghe van 

Perchevale en Anthonise Royer op mijns heren brief en sijnre medeborghen sprekende van 

8000 oude scilden te betalen t’sinte Martijns misse in den winter daer naest volghende daer 

die steden van Scoenhoven en van der Goude deel mijns heren ambochtslude en anderen van 

sinen vrienden mede in ghelooft hebben op welken brief Jannes ontfinc sulc ghelt als hier na 

volghet te coste te staen elc pont om 1 ½ d. de weke. Eerst 1644 ouder vrancrixer scilde t’stuc 

29 sc. facit 2383 lb.16 sc. Item 81 ouder keisers scilde t’stuc 28 sc.6d. facit 115 lb.8 sc.6d. 

Item 328 ouder Dordrechtse scilde t’stuc 26 sc.6d. facit 434 lb.12 sc. Item 1167 rooskens 

mottoen t’stuc 20 sc. facit 1167 lb. Item 305 cruuskens mottoene t’stuc 19 sc.6d. facit 297 lb 

7 sc.6d. Item 1131 franke francoys t’stuc 23 sc.6d. facit 1328 lb.18 sc.6d. Comen dese particle 

op den voirscr. brief te samen, ................................................................................. 5727 lb.2 sc.6d. 

Item in de darde weke van meye ontfinc Aernt Panneel te Brugghe van Perchevale en 

Anthonne Royer te coste te staen op ene brief van 8000 ouden scilde in der voirscr. manieren 

daer die dach of is te Bamisse en Aernt Panneel Jannes voirscr. leverde in de leste weke van 

meye. Eerst ghemeenre zwaer gulden 251 stuc t’stuc 21 sc. en an ongherssen en Beemsscher 

gulden 222 stuc t’stuc 21 sc. facit 496 lb.13 sc. Item 440 ouder vrancrixer mottoen t’stuc 29 

sc. facit 638 lb. Item Vlaemser riders 186 stuc 23 sc.6d. facit 218 lb.11 sc. Item 3580 

vranxrixer riders t’stuc 24 sc. Facit 4296 lb. Comen dese particle op den voirscr. Brief te 

samen, ............................................................................................................................ 5649 lb.4 sc. 

Item in de darde weke van october ontfaen van Jannes Tolnaer dien hi ghehaelt hadde tot 

Breda van den heer van der Lecke die hi minen heer leende te betalen te paessen en hi opene 

brieve van voirwaerden of heeft die heer Jan van Langherak, Jan van Poelgheest en Goodscalc 

van Brakel mede beseghelt hebben sprekende van 500 ouden scilden daer hi voor leverde die 

Jannes ontfaen heeft van sine neve voirnoemt 600 franke t’stuc 24 sc. loept, ....................... 720 lb. 

Item op sinte Matheeus avond ontfaen van Dirke van der Goude ten bevelen heer Jans van 

Langherak die Roelof van den Zolre lombaert after liet die ter Goude onversiens quam en 

aldaer starf 87 dubble mottoen Brabants t’stuc 36 sc. 10 dubbel mottoen Dordr. t’stuc 35 

sc.6d. en 27 helmen t’stuc 42 sc. 

Loept te samenm ............................................................................................................. 231 lb.12d. 

11
e
 Somma van Jannes Tolnaers ontfanghe binnen den voirscr. jare van gheleende ghelde in 

der manieren voirscr. loept de plagghe 12d. holl. gherekent, 

 ....................................................................................................................... 12327 lb.7 sc.6d. holl. 

f.9. 

Item op sinte Mathijs dach leverde Gherijt van Oesterwijc Jannes Tolnaer 360 lb. goeds ghelts 

als men hier voor vinden mach daer t’ontfanc van Gheride van Oesterwijc ghescreven staet in 

welker hi leverde omtrent 5 lb. gr. an goude ende t’ander was al an plagghe enbeliep dese bate 

van den voirscr. goude dattet hoegher wtghegeven was dan ontfaen 4 lb.10 sc. Item des 

sonnendaghes na sinte Margrietendach leverde Gherijt voirscr. als men vinden mach bi den 

voirscr. ontfanghe 400 lb. goets ghelts des was 162 lb. an plagghe t’ander an alrehande goude 

dat Jannes hoegher wtgaf dant hem Gherijt leverde ende die bate of draghet als Jannes bi den 

stucken bewisen mach 31 lb.17 sc.6d. 

Comen dese particle, .................................................................................................... 36 lb.7 sc.6d. 

Item rekent Jannes minen heer verscenen binnen den voirscr. jare van baten van ouden 

plagghen en van billoene van alrehande goude des hem nochtan niet veel ter hant en quam 

ende in andere manieren van baten verscenen an den ghelde nochtan dat dit jaer t’payment 

alleens ghegaen heeft ende sine stat ghehouden alwt en hem oec gheen gelt onder en duurde 

overmids dat mens altoes in veel maniere behoevede. Oec soe heeft Jannes alle stucken van 

goude in sijn wtgheven ghelevert en gherekent als hi se in sijn ontfanc gherekent heeft, ....... 48 lb. 

12
e
 Somma, ......................................................................................................... 84 lb.7 sc.6d. holl. 

Somma Summarum van allen ontfanghen dat Jannes Tolnaer ontfaen rekent binnen den 

termine en in der manieren voirscr. dats tussen kersavond int jaer 71 en kersdach daer na 

volghende int jaer 72 loept de dordr. plagghe voor 12d. holl. en ander payment daer na 

gherekent, .................................................................................................. 40900 lb.19 sc.11d. holl. 

f.9v. ledig. 

f.10. 

Dit is dat Jannes Tolnaer voirscr. wtghegeven heeft van mijns liefs heren weghen heer Jans 

van Bloys hertoghen van Ghelre en grave van Zutphen binnen den jare voirscr. Dats van 

kersavond int jaer 71 tot kersavond toe int jaer 72. In der manieren dat hier na volghen sel. 

Ende is alle sijn wtgheven gherekent an slechten ghelde de dordr. plagghe voor 12d. holl. 

gherekent en al ander payment daer na ghelijc dat hij’t in sijn ontfanghen gherekent heeft. 

Ende rekent Jannes voor dat hi binnen desen voirscr. jare wtghegeven heeft tot Scoenhoven 

van offerhande en in aelmissen. 

Wtgheven van offerhande en in aelmissen 

In den eersten ghegeven heer Andriese den vicecureit t’Scoenhoven voor mijns heren 

offerhande van 43 daghe die mijn heer binnen den jare van deser rekeninghe t’Scoenhoven 

gheweest heeft van elke daghe 8d. facit 28 sc.8d. Item op den kersnacht en kersdach ten 3 

missen die men op thuus dede offerde mijn heer 3 sc. Item was hi in de kerke ghegaen ter 

hoegher missen daer den armen ghegeven was die voor die kerke saten overmids 12d. 

gheoffert 6 sc. Item aenbrocht bi Ghisebrecht Muelnerssoen des daghes na kersdach ghegeven 

ten bevelen mijns heren eenen arme weeskine 12d. Item in de weke daer sinte Ponciaensdach 

in quam ghegeven Coenrade Jacopssoen t’Scoenhoven van 4 ellen graews die broeder Jacop 

van Noertwijc hadde tot enen habite te helpen jeghen dat hi sine eerste misse singhen soude 

betaelt tot mijns heren bevelen wt aenbrenghen heer Aelbrecht van der elle 8 sc. facit 32 sc. 

Item des vridaghes na Agnetis gaf Goodscalc van Brakel enen dollen wive t’Scoenhoven die 

mine heer na liep 12d. Item des manendaghes daer na ten bevelen heer Aelbrecht ghegeven 

aen voirscr. broeder Jacop voor mijns heren offerhande van sijnre eerster missen 30 sc. Item 

in die darde weke van januario ghegeven t’Utrecht ten bevelen mijns heren den certroysen 

van Certrous dattet eerste convent was van der oerden ende mit onghevalle verbarnt was tot 

hoorre tymmeringhe te helpen 5 franke t’stuc 23 sc. facit 5 lb.15 sc. 

Comen dese particle, .................................................................................................. 10 lb.16 sc.8d. 

Item den biscop van den armen luden t’Scoenhoven tot horen vastelavonde ten goetdenken 

des castelleins 2 sc. Item in de weke na paesen ghegeven den Jacopinen van Utrecht die 

t’Scoenhoven pleghen te legghen en daer omtrent hoor termijn hebben tot hoorre jaerbede 12 

sc. Item des donredaghes na pinxterdach ten bevelen heer Aelbrecht ghegeven broeder 

Ruerich die hi wtgheleit hadde binnen 11 weken die hi gheweest hadde bi minen heer voor 

cannebeke Nyenbeke tot Aernem ende anderswaer van offerhande en van aelmissen overmids 

sine cost dien hi dede van den Bossche comende bi minen heer voor Cannebeke 2 dubbel 

mottoen t’stuc 34 sc. 2 franke t’stuc 24 sc. en an placken 12 sc. loept te samen 6 lb.8 sc. Item 

in d’ander weke van december sanc broeder Jan van Poertegael carmelyt sijn eerste misse 

t’Scoenhoven den selven ghegeven ten bevelen heer Aelbrecht tot enen habite te helpen 15 sc. 

f.10v. 

Item op sinte Thomasavond den convente tot hoorre kersavond bi Alijt Celen en Steven Jan 

Robbijns die ommeghinghen bidden tot des convents behoef 6 sc. 

Comen dese particle, ........................................................................................................... 8 lb.3 sc. 

1
e
 Totael somma van Jannes wtgheven van offerhande en van aelmisse binnen der tijd en in 

der naniere voirscr. loept de plagghe 12d. holl. gherekent, 

 ........................................................................................................................... 18 lb.19 sc.8d. holl. 

f.11. 

van daghelixen costen. 

Dit is wtgheven Jannes Tolnaer dat hi wtghegeven heeft van mijns liefs heren weghen heer 

Jans van Bloys van daghelixen costen binnen der tijd voirscr. dats van kersavond int jaer 71 

tot kersavond toe int jaer 72 in de manieren dat hier na volghet. 

In den eersten rekent Jannes wtghegeven van costen ghedaen t’Scoenhoven ingaende des 

donredaghes op den kersdach duerende tot des sonnendaghes na jaersdach dats een termijn 

van 10 daghe. Ende was mijn heer selve t’Scoenhoven tot des saterdaghes toe op sinte 

Jansdach dat hi mit deel van sine ghesinde t’Dordrecht reet ende de meeste hoep van den 

ghesinde bleeven t’Scoenhoven alse die castellein mythen ghenen die stadelic bi hem bleven 

daer toe Willem de bottelgier hem anderen Gherijt de Wilde hem anderen 3 pipers horen 

knechten Jan Aelbrechtsoen Ghisebrecht Muelnerssoen Pieret Quarlet Michau hem anderen 

Jannes de Coster Lubbrecht Jan de koc hem anderen Jannes Tolnaer hem anderen Jacop uter 

coken hem vierden Gheier Godevaert van Brabant Hein Pot Ghijsken Foorkin Willoen en 

anders alrande knechte en ghesinde in de stal. Ende bleef mijn heer wt van des voirscr. 

saterdaghe na kersdach tot des andere sonnedaghe toe daer na 4 daghe in januario mit cleine 

ghesinde ende des saterdag 3 daghe in januario quamen t’Scoenhoven die heer van Brederode, 

heer Gherijt van Heemstede en heer Jan van Groenevelt die ochtens en avonds op den huse 

aten mit horen ghesinde en her Jan van Langherak was bi hem luden overmids dat se mijn 

heer ghebeden hadden op ene dachvaert van de dadinghe jeghens den heer van Arkel. Ende 

was binnen de voirscr. 10 daghe t’Scoenhoven verteert overmids alrande aenval, 

Pentherie, 18 scepel tarwen van provanche 4 scotel ghists 4 sc. Item 5 kazen t’stuc 14d. facit 6 

sc. Coemt te samen 10 sc. 

Bottelrie, Amersfoerts biers 1 vat overmids draghen 23 sc.4d. Item Scoenhovens biers 7 vate 

t’stuc overmids draghen 18 sc.4d. loept 6 lb.8 sc.4d. Coemt 7 lb.11 sc.8d. 

Coken ter groter coken an vleis en vis behalven runtvlees scapenvlees spec en alrehande 

anderen dinghen van provanche 15 lb.14 sc.9d. Ter cleenre coken an eyer boter melc gort 

applen en anderen dinghe 6 lb.13 sc.11d. 

Ter fauconrie 4 hennen 8 sc. die Michau hadde 19d. ende den havickiers 1 henne 2 sc. 1 

henne 19d. en 2 boute 2 sc.6d. 

Coemt dese coken, ...................................................................................................... 23 lb.3 sc.5d. 

Camere 350 peren 4 sc. t’hondert en 1 hondert peren 2 sc.6d. loept 16 sc.6d. 

f.11v. 

Merscauschie, men hadde de voirscr. 10 daghe t’Scoenhoven daghelix 22 paerde verteerde 

overmids 14 ½ mudde haveren den ossen varkene scapen en zwanen 4 hoet 22 scepel haveren 

en stroe van provanche. Ter forge binnen der herberghe 4 voet beslaghen. Tot Meeus 5 voet 

beslaghen de voet 10d. facit 4 sc.4d. Ter celrie 8 sc. tot Herbarens 5 paertzeele t’stuc 4 1/2d. 

loept 22d. Item bi Matkijn 1 pinte olye 18d. om eyer 6d. 1 pont warx 9d. van enen ketel te 

vermaken 6d. loept 3 sc.3d. Tot Aernt Mathijssoens voor Hermanne Vinken mit sinen 

knechten en ghesinde en voor Lanchine die daer 2 nachten laghen en eene maeltide in de 

herbergh aten van coste en van beelechiere 44 sc. 

Coemt dese merscauschie, ................................................................................................... 3 lb.18d. 

1
e
 Somma van costen ghedaen t’Scoenhoven binnen den 10 daghen voirscr. loept begalven 

provanche en coste foreine, ....................................................... 35 lb.4 sc.2d. holl. de plagghe 12d. 

Dit sijn coste ghedaen t’Scoenhoven binnen der ander weke des jaers van deser rekeninghe en 

van der eerster maent ingaende des sonnendaghes 4 daghe in januario. Ende mijn heer was 

selve alle dese weke wt mythen selven ghesinde dat hi bi hem hadde in de weke voor dese 

soedat alle dese weke t’Scoenhoven was t’selve ghesinde dat mijn heer thuus liet en ghenoemt 

staet in de weke voor dese daer toe was heer Aelbrecht daer 6 daghe. Ende des sonnendaghes 

ochtens aten opt huus die heer van Brederode, her Gherijt van Heemsteden her Jan van Arkel, 

her Jan van Groenevelt, her Jan van Langherak en her Ghisebrecht sijn soen. Des avonds aten 

se met mer vrouwe van Arkel en des manendaghes ochtens aten die heer van Brederode en 

heer Gherijt in hoer herbergh daer men hem spise en wijn sende. Oec soe was de vrouwe van 

Arkel 1 ½ dach te Scoenhoven der welker men wijn sende en was binnen der voirscr. weke 

t’Scoenhoven verteert overmids alrande aenval, 

Pentherie, 3 mudde tarwen van provanche. Item 1 menglen ghists 12d. Item een kase 15d. 

Coemt, ................................................................................................................................... 2 sc.3d. 

Bottelrie, hoppenbiers 4 vate t’vat overmids draghen 18 sc.4d. loept, 3 lb.13 sc.4d. 

Coken, ter groter coken an vleis en vis behalven runtvleis spec en anderen dinghen van 

provanche, 9 lb.4 sc.11d. 

Ter cleinre coken an eyer boter melc gort applen en andere dinghen 54 sc.5d. Ter fauconrie 5 

sijnshoenre 4 henne t’stuc 19 1/2d Facit 6 sc.6d. 

Coemt te samen, ......................................................................................................... 12 lb.5 sc.10d. 

f.12. 

Merscauschie, men hadde de voirscr. weke t’Scoenhoven daghelix 21 paerde min 3 paerde 

ene dach verteerden overmids 11 mudde den ossen varkene en scapen 3 hoet 6 scepel haveren 

en stroe van provanche. Ter forge tot Meeus 3 voet beslaghen de voet 10d. facit 2 sc.7d. 

Ter celrie 7 sc. Tot Harbarens 2 paertzeele 9d. Item bi Matkijn om 2 ½ pont venigriets 5 sc. 

Item een aerde pot 1 1/2d. Tot Aerns Mathijssoens voer de heer van Brederode en heer 

Gherijt van Heemsteden die daer laghen 2 ½ dach en 2 nachte van coste en beelechiere 

ghequyt omdat se mijn heer ghebeden hadden t’Scoenhoven te comen om des dadinghs wille 

jeghen den heer van Arkel daer op die tijd niet of en quam overmids dat mijn heer bi hertoghe 

Aelbrecht te Huesden lach, 8 lb.2 sc.9d. 

Coemt te samen, ........................................................................................................... 8 lb.18 sc.3d. 

2
e
 Somma van costen ghedaen t’Scoenhoven binnen der voirscr. weke loept behalven 

provanche en coste foreyne, .............................................................................. 24 lb.19 sc.8d. holl. 

Dit sijn costen ghedaen t’Scoenhoven binnen der darder weke van der eerster maent ingaende 

des sonnendaghes 11 daghe in januario en des selfs sonnendag avonds quam mijn heer selve 



 Graven van Blois, inv.nr. 48  

16 

t’Scoenhoven van Huesden en duerder tot des naesten vridaghes na den etene dat hi t’Utrecht 

reet. Ende van des voirscr. Sonnedagavond tot des naesten woensdag avonds waren bi hem de 

heer van Brederode mit hem heer Jan van Groenevelt en heer Gherijt van Heemsteden die 

driewerf op thuus aten en als si in hoor herbergh aten soe sende men hem spisen en wijn. 

Ende des dinxdaghes en woensdaghes dadinghede men tussen mijnen heer en den heer van 

Arkel soe dat des woensdaghes avonds die heer van Arkel mijn vrouwe en deel hoorre luden 

mit minen heer aten. Ende des donredag avonds at mit mine heer de borchgrave van 

Montfoerde en waren bi mine heer her Jan van Langherak en heer Ghisebrecht sijn soen 3 

daghe en doe mijn heer t’Utrecht waert ghereden was en bleef t’Scoenhoven gheen groet cost. 

En was binnen der voirscr. weke t’Scoenhoven verteert overmids oncost en aenval van de 

voirscr. dachvaert, 

Pentherie, 16 scepel tarwe van provanche en die honde hadden 2 scepel tarwe die van den 

hoflande ghecomen waren en nat en onkein was. Item 2 menglen ghist 2 sc. Item 7 kazen 

t’stuc 15d. facit 8 sc.9d. Coemt, .......................................................................................... 10 sc.9d. 

Bottelrie, hoppenbiers 5 vate t’vat overmids draghen 18 sc.4d, facit, 

 ...................................................................................................................................... 4 lb.11 sc.8d. 

Coken, ter groter coken an vleis en vis behalven runtvleis spec en anderen dinghen van 

provanchen overmids 5 lb.an pricken en lampreiden 17 lb.15 sc. Ter cleenre coken an eyer 

boter melc gort apple en anderen dinghen 4 lb.4 sc.6d. Ter fauconrie behalve 4 pachthennen 4 

hennen t’stuc 19 1/2 d. en 5 hoenre t’stuc 15d. om harte en om ene live 2 sc.6d. Coemt te 

samen 15 sc.3d. Coemt te samen, ............................................................................. 22 lb.14 sc.9d. 

f.12v. 

Merscauschie, men hadde dese weke t’Scoenhoven daghelix 20 paerde en 3 paerde ene dach 

verteerden overmids 12 scepel de ossen scapen en varkene 2 hoet 18 scepel haveren en stroe 

van provanche. Ter forge binnen der herberghe 14 voet beslaghen. Tot Meeus 4 voete de voet 

10d. facit 3 sc.6d. Ter celrie 4 sc.6d. Tot Harbarens 3 paertzeele t’stuc 4 ½ d. facit 13 d. Item 

4 beseme 12d. Item om eyer 6d. Item Quarlet tot ene zieke paerde een scaepsvel 2 sc.6d. Tot 

Aert Mathijssoens voor den heer van Brederode en heer Gherijt van Heemsteden van costen 

dien si deden binnen 3 daghe en nachten ghequyt overmids dat si minen heer ghebeden hadde 

om die sake voirscr. des si aenval hadde in huer herberghe om des dadings wille van costen en 

van beelechiere 16 lb.2 sc.4d. 

Coemt te samen, ......................................................................................................... 16 lb.15 sc.6d. 

3
e
 Somma van costen ghedaen t’Scoenhoven binnen der voirscr. weke loept behalve 

provanchen en coste foreyne, ................................................................................... 44 lb.12 sc.8d. 

Dit sijn coste ghedaen t’Scoenhoven binnen der 4der weke van de eerste maent ingaende des 

sonnendaghes 18 daghe in januario en des sonnendaghes manendaghes en dinxdaghes ochtens 

was t’Scoenhoven t’ghesinde dat mijn heer daer liet doe hi t’Utrecht reet want hi daer mer 

omtrent 15 paerde en hadde ende des voirscr. dinxdaghes avonds quam mijn heer selve mit 

sine ghesinde weder t’Scoenhoven en duerder die weke voert wt wtgheset dat hi des saterdags 

jeghen den avond hem anderen reet spelen en wt bleef. Ende des woensdaghes avonds waren 

bi minen heer die mit hem aten mit deel van horen luden die heer van Egmond en sijn broeder 

die mijn heer daer ghebeden hadde te comen roerende van heer Reyniers Evers van Ghenisse 

ende des vridaghes avonds en saterdags ochtens at mit minen heer her Reynier voirscr. En des 

saterdaghes ochtens quamen t’Scoenhoven wt Vrancrijc Jan van Brakel en Jan Breye. Oec 

was heer Jan van Langherak t’Scoenhoven 4 daghe overmids dat Jannes Tolnaer rekende ende 

was binnen der voirscr. weke t’Scoenhoven verteert overmids alrande aenval, 

Pentherie, 16 scepel tarwe van provanchen en 2 scepel tarwen den honden van provanche. 

Item 4 scotel ghists 4 sc. Item 9 kasen t’stuc 15d. facit 11 sc.3d. 

Coemt, ................................................................................................................................. 15 sc.3d. 

Bottelrie, hoppenbiers Scoenhovens 4 vate t’vat overmids draghen 18 sc.4d. facit 3 lb.13 

sc.4d. Item Amersfoers biers 1 vat 25 sc. Coemt, ........................................................ 4 lb.18 sc.4d. 

Coken ter groter coken an vleis en vis behalven runtvleis scapenvleis spec en anderen dinghen 

van provanchen 10 lb.15 sc. Ter cleinre coken an eyer boter melc gort applen en anderen 

dinghen 5 lb.15 sc.4d. Ter fauconrie behalve 2 sijnshennen 7 hoenren t’stuc 18d. facit 10 

sc.6d. .................................................................................................................................. 17 lb.10d. 

f.13. 

Merscauschie, men hadde dese weke t’Scoenhoven daghelix 18 paerden verteerde overmids 4 

½ mudde den ossen en scapen 2 hoet 21 scepel haveren en stroe van provanchen. Ter forge tot 

Meeus beslaghen 2 voet 21d. Ter celrie 5 sc. Item tween knechten die Pieret holpen smeden 

elc 2 daghe 4 sc. Tot Harbarens 4 zeele 18d. tot Rutgaers bi Matkine 1 menghelen honichs 2 

sc.6d. Om eyer bi Coolkine 12d. Item bi Matkine 4 bezeme 12d. Coemt, ......................... 16 sc.9d. 

4
e
 Somma van costen ghedaen t’Scoenhoven binnen der voirscr. weke loept behalven 

provanchen en coste foreyne, .......................................................................................... 23 lb.11 sc. 

Totaal somma van costen ghedaen t’Scoenhoven binnen den 4 weken voirscr. dats binnen der 

eerster maent loept an slechten ghelden behalven provanchen en coste foreine, 

 ........................................................................................................................ 128 lb.7 sc.2d.  holl. 

Dit sijn coste ghedaen t’Scoenhoven binnen der eerster weke van der ander maent ingaende 

des sonnendaghes op sinte Pouwelsdach conversio. Ende tot des donredaghes na den etene 

was mijn heer eenlic wt hem anderen en quam des voirscr. donredaghes thuus ende duerder 

tot des naesten saterdaghes toe dat hi mit cleenen ghesinde t’Dordrecht reet mer deel van 

sinen knapen en ghesinde voeren daer te scepe ende des donredaghes en vridaghes hilden 

t’Scoenhoven dachvaert des biscops lude van Utrecht, hertogh Aelbrecht en mer vrouwe van 

Cleve daer mijn heer groeten cost of hadde ende aten mit hem de donredaghes avonds de heer 

van Gaesbeke, her Philips van Pollanen, heer Dirc van Apelten, her Jan en heer Aernt van 

Bueren. Des vridaghes ochtens aten mit hem die heer van Gaesbeke, die heer van Ghennepe, 

her Philips, her Dirc voirscr. de heer van der Merwede, her Reinier Dever, heer Roever van 

Montfoerde, Meister Phillips van Leiden, her Lourens van der Zoute, Reynout minnenbode en 

anderen en waren bi minen heer heer Jacop van Bourbon 1 dach, her Jan van Langherak 2 

daghe, her Claes van der Merwede 2 ½ dach. Ende was binnen den voirscr. weke 

t’Scoenhoven verteert overmids aenval en overmids datter alle de weke wt groet cost was, 

Pentherie, 20 scepel tarwen van provanchen. Item behalven 3 scotel ghists van verdel 

behalven 2 scotelen ghecoft, ...................................................................................................... 2 sc. 

Bottelrie, hoppenbiers van Scoenhoven 4 vate t’vat overmids draghen 18 sc.4d. facit 3 lb.13 

sc.4d. Item 1 vat Amersfoerts biers dat van Utrecht quam coste 25 sc. 

Coemt, .......................................................................................................................... 4 lb.18 sc.4d. 

f.13v. 

Coken ter groter coken an vleis en vis behalven runtvleis scapenvleis spec en ander dinghen 

van provanchen 17 lb.16 sc.3d. ter cleenre coken an eyer boter melc gort applen en anderen 

dinghen 4 lb.11 sc. Ter fauconrie Willekijn 4 hennen, Boudekijn 5 hennen t’stuc 18d. en om 

harte bi Boudekijn 12d. loept 14 sc.6d. 

Coemt te samen, ................................................................................................................ 23 lb.21d. 

Merscauschie, men hadde dese weke t’Scoenhoven daghelix 30 paerde verteerde overmids 3 

mudde den ossen en scapen en overmids 2 ½ scepel overkoerns 3 hoet 2 ½ scepel haveren en 

stroe van provanchen. Ter forge binnen der herbergh 7 voet beslaghen. Tot meeus 3 voet 

beslaghen de voet 10d. facit 31 ½ d. Item 2 knechten die Pieret 3 daghen holpen smeden elken 

s’daghes 12d. facit 6 sc. Ter celrie 3 sc. Tot Herbarens 4 paertzeele 18d. Item 1 pont warx 9d. 

Item 4 ½ menglen honichs overmids Jan Breyen paerde en Goodscalx van Brakel t’menglen 2 

sc.6d. facit 11 sc.3d. Item 1 stuc boter 18d. Item 3 beseme 9d. Coemt, ............................. 27 sc.5d. 

1
e
 Somma van costen ghedaen t’Scoenhoven binnen der voirscr. weke loopt behalven 

provanchen en coste foreyne, .............................................................................. 29 lb.9 sc.6d. holl. 

Dit sijn coste ghedaen t’Scoenhoven binnen der ander weke van der ander maent ingaende des 

sonnendaghes op den eersten dach van februario. Ende des dinxdaghes avonds quam mijn 

heer weder van Utrecht t’Scoenhoven daer hi mit cleynen ghesinde gheweest hadde ende 

duerder tot des naesten donredaghe na den etene dat hi omtrent hem 3den of hem vierden wt 

toech en wt bleef. Ende des woensdaghes avonds aten mit minen heer mijn joncfrou van 

Poelgheest en 1 ander joncfrou mit horen ghesinde en des donredaghes ochtens aten mit hem 

mijn heer van Utrecht die heer van Diest en van Ghennepe en van Gaesbeke, her Willam van 

Apcoude en anderen. Oec waren bi minen heer t’Scoenhoven de wile hi aldaer was her Jacop 

van Bourbon en her Claes van der Merwede. En was alle dese weke tot Scoenhoven veel 

ghesinds en was binnen der selven weke t’Scoenhoven verteert overmids alrande aenval, 

Pentherie, overmids 2 scepel den honden 17 scepel tarwe van provanche. Item 3 scotel ghists 

ende 1 van vordeel costen die 3 scotele ..................................................................................... 3 sc. 

Bottelrie, Amersfoerts biers dat van Utrecht quam 2 vate costen met oncoste 56 sc. Item 

Scoenhovens biers 2 vate overmids draghen 36 sc.8d. 

Coemt te samen, ........................................................................................................... 4 lb.12 sc.8d. 

Coken ter groter coken an vleissche en an vis behalven runtvleis scapenvleis spec en anderen 

dinghen van provanchen 10 lb.12 sc.9d. Ter cleenre coken an eyer boter melc gort apple en 

anderen dinghen overmids 25 eyer die Boudekijn hadde 3 lb.17 sc.5d. 1 mite. Ter fauconrie 

Boudekijn 7 hennen, Willeken 5 hennen costen 18 sc.3d. bi Boudekijn om varkens harte 6d. 

Ende bi Gheier om alrande aes ten smaerlen zeder Bamisse 3 sc. loept te samen 21 sc.9d. 

Coemt te samen, ...........................................................................................15 lb.11 sc.11d. 1 mite. 

f.14. 

Merscauschie, men hadde dese weke t’Scoenhoven daghelix 26 paerden verteerden overmids 

5 scepel den ossen en scapen en 1 scepel overcoerns 2 hoet 22 scepel haveren en stroe van 

provanche. Ter forge binnen der herberghe 7 voet beslaghen. Meeus van dat hi Pieret ene 

dach halp 18d. Ter celrie 7 sc. Tot Harbarens 3 paertzeele 13 1/2d. bi Matkijn 1 pont comijns 

12d. 1 pinte honichs 15d. 4 beseme 9d. om eyer 6d. tot Slinghen voor heer Jordaens knecht 

van Wye die mijne heer enen havic en 1 hont van heer Jordaens brocht 3 sc. Coemt, ..... 16 sc.1d. 

2
e
 Somma van costen ghedaen t’Scoenhoven binnen de voirscr. weke loept behalven 

provanche en coste foreine, ................................................................................. 21 lb.3 sc.8d. holl. 

Dit sijn coste ghedaen t’Scoenhoven binnen der 3der weke van der ander maent ingaende des 

sonnendaghes 8 daghe in februario voor vastelavond. Ende tot des dinxdaghes op den 

vastelavond tot na den etene was t’Scoenhoven veel ghesinds dat mijn heer mer Quarlet en 

Steven mit hem en hadde. Ende des dinxdaghes quam mijn heer ten etene te Langherak en 

reet van daen des avonds voert t’Utrecht en omboet deel van sinen ghesinde hem t’Utrecht te 

volghen des hem doe volgheden Alaert van Vauderic, herman de barbier, cattenborn, Dirc 

Beinkin, Colijn, Lubbrecht, Jan Aelbrechtsoen en sine pipers waren daer ghereden des daghes 

daer te voren. Oec so vant mijn heer t’Utrecht heer Aelbrecht en Janne Breyen die daer 

ghevaren waren in de weke voor dese. Ende op den askel woensdach quamen t’Scoenhoven 

ten etene van Dordrecht die daer des daghes duerden Jan en Goodscalc van Brakel die des 

donredaghes vroech tot mijne heer t’Utrecht reden en Herman barbier quam des vridaghes ten 

etene weder t’Scoenhoven. En mijn heer bleef wt alle dese weke en waren al wt dese weke 

t’Scoenhoven stadelic, de castellein, Willem bottelgier, jonghe Gherit de Wilde, Jannes 

Tolnaer elc hem anderen, Dirc Muelnaerssoen, Ghisen, Godevaert d’armborstier, 

Scoenhoven, Jannes die Coster, Jan de koc, Gherijt Mole, Hector, 2 wachters, Loyaert, 

Herman de backer, Willekijn Michaus knecht, Jacop uter coken, Branthijn, mijns heren 

paedzen, Gheyer, Godevaert van Brabant en anderen knechten in de stal. Item Pieret, Quarlet, 

Dirc Beynkin, Michau en anderen die reden en quamen soe dat alle dese weke t’Scoenhoven 

groet cost was en was aldaer binnen der voirscr. weke verteert overmids alrehande aenval, 

Pentherie 10 scepel tarwen van provanchen. Item 2 scotel ghists 2 sc. 

Bottelrie, jeghen Jacop den bloocmaker 2 vate en jeghen Janne de koc 2 vate hoppenbiers 

t’vat overmids draghen 18 sc.4d. loept, ....................................................................... 3 lb.13 sc.4d. 

Coken, ter groter coken an vleis en vis behalven runtvleis scapenvleis spec en anderen 

dinghen van provanchen 8 lb.14 sc.6d. Ter cleenre coken behalven olye en anderen dinghe an 

eyer boter melc gort applen ayuun en anderen dinghen 36 sc.9d. ter fauconrie 7 hennen costen 

11 sc. Coemt, ................................................................................................................ 11 lb.2 sc.3d. 

f.14v. 

Merscauschie, men hadde dese weke t’Scoenhoven daghelix 23 paerden overhoeft verteerden 

overmids 8 scepel den ossen en scapen 3 hoet haveren min 1 scepel en stroe van provanchen. 

Ter forge binnen der herberghe 35 voet beslaghen. Tot Meeus 2 voet 21d. Den selven van dat 

hi Pieret enen dach halp op sijn selfs cost 2 sc.6d. Item sinen knecht van ene daghe op mijns 

heren cost 12d. Ter celrie 6 sc.6d. Item bi Matkijn 4 menglen honichs t’menglen 2 sc.6d. facit 

10 sc. Tot Herbarens 2 zeele 9d. Item 1 menglen olyen 2 sc.9d. Item 3 beseme 7d. Item 1 pont 

warx 9d. Item 1 kanne en 1 pot 4 ½ d. 

Coemt, ............................................................................................................................. 26 sc.11d. 

3
e
 Somma van costen ghedaen t’Scoenhoven binnen der voirscr. weke loept behalven 

provanche en coste foreyne, .............................................................................. 16 lb.4 sc.6d. holl. 

Dit sijn coste ghedaen t’Scoenhoven binnen der 4der weke van de ander maent ingaende des 

sonnendaghes 15 daghe in februario. En was alle dese weke t’Scoenhoven groet cost mer mijn 

heer en was daer niet van alle der weke al wast dat men sinen coemst daer vermoet hadde 

overmids dat hi deel goeder lude ghebeden hadde aldaer bi hem te comen en dat hi daer niet 

en quam dat was om des vorsts wille dat men niet riden en mocht en sonderlinghe des 

woensdaghes donderdaghes en vridaghes was t’Scoenhoven groet cost en aenval welke 3 

daghe daer waren her Jan van Langherak, her Ghisebrecht sijn soen, heer Aelbrecht en meest 

alle de herberghe want mijn heer t’Utrecht eenlic was bi den biscop ende de selve 3 daghe had 

men grote cost en aenval overmids dat hem mijns heren lude bereeden des saterdags tot mine 

heer te trecken om voert mit hem ghewapent in Ghelrelant te riden jeghen den wtgaenden 

vrede tussen den hertogh van Gulich en hem ende waren t’Scoenhoven eenen dach die op 

thuus eens aten die burchgrave van Montfoerde mit sijn 2 zonen, her Jan van Arkel, Herman 

Vinke en anderen die daer om mijns heren wille quamen. Ende des saterdaghes reet 

t’ghesinde al t’Utrecht tot mine heer. Soe dat de castellein doe bleef mit cleenen ghesinde. 

Ende was binnen der voirscr. weke t’Scoenhoven verteert, 

Pentherie, 4 mudde tarwen van provanchen daer men t’broet van 6 scepel of opvoerde in den 

scepen mythen provanche dat Jannes de Coster ontfinc. Item 4 menglen ghists 4 sc. 

Bottelrie hoppenbiers jeghen Janne den koc 4 vate t’vat overmids draghen 18 sc.4d. en 1 vat 

Amersfoerts biers jeghen Baerten van den Rijn overmids draghen 25 sc.4d. 

Loept te samen, ............................................................................................................ 4 lb.18 sc.8d. 

Coken ter groter coken an vis behalven snoeke en anderen dinghen van provanchen 3 lb.7 

sc.6d. Ter cleenre coken an applen, loeke, ayuun en andere dinghen 7 sc.10d. Ter fauconrie 

overmids datter 2 havicke en valken waren 7 hennen costen 11 sc. 

Coemt, .......................................................................................................................... 4 lb.6 sc.4d. 

Merscauschie, men hadde dese weke t’Scoenhoven daghelix 11 paerde min 2 paerde enen 

dach verteerden overmids 11 scepel den ossen scapen en zwanen om des vorsts wille 1 hoet 

17 scepel haveren en stroe van provanche. 

f.15. 

Ter forge 16 voet binnen der herberch beslaghen, 57 voet beslaghen tot Meeus van den voet 

10d. loept 49 sc.10d. Ter celrie 13 sc. Tot Herbarens 8 paertzeele t’stuc 4 ½ d. facit 3 sc. bi 

Matkijn 3 menglen honichs t’menglen 2 sc.6d. facit 7 sc.6d. 

Coemt te samen, ......................................................................................................... 3 lb.13 sc.4d. 

4
e
 Somma van costen ghedaen t’Scoenhoven binnen der voirscr. weke loept behalve 

provanche en coste foreyne, ................................................................................ 13 lb.2 sc.5d. holl. 

Totaal somma van daghelixen costen ghedaen t’Scoenhoven binnen den voirscr. 4 weken dats 

binnen der ander maent in der manieren voirscr. loept an slechten ghelde behalven 

provanchen en coste foreyne, ......................................................... 80 lb.2d. 1 mite de plagghe12d. 

Dit sijn coste ghedaen t’Scoenhoven binnen der eerster en binnen der ander weke van der 3der 

maent daer d’eerste weke of in ghinc des sonnendaghes 22 daghe in februario ende waren 

binnen den voirscr. 2 weken t’Scoenhoven die castellein hem anderen, Herman barbier die 

ziec was hem anderen, Michau hem anderen, Gherijt Molen, 2 wachtere, Jan de koc, Herman 

en Joorkijn dese waren daer al wt. Item Loyaert na dat hi mythen rossen van Utrecht quam 

hem anderen 8 daghe Jannes Tolnaer na dat hi wt Vlaenderen quam hem anderen 8 daghe en 

daer was al wt een knechtkijn dat de honde verwaerde en 3 vanghene al wt. Item heer 

Aelbrecht was t’Scoenhoven ter Haghe waert varende en van daer comende 2 daghe En men 

hadde daghelix aenval van den ghene die alrande goet opvoerden van boden die van mine 

heer quamen van deckers en arbeitsluden. Oec waren die heren van Putte en van der Merwede 

t’Scoenhoven den welken men 7 sulveren kannen wijns sende en hoor flessen volleden en 

snoeke sende ten bevelen heer Aelbrecht. En was binnen den voirscr. 2 weken t’Scoenhoven 

verteert, 

Pentherie, 10 scepel tarwen van provanchen en den honden 9 scepel rogs. Ende van den 

voirscr. tarwe was ghelevert Aernde Panneel en anderen die mit haringhe en mit freute 

opwaert voeren bet dan 200 broeds. Item had men 4 menglen ghists van voordeel daer men 

t’bier coept. 

Bottelrie, hoppenbiers jeghens Janne de koc 2 vate. Jeghens Jacop bloocmaker 2 vate t’vat 

overmids draghen 18 sc.4d. loept, ................................................................................ 3 lb.13 sc.4d. 

Coken ter groter en ter cleinre coken an vis haringhe buckinghe applen ayuun amandelen en 

anderen dinghe behalven alrande provanchen 3 lb.9 sc.1 ½ d. Ter fauconrie 14 hennen 23 

sc.5d. Coemt te samen, ............................................................................................... 4 lb.12 sc.6d. 

f.15v. 

Merscauschie, men hadde d’eerste weke overmids heer Aelbrecht paerde en die rosse 3 

paerden en overmids de rossen d’ander weke daghelix 8 paerde verteerde overmids 18 scepel 

den ossen scapen zwanen en ganzen om des vorsts wille 2 hoet 5 scepel haveren en stroe van 

provanchen. 

1
e
 Somma van costen ghedaen t’Scoenhoven bi den ghesinde binnen den voirscr. 2 weken 

loept behalven provanchen en coste foreine, .................................................... 8 lb.5 sc.10d. holl. 

Dit sijn coste ghedaen t’Scoenhoven bi den ghesinde binnen der 3
e
 weke van der 3der maent 

Ingaende des sonnendaghes 7 daghe in maerte. Ende was alle dese weke t’Scoenhoven de 

castellein, Herman de barbier en Jannes Tolnaer elc hem anderen, Michau hem anderen, 

Gherit Molen, Jan de koc, Herman, Joorkijn, Loyaert hem anderen, Dirk Molensoen die de 

honde verwaerde, 2 wachters en 3 ghevanghene daer toe had men aenval van boden die van 

minen heer quamen en die men hem sende en van dakers die stoppede soe dat binnen der 

voirscr. weke t’Scoenhoven verteert was, 

Pentherie, 5 scepel tarwen van provanche. Item om ghists 12d. Bottelrie hoppenbiers Jeghen 

Jacop den bloocmaker 2 vate t’vat overmids draghen 18 sc.4d. en 1 vat Amersfoerts biers van 

den 4 vaten dien van Utrecht quamen dat Jannes Janne Mouwer betaelde coste mit oncoste 

eert t’Scoenhoven in den kelre quam 26 sc. loept te samen, 

 ........................................................................................................................................ 3 lb.2 sc.8d. 

Coken, ter groter en ter cleinre coken an vis, buckinghe applen ayuun en anderen dinghen 42 

sc.1d. Ter fauconrie 3 hennen 5 sc.2d. an eyeren melc 16 ½ d. loept 6 sc.6 ½ d. 

Merscauschie, men hadde dese weke t’Scoenhoven daghelix 6 paerde en daer toe 5 paerde 

over enen dach verteerden overmids 9 scepel den ossen en scapen 27 scepel haveren en stroe 

van provanchen. Comen dese coste ghedaen t’Scoenhoven binnen der voirscr. weke in der 

manieren voirscr. behalven provanche en coste foreyne, 

 .................................................................................................................................... 5 lb.12 sc.3d. 

Dit sijn coste ghedaen t’Scoenhoven binnen der 4der weke van der 3der maent inghaende des 

sonnendaghes 14 daghe in maerte. En was dese weke t’Scoenhoven al wt t’selve ghesinde dat 

daer was in de weke voor dese wtgheset Herman den barbier die des dinxdaghes na den etene 

t’huuswaert reet ende was binnen der voirscr. weke t’Scoenhoven verteert overmids alrehande 

aenval van den ghenen die tot minen heer toghen en van hem quamen, 

Pentherie, 5 scepel tarwen van provanche. Item om ghists 12d. 

Ter bottelrie hoppenbiers 2 vate daer t’eene Jacops bloocmakers of was en t’ander 

Ghisebrecht cupers t’vat overmids draghen 18 sc.4d. facit 36 sc. 8d. 

Ter groter en ter cleenre coken an vis en anderen dinghen 22 sc.2d. Ter fauconrie 3 hennen 5 

sc. Item om eyer 12d. 

Merscauschie, men hadde dese weke t’Scoenhoven daghelix 6 paerde verteerde overmids 9 

scepel den ossen en scapen 26 scepel haveren en stroe van provanche. Ter celrie binnen den 

voirscr. 6 weken 6 sc. Item bi Matkine 2 beseme 3d. Item 1 menglen honinchs 2 sc.6d. Item 1 

pot 3d. Comen dese coste ghedaen t’Scoenhoven binnen der voirscr. weke in der manieren 

voirscr. behalven provanchen en coste foreyne, .......................................................... 3 lb.15 sc.5d. 

f.16. 

Dit sijn coste ghedaen t’Scoenhoven bi den ghesinde binnen der eerster weke van der 4der 

maent ingaende des sonnendaghes op den palmdach 21 daghe in maerte. En waren dese weke 

t’Scoenhoven heer Aelbrecht, de castellein en Jannes Tolnaer elc hem anderen, Michau hem 

anderen, Jan de koc overmids Joorkin hem 3den, Gherijt Molen, 2 wachters, Loyaert mit 

Dirxkijn die ten honden sach hem 3den, 2 ghevanghene dese waren daer alle de weke wt. Item 

waren daer Willem de bottelgier 2 daghe, de 2 pipers enen dach en Anskin hem anderen 5 

daghe, Ghisebrecht Muelnaerssoen en Dirc 5 daghe, Dirc Beynkin, Colijn, Pieret, Quarlet 2 

daghe, Godevaert de armborstier en Jannes den Coster 3 daghe, Louwekijn de wachter 4 

daghe, Jacop sijn broeder 2 daghe, Jan en Goodscalc van Brakel eene maeltijd, Jan van 

Poelgheest eenen dach en 1 ghevanghene 2 daghe, 2 tymmerlude 3 daghe. Daer toe had men 

daghelix aenval van den ghene die ghinghen en quamen. Ende was binnen der voirscr. weke 

t’Scoenhoven verteert, 

Pentherie, 6 scepel tarwe van provanche. Item 1 scotel ghists 12d. 

Bottelrie 1 vat Amersfoorts biers van den 4 vaten die Jan Mouwer sende 26 sc. en 2 vate 

jeghen Jacop den bloocmaker 36 sc.8d. loopt, ............................................................... 3 lb.2 sc.8d. 

Coken ter groter en ter cleenre coken om vis en anderen dinghen 11 sc.6d. 

Merscauschie, men hadde dese weke t’Scoenhoven daghelix 13 paerde verteerde overmids 8 

scepel den ossen en scapen 47 scepel haveren en stroe van provanchen. Item bi Matkine 1 

menglen honichs 2 sc.6d. Item om venigriec voer Quarlets paert 2 sc. Item om boenen ten 

rosse dat starf 12d. Item sinte Loey 1 kerssevoor t’selve rosse 12d. Ter fauconrie Boudekijn 

tot enen havic 5 hennen en Willeken 3 hennen costen 12 sc. en om eyer 12d. loept te samen 

13 sc. Comen dese costen ghedaen t’Scoenhoven binnen de voirscr. weke behalve provanche 

en coste foreyne, ........................................................................................................... 4 lb.14 sc.8d. 

Dit sijn coste ghedaen t’Scoenhoven bi den ghesinde binnen der ander weke van der 4der 

maent inghaende op den paesdach 28 daghe in maerte en was alle dese weke t’Scoenhoven 

alsoe groet cost als in de weke voor dese en meerre cost overmids datter van mijns heren 

ghesinde die van Aernem ghecomen waren alwt laghen en sulken reden eer en sulke beiden 

langher en reden elc bisonder als si reede waren en was binnen der voirscr. weke 

t’Scoenhoven verteert overmids alrehande aenval. Oec so waren daer 2 tymmerlude 3 daghe 

en 2 ghevanghene al wt. 

Pentherie, 7 scepel tarwen van provanche. Item 2 menglen ghists 2 sc. 

Bottelrie 1 vat Amersfoerts biers dat van Jan Mouwers quam 26 sc. en Scoenhovens biers 

jeghen Janne den koc 1 vat en Ghisbrecht den cuper 1 vat costen mit draghen 36 sc.8d. loept 3 

lb.2 sc.8d. Ter groter koken niet. Ter cleenre coken an eyer boter melc en anderen dinghen 19 

sc.6d. Ter fauconrie 3 hennen 6 sc. 5 varkensharte 15d. en 1 paer duven 12d. loept, .......... 8 sc.3d. 

Merscauschie, men hadde dese weke t’Scoenhoven daghelix 14 paerde verteerden 43 scepel 

haveren en stroe van provanchen. Ter celrie binnen deser weke en binnen der weke voor dese 

voor t’ghesinde dat tot minen heer reet 22 sc.6d. Comen dese particle ghedaen t’Scoenhoven 

binnen der voirscr. weke behalven provanchen en coste foreyne, 

 .................................................................................................................................... 5 lb.14 sc.11d. 

f.16v. 

Dit sijn coste ghedaen t’Scoenhoven bi den ghesinde binnen der 3der weke van der 4der 

maent ingaende des sonnendaghes op den beloken paesen 4 daghe in aprille. Ende waren dese 

weke t’Scoenhoven die castellein hem anderen, Jannes Tolnaer hem anderen, Jan de koc hem 

3den, 2 wachters 1 poertier, Loyaert hem anderen 2 tymmerlude 2 ghevanghene dese waren 

daer al wt, heer Aelbrecht 2 daghe en sine paerde al wt. Daer toe had men daghelix groet 

aenval van den ghenen die van mijne heer quamen en tot hem reden. Ende was binnen der 

voirscr. weke t’Scoenhoven verteert, 

Pentherie, 2 mudde tarwen die Jan van Poelgheest mede hadde an broede mythen ghesellen 

daer hi mede voer te Boemel waert soe had men te broede 3 mudde tarwen van provanche. 

Item 1 menglen ghists. 

Bottelrie, hoppenbiers jeghen Janne den koc 1 vat mit draghen 18 sc.4d. Ende 1 vat 

Amersfoerts biers van den 4 vaten die in de vasten van Jan Mauwers quamen 26 sc. facit 44 

sc.4d. 

Coken ter groter en ter cleenre coken an hoenren vissen boter en melc en andere dinghen 24 

sc.6d. Ter fauconrie 3 hennen 6 sc. en om harte 15d. 

Merscauschie, men hadde dese weke t’Scoeenhoven daghelix overmids heer Aelbrecht paerde 

6 paerde verteerde 17 scepel haveren en stroe van provanchen. Comen dese costen ghedaen 

t’Scoenhoven binnen der voirscr. weke behalven provanchen en coste foreyne, 

 ...................................................................................................................................... 4 lb.7 sc.1d. 

Dit sijn coste ghedaen t’Scoenhoven binnen der 4der weke van der 4der maent inghaende des 

sonnendaghes 11 daghe in aprille. Ende was dese weke t’Scoenhoven t’selve ghesinde dat 

daer was in de weke voor dese en voirscr. staet. Daer toe her Aelbrecht Gherijt de Wilde al wt 

Dirc Beinkin 2 daghe Dirc Muelnerssoen 3 daghe Ghisebrecht sijn broeder 4 daghe 

Louwekijn de wachter 5 daghe Jan Aelbrechtssoen 2 daghe en anderen die reden en quamen. 

Ende mijn heer was selve tot Scoenhoven ene morghenstont sonder eten en voer voort te 

Boemel en aten t’Scoenhoven eer si voeren en hadde mit hem provanchen in den scepe. Ende 

was binnen der voirscr. (weke) t’Scoenhoven verteert overmids veel aenvals, 

Pentherie, overmids broet dat mijn heer in sinen scepe hadde en broet dien van Reenen thuus 

mede te varen die ne t’Scoenhoven brochten en broet in den scepe daer men provanche te 

Boemel mede voerde al te samen 7 scepel tarwen van provanchen. 

Bottelrie, hoppenbiers jeghen Gherijt den Ouden 1 vat en jeghen Jacop Dirxsoen 1 vat 36 

sc.8d. en van den 5 vaten die Hubrecht van Utrecht brocht 2 vate Amersfoerts biers t’vat 

overmids draghen 19 sc.7d. loept te samen 3 lb.15 sc.10d. 

Coken ter groter en ter cleenre coken an hoenre vissen eyer boter warmoes melc en anderen 

dinghen 49 sc.10d. Ter fauconrie 2 hennen 4 sc.en om harte 12d. 

Merscauschie, men hadde dese weke t’Scoenhoven daghelix 9 paerde en 5 paerde over 1 dach 

verteerden overmids 1 scepel den ossen die van Boemel t’Scoenhoven over ghedreven waren 

33 scepel haveren en stroe van provanchen. Ter celrie aenbrocht bi Loyaerde jeghen den 

slotemaker 1 dwanc ghebit voer heer Aelbrechts paert 8 sc. en ten selven jeghen den 

zadelmaker an andere dinghen 3 sc. loept 11 sc. Comen dese costen ghedaen t’Scoenhoven 

binnen de voirscr. weke behalven provanche en coste foreyne, 

 ............................................................................................................................................. 7 lb.20d. 

2
e
 Somma van costen ghedaen t’Scoenhoven binnen den 6 weken voirscr. in der manieren 

voirscr. loept behalven provanchen en coste foreyne, ................................................. 31 lb.6 sc.1d. 

f.17. 

Dit sijn coste ghedaen t’Scoenhoven bi den ghesinde dat daer was inder eerster weke van der 

vijfster maent ingaende des sonnendaghes 18 daghe in aprille. Ende waren dese weke 

t’Scoenhoven her Aelbrecht hem anderen die castellein ende Jannes Tolnaer elc hem anderen 

Gherijt de Wilde hem 3den Jannes den Coster Gherijt Mole 2 wachters Jan de koc hem 3den 

Loyaert hem anderen Louwekijn die wachter Willeken Michaus knecht 8 ghevanghenen van 

Boemel die men bet dan 5 daghe t’eten gaf ghelijc den ghesinde en daer na water en broet. 

Michau was daer 3 daghe daer toe was daer daghelix veel aenvals van boden die van mijnen 

heer quamen en van den ghesinde dat hem af en toe reet. Ende was binnen den voirscr. weke 

t’Scoenhoven verteert, 

Pentherie, 2 mudde tarwen van provanchen. Item 2 scotel ghists 2 sc. 

Bottelrie, Amersfoerts biers dat Hubrecht brocht 1 vat 19 sc.6d. Jeghen Gherijt den Ouden 1 

vat jeghen Lepelaer 1 vat jeghen Ghisebrecht den cuper 1 vat t’vat 17 sc.4d. 

loept te samen, .............................................................................................................. 3 lb.11 sc.6d. 

Coken ter groter en ter cleenre coken an vleis vis eyeren boter melc en anderen dinghen 4 lb.6 

sc. Ter fauconrie 1 henne 21d. 1 scaepsbout bi Willekijn 2 sc. en om harte 6d. facit 4 sc.3d. 

Merscauschie, men hadde dese weke t’Scoenhoven daghelix 10 paerde verteerden 29 scepel 

haveren en stroe van provanchen. Tot des slootmakers 1 ghebit voor Gherit den Wilden 7 sc. 

Om venigriet bi Loyaerde 4 sc.6d. Item tot Rutghers bi Matkine 3 menglen honichs t’menglen 

2 sc.6d. facit 7 sc.6d. Item om warc en om ene besem 7 ½ d. Comen dese coste ghedaen 

t’Scoenhoven binnen der voirscr. weke behalven provanche en coste foreyne, .......... 9 lb.3 sc.4d. 

Dit sijn coste ghedaen t’Scoenhoven bi den ghesinde binnen der ander weke van der vijfster 

maent inghaende des sonnendaghes 25 daghe in aprille. Ende was dese weke t’Scoenhoven 

t’selve ghesinde dat daer was in de weke voir dese en voirghenoemt staet wtgheset dat her 

Aelbrecht des donredaghes reet tot mijne heer waert daer toe waren t’Scoenhoven die van 

minen heer quamen Dirc Muelnerssoen Ghisebrecht sijn broeder Dirc Beinkin Quarlet Colijn 

Scoenhoven de hyraude Jan Aelbrechtssoen Godevaert d’armborstier Hector Jacop uter coken 

en anderen daer toe had men daghelix groet aenval ende de ghevanghene saten dese weke te 

water en te brode. Ende was binnen der voirscr. weke t’Scoenhoven verteert, 

Pentherie 10 scepel tarwen van provanchen. Item 1 menglen ghists 12d. 

Bottelrie amersfoerts biers dat Hubrecht brocht 2 vate t’vat 19 sc.6d. Ieghen Gherit den 

Ouden 1 vat. Ieghen Ghisebrecht de cuper 1 vat en jeghen Lepelaer 1 vat t’vat 17 sc.4d. loept 

te samen 4 lb.6 sc. 

Coken ter groter en ter cleiner coken an vleis vis eyeren boter melc en anderen dinghen 5 lb.2 

sc.11d. Ter fauconrie 1 henne 2 sc. 

Merscauschie men hadde dese weke t’Scoenhoven daghelix 19 paerde verteerden 54 scepel 

haveren en stroe van provanchen. Comen dese costen ghedaen t’Scoenhoven binnen der 

voirscr. weke behalven provanchen en coste foreyne, ............................................... 9 lb.16 sc.11d. 

f.17v. 

Dit sijn coste ghedaen t’Scoenhoven bi den ghesinde binnen der 3der weke van der vijfster 

maent inghaende des sonnendaghes den anderen dach in meye. Ende waren aldaer dese weke 

wt die castellein en Jannes Tolnaer elc hem anderen dirc Muelnerssoen en Ghisebrecht hem 

3den Jan de koc hem 3den Jannes de Coster Jan Aelbrechtsoen Gherijt Molen 2 wachters 

Loyaert hem anderen Willeken Michaus knecht en 8 ghevanghene die te water en te broede 

zaten anders dan men hem van gracien dede daer toe waren t’Scoenhoven Gherijt de Wilde 

Jacop uter coken en Colijn 4 daghe Quarlet en Hector 3 daghe Scoenhoven de hyraude 2 

daghe Louwekijn de wachter 3 daghe. Ende des saterdaghes ten etene quamen t’Scoenhoven 

Cattenborn Anskijn de piper Pieret de maerscalc. Ende was binnen der voirscr. weke 

t’Scoenhoven verteert overmids alrehande aenval, 

Pentherie, 7 scepel tarwen van provanchen en 6 scepel rogs soe in dese weke soe onlanghe 

daer te voren voor die honde. Item 1 menglen ghists 12d. 

Bottelrie amersfoerts biers dat van Utrecht quam 1 vat coste 21 sc.9d. en jeghen Gherit den 

Ouden 2 vate t’vat overmids draghen 17 sc.4d. loept te samen 56 sc.5d. 

Item ter groter en ter cleenre coken an vleis en vissen eyer boter melc gort en andere dinghen 

6 sc.3d. 

Merscauschie men hadde dese weke t’Scoenhoven daghelix 14 paerden verteerden 39 scepel 

haveren en stroe van provanchen. Comen dese coste ghedaen t’Scoenhoven binnen der 

voirscr. weke behalven provanche en coste foreyne, ..................................................... 5 lb.9 sc.8d. 

Dit sijn coste ghedaen t’Scoenhoven binnen der 4der weke van der vijfster maent ingaende 

des sonnendaghes 9 daghe in meye en tot des donredaghes toe was t’Scoenhoven sulc 

ghesinde als daer was in de weke voor dese dat daer al de weke wt was en voirscr. staet daer 

toe quam in vanghenissen des sonnendaghes avonds her Zweeder van Weerdenberch hem 

3den die daer al wt bleef dien men t’eten gaf gheliken den knapen. Ende des donredaghes 

ochtens quamen t’Scoenhoven deel van mijns heren ghesinde en des avonds quam mijn heer 

daer selve en duerder tot des naesten sonnendaghes toe wtgheset dat hi des vridaghes ten eten 

ter Goude was mit deel ghesinds en quam des avonds weder t’Scoenhoven daer bi hem waren 

die heer van Lienden her Henric van Loenresloot her Jan van Langherak her Roever van 

Montfoerde en sijn broeder, her Floris van Adrichem ende des vridaghes avonds en saterdags 

alder dach waren bi hem die heer van Poederoeien en Otte sijn broeder. En men hadde des 

voirscr. donderdag avonds vridaghes en saterdaghes daer an sonderlinghe groete cost en 

aenval en was binnen der voirscr. weke te Scoenhoven verteert, 

Pentherie 29 scepel tarwen van provanchen. Item 3 menglen ghists 3 sc. Item 1 kase bi Janne 

den koc 18d. 

Bottelrie Amersfoerts biers dat van Utrecht quam 1 vat 21 sc.9d. Jeghen Gherit den Ouden 5 

vate t’vat overmids draghen 17 sc.4d. loept te samen .................................................... 5 lb.8 sc.5d. 

Coken ter groter en ter cleenre coken an vleis vis eyer boter melc en anderen dinghen 

behalven runyvleis spec en anderen dinghen van provanchen al te samen, 

 .................................................................................................................................... 13 lb.7 sc.11d. 

Merscauschie, men hadde dese weke t’Scoenhoven daghelix 33 paerde en 4 paerde over ene 

dach verteerden 4 hoet 7 scepel haver en stroe van provanchen. Ter forge tot Meeus 36 ½ voet 

beslaghen 36 sc.6d. ter celrie 17 sc.6d. Bi Cattenborn om honich tot sine paerde 12d. Tot 

Herbarens om paertzeele 2 sc.3d. Comen dese costen ghedaen t’Scoenhoven binnen der 

voirscr. weke behalven provanchen en coste foreyne, 

 .................................................................................................................................... 21 lb.18 sc.1d. 

f.18. 

3e Somma van costen ghedaen t’Scoenhoven binnen de voirscr. 4 weken in der manieren 

voerscr. leopt behalven provanchen ende coste foreyne, ....................................... 46 lb.8 sc. holl. 

3
e
 Totael somma van daghelixen costen ghedaen t’Scoenhoven binnen der 3der, 4der en 

vijfster maent in der manieren voirscr. loept an slechten ghelde de plagghe 12d. gherekent, 

 ........................................................................................................................................... 86 lb.holl. 

Dit sijn coste ghedaen t’Scoenhoven binnen der eerster weke van der zester maent ingaende 

des sonnendaghes op den pinxterdach 16 daghe in meye. Ende was mijn heer selve 

t’Scoenhoven tot des woensdaghes na den etene dat hi ter Goude reet mit deel ghesinds en des 

donredaghes na den etene volghede hem meer ghesinds doch bleef t’Scoenhoven alle die 

weke wt een groete herberghe en veel ghesinds en daer waren alwt Goodscalc van Brakel 

Herman Vinke Roelof van Haeften en groet aenval daghelix ende waren bi minen heer op den 

pinxterdach en de wile hi t’Scoenhoven was onder voor en na die heer van Ammerzoeyen die 

heer van Lienden 3 daghe. Die borchgrave van Montfoerde en sijn sone 2 daghe her Jan van 

Arkel 1 ½ dach her Heinric van Loenresloet 2 daghe die heer van Poederoeien her Aernt en 

Otte sijn broeder 3 daghe her Jan van Langherak her Floris van Adrichem 3 daghe. Die heer 

van der Lecke at mit minen heer eens. Oec was t’Scoenhoven die heer van Ghennepe 1 dach 

Steven van Lienden 1 dach. Ende men hadde d’eerste 4 daghe tot dien die ghenoemt sijn veel 

aenvals en sonderlinghe op den pinxterdach die zael ende camer vol en 2 taflen in de plaetse. 

Ende was binnen der voirscr. weke t’Scoenhoven verteert, 

Pentherie 1 hoet tarwen van provanchen. Item 5 menglen ghists 4 sc.9d. Item een zeve 3 

sc.6d. 

Bottelrie een vat biers van Jacop den bloocmaker dat men toe hadde van den biere dat Jannes 

mit hem gherekent hadde op die tijd. Item jeghen Gherit den Ouden 5 vaten Scoenhovens 

biers t’vat overmids draghen 17 sc.4d. facit 4 lb.6 sc.8d. Item 1 vat Amersfoerts biers dat van 

Utrecht was doen brenghen 21 sc.9d. Item tot Baerten van den Rijn 1 vat Amersfoerts biers 

overmids draghen 25 sc.3d. Item 2 groete steenkannen bi Matkine 6 sc. 

Coemt te samen, ........................................................................................................... 6 lb.19 sc.9d. 

Coken ter groter coken an vleis vis ganzen hoenren en anderen dinghen behalven vleis spec en 

anderen dinghen van provanchen 38 lb.8 sc.3 ½ d. Ter cleenre coken an eyer boter melc 

warmoes en andere dinghen 5 lb.9 sc.10. 

Coemt te samen, ......................................................................................................... 43 lb.18 sc.2d. 

Camere tot Jans van Vlijmen 150 applen t’hondert 5 sc. facit 7 sc.6d. Item bi Gheyer om 

apple 12d. Coemt, .................................................................................................................. 8 sc.6d. 

f.18v. 

Merscauschie men hadde dese weke t’Scoenhoven daghelix 59 paerden verteerden overmids 4 

scepel overkoorns 5 hoet 13 scepel haveren en stroe van provanchen. Ter forge tot Meeus 50 

voet beslaghen 50 sc. Ter celrie 20 sc. bi Matkin 3 ½ menglen honichs t’menglen 2 ½ sc. facit 

8 sc.9d. Item 2 potkine ten honinghe 6d. Om warc 6d. Tot Anen Aernt Mathijssoen voor de 

heer van Poederoryen en heer Aernde sinen broeder mit 14 paerde 5 daghe en nachte behalven 

dat si coern te hove hadden overmids dat si ene maeltide in de herberghe aten 4 lb.10 sc. Tot 

Gheertruden van den Rijn voor barbenchon den hyraet van dat hi daer lach 4 sc.6d. Coemt te 

samen, ........................................................................................................................... 8 lb.14 sc.3d. 

1
e
 Somma van costen ghedaen t’Scoenhoven binnen der voirscr. weke in der manieren 

voirscr. loept behalven provanchen en coste foreyne, ...................................... 60 lb.8 sc.11d. holl. 

Dit sijn coste ghedaen t’Scoenhoven binnen der ander weke van der zester maent ingaende op 

den beloken pinxteren 23 daghe in meye. Ende was mijn heer selver ter Goude des voirscr. 

sonnendaghe des manendaghes en des dinxdaghes tot na den etene doch soe was die 

herberghe en t’meeste deel van den ghesinde t’Scoenhoven dien tijd soe dat daer groet cost 

was. Ende des voirscr. Dinsdag avonds quam mijn heer t’Scoenhoven en duerder des 

woensdaghes tot bi den avond en des woensdags na middach quam daer bi hem die biscop 

van Utrecht mit veel ghesinds en goeder lude tot omtrent 60 paerde. Oec soe quamen bi hem 

die borchgrave van Montfoerde en sijn soen, her Jan van Langherak en anderen en reden 

jeghen den avond t’sinte Gheerdenberghe waert tot hertoghe Aelbrecht en mer vrouwen, mer 

die biscop en sijn ghesinde en alle die anderen aten en dronken eer si reden en des vridaghes 

avonds daer na quamen si weder t’Scoenhoven wtgheset den biscop en minen heer die des 

nachts wtbleven mit cleenen ghesinde. Ende des saterdags vroech t’Scoenhoven quamen en 

duerden tot omtrent die vespertijd. Soe dat t’Scoenhoven des vridaghes avonds en des 

saterdags groet cost was en men hadde dese weke veel aenvals en was binnen der voirscr. 

weke t’Scoenhoven verteert, 

Pentherie 15 scepel tarwen van provanche. Item 2 menglen ghists 2 sc. Item ene kase bi den 

castellein 3 sc. Coemt 5 sc. 

Bottelrie, hoppenbiers jeghen Jacop den bloocmaker dattet eerst is gherekent was van den 

nuwen kerfstoc 3 vate t’vat overmids dtaghen 18 sc.4d. loept 55 sc. Item jeghen Baerten van 

den Rijn een vat Amersfoerts biers overmids draghen 25 sc.3d. Item bi Matkine 1 kanne 4 sc. 

Coemt, ............................................................................................................................ 4 lb.4 sc.4d. 

Coken ter groter coken an vleis vis overmids 12 lb.4 ½ sc. van enen stuer die in dese weke 

verteert was behalven runtvleis spec en anderen dinghen van provanchen 36 lb.4 sc.5d. Ter 

cleenre coken an eyer boter melc en anderen dinghen 5 lb.20d. Ter fauconrie 2 hennen 4 sc. 

Coemt, ........................................................................................................................ 41 lb.10 sc.1d. 

f.19. 

Camere tot Jans dochter van Vlijmen 200 apple 10 sc. 

Merscauschie, men hadde dese weke t’Scoenhoven daghelix 36 paerden verteerde 3 hoet 17 

scepel haveren en stroe van provanchen. Ter forge bi Meeus beslaghen 67 voete de voet 12d. 

facit 3 lb.7 sc. Ter Celrie tot Ghijskijns 30 sc. Item 5 pinte honichs bi Matkijn tot Rutghers de 

pinte 15d. facit 6 sc.3d. Item om venigriet bi der selver tot coeman Berthouts 6 sc. Item 1 pot 

3d. Item van den ketel uten stalle te boeten en om komijn 12d. Tot Gherwaert Ockerssoens 

voor den heer van Amersoeyen die men gherekent soude hebben in die weke voor dese die 

daer 4 daghen en nachten lach ghequyt ten bevelen van mijns heren rade want hi omboden 

was aenbrocht bi Heinricus sinen clerc 10 lb.10 sc. Item aldaer voor Janne Breyen van dat 

sine paerde daer stonden die op thuus niet staen en mochten 9 sc. Item voor den biscop van 

Utrecht en sijn ghesinde aenbrocht bi heer Henric den scriver 9 lb.5 sc.3d. Item tot Jans 

Blanken voor Gherijt Snoeyen ghesinde aenbrocht bi Goedscalc van Brakel 12 sc. Tot 

Geertruden van den Rijn van dat Cattenborns paerde daer stonden die op thuus niet staen en 

mochten 4 sc. 

Comen dese particle, .................................................................................................. 26 lb.10 sc.9d. 

2
e
 Somma van costen ghedaen t’Scoenhoven binnen der voirscr. weke in der manieren 

voirscr. loept behalven provanchen en coste foreyne, ................................................ 73 lb.2d. holl. 

Dit sijn coste ghedaen t’Scoenhoven binnen der datder weke van der zester maent inghaende 

des sonnendaghes 30 daghe in meye. Ende was dese weke t’Scoenhoven al wt die castellein 

hem anderen gherit Molen Michau Jan de koc hem darden 2 wachters Loyaert in den stal 

overmids Aelbrecht hermanssoen en Dirxkijn Molesoen hem derden en heer Zweder van 

Weerdenburch die in den stoc sat. Daer toe waren daer her Aelbrecht en Jannes Tolnaer hem 

4den 3 ½ dach. Oec soe saten te water en te broede 7 ghevanghene van Boemel. Ende was 

binnen der voirscr. weke t’Scoenhoven verteert overmids alrande aenval, 

Pentherie 7 scepel tarwen van provanchen. Item 2 menglen ghists 2 sc. Item 2 kasen 3 sc. 

Bottelrie ieghen Jacop den bloocmaker 3 vate biers t’vat overmids draghen 18 sc.4d. en 

jeghen Boudijn 1 vat Amersfoerts biers overmids draghen 29 sc.4d. facit 4 lb.4 sc.4d. 

Coken ter groter en ter cleenre coken an vleis vis eyer boter melc en andere dinghen overmids 

22 sc.6d. van scotele die vergheten waren te rekenen in de weke voor dese 3 lb.3 sc.6d. Ter 

fauconrie 2 hennen 4 sc. 

Merscauschie men hadde dese weke t’Scoenhoven daghelix aenbrocht bi Gherit Molen 11 

paerden en 3 paerde over enen dach verteerden 43 scepel haveren en stroe van provanchen. 

Tot Gheertruden van den Rijn voor ene knecht die enen henxt brocht van den meyer van 

Thienen dien hi leverde 18d. Item tot des slootmakers bi Loyaerde van ghespen en wervelen 3 

sc. Comen dese coste ghedaen t’Scoenhoven binnen der voirscr. weke behalven provanchen 

en coste foreine, ................................................................................................................... 8 lb.16d. 

f.19v. 

Dit sijn coste ghedaen t’Scoenhoven bi den ghesinde binnen den tween weken volghende an 

de weke naest voirscr. welke 2 weken inghinghen des sonnendaghes 6 daghe in junio en 

waren t’Scoenhoven alwt die castellein hem anderen Gherit Molen Jan de koc hem 3den 2 

wachters Loyaert hem 3den her Zweeder ende die ghevanghenen van Boemel. Daer toe was 

daer bet dan 8 daghe 1 bode die van den grave van Bloys mit brieven quam, 1 ghevanghene 

van Aernem 5 daghe. Ende was binnen den voirscr. 2 weken t’Scoenhoven verteert, 

Pentherie 10 ½ scepel tarwen van provanche. Item 2 menglen ghists 18d. 

Bottelrie hoppenbiers jeghen Gherijt den Ouden 3 vate t’vat 17 sc.4d. en jeghen Jacop den 

bloocmaker 1 vat 18 sc.4d. loept te samen 3 lb.10 sc.4d. 

Coken ter groter en ter cleenre coken an vleis vis eyer boter melc en anderen dinghen 4 lb.18 

sc.1 ½ d. Ter fauconrie 2 hennen 4 sc. 

Merscauschie men hadde de voirscr. 2 weken t’Scoenhoven daghelix 10 paerden verteerden 

overmids 5 scepel den gansen 2 hoet 3 scepel haveren en stroe van provanchen. Comen dese 

coste ghedaen t’Scoenhoven binnen den 2 weken voirscr. behalven provanchen en coste 

foreyne, ..................................................................................................................... 8 lb.13 sc.11d. 

Dit sijn coste ghedaen t’Scoenhoven bi der ghesinde binnen 2 weken naest volghende den 

weken voirscr. inghaende des sonnendaghes 20 daghe in junio en waren die 2 weken al wt 

stadelic t’Scoenhoven die castellein hem anderen, Jannes Tolnaer hem anderen, Gherit Mole, 

Jan de koc hem 3den, 2 wachters, Loyaert hem 3 den, her Zweder en 1 knaep van Aernem. 

Daer toe die ghevanghene van Boemel die te water en te brode saten. Daer toe was 

t’Scoenhoven her Aelbrecht 2 daghe, her Aernt van Gielen van mer vrouwe weghen van 

Ghelre 1 ½ dach, Wilhelmus uten Campe 1 dach, meister Willem van der Goude 1 nacht, 

Michau 3 daghe. Ende was binnen den voirscr. 2 weken t’Scoenhoven verteert, 

Pentherie 10 ½ scepel tarwen van provanchen. Item om ghist 18d. 

Bottelrie jeghen Ghisbrecht den bloocmaker 1 vat biers 18 sc.4d. Jeghens Ghisebrecht den 

cuper 1 vat 17 sc.4d. Jeghen Gherit den Ouden 1 vat 17 sc.4d. Jeghen Jacop den bloocmaker 1 

vat 18 sc.4d. Loept overmids 3 sc.9d. van 5 stoepen Amersfoerts biers in kannen ghehaelt 3 

lb.15 sc.1d. 

Coken ter groter coken an vleis en vis en ter cleenre coken an eyer boter melc gort en anderen 

dinghen behalven spec ganze en anderen dinghen van provanche, 

 .................................................................................................................................... 4 lb.19 sc.7d. 

Merscauschie, men hadde de voirscr. 2 weken t’Scoenhoven daghelix 7 paerde en 1 paert over 

1 dach verteerden overmids 5 scepel den ganzen 49 scepel haveren en stroe van provanchen. 

Tot Rutgher om venigriet 4 sc. Item om spanzeele bi Aelbrecht Hermanssoen 18d. Ter celrie 

van 2 dargaerden heer Aelbrecht en van 2 zadelen te vollen 4 sc.6d. Comen dese coste 

ghedaen t’Scoenhoven binnen den voirscr. 2 weken behalven provanchen en coste foreyne, 

 ..................................................................................................................................... 9 lb.6 sc.2d.  

f.20. 

Dit sijn coste ghedaen t’Scoenhoven bi den ghesinds binnen der weke die naest volghende 

was an die weke voirscr. en is de 4
de

 van der zevender maent. Inghaende des sonnendaghes 4 

daghe in julio. Ende was alle dese weke t’Scoenhoven die castellein hem anderen, Jannes 

Tolnaer hem anderen, Jan de koc hem anderen, 2 wachters, 1 poertier, Loeyaert hem derden, 

Michau en die ghevanghene alsoe als si waren in de weke voir dese daer toe waren daer 3 

daghe ghevanghen 4 ghesellen van heer Gherit Moeren ghesinde en 1 coepman van Tricht die 

op den huse op sine zekerhede ghinc. Ende was binnen der voirscr. weke t’Scoenhoven 

verteert, 

Pentherie 6 scepel tarwen van provanchen. Om ghist bi Matkine 18d. 

Bottelrie jeghens Ghisebrecht den cuper 2 vate biers t’vat overmids draghen 17 sc.4d. en 

jeghens Baerten van den Rijn 1 vat Amersfoerts biers 25 sc.4d. Loept te samen 3 lb. 

Coken ter groeten en ter cleenre coken an vleis vis eyer boter melc gort en anderen dinghen 4 

lb.8 sc.4d. 

Merscauschie men hadde dese weke t’Scoenhoven daghelix 6 paerde min 2 paerde ene dach 

verteerde overmids 4 scepel de ganzen 22 scepel haveren en stroe van provanchen. Item 

hadde Loyaert ghehaelt bi Matkine tot Rutghers 2 menglen honichs costen 5 sc. Comen dese 

coste ghedaen t’Scoenhoven binnen der voirscr. weke behalven provanchen en coste foreyne, 

 .................................................................................................................................. 7 lb.14 sc.10d. 

3
e
 Somma van costen ghedaen t’Scoenhoven binnen den 6 weken voirscr. in der manieren 

voirscr. loept behalven provanchen en coste foreyne, .................................... 33 lb.16 sc.4d. holl. 

4
e
 Totaal somma van daghelixen costen ghedaen t’Scoenhoven binnen der zester en zevender 

maent. In der manieren voirscr. loept an slechten ghelde, 

 ......................................................................................................................... 167 lb.5 sc.5d. holl. 

f.20v. 

Dit sijn coste ghedaen t’Scoenhoven binnen der eerster weke van der 8der maent inghaende 

des sonnendaghes 11 daghe in julio. Ende was t’Scoenhoven des selfs sonnendaghe des 

manendaghe en des dinxdags na den etene sulc ghesinde als daer was in de weke voor dese 

wtgheset dat her Zweeder van Weerdenburch des manendaghes ochtens wech ghevoert werd 

en Gherit Moeren knechten des sonnendaghes wtghelaten waren en des dinxdags avonds in de 

voirscr. weke quam mijn heer selve t’Scoenhoven van Wagheninghen en duerder tot des 

donredaghes na den etene dat hi te Thiel waert toech omdat hem die mare quam dattet 

ghewonnen was en waren bi hem t’Scoenhoven her Dirc van Apelten, her Jan van Langherak, 

her Floris van Adrichem. Oec waren bi hem her Clais van Reymerswale, Herman Vinke en 

die rentmeester van Zeelant en des donredags ochtend was bi hem die heer van Ghennepe en 

men hadde ghewaent dat mijn heer des donredaghes avonds t’Scoenhoven ghebleven soude 

hebben soe dat sijn cost ghecoft was ende doe mijn heer van daen was bleef daer sulc cost als 

daer was eer hi daer quam daer toe was daer her Aelbrecht alle die weke wt. Ende was binnen 

der voirscr. weke t’Scoenhoven verteert overmids veel aenvals dat men hadde de wile mijn 

heer daer was, 

Pentherie 9 scepel tarwen van provanchen. 

Bottelrie jeghen Ghisebrecht den cuper 2 vate biers t’vat overmids draghen 17 sc.4d. Jeghen 

den bloocmaker 1 vat en jeghen Mathijs Biensoen 1 vat t’vat overmids draghen 18 sc.4d. 

loept te samen, .............................................................................................................. 3 lb.11 sc.4d. 

Coken ter groter coken an vleis en vis behalven dat men 1 runt van provanchen sloech 14 lb.2 

sc.7d.. Ter cleenre coken an eyer boter melc gort applen en anderen dinghen 3 lb.5 sc.3d. 

Coemt, ...................................................................................................................... 17 lb.7 sc.10d. 

Merscauschie, men hadde dese weke t’Scoenhoven daghelix 19 paerde verteerde overmids 2 

scepel den ganzen 55 scepel haveren en stroe van provanchen. Ter forge tot Meeus beslaghen 

50 voet aenbrocht bi Pieret costen 50 sc. Item 1 pont venigriets bi Matkine 4 sc. Ter celrie 

overmids 8 sc. te voren 24 sc. Tot Gherwaert Ockerssoens, heer Dirc van Apelten die daer 

selve ene nacht lach en sine knechte laghen daer 2 nachten 24 sc. Item tot Roelofs Huulres 

voor de rentmeester van Zeelant dien mijn heer omboden hadde en 2 ½ daghe t’Scoenhoven 

lach en in sine herberghe 2 daghe at overmids dat hi daer 2 daghen was eer mijn heer quam, 

ghequyt ten bevelen heer Aelbrecht 4 lb.12d. Tot Celen voor heer Claise van Reymerswale en 

den baliu van der Tolne die daer 4 nachte laghen en 5 paerde hadden ghequyt ten bevelen heer 

Aelbrecht overmids dat her Clais van gunsten tot minen heer quam en hem mijn heer 1 paert 

nam 4 lb.12 sc.3d. 

Coemt te samen, ......................................................................................................... 13 lb.15 sc.3d. 

Somma van costen ghedaen t’Scoenhoven binnen der voirscr. weke loept behalven 

provanchen en coste foreyne, .......................................................................... 33 lb.14 sc.5d. holl. 

f.21. 

Dit sijn coste ghedaen t’Scoenhoven binnen der ander weke binnen der 3der en binnen der 

4der weke van der 8der maent inghaende des sonnendaghes 18 daghe in julio. Ende waren 

t’Scoenhoven stadelic die castellein hem anderen, Jannes Tolnaer hem anderen, Gherit Mole, 

2 wachters, Jan de koc hem anderen, Loyaert hem 3den, Willekijn Michaus knecht, Jacop de 

messagier en omtrent 4 of 5 ghevanghene. Daer toe was daer her Aelbrecht al bi tiden, 

Herman barbier 5 daghe. Ende was binnen den voirscr. 3 weken t’Scoenhoven verteert 

overmids alrande aenval, 

Pentherie 13 ½ scepel tarwen van provanchen. Item den honden binnen 6 weken 9 scepel 

rogs. Item om ghist 2 sc.3d. 

Bottelrie jeghen Boudijn 1 vat Amersfoerts biers en jeghen Baerten van den Rijn 1 vat 

Amersfoerts biers t’vat overmids draghen 27 sc.4d. en Scoenhovens biers jeghen Mathijs 

Byensoen 2 vate t’vat overmids draghen 18 sc.4d. Jeghen Jacop den bloocmaker 2 vate en 

jeghen Ghisebrecht den cuper 2 vate t’vat overmids draghen 18 sc.4d. loept te samen 8 lb.4 

sc.8d. 

Coken ter groter ende ter cleenre coken an vleis en vis eyer boter melc en anderen dinghen 8 

lb. 12 sc.9d. 

Merscauschie men hadde dese 3 weken voirscr. t’Scoenhoven daghelix 8 paerde min 7 paerde 

enen dach, verteerde overmids 2 scepel den ganzen 2 hoet 18 scepel haveren en stroe van 

provanchen. Ter celrie aenbrocht bi Loyaerde 12 sc. Item bi den selven om oude boter 2 

sc.6d. Comen dese coste ghedaen t’Scoenhoven binnen den 3 weken voirscr. in der manieren 

voirscr. behalven provanchen en coste foreyne, ........................................................ 17 lb.14 sc.2d. 

Dit sijn coste ghedaen t’Scoenhoven binnen der eerster en binnen der ander weke van der 9der 

maent inghaende des sonnendaghes 8 daghe in oest. Ende was daer dese 2 weken t’selve 

ghesinde dat daer stadelic was in de 3 weken voor dese en voirghenoemt staet daer toe was 

daer her Aelbrecht 5 daghe, Hector hem anderen 10 daghe, Hein Pot 7 daghe, Michau 2 

daghe, Godevaert van Brabant 6 daghe, Herman Jans kox knecht van Wagheninghen comende 

was daer al wt, Aernt d’armborstier 6 daghe en daer waren al wt omtrent 3 ghevanghenen 

ende men hadde maeyers en bandsteren dien men huescheit doen most van biere en anderen 

dinghen al waren si op hoors selfs cost. Ende was binnen den voirscr. 2 weken t’Scoenhoven 

verteert overmids alrande aenval, 

Pentherie 11 scepel tarwen en voor de honde 6 scepel rogs van provanchen. Item om ghist 2 

sc. 

Bottelrie jeghen Boudijn Amersfoerts biers 1 vat coste overmids draghen 28 sc.4d. en 6 vate 

Scoenhovens biers jeghen Gherijt den Ouden t’vat overmids draghen 18 sc.4d. loept te samen 

6 lb.18 sc.4d. 

Coken ter groeter en ter cleenre coken an vleis en vis eyer boter melc gort applen en anderen 

dinghen 7 lb.15 sc. 

 Merscauschie men hadde dese 2 weken t’Scoenhoven daghelix 6 paerde en daer toe 7 paerde 

enen dach verteerden overmids 13 scepel den zwanen 58 scepel haveren en stroe van 

provanchen. Ter celrie voor Hector en Michauwe 8 sc. Item tot zieken paerden 1 scaepsvel 

jeghens Lubbe 4 sc. Om meyssche boter 3 sc. Om boemolye van Dordrecht ghebrocht 3 sc. 

Tot Rutghers 1 pinte honichs 15d. Comen dese coste ghedaen t’Scoenhoven binnen den 

 voirscr. 2 weken behalven provanchen en coste foreyne in der manieren voirscr. 

 .................................................................................................................................. 15 lb.14 sc.7d. 

 f.21v. 

Dit sijn coste ghedaen t’Scoenhoven binnen der 3der en binnen der 4der weke van der 9der 

maent inghaende des sonnendaghes 22 daghe in oest. Ende waren dese 2 weken stadelic 

t’Scoenhoven de castellein hem andere, Jannes Tolnaer hem anderen, Jan de koc overmids 

Hermen hem darden, Gherijt Mole, Aernt d’armborstier, 2 wachters, Loyaert hem derden, 

Willekijn Michaus knecht en Jacop de messagier daer toe een ghevanghene. Oec was daer her 

Aelbrecht 12 daghe, Goodscalc van Brakel 8 ½ dach overmids alrande onlede van mijns heren 

weghen mythen baeliuwen en scouten te spreken om ghelt op hoor dienste en alrande anderen 

saken die mijn heer mit sinen brieven omboet en men hadde op mijns heren cost 2 menres die 

mijns heren coren menneden bet dan 6 daghe. Daer toe waren aldaer Hector hem anderen 5 

daghe, Heyne Pot 8 daghe, Gheyer 8 daghe, Rogaets 2 daghe, Godevaert van Brabant 4 

daghe. En was binnen den voirscr. 2 weken t’Scoenhoven verteert overmids alrande aenval, 

soe van den ambochtsluden, soe in anderen manieren, 

Pentherie 13 scepel tarwen van provanchen. Item om ghist 2 sc. 

Bottelrie jeghen Boudijn 2 vate Amersfoerts biers t’vat overmids draghen 28 sc.4d. en jeghen 

Jacop den bloocmaker 5 vate t’vat overmids draghen 18 sc.4d. loept te samen 7 lb.8 sc.4d. 

Coken ter groeter en ter cleenre coken an vleis en vis eyer boter melc gort applen en anderen 

dinghen 7 lb.5 sc.4d.. 

Merscauschie men hadde t’Scoenhoven d’eerste weke 9 paerde dander weke 7 paerde 

daghelix en 4 paerde over enen dach verteerde overmids 12 scepel den zwanen 62 scepel 

haveren en stroe van provanchen. Om melc den jonghe honden bi Matkine die Loyaert halen 

dede 3 sc.10d.. Comen dese coste ghedaen t’Scoenhoven binnen den voirscr. 2 weke inder 

manieren voirscr. behalven provanchen en coste foreien, 

 .................................................................................................................................... 14 lb.19 sc.7d. 

Dit sijn coste ghedaen t’Scoenhoven op den huse binnen der eerster ende binnen der andere 

weke van der 10der maent. Inghaende des sonnendaghes 5 daghe in september en waren 

aldaer die voirscr. 2 weken stadelic die castellein en anders die ghene dien ghenoemt staen in 

de weken voor dese die daer stadelic waren daer toe was daer heer Aelbrecht 12 daghe, 

Goodscalc van Brakel overmids onlede in mijns heren saken was daer al bi tiden Jan Breye 2 

daghe, Hector hem anderen 6 daghe ende aten op den huse des manendaghes na onser 

vrouwen dach de borchgrave van Montfoerde, her Heinric de Roever sijn neve, her Jan van 

Langherak, her Reinier Dever. Ende des avonds daer te voren sende men den borchgrave 

spade in sine herberghe. Ende men hadde binnen desen 2 weken al bi tiden oncost ende 

aenval van boden die ghinghen en quamen ende van alrande luden die men besighe most in 

mijns heren oerbaer ende daer waren stadelic 2 ghevanghene ende was binnen den voirscr. 2 

weken op den huse verteert, 

Pentherie 13 scepel tarwen van provanchen, om ghist 18d. 

Bottelrie, jeghen Gherijt den ouden 6 vaten biers t’vat 18 sc.4d. overmids draghen ende 1 vat 

Amersfoerts biers jeghen Boudijn 28 sc.4d. facit 6 lb.18 sc.4d. 

Coken ter groter ende ter cleenre coken an vleissche, vissche eyer boter melc gort applen en 

anderen dinghen 8 lb.14 sc.9d. 

Merscauschie, men hadde de voirscr. 2 weken t’Scoenhoven daghelix d’eerste weke 9 paerde 

d’ander weke 6 paerde verteerden 2 hoet 11 scepel haveren en stroe van provanchen. 

Comen dese coste ghedaen t’Scoenhoven binnen den voirscr. 2 weken inden manieren 

voirscr. behalven provanchen ende coste foreyne, ..................................................... 15 lb.14 sc.7d. 

f.22. 

Dit sijn coste ghedaen op den huse t’Scoenhoven binnen der 3der en binnen der 4der weke 

van der 10der maent inghaende des sonnendaghes 19 daghe in september en waren aldaer op 

mijns heren cost de voirscr. 2 weken de castellein hem anderen, Jannes Tolnaer hem anderen, 

Jan de koc hem 3den, Loyaert hem 3den, 3 wachters, 1 portier, Aernt d’armborstier hem 

anderen overmids sijn broeder die hem halp vederen om dattet ghevedert scut al te Ghelre was 

ghesent, Willeken Michaus knecht, 3 ghevanghene dese waren daer al wt. Daer toe was daer 

her Aelbrecht 8 daghe, Jan Breye 4 daghe, Goodscalc van Brakel 3 daghe, Herman de barbier 

3 daghe, Michau 2 daghe, Jacop de messagier 3 daghe, Gheier 5 daghe daer toe had men 

daghelix aenval van boden die ghinghen en quamen ende was binnen den voirscr. 2 weken op 

den huse verteert, 

Pentherie, 13 scepel tarwen van provanchen ende den honden 6 scepel rogs. Item om ghist 2 

sc.3d. 

Bottelrie, jeghens Gherijt den ouden 6 vate hoppenbiers t’vat overmids draghen 18 sc.4d. facit 

5 lb. 10 sc. 



 Graven van Blois, inv.nr. 48  

34 

Coken ter groter en ter cleenre coken an vleissche, Vissche eyer boter melc gort applen wn 

anderen dinghen behalven runtvleisch en anderen dinghen van provanchen want in desen 

weken 1 os ghesleghen was 5 lb.16 sc. 

Merscauschie, men hadde de voirscr. 2 weken t’Scoenhoven daghelix 6 paerde en daer over 9 

paerde enen dach verteerden 53 scepel haveren en stroe van provanchen. Ter celrien binnen 6 

weken 14 sc. Item om boenen gherste ghen….. en duust ten rossen die ziec waren 6 sc.4d. Tot 

Rutghers 1 menglen honichs 2 sc.6d. Om eyer 6d. 

Comen dese coste ghedaen t’Scoenhoven binnen den voirscr. 2 weken inder manieren voirscr. 

behalven provanchen en coste foreyne, ...................................................................... 12 lb.11 sc.6d. 

Dit sijn coste ghedaen t’Scoenhoven op den huse binnen der eerster en binnen der ander weke 

van der 11 ster maent. Inghaende des sonnendaghes 3 daghe in october. Ende waren al daer 

stadelic op mijns heren cost Goodscalc van Brakel als castellein ende anders al t’ghesinde dat 

daer stadelic was in den 2 weken naest voirscr. ende voir ghenoemt staet wtgheset Aernts 

armborstiers broeder die thuus was ende des woensdaghes in d’eerste weke om gherusts wille 

van gaderinghe die jeghens minen heer was van den heren van Arkel, van Vyanen, van 

Egmonde ende anderen. Soe quamen op den huse wt mijns heren lande 6 ghesellen 

ghewapent dier men daer alsoe veel behielt de 2 weken voert wt daer toe was daer her 

Aelbrecht 6 daghe, Herman barbier 5 daghe, Michau 10 daghe, Jacop de messagier 12 daghe 

ende men hadde stadelic 2 wachters beneden ende men hadde op mijns heren cost 9 daghe 

lanc 5 ghesellen die tuunden ende enen leemplacker hem 3den of hem 4den 10 daghe. Daer 

toe had men daghelix oncost van tymmerluden dien paelden ende anderen dinghen makeden 

van den dorsschers van boden die ghinghen en quamen. Ende aten eens op den huse mijn 

vrouwe van Langherak mit horen gheselscap. Doe si 700 oude scilde leverde daer na aten daer 

eens heer Floris van Adrichem ende her Reynier Dever die eene wile t’Scoenhoven laghen om 

der saken wille voirscr.. Om welke sake dien cost en aenval daghelix de meerre was ende was 

binnen den voirscr. 2 weken t’Scoenhoven verteert, 

Pentherie, 26 scepel tarwen van provanchen. 

f.22v. 

 Bottelrie,hoppenbiers jeghen Gherijt den ouden 6 vate en jeghens Jacop Bloocmaker 4 vate 

t’fat overmids draghen 18 sc.4d. loept 9 lb.3 sc.4d. Item om 2 stoepen nuwes wijns tot 

Michiels 10 sc. 

Coken, ter groter en ter cleenre coken an vleissche vissche eyer boter melc gort applen en 

anderen dinghen behalven runtvleisch zwanen ende veel anderen dinghen van provanchen 6 

lb.22 ½ d. 

Merscauschie, men hadde de voirscr. 2 weken t’Scoenhoven daghelix overmids Quarlet, 

Herman barbier en anderen 7 paerden verteerden overmids 20 scepel den zwanen en ossen 2 

½ hoet haveren en stroe van provanchen. Item tot 2 paerden die Quarlet brocht en ten rossen 5 

pinten honichs 6 sc.3d. Om boenen 18d. Om eyer 6d. 

Comen dese coste ghedaen t’Scoenhoven binnen den voirscr. 2 weken inder manieren voirscr. 

behalven provanchen en coste foreyne, ..................................................................... 16 lb.3 sc.5d. ø 

Dit sijn coste ghedaen t’Scoenhoven op den huse binnen der 3der en binnen der 4der weke 

van der 11ster maent Ingaende des sonnendaghes 17 daghe in october Ende waren dese weken 

t’Scoenhoven stadelic die castellein hem anderen Jannes Tolnaer hem anderen Jan de koc hem 

3den Jannes den Coster, Gherijt Mole, Aernt d’armborstier, Branthijn, Loyaert hem 3den, 2 

wachters boven, 2 wachters beneden, Willeken Michaus knecht, 1 knecht die stroe bant ende 

6 scutte wt mijns heren lande daer toe quamen daer des dinxdaghes in de 4der weke voirscr. 

Thonys Willamssoen ende sijn soen hem zesten die int voorborch laghen ende mijn vrouwe 

van Langherak sende overmids woerde doe liepen dat men striden zoude die daer bleven de 

voirscr. weke wt. Daer toe was daer her Aelbrecht 8 daghe, Herman de barbier 6 daghe, Jacop 

de messagier 9 daghe, die leemplacker hem 4den 6 daghe, Rijcwijn van Putte dien die van der 

Goude sonden 5 daghe, Gherijt Snoeye hem anderen mit tween paerden bet dan 3 daghe ende 

anders alrande ghesinde dat ghinc en quam, Soe dat men dese 2 weken groeten cost hadde 

ende was binnen den voirscr. 2 weken t’Scoenhoven verteert, 

Pentherie, 20 scepel tarwen van provanchen ende die honden hadden 3 scepel rogs. 

Bottelrie, jeghen Gherijt den ouden 6 vaten hoppenbiers en jeghens Jacop de bloocmaker 4 

vate t’vat overmids draghen 18 sc.4d. loept 9 lb.3 sc.4d. 

Coken ter groter ende ter cleenre coken an vleissche vissche eyer boter melc gort applen en 

anderen dinghen behalven runtvleisch zwanen en veel anderen dinghen van provanchen 5 lb.3 

sc.9d. 

Merscauschie, men hadde dese voirscr. 2 weken t’Scoenhoven daghelix 6 paerde en 5 paerde 

over enen dach verteerden overmids 51 scepel haveren den ossen en den zwanen 3 hoet 17 

scepel haveren en stroe van provanchen. Item bi Loyaerde van beslaen tot Claes smeeds 

overmids dat Meeus van huus was 3 sc. Item om wine voor Quarlets paert 15d. Item van 2 

besemen 6d. Ter celrien 4 sc. 

Comen dese costen ghedaen t’Scoenhoven binnen den voirscr. 2 weken behalven provanchen 

en coste foreynen, ..................................................................................................... 14 lb.15 sc.10d. 

2
e
 Somma van costen ghedaen op den huse t’Scoenhoven inder manieren en binnen den 15 

weken naest voirscr. loept behalven provanchen en coste foreyne, 

 .................................................................................................................................. 107 lb.13 sc.9d. 

f.23. 

Dit sijn coste ghedaen t’Scoenhoven op den huus bi den ghesinde binnen der eerster en 

binnen der ander weke van der 12ster maent. Inghaende op den lesten dach van october. Ende 

mijns heren ghesinde dat t’Scoenhoven stadelic was in de 2 weken voor dese ende voirnoemt 

is dat selve was daer in desen weken voirscr. daer toe waren daer 6 ghesellen ghewapent wt 

mijns heren lande tot des donredaghes toe op sinte Martijnsdach ende 3 ghesellen wt 

Langherak beide die weken al wt ende doe de ghesellen wt mijns heren lande ghegaen waren 

quamen t’savonds op den huse uter stede van Scoenhoven eten en slapen 3 ghesellen. Daer 

toe was t’Scoenhoven her Aelbrecht 10 daghe Herman de barbier hem anderen 11 daghe ende 

Pieter Scoenman straetmaker hem anderen 6 daghe ende was binnen den voirscr. 2 weken 

t’Scoenhoven verteert overmids aenval van mijns heren luden die ghinghen en quamen, 

Pentherie, 20 scepel tarwen van provanchen. 

Bottelrie, hoppenbiers jeghen Gherijt den ouden 5 vate en jeghen Jacop de bloocmaker 4 vate 

t’vat overmids draghen 18 sc.4d. facit 8 lb.5 sc. 

Coken ter groter en ter cleenre coken an vleissche vissche eyer boter melc gort applen en 

anderen dinghen behalven runtvleisch zwanen en veel anderen dinghen van provanchen 4 

lb.12 sc.6d. 

Merscauschie, men hadde dese voirscr. 2 weken t’Scoenhoven daghelix 8 paerde verteerden 

61 scepel haveren en stroe van provanchen. Item hadden die ossen en zwanen 66 scepel 

haveren van provanchen. Ter celrien 8 sc. 

Comen dese costen ghedaen t’Scoenhoven binnen den voirscr. 2 weken behalven provanchen 

en coste foreynen, ......................................................................................................... 13 lb.5 sc.6d. 

Dit sijn coste ghedaen t’Scoenhoven op den huus bi den ghesinde binnen der 3der weke van 

der 12ster maent ingaende des sonnendaghes na sinte Martijnsdach in den winter 14 daghe in 

novenber ende tot des vridaghes avonds toe was t’Scoenhoven de castellein mythen ghesinde 

datten huse toebehoert ende voirnoemt is ende daer toe 3 ghesellen uter stede die des nachts 

op quame slapen ende eten. Daer toe heer Aelbrecht al wt wtgheset enen morghenstont, 

Herman den barbier 6 daghe ende des vridaghes avonds quamen t’Scoenhoven die daer deel 

duerden ende deel des saterdaghes voert thuus reden, meister Willam, Wilhelmus, Lubbrecht, 

Gherijt de Wilde, Pieret, Quarlet, Godevaert d’armborstier, Colijn en anderen van den 

ghesinde die van minen heer quamen. Ende was binnen der voirscr. weke t’Scoenhoven 

verteert overmids aenval van den ghenen die van minen heer ghinghen en quamen, 

Pentherie, 10 scepel tarwen van provanchen. 

Bottelrie, hoppenbiers 5 vate t’vat overmids draghen 18 sc.4d. facit 4 lb.11 sc.8d. 

Coken ter groter ende ter cleenre coken an vleissche vissche eyer boter melc gort applen en 

anderen dinghen behalven runtvleisch zwanen en alrande dinghen van provanchen 4 lb.7 

sc.9d. 

Merscauschie, men hadde dese weke t’Scoenhoven daghelix overhoeft 12 paerde verteerde 

overmids 9 scepel den ossen en zwanen 43 scepel haveren en stroe van provanchen. Item des 

voirscr. Vridaghes avonds quamen t’Scoenhoven te legghen her Roever van Montfoerde, her 

Heinric van Montfoerde sijn neve mythen ghesellen daer die heer van Montfoerde te Ghelre 

mede gheleghen hadde bi minen heer en hadden 45 paerden verteerden tot Celen en in 

anderen herberghen des voirscr. vridaghe avonds ende des saterdaghes ochtens ten ombiten 

aenbrocht bi Jannes den Coster ende ghequyt ten bevelen heer Aelbrecht 13 lb.12 sc.6d. 

Comen dese costen ghedaen t’Scoenhoven inder manieren voirscr. binnen der voirscr. weke 

behalven provanchen en coste foreyne, .................................................................... 22 lb.11 sc.11d. 

3
e
 Somma van costen ghedaen t’Scoenhoven binnen den voirscr. 3 weken loopt behalven 

provanchen en coste foreyne, ............................................................................ 35 lb.17 sc.5d. holl. 

f.23v. 

Dit sijn coste ghedaen t’Scoenhoven binnen der 4der weke van der 12 ster maent. Inghaende 

des sonnendaghes 21 daghe in november. Ende des sonnendaghes en manendaghes ochtens 

was t’Scoenhoven veel ghesinds soe datter was eer mijn heer quam, soe dat daer 

voirghecomen was van minen heer. Ende des manendaghes omtrent vespertijd quam mijn 

heer selve t’Scoenhoven met hem die heren van Montfoerde en van Ammersoeyen, her 

Ghisebrecht van Langherak, her Aernt van Leyenberch, Winant van Aernem, Jacop van 

Oesterwijc en anders sijn ghesinde alghemeenlic. Ende aten eens mit minen heer her Jan van 

Arkel, her Pauwels van Haestrecht en anders deel goeder luden. Ende des woensdaghes na 

den etene reet mijn heer mythen heren en deel hoirs ghesinds ter Goude mer t’meeste deel van 

den ghesinde bleef t’Scoenhoven tot des vridaghes na den etene dat si minen heer en horen 

meisters volgheden ter Haghe waert nochtan soe bleef t’Scoenhoven veel ghesinds van 

knechten en anderen die si daer lieten bi horen paerden. Soe dat alle dese weke t’Scoenhoven 

groet cost was. Ende was binnen der voirscr. weke t’Scoenhoven verteert, 

Pentherie, 7 mudde tarwen van provanchen. Item 4 menglen ghists 4 sc. 

Bottelrie, hoppenbiers 7 vate t’vat overmids draghen 18 sc.4d. loept 6 lb.8 sc.4d. 

Coken, ter groter coken an vleis, vis, hoenren, ganzen en anderen dinghen behalven 

provanchen van runtvleis en anderen dinghen en behalven 7 sijnshoenren 19 lb.8 sc.9d. 

Ter Cleenre coken an eyer, boter, melc, gort, applen en anderen dinghen 4 lb.17 sc.11d. 

Ter fauconrie 1 henne 2 sc. copemt te samen 24 lb.8 sc.8d. 

Cameren, een hondert peren jeghen Heinen den Leyer 4 sc. 

Merscauschie, men hadde de voirscr. weke t’Scoenhoven daghelix soe op thuus soe in die 

stede 65 paerden, verteerden overmids 9 scepel overcoerns 5 hoet 12 scepel haveren en stroe 

van provanchen. 

Ter forge tot Meeus beslaghen binnen der voirscr. weke 51 voet, elken voet 12d. maect 51 sc. 

Ter celrie overmids 16 sc. van alrehande nuwen warke ghenomen bi Quarlet en Pieret 27 sc. 

Item bi Matkijn tot Rutgher 3 menglen honichs t’menglen 2 sc.6d. Item 1 ½ pinte olyen de 

pinte 18d. facit 2 sc.3d. Tot Harbarens 3 paertzeele 13 ½ d. Comen dese particle 4 lb.8 

sc.10d.ø Tot Celen huus voor den borchgrave daer sine paerde stonden en sijns ghesinds deel 

lach doe mijn heer eerst van Gelre ghecomen was aenbrocht en gherekent bi Jannes den 

Coster 30 sc. 

4
e
 Somma van costen ghedaen t’Scoenhoven binnen der voirscr. weke loept behalven 

provanchen en coste foreine, ................................................................................... 37 lb.3 sc.10d. ø 

f.24. 

Dit sijn coste ghedaen t’Scoenhoven binnen der eerster weke van de 13der maent. Inghaende 

des sonnendaghes 28 daghe in november. Ende des voirscr. Sonnendaghes al den dach en des 

manendaghes ten avonde toe en was mijn heer selve t’Scoenhoven niet overmids dat hi 

mythen meesten deel van sinen ghesinde in de Haghe was nochtans was t’Scoenhoven die 2 

daghe veel ghesinds en groet cost soe van mijns heren ghesinde des daer veel ghebleven was 

soe van s’heren ghesinde van Montfoert, s’heren van Ammersoeyen, heren van Leyenberch 

en anders der gheene die mit hem in den Haghe waren die hoors ghesinds en paerden deel 

t’Scoenhoven lieten. Ende des voirscr. Sonnendag avonds quam die heer van Beaumont 

t’Scoenhoven te scepe omtrent hem zesten. Ende des manendag ten etene quam aldaer die 

heer van Donsteven die bi mine heer duerden tot des naesten donredaghes toe. Ende mijn heer 

quam selven uten Haghe mit sine ghesinde des voirscr. manendaghes avonds spade en duerde 

t’Scoenhoven alle de weke wt. Ende waren aldaer bi minen heer de heer van Montfoert 1 

dach, de heer van Ammerzoeyen 2 daghe, her Aernt van Leyenberch, her Ghisebrecht van 

Langherak, her Jan van Hanevelt en anderen ende des woensdaghes en die weke voert wt 

rekenden die baliu van Scoenhoven en van der Goude mit sinen scouten het Floris van 

Adrichem mit sinen scouten Gherit en Coene van Oesterwijc. Soe dat men die 4 daghe groet 

aenval hadde, soe van den ambochtslude, soe van mijns heren onderzaten doe an hem te doen 

hadden. Ende aten eens mit minen heer her Jan van Arkel, her Pouwels van Haestrecht en her 

Reinier Dever. Ende was binnen der voirscr. weke te Scoenhoven verteert, 

Pentherie, 9 mudde tarwen van provanchen. Item 8 scotele ghists 8 sc. Item 13 kasen 19 

sc.9d. coemt 27 sc.9d. 

Bottelrie, hoppenbiers van Scoenhoven 9 vate t’vat overmids draghen 18 sc.4d. facit 8 lb.5 sc. 

Item 1 vat Amersfoerts biers coste overmids draghen 27 sc.10d. Coemt te samen 9 lb.12 

sc.10d. 

Coken, ter groetter coken an vleis, vis, hoenren, ganzen en anderen dinghen behalven 

provanchen van runtvleis en anderen dinghen 14 lb.14 sc.1 ½ d. 

Ter cleenre coken an eyer,boter, melc, gort, applen en anderen dinghen overmids 45 sc. van 

150 scotelen 8 lb.5 sc.10d.ø 

Ter fauconrie, 6 sijnshoenderen. Coemt te samen 23 lb. 

Camere, jeghen Heine de Beier 200 braetperen 8 sc. en tot Boudijn van apple 18d. facit 9 

sc.6d. Merscauschie, men hadde dese voirscr. weke t’Scoenhoven daghelix 67 paerden 

verteerden overmids 11 scepel overkoerns e 3 scepel den zwanen en ganzen 7 hoet en 1 scepel 

haveren en stroe van provanchen. 

Ter forge tot Meeus beslaghen 47 voet 47 sc. 

Ter celrie tot Ghijskijns sadelmakers 20 sc. Tot Herbarens 8 paertzeele t’stuc 4d.ø facit 3 sc. 

Tot Rutghers 1 stoep honinchs 5 sc. 2 kannen 2 sc. 2 pont warx 18d. Item om eyer 18d. 1 

menglen olyen 4 sc. 5 beseme 15d. 1 scoetvel 3 sc. Coemt te samen 4 lb.8 sc.3d. 

f 24v. 

Fourie des mannendaghes in de voirser. weke op sinte Andries avond quam die heer van 

Donstenen t’Scoenhoven mit boodscappen an mine heer van den grave van Bloys en duerder 

tot des donredaghes toe, verteerde tot Celen an koste die sine knechten in de herberghe deden 

en sijnre paerden coste mit 5 paerden overmids 15 voet overkoerns en overmids dat hi des 

ochtens doe hi riden soude in de herberghe omboet gherekent bi Jannes den Coster ghequijt 

tot mijns heren bevelen 5 lb. Item was bi minen heer ghecomen in de voirscr. weke Jacop 

Duuc van Dordrecht hem vijften om saken wille die hi an minen heer te doen hadde en lach 

tot 

Anen Aernt Mathijssoens daer hi verteerde ghequijt ten bevelen van mijns heren rade 

gherekent bi Jannes den Coster 54 sc. Item lach her Aernt van Cuelen mer vrouwen priester 

van Ghelre tot Roelofs huus des eene nacht die mit brieve en mit boodscappen van mer 

vrouwen an mine heer quam verteerde 4 sc. Item ten bevelen heer Aelbrecht ghegeven Roelof 

voirscr. die de proest van Bremen tot sinen huus verteerde onlanghe voor dat mijn heer quam 

doer Scoenhoven lidende 8 sc. Item tot Gherrit Ockerssoens voor meister Dirc van Heeswijc 

van dat hi daer 2 nachte lach 5 sc. Coemt te samen, ........................................................ 8 lb. 11 sc. 

5
e
 Somma van costen ghedaen t'Scoenhoven binnen de voirscr. weke loept behalven 

provanchen en coste foreyne in der manieren voirscr, ................................................. 47 lb.9 sc.4d. 

Dit sijn coste ghedaen t'Scoenhoven binnen der ander weke van der 13der maent inghaende 

des sonnendaghes op sinte Niclaes avond. Ende was mijn heer selve alle de voirscr. weke wt 

t'Scoenhoven bi hem al wt die heer van Montfoerde, her Aernt van Leyenberch, her 

Ghisebrecht van Langherak en heer Jan van Hanenvelt, Winant van Aernem, Roelof van 

Haeften en anders sijn knapen en ghesinde en des sonnendaghes en manendaghes waren daer 

her Floris van Adrichem, Gherijt en Coene van Oesterwijc om hoerre rekeninghe wille 

overmids dat si niet ontcommert en worden en des woensdaghes avonds quamen bi hem die 

heren van Ammersoeyen en van Poederoyen, her Aernt van Haerler en Otte sijn broeder dien 

mijn heer dach besceiden hadde bi hem te comen en bi hem bleven alle die weke voert wt en 

aten sulken tijd in de stede en sulken tijd mit minen heer mer hoer gbesinde ghinc stadelic op 

.. ... en men leverde horen paerden koern en des vridaghes en saterdaghes rekende Jan van 

Poelgheest en aten mit mijn heer her Jan van Arkel tweewarf her Roever van Montfoert eens 

Ende men hadde alle dese weke veel aenvals en groeten cost soe dat binnen der voirscr. weke 

verteert was. 

Pentherie, 9 mudde tarwen van provanchen. Item 7 menglen ghists 7 sc. Item 8 kasen t'stuc 

21d. facit 14 sc. coemt 21 sc. 

f 25. 

Bottelrie, hoppenbiers van Scoenhoven 9 vate t'stuc overmids draghen 18 sc.4d. facit 8 lb.5 

sc. Item 1 vat Amersfoerts biers coste overmids draghen 27 sc. 10d. Coemt te samen 9 lb. 12 

sc.10d. 

Coken, ter groeter coken an vleis, vis, hoenre, ganze en anderen dinghen behalven runtvleis, 

spec en anderen provanchen 25 lb.19 sc.7d. ø 

Ter cleenre coken an eyer, boter, melc, gort, applen en anderen dinghen 8 lb,7 sc.6d. 

Camere 250 peren t'hondert 5 sc. facit 12 sc. 6d. 

Merscauschie, men hadde dese weke t'Scoenhoven daghelix 63 paerden verteerden overmids 

11 scepel overkoems 6 hoet 5 scepel haveren en stroe van provanchen. Ter forge bi Meeus 

beslaghen 44 voet costen 44 sc. 

Ter celrie 12 sc.6d. Tot Herbarens 8 paertzeele t'stuc 4 ½ d, facit 3 sc. Tot Rutghers 1 stoep 

honichs coste 5 sc. Item tot Gherwaert Ockerssoens voer den heer van Poederoeien van 5 

nachten die hi daer lach van sijnre paerde ruvoeder 33 sc. van overkoern 19 sc.4d. en van 

teringhen 35 sc. 6d. en van beelecheren 20 sc. loept te samen 5 lb. 7 sc. 10d. 

Coemt dese merscauschie, ........................................................................................... 8 lb. 12 sc.4d. 

7
e
 Somma van costen ghedaen t'Scoenhoven binnen den voirscr. weke behalven provanchen 

en coste foreine, 54 lb.6 sc.2d. ø 

Dit sijn coste ghedaen t'Scoenhoven binnen der 3der weke van der 13der maent inghaende des 

sonnendaghes op sinte Lucienavond en des selfs sonnendaghes al den dach was mijn heer 

t'Scoenhoven bi hem de heer van Montfoert, van Ammersoeyen en van Poederoeyen, her 

Aernt van Haerler, her Aernt van Leyenberch, Otten van Haerler, her Jan van Hanenvelt en 

anders t'ghesinde dat bi hem was in de weke voor dese. Ende des sonnendag avonds aten mit 

hem die heer van Huerne, her Willam van Abcoude, die proest van Aernem en anders deel 

goeder lude. Ende des manendaghes ochtens voer mijn heer ter Haghe waert mit sinen 

ridderen en knapen en was sine spise van den ochtent bereet die in den scepe ghedraghen was. 

Ende voeren mit hem die heer van Montfoert en die heer van Amersoeyen her Aernt van 

Leienberch, her Gijsbrecht van Langherak, Winant van Aernem Pieter Croet, Pouwels 

Tolnaer, Roelof van Haeften en sijn ghesinde van sijnre herberghe en lieten hoor knechten en 

paerden t'Scoenhoven wtgheset omtrint 9 paerden die men mine heer na voerde, Soe dat dese 

weke wt t'Scoenhoven groet cost was daghefix bet dan 65 eters. Ende mijn heer bleef alle 

dese weke wt in de Haghe en des woensdaghes ten etene quam t'Scoenhoven die heer van 

Ghenp. 

f 25v. 

die op den huse at en s'nachts bleef slapen en tot mine heer in de Haghe reet en quam des 

saterdags weder t'Scoenhoven en at op den huse. Ende op die selve tijd at op den huse her 

Mourijs mer vrouwe capellaen van Ghelre en waren alle dese weke t'Scoenhoven op mijns 

heren cost her Jan van Hanevelt, Goodscalc van Brakel, Ghisebrecht van Scalcwijc, Jannes 

Tolnaer, Gherit de Wilde, Ghisebrecht van Langherak, Godevaert d'armborstier, Ghisebrecht 

Muelnaerssoen, Pieret de merscalc mitten ghesinde datter voirscr. heren paerde toebehoerde 

en anders t'ghesinde dat op de huse stadelic pleghet te bliven en was binnen der voirscr. weke 

t'Scoenhoven verteert overmids alrande aenval, 

Pentherie, 4 mudde tarwen en 2 mudde rogs van provanchen. Item 4 scotelen ghists 4 sc. Item 

10 kasen 10 sc. Coemt te samen 14 sc. 

Bottelrie, hoppenbiers van Scoenhoven 7 vate t'vat ovemids draghen 18 sc.4d. en 1 vat 

Amersfoerts biers coste overmids draghen 27 sc. 10d. Coemt te samen 7 lb. 16 sc. 2d. Coken, 

ter groeter coken an vleis, vis, hoenre, ganzen, voglen en anderen dinghen behalven runtvleis, 

spec en anderen provanchen behalven dat men alle dese weke verteerde vis van provanchen 

die jeghen den man van Monnikendamme ghecoft was 12 lb.9 sc.3d. Ter cleenre coken an 

eyer, boter, melc, gort, applen en andere dinghen 3 lb.3d. Ter fauconrie binnen 2 weken 

behalve 6 sijnshoenre 2 oude hennen costen 3 sc. Coemt te samen 15 lb. 12 sc. 6d. 

5
e
 Totaal somma van daghelixen costen ghedaen t’Scoenhoven van des sonnendagbes 11 

daghe in julio tot kerstdaghe toe daer naest volghende. In der manieren voirscr. loept behalven 

provanchen en coste foreyne, .......................................................................... 358 lb.10 sc.5d. holl. 

2
e
 Somma summarum van daghelixen costen ghedaen t’Scoenhoven tussen kerstavond int jaer 

71 en kerstdach int jaer 72 behalven provanchen en coste foreine. In der manieren dat voirscr. 

is loept an slechten ghelde de plagghe 12d. holl. gherekent, ......................820 lb.3 sc. 10d. 1 mite. 

f 27. 

Item heeft Jannes Tolnaer wtghegeven zeder die tijd dat Goodsc'alc van Brakel sijn 

rekeninghe sloet dat was omtrent alreheilighen dach int jaer 71 dat hi hem niet meer 

bewijnden en woude mijns heren coste after lande te doen van alrehande costen die mijn heer 

ghedaen heeft buten sijnre herberghe van Scoenhoven in der manieren dat hier na volghet 

behalven dat voirgherekent is van costen die mijn heer in de Haghe en anderswaer dede nadat 

hi van Ghelre ghesceiden was uten besitte. 

Eerst des dinxdaghes 18 daghe in november quam mijn heer ten etene t'Dordrecht van Parijs 

comende daer hi gheweest hadde om de sake van Armignac ende en brocht t’Dordrecht mer 3 

paerde en des woensdaghes quamen tot hem sine valkenaers ende anderen die hi omboot 

soedat doe 10 paerden hadde en duerder tot des naesten vridaghes na den etene spelende 

mitten ghesellen van der stede daer hi mede at en die weder met hem aten en verteerden 

binnen der voirscr. tijd aenbrocht bi Goodscalc van Brakel de plagghe 12d. gherekent, 

 ...................................................................................................................................... 21 lb.9 sc.6d. 

Item des dinxdaghes 9 daghe in december na den etene reet mijn heer van Scoenhoven ter 

Goude op een dachvaert daer hi ghebeden hadde bi hem te comen den raet van hollant om 

t'ghesceel dat hi hadde mitten heer van Arkel en om anderen saken en reden mit hem heer Jan 

van Langherak heer Ghisebrecht sijn soen ridderen, her Aelbrecht, Vredenic van der 

Zevendaer en anderen en duerder tot des naesten donredaghes na den etene. Ende aten mit 

hem eens die heer van Brederode, heer Gherit van Heemsteden, her Phillips van Pollanen, die 

heer van der Merwede, her Coenraet, her Dirc Voppensoen en anders deel goeder lude voor 

en na en was binnen der voirscr. tijd ter Gouda verteert aenbrocht bi Janne van Poelgheest 

want men daer gheene provanchen en hadde overmids beelechere huescheyt den ghesinde 

offerghelt en aelmissen mit 13 paerden 55 lb. 10 sc.6d. 

Item leide Jannes Tolnaer selve wt van der reise van scuuthuere want heer Aelbrecht en deel 

anderen wech en weder te scepe voeren aenbrocht bi Janne Aelbrechtssoen 18 sc. Item 

wanttet zeer waeyede gaf Jan Aelbrechtssoen ter Goude van scuten die mijn heer en sijn 

ghesinde door d'IJssel voerde overmids 12d. die Mannekijn hadde 12 sc. 

Coemt te samen, .................................................................................................................. 57 lb.6d. 

Item des saterdaghes na kersdach op sinte Jansdach ewangheliste reet mijn heer hooghe op 

den dach van Scoenhoven al vastende t'Dordrecht soe dat hi daer sine noen dede daer hi 

duerde spelende mitten ghesellen tot des vridaghes na den etene mit hem al wt Goodscalc van 

Brakel, Alaert van Vauderic, 1 koc, 1 kamerlinc. sine valkenaers en anderen en heer Jan van 

Langherak was aldaer bi hem d'eerste 3 daghen. Ende aten die ghesellen van der stede mit 

mijn heer 3 werf en die vrouwen eens en hi danssede op 2 avonden mitten vrouwen. Oec 

hadde hi sinen pipers omboden die ene dach ende nacht bi hem waren en verteerden 

t'Dordrecht binnen der voirscr. tijd mit 10 paerden aenbrocht bi Goodscale van Brakel want hi 

daer gheene provanchen en hadde 

f27v. 

behalven dat die pipers verteerden en vervoeren wech en weder an de selve reisen dat Jannes 

Tolnaer anderswaer rekent overmids 23 sc.van veerghelde bi Goodscalc al te samen, 

 ........................................................................................................................................ 99 lb. 10 sc. 

Item des voirscr.vridaghes na den etene voer mijn heer mit heer Coenraet en heer Dirc van 

Dordrecht en quam te Huesden bi hertogh Aelbrecht des saterdaghes ten etene daer hi duerde 

tot des naesten sonnendaghes toe tot na den etene en sine paerde tot 14 toe daghelix quamen 

daer des saterdaghes avonds doe mijn heer daer ghecomen was en hadde bi hem t'selve 

ghesinde dat hi t'Dordrecht hadde daer toe waren bi hem al wt die mit hem voeren van 

Dordrecht her Willam van der Merwede, Aernt van Dronghelen Ende des dinxdaghes ten 

etene quamen bi minen heer aldaer her Jan van Langherak en her Ghisebrecht die voert al wt 

bi hem bleven.Oec soe was hem meer ghesinds van Scoenhoven ghesendt en alle de tijd aten 

in mijns heren herberghe daghelix van den goeden luden die daer laghen nu d'ene nu 

d'anderen. Ende was binnen der voirscr. tijd dat 1 termijn was van 8 ½ dach te Huesden 

verteert aenbrocht bi Goodscalc overmids dat men gheene provanchen en hadden behalven 

coste foreyne 80 lb.8 sc. Item des voirser. sonnendaghe na den etene reet mijn heer van 

Huesden t'Scoenhoven waert en waende s’nachts tot Woudrichem gheleghen hebben soe dat 

Cattenbom daer deel spisen ghecoft hadde ende mijn heer reet des avonds tot Scoenhoven mer 

her Jan van Langherak en t'ghesinde te scepe laghen s'nachts te Gorinchem en beliepen die 

coste van Huesden tot Scoenhoven toe mit oncoste van veerghelde van sciphuere 

onderweghen en mit allen anderen oncosten behalven dat die heer van Ghennepe de coste te 

Gorinchem betaelde al op 8 sc. die de waerdinne te hueschede hadde overmids dat mijn heer 

te Woudrichem at daer Goodscalc en Goeswijn uter coken s’nachts bleven na pricken en 

lampreiden 3 lb.19 sc. Coemt te samen, ........................................................................... 84 lb. 7 sc. 

Item wtghegeven bi Goodscalc voirscr. An de voirscr. reise t'Dordrecht en te Huesden an 

costen foreyne. Eerst t'Dordrecht en te Huesden en op de reise binnen 15 daghen van 

offerghelde ende in aelmissen in cleenen stucken 38 sc, Item te Huesden 200 minrebroeds van 

den Bossche 15 sc. Item sende mijn heer binnen der voirscr. tijd Alaerde van Vauderic eens 

van Dordrecht t'Utrecht en anderswerf van Huesden t'Utrecht mit brieven en boodscappen an 

den biscop van Utrecht verteerde 6 ½ dach doende tot beiden reisen 5 lb. 12 sc.6d. Item sende 

mijn heer Dirc Beinkijn van Huesden t'Scoenhoven om ghelt en voeren mit Dirc van 

Scoenhoven weder te Huesden tot minen heer Jan Aelbrechtssoen, Jakemijn en Gooskijn uter 

coken verteerden en vervoeren 35 sc. Item was Poperinghe van Huesden t'Scoenhoven 

ghesent mit heer Dirx ghelde van Senzelles en haelde t’ghelt en cokencruut verteerde 8 sc. 

Item was Jacop de messagier t'Scoenhoven ghesent van Huesden mit mijns heren brieven an 

heer Aelbrecht roerende van den gherechte ter Goude 

 te versetten verteerde 10 sc. Item sende mijn heer selve Arnt van Dronghelen van Huesden 

tot Boemel an den heer van Amersoeyen verteerde 2 daghe wtsijnde hem 4den 3 lb. Item 

t'Dordrecht op den jaersavond der stede wachters ten bevelen mijns heren tot horen nuwen 

jaere 12 sc. Item Janne van Bollic die mythen quinteernen speelde daer mijn heer op den 

jaersavond bi danssede mythen vrouwen 28 sc. Item Sande den hyraut 2 franke maken 46 sc. 

Item was op den jaersavond van sinen weghen vermommet 34 sc. Item op den jaersdach 5 

clareytsteren aldaer 28 sc. Item sende hertogh Aelbrecht minen heer gulden lakene tot enen 

wambeuse ghegeven den camerlinc te hueschede 56 sc. Item s’heren knecht van der Veer van 

den selven in der selver manieren 30 sc. 

Comen dese particle, .................................................................................................. 25 lb.12 sc.6d. 

1
e
 Somma, ....................................................................................................... 287 lb.19 sc.6d. holl. 

Item des vridaghes na sinte Ponciaensdach reet mijn heer van Scoenhoven t'Utrecht om te sien 

minen heer van Utrecht en reden mit hem heer Ghisebrecht van Langherak, heer Aelbrecht, 

Jan Breye, Jan van Poelgheest, Willem bottelgier, Pieret, Quarlet, Colijn en anderen en deel 

van den ghesinde voeren daer te scepe alse Gherijt de Wilde, Jan Aelbrechtssoen, die pipers 

en anderen en duerder mijn heer t'Utrecht an die reise tot des naesten dinxdaghes na den etene 

daer hi daghelix in sijn herberg veel aenvals hadde en verteert was aenbrocht bi Jannes heer 

Aelbrechts clerc behalven coste foreyne en behalven wine die de stat mijne heer sconke 52 

lb.2 sc.9d. Item an coste foreine an de selve reise ghegeven Michiel en Jacop Hobben die 

mijns heren camerghewant en dinghen en deel sijnre luden t' Utrecht voerden en weder 

t'Scoenhoven brochten 30 sc. Item gaven die pipers van scuuthuer an de selve reise 13 sc. 

Item was Alaert van Vauderic t'Utrecht omboden tot mijns heren bevelen ghegeven den bode 

bi Janne van Poelgheest 15 sc. Item rekende Alaert verteert wt Ghelrelant tot mine heer 

t'Utrecht comende 10 sc. Item bi heer Aelbrecht ghegeven des capittels bode van den Doeme 

t'Utrecht te hueschede 23 sc. Item bi Janne van Poelgheest ghegeven tot mijns heren bevelen 2 

clareytsteren 8 sc, Item bi Janne voirscr. Dirc Beynkin en Jannes Tolnaer ghegeven van 

offerghelde en den armen luden en priesteren die minen heer misse lazen 14 sc. Comen dese 

particlen van costen ghedaen an de voirser. reise. In der manieren voirscr. aenbrocht bi Jannes 

heer Aelbrechts clerc, ................................................................................................. 57 lb.15 sc,9d. 

Item des donredaghes na onser vrouwendach purificacio 5 daghe in februari voer mijn heer na 

den etene van Scoenhoven t'sinte Gheerdenberghe mit hem Alaert van Vauderic, Dirc Beinkin 

en Quarlet en lach des nachts t'Dordrecht en quam des vridaghes ten etene ten Berghe vroech 

en Steven sijn paedze hadde gheleghen ten Berghe 5 daghe mit 3 paerden. 

f 28v. 

Ende beliepen die coste die mijn heer dede eer hi van den Berghe voert reet ende die Steven 

dede 5 daghe ten Berghe legghende mit 3 paerden en die Alaert en Dirc Beynkin deden van 

den Berghe weder t'Scoenhoven comende overmids 20 sc. van den scepe daer mijn heer 

t'Dordrecht mede voer 16 sc. van den scepe daer voert mede ten Berghe voer en allen anderen 

oncost al te samen gherekent aenbrocht bi Alaert voerscr. 9 lb.12 sc. Item aenbrocht bi 

Alaerde voirscr. minen heer ghegeven t'sinte Gheerdenberghe in sijns selfs hant de coste mede 

te betalen die hi doen soude voert in Henegouwen ridende bi hertogh Aelbrecht en weder 

thuus mede te comen 27 Vlaemsche lyoene die Jannes Alaerde ghelevert hadde maken t'stuc 

32 sc. gherekent 43 lb.4 sc. 

Comen dese particle, ...................................................................................................... 52 lb. 16 sc, 

Item op den heilichs sacraments avond jeghen den avond reet mijn heer van Scoenhoven 

t'sinte Gheerdenberghe waert daer hertogh Aelbrecht en mijn vrouwe waren om rait hem te 

spreken van sinen saken. Ende reden mit hem de biscop van Utrecht die bet dan 60 paerden 

hadde. Daer toe die borchgrave van Montfoert, her Jan van Langherak en anderen. Soe dat si 

bet dan 1 00 paerden hadden. Ende quamen een stuc in der nacht te legghen tot Eemkerke 

daer verteert was aenbrocht bi heer Aelbrecht behalven t'veerghelt tot Houweninghen dat 

onbetaelt bleef 9 lb.6 sc. 

Item quamen die voirscr. op des heilichs sacraments dach vroech t'sinte Gheerdenberghe daer 

si bleven ten etene, Ende reden mijn heer en de biscop na den etene mit cleenen ghesinde mit 

hertogh Aelbrecht en mer vrouwen tot Breda om beden wille s'heren van Breda mer hoor 

ghesinde bleef tot sinte Gheerdenberghe en duerder daer des dags en nachts daer verteert was 

aenbrocht bi Wilhelmus uten Campe 106 lb.15 sc.3d. Item des vridaghes daer na reden mijns 

heren ghesinde van Gelre des biscops van Utrecht en anderen der heren ten etene t'Dordrecht 

daer der heren cost bereet was omdat men waende dat si daer ghecomen souden hebben daer 

si verbeiden tot bi den avont en verteert was aenbrocht bi heer Aelbrecht en Wilhelmus 

overmids 36 sc. die verteert waren in Papendrecht bi deel der knechten en paerden en 

overmids 50 sc.die si den veren gaven tot Papendrecht en tot Alblaes 47 sc.3 sc. 

Comen dese particle, .................................................................................................. 163 lb.4 sc.3d. 

Item alse voirscr.is quam mijn heer op des heylichs sacraments dach ten avonde te Breda daer 

hi hadde 50 paerden en bi hem waren die biscop van Utrecht, die heer van Montfoerde, her 

Jan van Langherak en anderen daer hi duerde tot des naesten vridaghes na den etene en at des 

donredaghes avonds mitten heren op den huse tot Breda en des vridas ochtends in sijns selfs 

herberghe en t'ghesinde at al wt in die herberghen soe dat aldaer verteert was behalven coste 

foreine 37 lb.4 sc. Item den ghesinde op den huus tot Breda ghegeven in huescheden 

overmids datter mijn heer en die biscop van Utrecht des nachts op sliepen 16 franke t'stuc 24 

sc. facit 19 lb.4 sc. Item was een bode t'Utrecht ghesent an Goodscalc van Brakel dat mijn 

heer daer niet comen en sonde, hadde 7 sc. Item reet mijn heer nochtan over Dordrecht en was 

verteert en verdronken t'sinte Gheerdenberghe en op den weghe en vervaren 43 sc.3d. Item 

hadde Pieret de maerscalc wtgheleit tot Breda van beslaen 24 sc. Item den veren over die 

Merwede ghins ridende van 60 paerden en wedercomende van 30 paerden 22 sc.6d. Comen 

dese particle aenbrocht bi Ghisebrecht den bastaerd van Langherak, 61 lb.4 sc.9d. 

2
e
 Somma, ......................................................................................................................... 335 lb.9d. 

f 29. 

Item des woensdaghes voor sinte Katherine avond voor den etene voeren die heer van 

Montfoert en heer Aelbrecht van Scoenhoven ter Haghe waert jeghen dat mijn heer daer selve 

comen souden om alrande saken te vercallen eer hi daer selve quame en quamen des voirser. 

woensdaghes avonds in de Haghe daer si bleven legghen tot des naesten saterdaghe toe eer 

mijn heer daer quam en verteerden binnen dien drien daghen overmids sciphuere van 

Scoenhoven in de Haghe aenbrocht bi heer Aelbrecht overmids 15 sc. enen knecht die conine 

van Noertwijc in de Haghe brocht 9 lb.11 sc.2d. Item des vridaghes na Katherine voeren van 

Scoenhoven ter Haghe waert tot mijns heren ombieden Jacop van den Woude, Willem 

bottelgier, Cattenborne, Jan Aelbrechtsoen, de pipers, Jannes Tolnaer ende anderen tot 18 

personen toe en ghinghen tot Leckerkerke op t'lant om dat hem daer t'ghetide jeghens quam 

en zi niet vorder en mochte daer verteert was mitten luden voirscr. 14 sc. Item quamen si des 

voirscr.vridaghes avonds spade tot Rotterdamme daer bi hem quamen t'ghesinde van der 

Goude, Jan van Poelgheest, Jan van Brakel, Alaert van Vauderic, Jan Breye, Pouwels 

Tolnaer, Gherrit Snoeye, Aerntkin die zangher en anderen wel 16 personen toe daer si al te 

samen verteerden overmids 5 sc.den ghesinde in huescheden 3 lb.10 sc. Item des vridaghes 

avonds spade quam mijn heer van der Goude tot Delf mit hem die heer van Ammerzoeyen, 

her Ghisbrecht van Langherak, heer Aemt van Leyenberch, Winant van Aernem en anderen 

tot omtrint 20 paerden daer des selfs avonds spade oec bi hem quamen te scepe Jan van 

Poelgheest, Jan van Brakel en anderen die voirgescreven staen daer die goede luden van Delf 

alle den cost betaalden die daer ghedaen was. 

Comen dese particlen, .............................................................................................. 13 lb. 15 sc. 2d. 

Item des saterdaghes na sinte Katherine dach quam mijn heer ten etene in den Haghe om te 

spreken mit hertogh Aelbrecht en mer vrouwen van sinen saken daer hi duerde tot des naesten 

manendach ochtens bi hem die heer van Montfoerde en van Ammerzoeyen, her Ghisebrecht 

van Langherak, her Aernt van Leyenberch, her Aelbrecht en anderes alle sijn knapen die 

voirghenoemt staen en sijn ambochtslude van sijne herberghe en hadde mijn heer in den 

Haghe omtrent 20 paerde. Ende anders al sijn ghesinde quam daer te scepe en was in den 

Haghe verteert binnen den 2 daghe voirscr. behalven provanchen van wine en alrande anderen 

dinghen die daer van Scoenhoven mede ghevoert waren en behalven coste foreine dat hier na 

volghen sellen ........................................................................................................... 41 lb.15 sc.10d. 

Item des voirscr. Manendaghes op sinte Andriesavond quam mijn heer ten etene mit sinen 

ghesinde voirnoemt tot Rotterdamme daer verteert was overmids 24 sc. die betaelt waren voor 

den joncheer van Huerne ten bevelen heer Aelbrecht mit paerde en mit alle costen 17 lb.3 sc. 

Item coste 1 scute te hueren daer mijns heren ghesinde alse Jacop van der Woude, Willem 

bottelgier ende anderen voornoemt mede ghevoert waren van Scoenhoven tot Rotterdamme 

overmids 1 stuxkin wijns 10 sc. Item coste dat stuxkin wijns en anderen dinghen 

t'Scoenhoven te scepen en tot Rotterdainme over te scepen 4 sc. Item coste 1 boet aenbrocht 

bi Pouwels Tolnaer daer Jan van Poelgheest, Jan van Brakel en anderen voirnoemt meede 

voeren van der Goude tot Rotterdamme overmids een stuc wijns dat ter Goude ghecoft was 30 

sc. Item coste die wijn tot Rotterdam over te scepen 6 sc. Item voert in den Haghe te voeren 6 

sc. Item aldaer op te doen 2 sc. Item costen 6 scuten te hueren 

f 29v, 

daer mijns heren ghesinde mit horen dinghen van Rotterdamme in den Haghe mede ghevoert 

waren 36 sc. Comen dese particle, .................................................................................. 21 lb.17 sc. 

Item hadden 4 scuten die mijns heren ghesinde en hoor dinghen weder van den Haghe tot 

Rotterdamme voerden en Jannes betaelde 24 sc. Item hadden 2 scuten bi Willem bottelgier 

die de wine van provanchen en ander dinghe en een deel des ghesinds dat na quam van den 

Haghe tot Rotterdamme brochten l3 sc. lten costen die wijn in den Haghe te scroeden en te 

scepe te voeren en op te doen bi Willem voirscr. 13 sc. Item coste die voirscr. wine tot 

Rotterdamme op te doen en weder te scepe te brenghen om weder t'Scoenhoven te voeren 8 

sc. Item coste 1 boet bi Willem voirscr. die de voirscr. wine en dinghe van Rotterdam 

t'Scoenhoven voerde 10 sc. Item ene knecht die de wine tot Rotterdamme verweerde en 

waecte 2 sc. Item verteerden si onderweghen 6 sc. Item t'Scoenhoven op te doen 4 sc. Item 

coste 1 scip bi Jan Breyen dat mijns heren ghesinde van Rotterdamme t'Scoenhoven voerde 

27 sc. Item van biere en broode mede in de scepe ghenomen bi Hector 6 sc. Item Alaert van 

Vauderic die na quam van sciphuere en coste bi Jan Breye bevelen 8 sc. Item den pipers des 

ghelijx van sciphuere en van coste bi Jan voirscr. 9 sc. Item Quarlet die hi wtgheleit hadde bi 

mijns heren bevelen van veerghelde te Capelle over d’IJssel 10 sc. 

Comen dese particle, .................................................................................................................. 7 lb. 

Item des sonnendaghes na sinte Katerinen dach ghegeven Colijn heer Coenraets clerc bi heer 

Aelbrechts bevelen die minen heer boodscap brocht dat mijn vrouwe die hertoginne van 

Beyeren een jonghe dochter hadde 10 franke Francoys t'stuc 24 sc. facit 12 lb. Item des 

manendaghes daer na bi Jan Breyen bevelen 2 knechten die mine heer tot Rotterdanune 3 

groete snoeken presenteerden van Ogiers weghen van Cralinghen 11 sc. Item Hanmijn Graew 

s'hertoghe steghereeps knecht bi mijns heren bevelen van enen paerde dat hi mine heer 

presenteerde van s'hertoghen weghen voirscr. bi Wilhelmus uten Campe te zeelghelde 3 lb. 14 

sc. Item den 3 boden van Delf te huescheden bi Jan Breyen bevelen doe die goede lude mijns 

heren cost aldaer betaalden 36 sc. Item des sonnendaghes na sinte Katerinedach ghinc 

Perchevael uter Haghe mit mijns heren brieve an die goede lude van Scoenhoven roerende 

van der relaxacien die si hadde van horen saken tot           jaersdach tot hadde 6 sc. Item luttel 

daer te voren enen knecht die den borchgrave en heer Aelbrecht eenen brief voerde van Delf 

in den Haghe overmids dattet nacht was en hi een scute hueren moste 6 sc. Item gaf 

Wilhelmus voirser. om franssijn 15d. Item an aelmisse bi Wilhelmus en Jannes Tolnaer 4 

sc.3d. 

Comen dese particle, ................................................................................................. 18 lb. 18 sc.6d. 

3
e
 Somma, ......................................................................................................... 103 lb.6 sc.6d, holl. 

f 30. 

3
e
 Somma summarum van dat Jannes Tolnaer rekent wtghegeven van alrehande costen die 

mijn heer ghedaen heeft buten sijnre herberghe van Scoenhoven binnen der tijd en inder 

manieren voirscr. loept de plagghe 12d. holl. gherekent, ................................. 726 lb.6 sc.9d. holl. 

f.30v. ledig. 

f 31. 

Dit is wtgheven Jannes Tolnaers van mijns voirscr. liefs heren weghen om provanchen en om 

alrande dinghen behoerende ter penthelie, bottelrie, coken, cameren en merscauschie daer 

men t'meeste deel of t'Scoenhoven op den huse behouden en gheoerbaert heeft ghecoft binnen 

der tijd voirscr. 

Om provanchen en alrande dinghen behoerende ter pentherie en bottelrie. 

In den eersten sende heer Servaes van der Tolne t'Scoenhoven wt bevelinghe die hem van 

mijns heren weghen ghedaen was 7 hoet en 2 mudde tarwen t'Scoenhoven ghemeten en 

ghelevert die daer quam omtrint 8 daghe voor kersavond. Coste mit allen oncoste 

t'Scoenhoven toe 9 lb.19 sc.gr. 6 miten. Ende den oncost van den voirser. tarwe van dat hi 

t'Scoenhoven coste te meten t'ontfaen en op te doen rekende Jans minen heer in sine leste 

rekeninghe voor dese en niet anders. Item onlanghe daer na voor vastelavonde sende heer 

Servaes t'Scoenhoven een scip tarwen daer in was 513 achtendeel tarwen ter Goys ghecoft en 

ontfaen waer of t'Scoenhoven ghelevert was bi der mate aldaer 17 hoet en 1 scepel welc tarwe 

ghecoft hadde t'Scoenhoven ghelevert en te samen gherekent bi den voirscr. heer 

Servaes 21lb.16 sc.6d, gr. 

Item coste die selve t'Scoenhoven te meten en t'ontfaen 6 gr. Item mit waghenen op te voeren 

11 ½ gr. Item uten scepen op den waghen en van den waghen op t'overste van der zale te 

draghen 28 ½ gr. Comen dese particle de plagghe 1 ½ gr. Gherekent 31 lb.9 sc.4d. gr. 6 miten 

maken de plagghe 12d. holl. gherekent, .................................................255 lb. 14 sc. 10d. 2 miten. 

Item aenbrocht bi Janne van Poelgheest ghegeven van den kasen van Mechelen ter Goude te 

brenghen die Haurech minen heer sende 6 sc. Item ter Goude op te draghen 6d. Item 

t'Scoenboven te brenghen 12d. Item in de weke voor pinxteren ghecoft jeghen Willem 

Claessoen van der Tolne 2 mudde gherst ten hoenren mede te mesten jeghen mijns heren 

coemst ontfaen bi Janne de koc om 24 sc. Item in d'eerste weke van junio ghecoft bi Janne 

den koc en Markon jeghens Pauwken wt Stolwijc 50 scapen kasen costen 3 lb.16 sc 6d.Item 

op den 3den dach van julio ghegeven Jacop van den Vliet en Claes Hermanssoen wt 

aenbrenghen Jans kox van 103 sacken koerns ter molen te voeren en t'meel weder te brenghen 

dat si zeder paessen daer voor lestleden ghedaen hadden 16 sc.Item in de leste weke van 

september Claes en Jacop voirscr. van 51 sacken coerns die si ter molen gheghevoedert 

hadden en t'meel weder ghebrocht zeder den 3 den dach van julio van den 4 sacken 9d. facit 

9sc.7d. 

Comen dese particlen, ................................................................................................. 6 lb. 13 sc.7d. 

Item had men jeghen Dirc Willemssoen den castellein doe hi van den huse voer die hi op den 

huse legghende hadde en hi wech ghevoert soude hebben 18 hoet en 33 ½ scepel rogs ghecoft 

ten bevelen heer Aelbrecht t'hoet om 8 lb.8 sc. loept, 157 lb.7 sc.3d. 

f 31v. 

Item in d'eerste weke van maerte ghecoft te Brugghe bi Jannes Tolnaer coerensacke of te 

maken, die tenten mede te voeren en in andere manieren te oerbaren daer mens behoevede 

123 ellen kanvasses costen samen coeps 27 sc. 2d. ø gr. vlaems payments.Item 12 ellen 

budelen meel door te budelen costen 3 sc.6d.gr. des voirscr. payments loept te samen 30 

sc.8d. ø gr.vlaems payments maken in hollantschen groeten den vijften penninc te verliese 

gherekent voor de beterscap van den vlaemsche ghelde 38 sc.4d. gr. 15 miten, de plagghe 2 

gr. gherekent maken de plagghe 12d. holl. gherekent 11 lb. 10 sc. 4d.Item costen van den 

voirser. lakene 32 sacken te maken daer de meeste hoep of in Ghelrelant ghesent is mit meel 

en mit anderen dinghen die daer ghebleven sijn 8 sc. 

Comen dese particle, .................................................................................................. 11 lb.18 sc.4d. 

Item want men van Willam van der Heul hadde 24 sacke ontleent bi Janne den koc daer men 

al mijns heren torf mede opvoerde en die men mit alle behilt in mijns heren oerbaer. Soe 

hadde Willam weder voor sine sacken in de leste weke van october 60 ellen groofs linnen 

lakens weder sacke of te maken. Coste die elle 15d, facit 3 lb. 15 sc.Item had men in 

december jeghen Rutkine een tafellaken van 4 ellen en 4 ellen dwalen daer toe costen 18 sc. 

Item op den kersdach ghegeven Wouter Greys van 48 sacke koems die hi ter molen ghevoert 

hadde en weder ghebrocht 9 se, 

Comen dese particle, ........................................................................................................... 5 lb.2 sc. 

1
e
 Somma van dat Jannes Tolnaer binnen den voirscr. jare rekent wtghegeven om provanchen 

en om alrande dinghen behoerende ter pentherie in der manieren voirscr, loept, 

 ............................................................................................................................436 lb.16 sc.2 mite. 

f 32. Bottelrie. 

Item in de leste weke van januatio coft Gherijt d'Oude mine heer te Brugghe 2 bariseelken 

fijnre garnaatsen daer dat een of hilt 14 stoepe en 1 pinte, de stoep 20 gr. en t'ander 17 stoep 

en 3 pinten de stoep 19 gr. loept overmids 5 gr. van den enen vaetkine 52 sc. 3d. gr. 6 miten 

vlaems payments.Item van den selven te draghen te scepen ter Sluus te voeren van enen vate 

daer si in ghescoeft waren van tollen en anderen oncoste ter Sluus toe 21 gr. loept te samen 54 

sc. flandres en 6 miten maken an hollantschen paymente op elc pont gr. 5 sc. gr. te verliesen 

gherekent voor de beterscap van den vlaemse paymente 3 lb.7 sc.6d.Item van de voirscr. 

garnaetse wt Vlaenderen t'Scoenhoven te voeren en daer op te doen 9 ½ gr. Coemt te samen 3 

lb.8 sc.3d, ø de plagghe 2 gr. gherekent maken de plagghe 12d. holl. gherekent, 

 .................................................................................................................................. 20 lb. 19 sc. 9d, 

Item omtrint vastelavond sende broeder Ruerich van s'Hertoghenbossche t'Scoenhoven eene 

hoemborgher tonne meeds coste eersts coeps 7 lb.4 sc.Item coste die selve van den Bossche 

t'Dordrecht te voeren 4 sc.Item daer op te doen en weder te scepen 18d.Item van Dordrecht 

t'Scoenhoven te voeren bi Dirc van den Damme 3 sc.Item t'Scoenhoven op te doen 12d.Item 

in januari sende Goodscalc van Brakel mijn heer van Dordrecht t" Scoenhoven een tonne 

wijns wtdraghende hilt 6 vierdel ghecoft bi Lamchine jeghen Janne van Wijngaerde om 18 

lb.Item van den selven t'Dordrecht en van daen t'Scoenhoven te voeren 7 sc.Item Lamchijns 

knechten dien Goodscalc daer mede sende voor sinen costen in hueschede 5 sc.Item 

t'Scoenhoven op te doen 12d.Item in d'eerste weke van januari sende Goodscalc van Brakel 

van Dordrecht t'Scoenhoven 41 cruesene costen 10 sc.Item omtrint vastelavond ten ombieden 

Willams bottelgiers sende Jan de Vos t'Scoenhoven van Dordrecht 300 kannen t'hondert 14 

sc. facit 42 sc.Item 50 cruesene 14 sc.Item 1 mande daer men se in dede van coerden mede te 

beslaen van draghen en anderen oncost 6 sc.Item wt aenbrenghen Matkins Gherijt den Roeden 

van 2 tonnen die Gheride den Roeden verloren waren en Mathijs Byensoen van eenre tonne 

die hem verloren was int jaer 71 en in Zeelant ghevoert waren 7 sc.6d. 

Comen dese particle, ........................................................................................................ 30 lb. 6 sc. 

Item in d'eerste weke van julio jeghens dat mijn heer van Wagheninghe tot Scoenhoven 

comen soude sende Goodscalc van Brakel van Dordrecht t'Scoenhoven 2 stuxken wijns 

hielden 22 vierendeel die jeghens Reynout Minnenbode ghecoft waren die ame 26 lb. 8 sc. 

daer mijn heer t'meeste of mit hem voerde te Thiele doe 't ghewonnen was loept 58 

lb.16d.Item coste t'selve van Dordrecht tot Scoenhoven te brenghen bi Dirc van den Damme 8 

sc.Item t'Scoenhoven op te doen ende te kelren 4 sc.6d. Item in d'eerste weke van september 

ghecoft t'Dordrecht bi Jannes den Coster die men tot Huesden hadde op eene dachvaert die 

hertogh Aelbrecht daer ghemaect hadde tussen mijn heer en den hertogh van Gulich 2 stuxkin 

wijns jeghen Saris hielden 18 vierdel die ame 25 lb.12 sc. facit 46 lb.18d. 

Comen dese partiele, ................................................................................................ 103 lb.15 sc.4d. 

f 32v. 

Item des sonnendaghes voor Katerine coft Jan Aelbrechtssoen t'Dordrecht bi Lamchijns rade 

jeghen dat mijn heer t'Scoenhoven comen soude jeghens Janne Zibranssoen 1 laghel wijns 

hielt 11 vierdel voor mijns heren tafel coste die aem 16 lb. en jeghen Janne van den 

Wijngaerde een laghel wijns voor t'ghesinde hielt 3 ame coste die aem 13 lb. loept te samen 

56 lb.12 sc.Item van den selven t'Dordrecht te steecghelde te cuperghelde en te scroeden 8 

sc.Item van den selven van Dordrecht t'Scoenhoven te voeren 10 sc.Item hadde Pieter 

Lamchijns knecht die mitten wine quam en daer toe sach in huescheden 10 sc.Item den 

scroeders t'Scoenhoven die ne uten scepe deden en in den kelre brochten 4 sc.Item Floerken 

hein Voskensoen die ne mit sinen waghen op voerde 2 sc.Item verteerde Jan Aelbrechtsoen 

enen dach en nacht daer om wtsijnde mit enen paerde 9 sc.Item des sonnendaghes na sinte 

Katherinedach sende Goodscalc van Brakel van Dordrecht t'Scoenhoven een stuc wijns dat 

varwe hielt voor mijns heren tafel van 4 ½ amen die aem 18 lb. 8 sc. facit 82 lb. 16 sc.Item 1 

stuc wijns voor de mestiers van 2 amen die ame 12 lb. facit 24 lb.Item 1 tonne galants coste 6 

dobbele mottoen t'stuc 35 sc. 4d. facit 1 0 lb. 12 sc.Item 200 kannen costen 39 sc.Item een 

hondert cruesen 24 sc. Item van manden daer de kannen en kruesen in ghedaen waren en van 

beslaen 6 sc.Item t'Dordrecht te scepen 8 sc.Item van Dordrecht t'Scoenhoven te voeren 8 sc. 

Item Pieter Lamchijns knecht die daer mede quam voor sinen cost en arbeit 9 sc.Item 

t'Scoenhoven op t'lant te doen uten scepe en mit eene slede int voorborch te voeren en van den 

slede voert over de brugghe te scroeden en in den kelre te doen 12 sc.Item bi Goodscalc van 

den voirser. wine te steecghelde en goods penninghen 2 sc. 

Comem dese particle, ................................................................................................... 181 lb. 11 sc. 

Item in d'ander weke van december sende Aernt Wemaer minen heer van Dordrecht 

t'Scoenboven een tonne galants coste 7 dubbele mottoen t’stuc 35 sc.6d, facit 12 lb.8 sc.6d. 

Item van Dordrecht t’Scoenhoven te brenghen en den knecht die daer mede quam in 

huescheden 12 sc.Item t'Scoenhoven op te doen 12d.Item in die ander weke van december 

ghecoft tot s'Hertoghenbosse bi Willem den bottelgier bi rade Stamelaerts mijns heren waert 

aldaer 3 stuxk-ine wijns hielden l3 ame en 3 vierdel Cuelsch coste t'voeder eersts coeps dat 

sijn 6 ame, 29 dubbel mottoen Brabants loept 25 vierdel voor die ame gherekent 63 dubbel 

mottoen Brabants en 22 d. gr. flandres.Item coste de voirser. wine ten Bossche te scroeden 17 

sc.Item van den Bossche t'Scoenhoven te voeren 20 sc.Item den knecht die mitten wine quam 

bi Willem bottelgier 9 sc.Item t'Scoenhoven op te doen 13 sc.Item verteerde Willem bottelgier 

4 daghe daer om wt mit enen paerde 42 sc. Comen dese particle den voirscr.dubbele mottoen 

36 sc. gherekent, ....................................................................................................... 132 lb. 5 sc. 2d. 

2
e
 Somma van dat Jannes rekent wtghegeven binnen den voirscr. jare om provanchen en 

alrande dinghen behoerende ter bottelrie in der manieren voirscr. loept, 

 ............................................................................................................................... 469 lb. 17 sc. 3 d. 

f 33. 

Om provanchen en alrande dinghen behorende ter coken. 

Eerst ghecoft t'Scoenhoven in januario den castellein en bi Aernde Florissoen jeghen Gherit 

den Ouden 2 ghemeste osse om 45 scilde 12 sc. facit 27 lb, Item bi den selven jeghen Dirc 

Beynkin omtrent den selven tijd enen os om 21 mottoen t'stuc 13 sc. facit 13 lb.8 sc. Item bi 

den selven in de leste weke van aprille jeghen Floris den Jonghen 2 vette koeyen t'stuc 12 lb.6 

sc. facit 24 lb. 12 sc.Item in de pinxter heilich daghe ghecoft t'Scoenhoven bi Claes Boeven 

jeghen Claise Peinsternaec 1 vette koe om 18 scilde t'stuc 12 sc. facit 10 lb.16 sc.Item want 

mijn heer doe t'Scoenhoven lach en daer groet cost was en men daer gheen vet goet te coepen 

en vant soe reet Claes Boeve t'Utrecht en coft aldaer ten bevelen des castelleins 3 vette coeyen 

costen eersts coeps 24 oude franerixer scilde t'stuc 29 sc. facit 34 lb.16 sc.Item van den selven 

te goodspenninghen en te wijncoep en van Utrecht t'Scoenhoven te driven en van coste dien 

Claes daer om dede 12 sc. 

Comen dese particle, ....................................................................................................... 111 lb.9 sc. 

Item onlanghe voor kersavond sende heer Servaes van der Tolne t'Scoenhoven als hem 

bevolen was 7 vetter weders die wel ghevacht en groet waren costen 17 lb. 10 sc.Item omtrent 

onser vrouwen lichtmisse daer na sende hi t 'Scoenhoven 8 sulker weders al s voirscr. sijn 

costen 18 lb.16 sc. Item in d'eerste weke van julio brocht Willem Aloudssoen t'Scoenhoven 

wt Zeelant 2 quartier zouts en 14 maten des die 25 maten 1 quartier maken daer hi allen cost 

of rekenen sal wtgheset dattet t'Scoenhoven cost uten scepe op enen waghen te draghen en 

van de waghen in den kelnaer op thuus bi Ghijskin Stove en Maertijn 10 sc.Item van den 

waghen diet opvoerde Claise Hermanssoen en sinen ghesellen 6 sc.Item van ontfaen bi 

Ghijske Vlassenbaert 2 sc. 

Comen dese particle, ......................................................................................................... 37 lb.4 sc. 

Item ghegeven Claise Pleyvoet in de leste weke van januario van 1 tonneken raepolyen dat 

men jeghen hem hadde hielt 57 menglen van den menglen 2 sc.9d. facit 7 lb.16 sc.9d. Item op 

den selve tijd costen op te voeren 3 tonne palinx die her Floris van Adrichem van den Wijc 

t'Scoenhoven sende 12d.Item ghegeven Michiel Zomer die 23 stocvissen en anderen dinghe 

van Utrecht t'Scoenhoven brocht 12d.Item in de 3
e
 weke van den vasten dede die castellein 

coepen jeghen coeman Ghisebrecht een vat harinx mitten ghesinde op thuus t'eten coste 3 lb.4 

sc.6d. Item in de leste weke van julio had men jeghen Aliden van den Kerke 1 vat bierasijns 

coste aenbrocht bi Matkine 26 sc.3d. 

Comen dese particle, .................................................................................................... 12 lb.9 sc.6d. 

Item ghecoft bi Aernde Paneel te Brugghe in d'eerste weke van februario 4 korven vighen en 

2 korve rosinen maken 3 koppel, de koppel 8 sc.4d. facit 25 sc.gr. Item 2 korve sepscher 

vighen om 20 sc. gr.Item 32 pont dadelen tpont 2 ½ gr. facit 6 sc.8d. gr.Item 34 pont blawer 

rosinen van tartarien t’pont 3 gr. facit 8 sc.6d.gr. Item 3 tonneken composts van 12 stoepen de 

stoep 11 gr. facit 11 sc.gr.Item 1 baelle langher amandelen van den besten en ... woech 250 

pont t'hondert 

f 33v. 

15 sc.10d.gr. facit 39 sc.7d. gr.Item 50 pont rijs 5 sc.6d. gr.Item 20 pont amedonx 23 gr. 1 

esterlingh.Item van tollen te Brugghe van andere oncosten aldaer en van enen vate daer de 

dadele, blawe rosinen, compost en andere dinghen in ghedaen waren 29 ½ gr. Coemt te samen 

6 lb.7d.gr. 20 miten vlaems payments maken in hollantse gr. 5 sc. gr. tot elken pont gr. 

gherekent voor de beterscap van den vlaemsche paymente 7 lb.10 sc.10d. gr. 

Item costen die voirscr. dinghen van Brugghe ter Sluus te voeren voert t'Scoenhoven en daer 

op te doen mit anderen oncosten aenbrocht bi Janne den Pelsser 3 sc.6d. gr. Coemt te samen 7 

lb.14 sc. gr. 

maken de plagghe 12d holl. gherekent, ............................................................................. 46 lb.6 sc. 

Item in d'eerste weke van maerte coft Jannes Tolnaer te Brugghe jeghen Willem den backer bi 

rade Gielis van Valencheins genghebers mets 100 pont t'pont 12 ½ gr. facit 5 lb. 4 sc.2d. Item 

pepers 100 pont t'pont 13 gr. 2 esterlinc loept 5 lb.13 sc. 10d. 2 esterlingh.Item greinen pad..... 

24 pont t'pont 22 gr. facit 44 sc. gr. Soffraen van oert 15 pont t'pont 11 sc.10d. facit 8 lb.17 sc. 

6d.Item galiga 4 pont t'pont 19 gr. facit 14 sc.8d. Item caneelen 24 pont t'pont 26 gr. facit 52 

sc. gr.Item 2 pont fuelgen 1 lb. gr.Item 2 pont noten muscaten 7 sc.8d. gr. Item 6 broede wits 

sukers van Babylonien woeghen 42 pont t'pont 15 ½ gr. facit 3 lb. 3 sc.3 d. ø. Item 46 pont 

amandele t'pont 5 esterlingh facit 6 sc.4d. gr. 2 esterlingh.Item 12 pont rijs 16 gr. Coemt te 

samen 30 lb.4 sc.10d. gr. 20 miten en van den selven te tollen te Brugghe 5 sc. gr. loept 30 lb. 

9 sc.10d. gr. 20 miten.Item op de selven tijd cofte Jannes in de halle een stuc flamine van 36 

ellen d'elle 2 gr. facit 6 sc.gr.Item most men hebben 2 vate daer men de voirscr. dinghen 

fusteyne, canevas en ander dinghe in dede costen 16 gr.Item van den voirscr. dinghen in de 

herberghe te draghen 4 gr.Item ter speypoerte cruden op 2 crodewaghen 4 gr.Item ten Damme 

te voeren door den damme te cruden op 2 crodewaghen van tolle ten Damme en voert te Sluus 

te voeren en over te scepen 18 gr. Dit loept al te samen 30 lb.19 sc. 4d. gr. 20 miten vlaems 

paymente maken in hollantschen paymente overmids dat de 16 lb. gr. omtrent Jacobi betaelt 

waren daer men den 4den penninc an verloes en t'ander was mit reden ghelde betaelt daer men 

niet al den 4den penninc an verloes soe dattet liep de Dordr. plagghe 2 gr. gherekent 40 lb.12 

sc. 6d. gr. maken de selve plagghe 12d. holl. gherekent, 

 ...................................................................................................................................... 243 lb. 15 sc. 

Ende is te weten dat de meeste hoep van den freute en cruden dat voirscr. staet in de lande van 

Gelre daer mijn heer en mijn vrouwe gheweest hebben gheorbaert en verteert is. 

f 34. 

Item in de weke na sinte Lucas dach ghecoft t'Scoenhoven jeghen Pieter Plonissoen 5 tale 

bucincharinx versch elc tal 9 sc. facit 45 sc.Item in de weke daer na jeghens Willam 

Symonssoen bi Jannes den Coster een tal bucincharinx 11 sc.Item omtrint den voirscr. tijd 

sende Pet.... Dien van Antwerpen ter Goude tot mijns heren behoef 5 vaetkine verjuus hielden 

2 ame min 8 ghelten daer de ghelte of coste 18d. 2 miten loept 6 lb.16 sc.8d.Item costen die 3 

vaetkine 11 sc. 4d. d'anderen 2 waren mijns heren.Item ghegeven Jacop Hobben die t'voirscr. 

verjuus van der Goude t'Scoenhoven brocht 4 sc.Item van den selven t'Scoenhoven op te doen 

12d.Item in de 3den weke van november ghecoft t'Scoenhoven bi Janne den koc jeghen enen 

knaep van Zierixee 8 scepel en 1 spint erwten t'scepel 6 sc. facit 49 sc. 6d.Item van den selven 

te draghen 8d. Item cort daer na jeghen enen knaep van Culenborch 24 scepel erwten t'scepel 

6 sc. facit 7 lb.4 sc.Item van den selven te draghen 12d.Item Rutghaer den merseman 

ghegeven op st. Katerinen avond van crude en meelbudele die tot sine huse ghehaelt waren 

zeder kersavond daer voor lestleden 28 sc.6d. 

Comen dese particle, .................................................................................................. 21 lb.12 sc.8d. 

Item in de leste weke van november ghegeven Aliden Bottermans van enen vate bierasijns dat 

jeghen hoor ghecoft was bi Janne de koc 22 sc.Item op die selve tijd ghegeven heer Aelbrecht 

van 1 groten os die men jeghens hem hadde en Bernaerde Rover ghesent was dat die meeste 

os van alle was 30 mottoen t'stuc 13 sc. facit 13 sc. facit 19 lb. 10 sc.Item in de eerste weke 

van december gherekent daer Jan Breye bi was mit Aernde Florensoen van des hi an mine 

here verdient hadde binnen den jare van 71 en van 72 en hadde Aernt gheslaghen binnen den 

jare 71, 95 groeten beesten des waren 30 runderen en 65 varken en hi hadde gheslaghen 

binnen den selven jare 14 scapen en 11 bigghen die te samen voor 6 grove beeste gherekent 

waren en hi sloech binnen den jare 72, 9 runderen loept te samen 110 grover beesten 

gheslaghen bi Aemde binnen beide jaren van den stucken 2 sc. loept 11 lb.Item den selven ten 

goetdenken Jan Breyen van alrehande anderen dienst ende arbeyt dien hi ghedaen hadde 

beeste te coepen en te halen en anders te doen des men hem beval 30 sc. 

Comen dese particle, ......................................................................................................... 33 lb.2 sc. 

Item in de weke voor kersavond ghecoft bi Janne den koc jeghen enen knaep van Culenborch 

10 scepel erwten min ½ spint t'scepel 6 sc. facit 59 sc.3d. Item van den selven te draghen 

12d.Item in de weke voor Lucie coft Jan Breye ieghens Lourens Pieterssoen van 

Monnikendamme 

1 scip vischs tot Scoenhoven daer wt ghelevert waren 525 tal waerdigher snoeke daer 

t'hondert of ghecoft was om 26 scilde.Item 150 henkaerts t'hondert 4 scilde.Item 350 

scaftelinghe tal om 26 mottoen.Item 2 tael delaels dat tal om 10 mottoen.Item 106 braessem 

en 6 snoeke om 3 ½ scilt loept te samen dat de voirscr. visch coste den scilt 12 plagghe en den 

mottoen, 

f 34v. 

13 plagghe gherekent 21 lb.13 sc.11d. gr. de plagghe 2 gr. gherekent des Jannes mit reeden 

ghelde betaelde 7 lb.13 sc.1ld. des selfs payments maken de plagghe 12d. holl. gherekent 46 

lb.3 sc.6d. Item ghegeven Claise Pleyvoet onlanghe na kersavond die hi voor en na kersavond 

wtgheleit hadde om aes ten voirscr. vissen 56 sc. 

Comen dese particle, .................................................................................................. 51 lb.19 sc.9d. 

Aldus blijft men sculdich den voirscr, Laurens Pieterssoen 14 lb. gr. die hem bewijst sijn an 

her Floris van Adrichem t'sinte Petersmisse te heffen ende en gaef se hem her Floris niet. Soe 

hebben se hem Jan Breye ende Jannes Tolnaer toegheseit van mijns heren weghen tot sinen 

daghe te betalen. 

Item in de weke voor Lucie ghecoft bi Claes Boeven t'Scoenhoven jeghen Dirc Haghen 1 koe 

die rechtevoert ghesleghen was coste 16 scilde t'stuc 12 sc. facit 9 lb.12 sc.Item in de weke 

voor kersavond coft Jan Breye jeghen Claes Boeven t'Scoenhoven om dat mens van noode 

niet ontberen en mocht 4 osse costen 70 lb.10 sc.Item omtrent Lucie dede Jannes Tolnaer 

t'Dordrecht nemen te Aernts van Scoenhoven ghehaelt bi Coolkine 2 pont galiger t'pont 32 sc. 

facit 3 lb.4 sc.Item 3 pont goeynen t'pont 15 sc.4d. facit 46 sc.Item 1 pont soffraen 5 lb.4 sc. 

Item 4 pont caneels t'pont 16 sc. facit 3 lb.4 sc.Item een broet wits sukers woech 10 pont 2 

loet t’pont 12 sc. facit 6 lb.9d. Item 26 pont amandelen t'pont 16d. facit 34 sc.8d. Item omtrent 

den voirscr. tijd ghegeven Lambrecht den ketelaer van 2 nuwen akers die men van hem hadde 

in de coken 24 sc.Item den selven die hi verdient hadde in die coken aen die pannen te 

stoppen 13 sc. Comen dese particle, ........................................................................ 103 lb.12 sc.5d. 

Item had men jeghen Aliden van der Kerke in december 2 vate bierasijns costen 51 sc.6d. 

3
e
 Somma van dat Jannes rekent wtghegeven binnen den voirscr. jare om provanchen ende 

om alrande dinghen behoerende ter coken in der manieren voirscr. loept, 

 ................................................................................................................................. 664 lb.22d. holl. 

f 35. Om provanchen en alrande dinghe behoerende ter cameren. 

In den eerste was ghehaelt tot Jans Vos t'Dordrecht bi Magnus op sinte Agnietendach grover 

tragyen 4 pont, roeden en witter rusen 4 pont en ghenghebers confeyt 2 pont, t'pont wanttet 

suker nochtan doe duer was 20 sc. facit 10 lb.Item an die selve reise hadde Pieret de merscalc 

6 stoep olyen van olmen tot zieke paerden die stoep 5 sc. facit 30 sc.Item 1 vat daer men dien 

olyen in dede 3 sc.Item in de weke na grote vastelavont sende Jan voirscr. t'Scoenhoven bi 

Janne van Brakel 9 ½ pont pinghelaets van witten zuker t'pont 9 sc., 7 ½ pont pinghelaets van 

roeden suker t'pont 5 sc., 12 ½ pont ghenghebers t'pont 7 sc.6d. en 12 ½ pont pastele roy 

t'pont 13 sc. loept te samen dat mede in Ghelrelant ghevoert was 18 lb.19 sc.3 d. 

Coemt te samen, ......................................................................................................... 30 lb.12 sc.3d. 

Item omtrint Jacobi ghecoft te Brugghe tot mijns heren behoef bi Aernde Panneel jeghen 

Hildebrande van Andomme 2 bodeme Pollaenschs was woeghen 2 waghen en 28 naghelen, de 

waghe om 48 marke loept 18 gr. voor de marke gherekent en 30 naghele voor een waghe 10 

lb.10 sc.gr. 4 enghels.Item van oncoste te Brugghe 9 gr. en t'voirscr. was was wtghebrocht en 

t'Scoenhoven ghevoert mit anderen coede daer die cost anderswaer of gherekent is. Coemt te 

samen 10 lb. 10 sc.10d.gr. 1 engels vlaems payments maken den gr. 8d. holl. gherekent, 

 .........................................................................................................................84 lb.6 sc.10d. 2 mite 

Item heeft men ghehat tot Jans Vos t'Dordrecht tussen pasen en kersavont daer naest 

volghende eerst des vridaghes voor pinxteren grover tragyen 2 pont, cleenre tragyen 2 lb, 

witter rusen 2 pont anijs confijts 1 lb. Suker rosaets 1 pont. Elc pont 16 sc. Facit 6 lb.8 sc.Item 

1 pont citronaets 20 sc.Item ½ pont triasandali 9 sc.Item jeghen den selven dat op des heylichs 

sacramentsdach t'Scoenhoven quam ghebrocht bi Willem de bottelgier dat mede in Ghelrelant 

ghevoert was, grover tragyen 10 pont, cleenre tragyen 2 pont, rusen 4 pont. anijs confijt 2 

pont, suker rosaets 2 pont, t'pont 16 sc. Facit 16 lb.Item ½ pont peniden 10 sc.Item van 

alrande dinghen die Jacop de messagier hadde in zijnre ziekten 12 sc.Item des sonnendaghes 

na sinte Margrietendach was t'Scoenhoven ghebrocht van Jans voirscr. bi Aelbrecht 

Hermanssoen dat mede in Ghelrelant ghevoert was 10 lb. grover tragien 6 lb. risen 2 lb zuker 

rosaets, en 1 pont anijs confijts t'pont 16 sc. facit 15 lb.4 sc.Item 1 pont fresen 22 sc.Item op 

sinte Louwerens dach bi heer Aelbrecht 2 pont cytronaets 40 sc. Item bi Jannes den Coster ter 

dachvaert te Huesden in september 6 pont confituren t'pont 16 sc. facit 4 lb. 16 sc. Item bi den 

selven 1 busse olium scorpioni 8 sc.Item des woensdaghes na sinte Luciendach bi Coolkine 

dat men t'Scoenhoven hadde 2 pont grover tragyen, 6 pont rusen, 1 pont anijs confeyt en 1 

pont suker rosaets t'pont 16 sc. facit 8 lb.Item 1 pont fresen confeyt 22 sc. Comen dese 

particle, .......................................................................................................................... 57 lb. 11 sc . 

Item had men jeghen Janne des woensdaghes na Lucie voirscr. ghehaelt bi Coolkine ypocras 

of te maken ½ pont inciom (?), 10 cynamomi 16 sc. ½ pont spicenardi 18 sc.en ½ pont ter 

(inzeels) 15 sc. Comt te samen omboden bi Jan Breven 49 sc. 

f.35v. 

Item aenbrocht bi Gherit den Wilden op den lesten dach van januario int jaer 73 ghemaect bi 

Wendelmoede Aernt Florissoens zeder kersavond daer voor lestleden int jaer 71 dats binnen 

enen jare en 6 weken an tortyssen en wasser kaerssen 801 pont wasses van den ponde 3d. 

loept 10 lb.3d.Item 17 tortijsscafte t'stic 3sc, facit 51 sc. 

Coemt te samen, ........................................................................................................ 12 lb. 11 sc.3d. 

4e Somma van dat Jannes Tolnaer rekent wtghegeven binnen den voirscr. jare om provanchen 

en om alrande dinghe behorende ter camere in der manieren voirscr. loept de plagghe 12d. 

gherekent, ........................................................................................... 187 lb.10 sc.4d. holl. 2 miten 

f 36. 

Om provanchen en om alrehande dinghe behoerende ter merscauschie. 

Eerst ghecoft jeghen Gherit den Ouden en Willem van der Heul die gbehaelt waren tussen 

kersavond en den eersten dach van meerte ontfanghen bi Pieret den merscalc en den 

dorsschers 20 hoet haveren t'hoet 54 sc. facit 54 lb.Item van den selven te draghen bi 

Godekin Zweederssoen en Aelbrecht den dorsscher 10 sc.Item den selven ghegeven die 

wtgheleit hadden van waghenhuere 4 sc.Item jeghen Gherit voirser. in de weke na paessen 2 

hoet haveren t'hoet 54 sc. facit 5 lb.8 sc. ltem jeghen Gherit en Willem voirser. in de weke 

voor pinxteren en binnen 2 weken daer na overmids dat mijn heer selve t'Scoenhoven was 12 

hoet haveren t’hoet 3 lb.6 sc. facit 39 lb.12 sc.Item van der selver te draghen 6 sc.Item mythen 

waghene te halen 3 sc.Item in die zaeytijd had men jeghen den castellein 18 mudde haveren 

die op mijns heren lant ghezaeit was t'hoet 3 lb. 6 sc. facit 7 lb.8 sc.6d. 

Comen dese particle, .............................................................................................. 107 lb. 11 sc. 6d. 

Item op sinte Gregorius dach gherekent daer de castellein bi was mit Godekin Zweederssoen 

en Aelbrecht voirscr. den dorsschers van 24 hoet haveren die si opghelevert hadden overmids 

1 hoet amers daer si of hadden om dattet uten berghe was daert oude koern in lach dat seer 

luttel stoec dat achtende vat soe dat hem buerden 3 hoet haveren des si hadden van horen 

hoede om dattet onghestoeken was 3 lb. loept 9 lb.Item op den 3 den dach van julio gherekent 

daer die castellein bi was mit Godeken en Aelbrecht voirser. van 21 hoeden en 2 mudden 

haveren die si opghelevert hadden zeder Gregorius als voirscr. is daer hem of buerden die 

mijn heer behilt 2 hoet en 1 mudde haveren van elken hoede 3 lb. 15 sc. facit 7 lb. 19 sc.4d. 

Item hadden si van enen scepel ghersten ten 8 den vate 3 sc. Item hadde si ghearbeyt doe men 

mijns heren koern saeyede t'koern te velde te draghen de gruppelen te graven daers te doen 

was, in die hove te spitten 5 daghe en 2 daghen misse te laden s'daghes 5 sc. facit 35 sc.Item 

van 3 vymmen sluux te sluken 3 sc.Item in huescheden den selven van dat si 4 osse 

verwaerden en misseden de vasten over 4 se, Item des manendaghes na Laurencii gherekent 

mit Godekin en Aelbrecht voirscr. van 9 hoet en 3 mudde haveren die si te samen opghelevert 

hadden zeder den 3 den dach van julio daer si of hadden voort thiende vat lb. 11 sc. 

Comen dese particle, .................................................................................................. 22 lb.15 sc.4d. 

Item in d'eerste weke van februario ghegeven Meeus den smit van enen nuwen voorhamer 

dien Pieret hadde want sijn oude ontween was 12 sc.Item een smeede tanghe, enen hoefnaghel 

hamer en 1 veghemes 12 sc.Item omtrint den selven tijd den messemaker t'Scoenhoven van 2 

raspen wt aenbrenghen Pierets daer hi der rosse voete mede pareert 8 sc.Item Meeus voirser. 

van 100 hoefijseren mit horen naghelen die Pieret van hem hadde doe mijn heer sijn eerste 

ghewerf makede en hi voor Groensfoerde toech in den vasten van elken ijser 10d. ø facit 4 

lb.7 sc,6d.Item hadde Pieret van hem op den selven tijd 8000 naghele en daer te voren hadde 

hi van hem 7000 naghels overmids een dusent rosnagle dat voor 2000 gherekent is en coste 

elc dusent nagle 20 sc. facit 15 lb. 

Comen dese particle, ................................................................................................. 20 lb.18 sc. 6d. 

f 36v. 

Item in januario coft Pieret t'Utrecht alsoe veel ijsers hoefijseren of te maken dat coste 

aenbrocht bi Janne van Poelgheest soe dattet hondert duerre stont dan 3 lb. en de somme 

beliep 6 lb.4 sc.6d. Item in de leste weke van februario ghecoft ten bevelen Pierets jeghen 

Dirc Heilensoen 542 pont spaenschs ijsers t'hondert 3 lb. facit 16 lb.5 sc.3d. Item lach dat ijser 

ter Goude daer ment moste doen halen en coste te halen en t'Scoenhoven te voeren bi Jacop 

Hobbe 3 sc.Item in de 3
e
 weke van julio ten bevelen Jan Breyen ghegeven Meeus de smit voor 

sinen arbeyt van zeerighen en zieken paerden te meesteren en te havenen als Pieret wt was 

van langher dan van ½ jare 3 lb. 

Comen dese particle, ................................................................................................. 25 lb.12 sc. 9d. 

Item des woensdaghes na paessen gherekent wt aenbrenghen Pierets mit Naghel van der 

Goude van 375 hoefijseren des dat een hondert gheene naghel mede en hadde en mede in 

Ghelrelant ghevoert was en tot den anderen ijseren waren ghelevert de hoefnaghele en coste 

elc ijser mit sine naglen 10d ø loept ofghesleghen 12 sc. voor de nagle die tot ene hondert 

ijseren ghebraken 15 lb.16 sc.2d. Item in julio had men ieghen Meeus die Pieret maken dede 

en tot Wagheninghen ghesent waren onlanghe voordattet verloren was van den ijseren dat 

ieghen Dirc Heilensoen ghecoft was en voirscr. is des Meeus 266 pont ghelevert was daer hi 

of makede 275 ijseren van den stucke te maken van mijns heren ijseren 5d. facit 5 lb.14 

sc,7d.Item had men op de selve tijd van Meeus van sijns selfs ijseren 25 hoefijseren die mede 

tot Wagheninghen ghevoert waren 25 sc. Item 4000 nagle van sijns selfs ijseren costen 4 lb.8 

sc.Item die Pieret hadde van Meeus eenen speerhaec ijser op te setten oec tot Wagheninghen 

ghevoert 15 sc. Comen dese particle, ........................................................................ 27 lb.18 sc. 9d. 

Item des vridaghes na sinte Matheeusdach gherekent mit Meeus de smit dat hi beslaghen 

hadde zeder onser vrouwen lichtmisse daer voor lestleden op kerfstocke ghekorven bi 

Loyaerde en den anderen die den stal verwaerden als mijn heer wt was en men gheene 

ghemeenen cost en hielt noch beslaen op de weken en rekende. Eerst 50 voet van de voete 10 

½ d. facit 43 sc.9d. Item 157 ½ voet die voet 12d. facit 7 lb.17 sc.6d. Item enen grashaec dien 

Loyaert hadde 2 sc.Item bi Meeus voirscr. beslaghen in der manieren voirscr. tussen sinte 

Matheeusdacb en den 21 sten dach van november aenbrocht bi Loyaerde 42 voet maken 42 

sc.Item hadde Pieret jeghen Aernt van Diest binnen den voirscr. jare 150 pont ijsers t'hondert 

44 sc. facit lb.6 sc. Comen dese particle, .................................................................. 15 lb. 11 sc.3d. 

f.37. 

Item ghemaect bi Naghel tussen paessen en kersavond. Eerst makede hi van ijseren dat mijns 

heren was 250 ghegroefde hoefijseren die te Wagheninghen ghesent waren mtten ijseren die 

Meeus ghemaect hadde en voor gherekent staen en hadde van elken ijser sonder naghel 6d. 

facit 6 lb.5 sc.Item makede hi op de selve tijd die oec te Wagheninghen ghesent waren van 

sijns selfs ijseren 2000 hoefnagle coste t’dusent 24 sc. facit 48 sc.Item in november doe mijn 

heer van Ghelre ghecomen was makede hi van sijns selfs ijseren die t'Scoenhoven ghesent 

waren en Pieret de merscalc ontfinc 200 hoefijseren en die nagle daer toe t'stuc 12d. facit 10 

lb. Item ghegeven Naghel in huescheden voor alrehande arbeyt dien hi ghedaen hadde van der 

Goude t'Scoenboven comende als mijn heer van huus was sine rosse verziende en anderen 

paerden die t'Scoenhoven bleven en ghebrec hadden tot veel tiden 42 sc.Item coste een tonne 

daer die ijseren in ghedaen waren die tot Wagheninghen ghesent waren 3 sc.Item van 2 reisen 

die ijseren van der Goude t'Scoenhoven te brenghen 6 sc. Comen dese particle gherekent bi 

Janne Breyen ende Pieret, ................................................................................................. 21 lb.4 sc. 

5
e
 Somma van Jannes Tolnaers wtgheven om haveren en van beslaen en om alrande dinghen 

der merscauschie toebehorende. Inder manieren en binnen der tijd voirscr. loept, 

 ...................................................................................................................... 241 lb.13 sc.1d. ø holl, 

Celrie. 

Item op den palmdach gherekent mit Henric den zadelmaker van Utrecht van des hi mine heer 

en sinen ghesinde ghemaect hadde. Eerst omtrent alreheilighen misse daer te voren ghenomen 

bi Pieret den merscalc. Een dousine dargaerde coste 16 sc.Item 2 zwarte toemen 14 sc.Item 

van enen paertzeele 4 sc.Item van enen nuwen zadel dien Dirc Beynkin hadde mit sine gherei 

de 48 sc. Item cort daer na bi Pieret voirser. een dousine dargaerde 16 sc.Item 5 halsteren in 

mijns heren stal t'stuc 8 sc. facit 40 sc.Item van enen nuwen zadele dien de heer van Diest 

hadde er van enen sadel dien Michau hadde en van enen zadel dien den bonghenaer hadde van 

den stucke 48 sc. facit 7 lb.4 sc.Item van 

f 37v. 

enen toeme dien Dirc Muelnaerssoen hadde en van enen dien Jan Aelbrechtssoen hadde en 

van ene die Colijn hadde van den stucke 7 sc. facit 21 sc.Item van enen pare vlesschen te 

rieme die Jan Aelbrechtsoen riemen dede 4 sc. Item van 1 helster die Quarlet hadde 8 sc.Item 

van enen ghereide dat die selve hadde 12 sc.Item van enen paertzeele dat Gherit de Wilde 

hadde 4 sc. Comen dese particle, ................................................................................... 16 lb. 11 sc. 

Item in de weke na beloken pinxteren ghecoft bi Quarlet t'Scoenhoven jeghen Ghijskin den 

zadelmaker tot brueder Ruerich behoef enen zadel om 36 sc.Item des woensdaghes na Jacobi 

ten bevelen des castelleins ghegeven Loyaerde van enen zadel die sijns selfs was en hi heer 

Zweder van Waerdenburch leende doe hi wech ghevoert was van des biscops ghesinde welc 

zadel an die reise ghebroken was en van enen nuwen toeme dien hi heer Aelbrecht dede en 

oec sijns selfs was en hi ghevonden hadde 12 sc.Item des donredaghes na sinte Jacopsdach 

ghegeven Herbaren den plaetmaker die zeder Lamberti daer voor lestleden tot sinen huus 

ghehaelt waren bi Loyaerde en anders mijns heren ghesinde an paertzeelen an bast en an 

anderen dinghen als mijn heer wt was en men gheenen ghemeynen cost en hielt overmids 

hame en zeele die men hadde ten pruussche waghen doe men in Ghelrelant sende en overmids 

hame en zeele die men hadde int bouhuus 23 sc.8d. Item den selven die langhe daer te voren 

bi Hector ghehaelt waren an oude boter eer doe rosse te Henegouwen waert ghinghen die ten 

rosse gheoerbaert waren 8 sc.Item den selven van 18 vademe basts die men uten vleyschhuse 

ghehaelt heeft vleysch mede op te hanghen 3 sc.4d. Item des donredaghes 5 daghe in oeste 

hadde Godevaert d'armborstier jeghen Ghijsken Coenensoen enen zadel ten bevelen heer Jans 

van Langherak alrande dinghen op te torssen die hi mit hem voerde coste 36 sc. 

Comen dese particle, ......................................................................................................... 5 lb.19 sc. 

Item op sinte Luciendach gherekent mit Heinric van Oerscoten den zadelmaker van Utrecht 

van des hi ghemaect hadde zeder palmdach lestleden. Eerst Gherit den Wilden eenen 

zadel.Item Ansken en Hanssen mitten zacpipe elc enen zadel, Hector enen zadel en Jannes 

den Coster enen zadel overmids dat hi de zinen verloren hadde maect te samen 5 zadele elken 

zadel 48 sc. facit 12 lb.Item mer vrouwe van Gelre selve die si Jan Breyen omboet te doen 

maken eene groete male van eenre gelsbuut coste 4 lb. 16 sc.Item van enen ghedraeiden 

toghel die Quarlet hadde 2 sc.Item van enen nuwen toeme dien Jacop uten coken hadde 

ghelevert bi Pieret 10 sc.Item van oude zadelen te vermaken van 1 paer steghereep lederen 

van 2 leideroemen van 2 torsriemen 19 sc.Item van enen ghebitte voor minen heer tot enen 

dwanc toeme dat Quarlet maken dede 15 sc. 

Comen dese particle gherekent bi Janne Breyen, .............................................................. 19 lb.2 sc. 

Item ghegeven Ghisbrecht Muelnerssoen van enen zadel dien hi ghecoft hadde tot sijns selfs 

behoef tot s'Hertoghenbossche doe mijn heer thuus quam van Gelre voor enen zadel die men 

van hem hadde op die reise van Aken 42 sc. 

f 38. 

Item ghegeven Claise Boeven op die selve tijd van enen zadel die hem ghewilkoert was bi 

heer Aelbrecht dien hi selve ghecoft hadde 36 sc. 

Coemt te samen, ............................................................................................................... 3 lb. 18 sc. 

6
e
 Somma van Jannes Tolnaers wtgheven van celrien en alrande dinghen daer toe behoerende 

binnen der tijd en in der manieren voirscr. loept, .................................................. 45 lb. 10 sc. holl. 

van Peerden. 

Item heeft Jannes binnen der voirscr. tijd wtghegeven en betaelt van paerden. Eerst in de leste 

weke van januario ten bevelen mijns heren wt aenbrenghen heer Aelbrecht ghegeven Janne 

Aelbrechtsoen van enen paerde dat Hansse die piper mitten zacpipen jeghen hem ghecoft 

hadde en eene wile ghereden 23 mottoen t'stuc 13 sc. facit 14 lb. 19 sc, Item ten bevelen en 

aenbrenghen voirscr. gaf Jannes omtrent Agnetis den voirser. Hanssen want hi t'voirscr. paert 

verpanghelt hadde omdat hi hem daer niet mede behelpen en konde en sijn oude paert oec 

vercoft hadde op voirwaerde dat hi hem van der voirser. tijd voert 2 jaer lanc selve ghereden 

soude houden mine heer gheen paerde daer in binnen eysschen noch ghelt daer toe 6 dubbel 

mottoen die 5 waren Dordrechts t'stuc 33 sc. en de seste Brabants t'stuc 33 sc.6d. loept 9 lb. 

18 sc.6d. Coemt te samen, .......................................................................................... 24 lb.17 sc.6d. 

Item op den palmavond sende Jannes Tolnaer t'Utrecht bi Jannes sine neve tot Heinric 

Lubbrechtsoens behoef van enen paerde dat Jan Breye jeghen hem coft int eerste van der 

vasten eenen van mijns heren ghesinde te leveren 35 mottoen voor t'stuc 13 sc. loept 22 lb. 15 

sc. ltem des daghes na paeschdach ghegeven Ghisebrecht Muelnerssoen die hi wtgheleit 

hadde van enen paerde dat hi ghecoft hadde tot sijns selfs riden ende hi reet mit minen heer in 

sijn eerste ghewerf te Ghelrelant waert ende hi int oudelant coft 16 ½ dubb. mottoen t'stuc 34 

sc, facit 28 lb.12d.Item des daghes daer na ten segghen des baelius en Dirc Beinkins ghegeven 

Willem Engbrechtsoen 

f 38v. 

van ene teldende paerde dat men van hem hadde doe mijn heer in sijn eerste ghewelf reet en 

Lubbrecht sine cost opvoerde 38 mottoen t'stuc 13 sc. facit 24 lb.14 sc.Item des woensdaghes 

na paessen ten ombieden heer Jans van Langherak mit sinen brieve ghegeven Scoenhoven den 

hyraut tot enen paerde te helpe 6 dobbele mottoen voor t'stuc 34 sc. facit 10 lb.4 sc.Item Janne 

van der Goude Jacopssoen omtrent den selve tijd van enen paerde dat men van hem hadde ten 

goetdenken des castellein en Pierets merscalx dat Gherit de Wilde hadde en men gout alst Jan 

voirscr. ghecoft hadde voor 33 dubb. mottoen Brabants voor t'stuc 34 sc.6d. facit 56 lb. 18 

sc.6d. Item van den selven te zeelghelde sinen knecht 2 sc. 

Comen dese partiele, ................................................................................................ 142 lb.14 sc.6d. 

Item in de weke na pinxteren betaelt Pelgrim Zannensoen borgher t'Utrecht van enen henxt 

die jeghen hem ghecoft was doe mijn heer mer vrouwen beslapen hadde en hi sijn eerste 

ghewelf makede dien her Jan van Langherak en Jan Breye coften om 63 dubb, mottoen 

Brabants voor t'stuc 36 sc. facit 113 lb.8 sc.Item van den selven te zeelghelde 4 sc.Item op des 

heylichs sacramentsavond bi Quarlet ten bevelen mijns heren t'Scoenhoven des drossaerts 

knecht van Walsch Brabant die enen henxt was comen halen dien sijn meester afterghelaten 

hadde van dat men voor Harderwijc was dien heer Jan van der Lecke gheleden en ghevoert 

hadde welken henxt hi minen heer naderhant weder sende en leverde 3 lb.Item ten bevelen 

heer Aelbrecht des saterdaghes na sinte Jansdach ghegeven Wilhelmus uten Campe van sinen 

peerde dat hi bi minen heer brocht doe hi mer vrouwen ghenomen hadde die daer Wilhelmus 

selve om ghegeven hadde 15 dobb. Brabants en 10 plagghe voor elken dobb. 36 sc. facit 27 

lb.10 sc. 

Comen dese particle, ....................................................................................................... 144 lb.2 sc. 

Item des dinxdaghes na Odulphi ten bevelen heer Aelbrecht ghesent t'Utrecht Willem van 

Anghenen van enen paerde dat heer Aelbrecht hadde die hem Jannes heer Aelbrechts clerc 

brocht 24 franke t'stuc 24 sc. facit 28 lb.16 sc.Item des donredaghes na sinte Margrietendach 

ghegeven heer Claes knecht van Reymerswale t'Scoenhoven te zeelghelde van eenen paerde 

dat her Claes mine heer gaf 30 sc. Item ten segghen heer Aelbrecht en heer Wernaers 

ghegeven Willem Engbrechtssoen van enen paerde dat men hem nam in.julio doe her 

Aelbrecht mit deel van mijns heren luden t'Aken reet overmids dat men ymmer 1 paert 

hebben most op te voeren t’ghelt dat men op de voirsc. reise verteren soude omdats veel 

sulveren was en men al soe langhe niet toeven en mocht dat niet ghewisselt hadde welc paert 

mijn heer naderhant gaf 80 scilde t'stuc 12 sc. facit 48 lb. Item ten bevelen heer Jans van 

Langherak coft Dirc Beinkin omtrint grote vastelavont 1 paert te taden in mijns heren dienst 

dat betaelt was omtrent sinte Jans misse coste 25 dubb. mottoen Brabants t'stuc 36 sc. Facit 45 

lb. 

Comen dese particle, ...................................................................................................... 123 lb.6 sc . 

Item ten bevelen heer Aelbrecht coft Jan Aelbrechtssoen des daghes na astensioensdach 1 

peert bi mine heer mede te riden coste overmids 7 sc.van wijncoepe en van den paerde te 

halen 30 lb. 8 sc. Item in julio hadde Waernaer mijns heren messagier een paert van 

Scoenhoven den hyraude daer voor betaelt ten bevelen 

f.39. 

heer Aelbrecht 10 dubb.mottoen t'stuc 35 sc.6d. facit 17 lb.15 sc.Item op st.Katherine avond 

bi Quarlet heer Jans knecht van Arkel te zeelghelde van enen paerde dat her Jan mine heer gaf 

enen dubbelde Brabantsche facit 36 sc.Item in de leste weke van november int jaer 72 

gherekent mit Janne van Brakel van 80 dubb.mottoen Brabants die hi hem in alrehande 

stucken betaelt hadde int jaer 71 van enen henxte dien hem mijn heer nam die s'heren van 

Poederoeven hadde gheweest daer hi hem voor beval te gheven alsoe veel als voirscr. is 

aenbrocht bi heer Janne van Langherak en heer Aelbrecht maken de voirscr. 80 dubbel 

gherekent na dat si gouden doe si hem Jannes betaelde die 49 stuc 33 sc.6d. en de 31 stuc 34 

sc. gherekent 134 lb.15 sc.6d. 

Comen dese particle, ................................................................................................ 184 lb.14 sc.6d. 

Item omtrent Martini betaelt Wendelmoede Gherit Wilden van enen paerde dat hem mijn heer 

ontnam int jaer 71 ende hi heer Willem van der Merwede gaf daer hem Goodscalc van Brakel 

en Jan Breyen voor toe seiden of te hebben 20 dubb. mottoen voor t'stuc 35 sc.6d. facit 35 lb. 

10 sc.Item in d'eerste weke van december ghegeven ten bevelen heer Aelbrecht Jan 

Aelbrechtsoen van enen paerde dat heer Aernt van Cuelen mer vrouwen capellaen van Gelre 

van hem hadde in den zomer 23 mottoen t'stuc 13 sc. facit 14 lb.19 sc.Item des donredaghes 

na sinte Thomasdach ghegeven Alaerde van Vauderic te Thiel te betalen van Jans weghen van 

Brakel van 1 termine van 1 paerde dat Jan aldaer coft doe mijn heer daer lach om 40 dubb. 

mottoen Brabants daer die dach van den helft of was Martini en Jannes of ghelevert heeft de 

voirscr. Alaerde 22 dubb.mottoen Brabants t'stuc 36 sc. facit 39 lb.12 sc. wt heer Aelbrechts 

bevelen en dander helft was op paessen daer Jannes hier niet of rekent. 

Comen dese particle, ......................................................................................................... 90 lb.12d. 

7
e
 Somma van Jannes Tolnaers gheven van paerden in der manieren voirscr. loept, 

 ......................................................................................................................... 709 lb.15 sc.6d. holl. 

f 39v. 

4e Somma summarum van Jannes Tolnaers wtgheven om provanchen en om alrande dinghen 

toebehorende der pentherie, bottelrie, coken, camere ende merscauschie ende meest 

t'Scoenhoven ghebleven is ende oec van celrie en paerden binnen der tijd ende in der 

manieren voirser. de plagghe 12d. holl. gherekent loept., ........................... 2755 lb.4 sc.1d. ø holl. 

f 40. 

Dit is wtgheven Jannes Tolnaer binnen der tijd voirscr. van mijns heren cleedinghe ende sijns 

ghesinde om wollen en om linnen laken en om alrande dinghe horen live en der herberghe 

toebehoerend. In der manieren dat hier na volghet. 

In der eersten ghegeven Gherit den Wilden op sinte Agnietendach die hi t'Utrecht wtghegeven 

hadde om 1 tasche en om 1 riem die hi minen heer daer coft 9 sc.Item in d'eerste weke van 

februario ghegeven enen wamboussacke van Gorinchem die mine heer omtrent een maent 

ghewrocht hadde t'Scoenhoven op den huse 2 jacken stuckende van ziden en van gulden 

lakene ten aenbrenghen Gherit Wilden 39 sc. Item in de weke voor vastelavond ten bevelen 

van mijns heren rade ghesent den forette erve die de conine te Noerwijc pleghet te vaen voor 

sine arbeit want men hem in langher tijd gheen huescheit ghedaen en hadde, een roclaken dat 

men hier na mit anderen lakene rekenen sal daer hem toeghesent was 1 voeder mede te 

coepen 12 sc. Item in de weke na grote vastelavond wt aenbrenghen Dire Beinkins t'Utrecht 

ghegeven Peter Kerstiaen van enen paer laersen dat mijn heer hadde en van haken daer toe 26 

sc. Item omtrent den selven tijd naeyde Lambrecht de scoemaker die tycken van 23 nuwe 

oercussen die men makede daer hi of hadde 5 sc. 

Comen dese particle, ........................................................................................................ 4 lb. 11 sc. 

Item in d'eerste weke van meerte cofte Jannes Tolnaer te Brugghe bi Gielis van Valechenis 2 

zware fusteyne daer Gherit de Wilde dat een of hadde tot mijns heren behoef en van den 

anderen hadden mijns heren paedzen en Joorkin wambeuse costen overmids tolle en oncosten 

7 lb.19 sc.Item in d'ander weke van meerte ten bevelen heer Aelbrecht ghecoft t'Scoenhoven 

jeghen Leyden Claes Pawen Heine Jacopssoen den paerde coep tot enen roe en caproen 4 

ellen ghemenghets d'elle 14 sc. en 3 ellen wit mede te voederen d'elle 8 sc.6d. al ghescoren en 

ghecrompen loept 3 lb.17 sc. 6d.Item in de weke voor paessen coft Gherijt Stuurk 

t'Scoenhoven 2 kaerde die hi Gherit den Wilde tot Aernem brocht wolle mede te kaerden die 

men in wambeusen legghen soude coste 12 sc.Item ten bevelen heer Aelbrecht ter Tolne 1 

paer koussen dat Heinkin die messagier hadde van gracien omdat hi veel liep 18 sc. 

Comen dese particle, .................................................................................................... 13 lb.6 sc.6d. 

Item op den paesavond ghegeven Coxken Jan Soyensoen van 7 nuwe zitcussenen onder te 

lederen mit witte scaepsvelle en van den tijcken in die quaet waren te lappen en te voeren 23 

sc. Item wt aenbrenghen Gherit Wilden ghegeven Piet den screenmaker van 1 kiste mit 2 

leden die hi ghemaect hadde en op den taelgerei staet daer men mijns heren perlen, juweelen, 

zidene, lakene en ander dinghe in sluut 4 lb.4 sc.Item op den astensioens avond ghegeven 

Gherit den Wilden die hi 

f.40v. 

ene gheselleke gaf dat 18 daghe hadde helpen naeyen aen mijns heren dinghen op mijns heren 

cost s’daghes 9d. facit 17 sc.6d. Item in julio halp Gherit den Wilden een van Alaerts sniders-

knechte 9 daghe hadde 10 sc.Item omtrint den selve tijd halp Janne den koc een gheselle van 

den Goude backen gheheiten Bennaert die mit Hermanne te Wagheninghe voer om aldaer te 

helpen backen hadde tot ene roc jeghen Jans kox wijf 3 ellen lakens d'elle 17 sc. facit 51 sc. 

Comen dese particle, ........................................................................................................... 9 lb.18d. 

Item op st.Bonifaciusdach coft Jannes Tolnaer tot Mechelen ten goeddenken heer Aelbrecht 

ter knechte behoef 4 paer koussen daer Willeken Michaus knecht 1 paer of hadde, Joorkin 1 

paer. Loyaert ten bevelen heer Aelbrecht van gracien voor dienste an zieke paerden 1 paer. En 

Herman de backer van gracien 1 paer omdat hem tot Wagheninghen 1 paer koussen verbarnde 

costen dese 4 paer koussen 4 sc.8d. Item ghegeven Gherit Molen 1 paer koussen dat op de 

selve tijd ghecoft was dat men hem van loesten sculdich was omdat hi alrande ijserwarc en 

spikere vergaderde doe men die boghen uten ghewulfte van den nuwen warke brac en van 

anderen dinghen dien te lore ghegaen soude hebben 17 sc.Item in de Bamisse merct coft 

Jannes Tolnaer t'Scoenhoven daer Lijsbetten 2 kinderen winterrocken en koussen of hadden 

en Jan de koc eenen winterroc van gracien 5 ellen 3 vieren graeuwe ghescoren en checrompen 

d'elle 12 sc. 6d. facit 3 lb. 11 sc. 10d. ø. Item den selven mede te voederen 7 ½ elle wits 

ghescoren en ghecrompen d'elle 6 sc. en dat daer over quam hadde anders mijns heren 

ghesinde facit 45 sc.Item Lijsbetten 2 kinderen en den kinde dat tot Gherit Wilden woent tot 

gortrocke 6 ellen wits d'elle 12 sc. facit 3 lb.12 sc Item Lijsbetten 2 kinderen tot winter 

caproenen 5 vieren blaews ghescoren en ghecrompen d'elle 18 sc. facit 22 sc.6d. 

Comen dese particle, .................................................................................................. 13 lb. 11 sc. ø. 

Item in junio ghecoft bi Matkine jeghen Houdaens wijf der knechtte rocke mede te voederen 

13 ½ elle linnen lakens d'elle 2 sc. 1 ½ d. facit 28 sc.9d. Item coft Jannes selve jeghen 

Reymbarghe Herman Eggerts 79 ellen linnenlakens onghebleyct tot slaeplaken en den 

knechten tot linne cleederen d'elle 2 sc. facit 7 lb.18 sc.Item jeghen Fyen Dirc Heuken 63 ½ 

elle d'elle 2 sc. 3 miten facit 6 lb. 11 sc.Item jeghen Matke Bolvoets 59 ellen d'elle 2 sc en den 

hoep 18d. meer facit 5 lb 19 sc.6d. Item jeghen Leiden Claes Mombers 28 ellen d'elle 2 sc, 

facit 56 sc.Item jeghen Winekine 28 ellen ghebleicts lakene d'elle 3 sc. facit 4 lb.4 sc.Item in 

de weke daer st.Jansdach in quam hadde Gherit den Wilde jeghen Beelen 6 elle linnens lakens 

mijns heren wambeuse mede te voederen d'elle 3 sc. facit 18 sc. 

Comen dese particle, .................................................................................................. 29 lb.15 sc.3d. 

1
e
 Somma ......................................................................................................... 70 lb.5 sc.3d. ø holl, 

f41 

Item in d'eerste weke van december ghegeven Beelkine van enen ponde gaerns dat si Gherit 

den Wilden ghelevert en ghecoft hadde mijns heren dinghen mede te naeyen 9 sc.Item des 

sonnendaghes na st.Luciendach ghegeven Gherit den Wilden die hi enen knechte ghegeven 

hadde die 14 daghen hadde helpen naeyen an mijns heren ware 14 sc.Item op den kersavond 

ghegeven Michiel Somer van enen pare spore dat hi Heinen Pot van Utrecht brocht van den 

zadelmaker 4 sc.Item ghegeven Matkine die si binnen den jare van deser rekening ghegeven 

hadde om weede ache daer si mijns heren linnenlaken mede bleykede dat onghebleict ghecoft 

was en om gaerne dat si an de slaeplaken te wenden ende stoppen vernaeyt hadde te samen 12 

sc. Comen dese particle, ........................................................................................................... 39 sc. 

Item ghegeven Gherijt den Wilden ten bevelen Jan Breyen die hi te Gelre wtheleit hadde om 

enen roc dien hi groete Louweken aldaer coft ten bevelen heer Jans van Langherak daer toe 

ghinghen 3 ½ elle graews d'elle 8 sc. en 3 elle wits mede te voederen d'elle 7 sc. facit 49 sc. 

Item wt aenbrenghen Gherit voerscr.ghegeven Gherit Scuurkin sine neve van dat hi mijns 

heren cleederen hadde helpen naeyen van kersavond int jaer 71 tot onser vrouwen daghe toe 

Purificacio int jaer 73 dats binnen 1 jare en 6 weken van 25 daghen die hi ghenaeyt hadde op 

sijns selfs cost s’daghes 2 sc. Ende van 160 daghe op mijns heren cost s'daghes 15d. loept te 

samen 12 lb.10 sc. Item binnen der selven tijd was mijne heer ghescoren. t’Scoenhoven en 

sine ghesinde en knechten daer men van sinen weghen voor betaelt heeft bi Dirc Cubberssoen 

190 ellen van der elle 3d. en bi Gherit van Zweeren 180 ellen van den elle te sceren 9 quade 

miten loept te samen 4 lb. 15d. 

Comen dese partiele, .......................................................................................................... 19 lb. 3d. 

Item. binnen der jare van deser rekeninghe ghemaect bi Beelken, eerst mine heer selve 18 

paer linnen cleederen costen te maken 18 sc. Item Joorkin een paer, Willekijn Michaus knecht 

7 paer, Steven 3 ½ paer, Willoene 3 paer, broeder Janne den carmelijt 3 ½ paer, Godevaert 

van Brabant 2 paer, Hein Pot 3 paer, heer Janne van Hanevelt 1 paer, Ende heer Janne Tolnaer 

selve ghelevert die hi den knechten voert ghegeven heeft dies beste behoevede 8 ½ paer loept 

te samen 37 paer van den pare te maken 9d. facit 27 sc 9d.Item Steven tot enen paer linnen 

kousen 1 ½ ellen lakens 4 sc.6d. Item bi der selver ghemaect 17 paer smaelre nuwer 

slaeplaken van den pare te maken 8d. facit 11 sc.4d. Item 2 paer breeder slaeplaken tot mijns 

heren groeten bedde te naeyen 4 sc.Item Lubbrecht 5 ellen lakens tot enen maelkine d'elle 

18d. facit 7 sc.6d.Item van sacken en bezaedzen te maken 12d. Item Gisbrecht Muelnerssoen 

1 sperwaers aessac ghemaect van maken 3 sc. Item Michauwe 1 aessac te maken 2 sc. Item 

Willeken sinen knecht 1 aessac te maken 18d.Item 21 nuwe oercussen van maken overmids 

t’wuun en gaerne daer toe ghelevert 24 sc. 

Comen dese particle, .................................................................................................... 5 lb. 4 sc. 7d. 

f 4lv. 

Item ten bevelen heer Aelbrecht ghegeven in den palmweke Herman den backer die hi in 

Henegouwen legghende selve betaalt hadde int jaer voor dese rekeninghe de wile mijn heer bi 

sinen broeder lach en sinen cost spaerde om coussen die hi daer en op den weghe coft eer hi 

op wedden gheset was, ............................................................................................................. 25 sc. 

Item aenbrocht en ghecoft bi Gherit den Wilden tot Alaerts van Mille binnen den jare van 

deser rekeninghe. Eerst in januario mine heer selve 4 ½ e!le wits daer 1 groen rijthoplande 

mede ghevoedert was d'elle 18 sc. facit 4 lb.12d.Item Hanneken Anskins piperssoen om dattet 

in de coken is tot enen roc, caproen en koussen 2 ½ elle graews ghescoren ende ghecrompen 

d'elle 9 sc. en 1 ½ elle wits mede te voederen d'elle 7 sc. facit 33 sc.Item Steven, Hein Pot, 

Willoen, Joorkin en Ghijskin tot kousen in de leste weke van januari 4 ellen 1 vieren lichts 

blaews ghescoren en ghecrompen d'elle 14 sc. facit 59 sc.6d. Item Goeskin van gracien tot 

koussen 1 elle graews bereet ter snede 14 sc. Item mine heer tot enen hoplande t'Utrecht in te 

steken en tot enen caproen 4 ½ ellen groens des hi niet en oerbaerde d'elle 16 sc. facit 3 lb.12 

sc. Item den foretteerre die de conine te Noertwijc pleghet te vaen voor arbeit en dienste ten 

bevelen van mijns heren rade op een verbeten 4 ellen lakens bereet ter snede dat hem Heinken 

brocht voor vastelavond d'elle 21 sc. facit 4 lb.4 sc. Item Janne Boeseret 1 elle lakens tot enen 

paer koussen al bereet 14 sc. 

Comen dese particle, .................................................................................................. 17 lb.17 sc.6d. 

Item omtrent paessen hadden Hein Pot, Steven, Willoen en Ghijsken tot koussen 4 elle roeds 

lakens die hem Quarlet voerde d'elle 12 sc. facit 48 sc. Item Lijsbetten 2 kinderen, de kinde 

tot Gherit de Wilde, den kinde tot Lubbrecht en den kinde tot Noertwijc elken tot 2 rocke,2 

caproen en den knechtken tot heuken 28 ellen lakens d’elle overmids dattet ghescoren en 

ghecrompen was 16 sc. facit 22 lb.8 sc. Item Scoenhoven den hyraude ten bevelen heer 

Aelbrecht 5 ellen lakens d’elle 16 sc. facit 4 lb. Item Jacop Lubbrechts knecht tot roc, caproen 

en koussen 3 ½ elle lakens d’elle 12 sc. facit 42 sc. Item den clerc die mijns heren 3 kinderen 

ter scole plach te leiden tot enen roc 4 ellen d’elle 12 sc. facit 48 sc. 

Comen dese particle, ......................................................................................................... 33 lb.6 sc. 

Item Joorkin tot enen caproen en koussen en Dirxken Molensoen tot enen paer koussen 2 

ellen 24 sc. ltem Willeken Michaus knecht tot enen paer koussen 4 vieren roeds 14 sc,6d.Item 

Aernt den steenbacker ten bevelen heer Jans van Langherak die hi hadde in huescheden van 

dat hi alle den steen ghebacken hadde die ten nuwen warke gheoerbaert was 5 ellen (snoeds) 

d’elle 17 sc. facit 4 lb.5 sc.Item omtrint Jacobi Willeken Michaus knecht tot enen beuxken en 

tot 1 caproen 7 vieren lakens d'elle 17 sc. facit 29 sc.9d. Item ten bevelen heer Aelbrecht 

hadde Gheyer tot enen rocke van gracien want hi veel liep 2 ellen lakens d'elle 17 sc. facit 34 

sc. Item tot 1 paer koussen 4 ½ vieren graews 13 sc.6d. 

Comen dese particle, ............................................................................................................ 10 lb.9d 

2
e
 Somma, ......................................................................................................... 88 lb.13 sc.1d. holl. 

f 42. 

Item den pipers tot hoorre zomer cleedingbe tot heuke roc en caproen 18 ellen lakens d'elle 15 

sc.3d. facit 13 lb,14 sc.6d. Item den selve tot hoorre winter cleedinghe 18 ellen lakens d'elle 

18 sc. facit 16 lb.4 sc.Item mede te voederen 16 ellen wits d'elle 14 sc. facit 11 lb.4 sc.Item bi 

Quarlet omtrent pinxteren 2 ½ elle groens tot 1 hoetse voor mijns heren sadel d'elle 15 sc. 

facit 37 sc.6d. Item omtrent Jacobi Steven, Hein Pot, Willoen en Ghijsken tot kousen 3 ½ elle 

½ vieren ghecrompens lakens d'elle 19 sc. facit 3 lb. 8 sc. 10d. ø. Item Hermanne den backer 

tot enen paer koussen van gracien 1 elle van den selven 19 sc.Item Joorkin tot enen paer 

koussen 3 ½ vieren graews 11 sc.6d. Item Hein Pot. Steven en Willoen tot zomerheuke en 

caproen 7 ellen strijpts d'elle 15 sc. facit 5 lb.5 sc.Item tot mijns heren bevelen Michauwe tot 

enen roc en caproen 4 ellen strijpts d'elle 15 sc. facit 3 lb. 

Comen dese particle, .................................................................................................... 56 lb.4 sc.4d. 

Item broeder Janne den Carmelijt 3 ½ ellen wits tot enen gortroc en 1 paer koussen d'elle 14 

sc. Item Joorkin tot enen roc en caproen 9 vieren d'elle 17 sc. facit 38 sc 3d.Item Ghijskin 

Mattensoen tot 1 paer koussen omdat hem sijn paer dat voirscr. is niet ter hant en quam 1 

ellen roeds 15 sc. Item Janneken die tot Gherit Wilden woent 1 paer koussen 6 sc.Item in 

d'eerste weke van october Steven, Willoen en Ghijsken Mattensoen tot kousen 2 ½ ellen 

blaews en Willeken en Hein Pot koussen van den selven 7 vieren en Willeken tot enen dubble 

caproen 3 vieren loept te samen 5 ellen d'elle 20 sc. facit 5 lb.Item in october heer Aelbrecht 

Scoenhoven den hyraude 4 ellen roeds d'elle 16 sc. facit 3 lb.4 sc.Item Gherit Molen en den 

kinde tot Gherit Wilden tot winterrocke en caproen 8 ellen graews en Loyken van den selven 

7 ½ vieren tot enen paer koussen en caproen d’elle 14 sc, facit 6 lb. 18 sc.3d. 

Comen dese particle, ................................................................................................. 20 lb.10 sc. 6d. 

Item Dirxkin Molensoen tot enen caproen en roc 1 paer koussen en Joorkin 1 paer koussen 9 

vieren graews lakens d'elle 9 sc. facit 20 sc.3d.Item Hein Pot, Steven, Willoen en Ghijskin tot 

hoplande, roc en caproen jeghen den winter 23 ellen roeds en graews d'elle 13 sc. facit 14 lb. 

19 sc. Item mede te voederen 16 ½ elle wits d'elle 7 sc.6d. facit 6 lb.3 sc.9d. Item mijns heren 

dochter die mit Lubbrecht woent ieghen den winter 3 ellen 1 vieren bruuns d'elle 17 sc. en 9 

vieren wits d'elle l3 sc. facit 4 lb.4 sc.6d. Item ten bevelen heer Aelbrecht Jakemijn van den 

cameren, Jacop Lubbrechts knecht, Jacop den messagier, Perchevael, Goesken uten coken tot 

winterrocken 12 ½ elle graews d'elle 10 sc. facit 6 lb. 5 sc. 

Comen dese particle. ................................................................................................. 32 lb.12 sc. 6d. 

f.42v. 

Item Loepic den wachter, Daem sinen gheselle, Aelbrecht Hermanssoen, Willeken Michaus 

knecht, Dirxkin Molensoen, Branchijn, Heinkine den messagier, Loyaert, Joorkine en Herman 

den backer tot winterrocken 27 ½ ellen lakens d'elle 7 sc. facit 9 lb.12 sc.6d. Item mede te 

voederen overmids dat Gherit Molen en Jan de koc mede daer of hadden 30 ellen 1 vieren 

d'elle 6 sc.6d. facit 9 lb.16 sc,7d. Item Joorkin tot enen caproen 3 vieren lakens 9 sc.3d. 

Comen dese partiele, ................................................................................................ 19 lb.18 sc.4d.ø 

Item binnen den voirser. jare ghecoft bi Gherit den Wilden jeghen Floren van Mille. Eerst in 

januario den leydecker overmids dat sine voirwaerde ware dat hi ene roc hebbe soude 4 ellen 

1 vierendeel bruuns en menghets ghescoren en ghecrompen d'elle 25 sc.facit 5 lb.6 sc.3d, Item 

4 elle groens mine heer tot enen hoplande in te riden ghescoren en ghecrompen d'elle 30 sc. 

facit 6 lb.Item 4 ½ ellen wits daer 1 gulden wambeus dat hertogh Aelbrecht sende ende 1 

ander gulden wambeus dat die heer van der Veer sende in februario van livreien mede 

ghevoedert was d'elle 21 sc. facit 4 lb.14 sc.6d. Item 5 ellen bruuns ter koussen van Brabant 

van der erminen d'elle 28 sc. facit 7 lb. ltem omtrint paessen groens en roeds 38 ellen al op 

bereet daer mijn heer of hadde een twevoudighe langhe fronste heuke, een korte heuke mit 

bonten ghevoedert mit rollen van parlen bestict, een twevoudighe heuke in te riden, 1 corte 

ydel rijthoplande en 4 caproens en tot koussen d'elle 30 sc. facit 57 lb. 

Comen dese partiele, ........................................................................................................... 80 lb.9d. 

Item 7 elle wits daer een fusteyne wambeus mede ghevoedert was en een ondersneden roc en 

ten nedersten van kousen d' elle 26 sc. facit 9 lb.2 sc.Item broeder Reurich ten bevelen mijns 

heren tot ene habite 7 ellen bruuns d'elle 26 sc. facit 9 lb. 2 sc.Item in julio mine heer tot enen 

paer koussen 1 ellen bruuns ghescoren en ghecrompen 30 sc.Item in november ten bevelen 

mijns heren, heer Janne van Hanevelt tot enen halve roc tot 1 paer koussen des d'ander zide 

van overbleven lakens was 3 ellen lakens d'elle 28 sc. facit 4 lb. 4 sc.Item den voirscr. roc 

mede te voederen 3 ellen wits coste 36 sc.Item minen heer jeghen den winter groens en 

graews 39 ½ ellen daer hi of hadde 1 langhe twevoudighe fronste heuke, 1 langhe papenroc 

mit rugghen ghevoedert, 1 corte roc daer d'eene mouwe mit paerlen of bestict was mit bonten 

ghevoedert. 1 twevoudighe rijthoplande, een twevoudighe rijtheuke, 3 caproene d'elle 28 sc. 

facit 55 lb.6 sc. Comen dese particle, ....................................................................................... 81 lb. 

3
e
 Somma, ...........................................................................................................290 lb.6 sc.6d. hol. 

f 43. 

Item 18 ellen roeds mine heer tot 1 langhe pareerheuke die mit bonte ghevoedert was tot enen 

roc en caproen des hi den borchgrave des ghelijx gaf t'laken tot eenre heuke, roe en caproen 

d'elle 28 sc. facit 25 lb 4 sc.Item 5 ½ elle wits den roeden roc mede te voederen den roc van 

der goude 2 groete wanten en passune en 2 ellen ten nedersten van kousen d'elle 26 sc. facit 9 

lb. 15 sc.Item 4 ½ elle bruuns tot koussen van de erminen d'elle 19 sc. facit 6 lb.15 sc.Item 4 

ellen groens tot koussen van den oerde van hollant d'elle 28 sc. facit 5 lb.12 sc. 

Comen dese particle, ......................................................................................................... 47 lb.6 sc. 

Item had men jeghens Floren in de vasten doe men de provanchen opvoerde die men voor 

Groensvoerde en Cannebeke verteerde 11 ellen strijpts tot caproen den ghesellen die ten 

scepen hoerden daer men de provanchen mede voerde des si te min hadde van horen loene 

welke caproen si begheerden te hebben mit malcanderen omdat mijns heren luden van 

Scoenhoven die daer bi hem laghen gheliken caproenen hadden en coste die elle 15 sc. facit 8 

lb.5 sc.Item in d'eerste weke van december hadde Gherit den Wilde ieghen Grieten Alaert 

Eerendochter 25 ellen wits lakens en enen stucke daer of hadde Godefriet van Brabant 1 roc, 1 

caproen en 1 paer koussen en Perchevael, Jacop Lubbrechts knecht, Goesken uten coken, 

Jakemin uter camere, Jacop de messagier en (Evert) die mit Pieret den merscalc in Ghelrelant 

gheweest hadde dese hadder of voeder tot horen winterrocke en mijns heren paedzen haddens 

3 ellen die hem ghebraken an horen voederen Joorkin 1 paer koussen en Hansse 1 paer 

koussen. En coste d'elle van den voirscr. lakene 8 sc, loept 10 lb. 

Comen dese particle, ......................................................................................................... 18 lb.5 sc. 

Item binnen den jare van dese rekeninghe ghemaect bi Alaerde den snider mijns heren 

kinderen en sinen knechten die gheen wedde en hebben en daer men van gracien voor 

betaelde. Eerst Lijsbette Catteborns 2 kinderen elken 4 rocke 3 caproene 4 paer koussen en 1 

heuke.Item den kinde dat mit Gherit den Wilde woent 4 rocke 3 caproene 5 paer koussen en 1 

heuke.Item Willekijn Michaus knecht 2 wambeuse 1 heuke 2 caproen 2 paer koussen en 1 

roc.Item Hermanne 1 wambeus 1 roc 1 caproen en 1 paer koussen.Item Steven 1 wambeus 1 

heuke 2 caproen 4 paer koussen 1 hoplande en 1 roc.Item Hein Pot 2 wambeuse 1 roc 1 

hoplande 1 heuke 3 caproenen en 4 paer koussen.Item Willoen 1 wambeuse 1 roc 1 hoplande 

1 heuke 2 caproenen en 4 paer koussen.Item Joorkin 1 wambeus 3 rocke 3 caproen 6 paer 

koussen.Item Ghijsken 1 roc 1 hoplande 1 caproen en 5 paer koussen.Item Anskins 

piperssoen 1 roe 1 caproen en 1 paer koussen.Item breede Janne 1 paer koussen.Item Janne 

Bouseret 1 paer koussen.Item Goesken enen roc en 1 paer koussen.Item Dirxkin Molensoen 2 

rocke 1 caproen en 3 paer koussen.Item heer Janne van Hanevelt 1 roc 1 caproen en 1 paer 

koussen. Item Godefriet van Brabant 1 roc 1 caproen en 1 paer koussen. Dit coemt te samen 

27 rocke van den stucke overhoeft overmids den stoffen daer toe ghelevert 4 sc.6d. en 8 

wambeuse van den stucke overmids den stoffe 9 sc. en 7 heuken van den stucke 4 sc. en 4 

hoplande van den stucke 5 sc. en 27 caproen van den stucke 12d. 

f.43v. 

en 48 paer koussen van den pare 9d. Ende de voirser. rocke waren al ghevoedert mit linnen of 

mit wolle lakene. Dit loept te samen dat Alaert hadde van maken overmids 6 sc. sine knechten 

te drincghelde, ............................................................................................................ 15 lb,10 sc.6d. 

Item gherekent mit Claise Botterman van des hi minen heer ghemaect hadde binnen den 

voirscr. jare. Eerst jeghen den paessen voederde hi minen heer eenen papenroc mit fineerde 

queden daer toe ghinghen 14 timmer en 12 queden en 1 langhe hueke ondersneden van gulden 

lakene ende witten strijpte daer toe ghinghen 19 tymmer en 5 queden en 1 corte groen hueke 

bestict mit rollen van paerlen daer toe ghinghen 10 tymmer min 5 queden. Dit loept te samen 

dat Claes minen heer jeghen den paessen leverde 43 tymmer en 12 fineerder queden van den 

tymmer 3 lb. facit 129 lb.18 sc.Item jeghen den winter voederde Claes minen heer eenen 

papenroc mit finen grawen rugghen daer toe ghine 10 ½ timmer en 1 roede langhe heuke daer 

toe ghinghen 15 tymmer en 4 rugghe en enen corten roc daer 1 besticte mouwe aen was daer 

toe ghinghen 4 tymmer en 16 rugghen en Cattenborne 1 mutse die hi van ghewoente ghehat 

heeft tot mijns heren bevelen zeder dat Goeswijn dou four starf daer toe ghinghen 18 rugghe 

en sijn mutse van den jare voor dese rekeninghe bleef ongherekent daer oec toe ghinghen 18 

rugghen. Dit loep te samen 31 tymmer min 4 rugghen van sinen grawen warke. Elc tymmer 4 

lb. 4sc. facit 129 lb.18 sc.Item voederde Claes binnen den voirscr. jare Janneken en Ghijsken 

en Janneke tot Gherijt Wilde elken 2 rocken loept 6 voederen en costen 45 sc. ltem van enen 

lammen voeder dat wech ghegeven was van mijns heren weghen 7 sc.6d. Item den wachters 2 

pelsse in te waken 4 lb.Item wt mijns heren bevelen soe hadde Claes jeghen den paessen 

bereet die almghe voederen van mijns heren livrije dien hi behouden most overmids dat mijn 

heer gheene livrije en gaf daer hi bi te scaden leet als hi seide om dattet warc na der hant of 

nam wel 100 quader scilde soe dat van den voirser. warke niet ten naesten jeghen hem 

ghedinghet en was. Daer toe was hem ghegeven te helpe sinen verliese des hi hem nochtan 

crankelic belovede 12 lb. Comen dese particle gherekent bi Janne Breyen en Gherit den 

Wilden, ....................................................................................................................... 278 lb.8 sc.6d. 

4
e
 Somma, .............................................................................................................. 59 lb.10 sc. holl. 

f.44. 

Item des donredaghes na sinte Margrietendach int jaer72 gherekent mit Janne Mouwer den 

jonghe van des hi minen heer ghemaect hadde van den assensioens dach daer voorleden int 

jaer 71 dats omtrent 1 jaer ende 10 weken. In den eersten hadde hi minen heer ghearmineert 

binnen der voirser. tijd 15 koussen van den oerden van Brabant coste 10 franke.Item 20 scoen 

van den selven warke te arminen 5 franke. Item 1 groet apulle en enen caproen te besticken 

die al vol ghesaeyt waren mit ghecroende lettren van perlen omme gheprofijlt mit 

ghewronghe goude costen 18 franke.Item van 1 heuke die heel ront was beneden ghehacket 

mit eyken loeveren bestict ende loeveren omme gheprofijlt en ghenerveert mit laengoude en 

over de heuke enen bant van groeten rollen gheleyt van ciperssen goude en daarop ghemaect 

lettren van paerlen en ene caproen van den selven warke costen 20 franke. Item 2 paer groeter 

scilde van mijns heren wapene van goude en van ziden costen 8 franke. Item 2 paer cleenre 

scilde van den selven warke coste 6 franke.Item hadde Jan mine heer ghemaect binnen der 

voirscr. tijd een camer van brodduere daer op die stucke ghesaeyt staen 909 zwane en 24 

leeuwen gheritst van cyperssen goude en ghefloest mit groven laengoude op een ghebercht 

sittende mit eenen mantel van mijns heren wapen ghemaect van sourtaelgen en alle die 

gouden velde ghefloreert van cyperssen goude en die zulveren velde mit sulver van cipers en 

op die middelste stucke daer sijn tot eiken 2 groete leeuwen sittende op een ghebercht en 

houdende enen helm en enen scilt van mijns heren wapen van den voirscr. warke ende coste 

dese voirscr. camer wanttet veel costelix warx an is en daer langhe over gheseten was 

overmids 4 leeuwen ghemantelt van mijns heren wapene en 2 helme en 2 scilde die op de 

voirscr. camer niet en staen en daer toe ghemaect waren soe dat men se oerbaren mach daer 

men wille 788 franke.Item hadden Jan Mouwer knechte te drincghelde 30 sc. Comen dese 

pirticle gherekent en ghedadinct bi heer Aelbrecht, Gherit den Wilde en Jannes Tolnaer den 

franc 24 sc. gherekent, ................................................................................................ 1021 lb. 10 sc. 

Item op den lesten dach in januano int iaer 73 gherekent mit Janne Banghen van des hi minen 

heer en sinen knechten en anders den ghenen daer men van sinen weghen voor betaelt heeft 

ghemaect heeft zeder kersavont int jaer 71 dats binnen ene jaer en 6 weken. Eerst minen heer 

selve 47 paer witter scoen t'paer 2 sc. facit 4 lb.14 sc.Item 9 paer hoegher scoen t'paer 4 sc. 

loept 36 sc. Item 3 paer boeten zomers in te riden t'paer 8 sc. facit 24 sc.Item 1 paer laerzen 

26 sc.Item 2 paer scaloetsen 8 sc. Item Steven, Hein Pot en Willoen 33 paer lagher scoen 

t'paer 2 sc. facit 3 lb.6 sc.Item den selven 8 paer hoegher scoen t'paer 3 sc. facit 24 sc.Item 8 

paer laerzen t'paer 16 sc. 

f 44v. 

facit 6 lb.8 sc.Item ten bevelen heer Aelbrecht, Loyaert 1 paer laerzen 16 sc.Item Ghijsken 

Mattensoen 8 paer lagher scoen 16 sc. 5 paer hoegher scoen 14 sc. 1 paer laerzen en 1 paer 

laerzen verscoeyt 28 sc.Item Joorkin 16 paer lagher scoen 32 sc. 1 paer hoegher scoen 3 sc. 

Item Gheyer van gracien 2 paer scoen 4 sc.Item Willeken Michaus knecht 11 paer lagher 

scoen 22 sc. en 6 paer hoegher scoen 18 sc.Item Janne Boeseret 3 paer scoen 6 sc. en 1 paer 

laersen 20 sc. Item Goesken uter coken 3 paer hoegher scoen 9 sc. en 1 paer lagher scoen 2 

sc.Item Janneken Anskin piperssoen 5 paer hoegher scoen 15 sc. Item Godefriet van Brabant 

6 paer scoen 12 sc. Item Scoenhoven den hyraude 2 paer laerzen overmids dat hi reet ten 

bevelen heer Aelbrecht 48 sc.Item Dirxkin Molensoen 6 paer hoegher scoen 18 sc.Item 

Aelbrecht Hermanssoen 2 paer hoegher scoen 6 sc. Item heer Janne van Hanevelt 2 paer 

scoen 4 sc. Item grote Louweken 1 paer hoegher scoen 3 sc. Item broeder Janne den Carmelijt 

8 paer scoen 24 sc. Item Hanneken tot Gherit Wilden 18 paer scoen en Lijsbetten 2 kinderen 

46 paer t’paer 14d. facit 3 lb. 14 sc.8d. Item heeft Lubbrecht ghehat an riemen bi hem selve 

gherekent 18 sc.Item den selve 1 male coste 30 sc.Item Quarlet ten honden 4 rieme tot 

halsbanden 4 sc.Item die selve 2 dale velle tot hoetsen tot mijns heren zadelen 12 sc.Item 

Lubbrecht 1 wit calsvel riem of te sniden 6 sc.Item dien Herbaren tot mijns heren dinghe 

gheorbaert heeft an craghen en wyeele an lederen 3 sc. Item sinen knechte te drincghelde 6 sc. 

Comen dese particle, ........................................................................................................... 44 lb.8d. 

Item binnen der voirser. tijd mine heer ghemaect bi Voppen den scoemaker 4 paer laerzen 

t’paer 26 sc. facit 5 lb.4 sc.Item 1 paer hoegher scoen 10 sc.Item den bongheren en Hanssen 

mitten ruuspipe ghequyt ten bevelen mijns heren aenbrocht bi Gherit den Wilden elken 1 paer 

laerzen t'paer 24 sc. facit 48 sc.Item sinen knechten te drincghelde 3 sc. Comen dese particle 

gherekent bi aenbrenghen Gherit Wilden, ........................................................................... 8 lb.5 sc. 

Item op onsen vrouwenavont purificacio int jaer 73 gherekent mit Aernde van Diest van des 

men tot sinen huus ghehat hadde zeder kersavond daer voor lestleden int jaer 71 ghenomen bi 

Gherit den Wilden. Eerst 10 pont cattoenwolle al gheslaghen 3 lb.Item 23 loet en 1 vieren 

alrande ziden costen 5 lb. 13 sc. 6d.Item 16 loet wits twijns 6 sc.Item 1 ½ loet floers twijns 

9d.Item 2 pont en 9 loet groens t'wijns 27 sc.4d. Item 3 paer hantscoen minen heer 3 sc.Item 3 

dousine rijchnaelden 14d.Item 8 ellen covelaers 24 sc.Item den paedzen 1 heel zwaer fustein 

coste 4 lb.16 sc. Item Hermanne den backer ten bevelen heer Aelbrecht van gracien tot enen 

wambeuse 4 ½ elle fusteins 21 sc.4d. Item Michau 5 ellen fusteins 23 sc.9d. Item bi Matken 

der waschtre 15 pont zeepen t'pont 9d. facit 11 sc.3d. Item Jannie Boeseret 1 broecriem 

18d.Item in de coken 3 ellen stamijns 3 sc.9d. Item ½ pont comijns 12d.Item 39 lb. loods die 

ghebesicht waren op d'overste 

f.45. 

staedze van den nuwen vierkanten toorne ter gueten en pipen of te wateren costen 24 sc,4d. 

Item bi Lubbrecht 9 ½ ellen kovelaers 28 sc. 6d.Item bi den selven an ghaerne 3 sc.Item an 

zide 7 sc.6d. Item ½ elle fusteins 2 sc.6d. 

Comen dese particle, ......................................................................................................... 23 lb. 2 d. 

Item wt aenbrenghen Quarlets ghegeven Ghijsbrecht Cleve omtrent kersavond die men hem 

ene wile tijds sculdich gheweest hadde van kousen caproenen en anderen dinghen die hi mijns 

heren paedzen en in den stal ghenaeyt hadde ende niet gherekent en was 4 se, 

Item mine heer ghemaect bi Jan den goudsmit binnen den jare deser rekeninghe. Eerst mine 

heer 4 dousine naelden die Lubbrecht hadde daer toe ghinc 4 loet zulvers.Item 2 scildeken an 

2 jacken daer toe ghinc 1 loet sulvers. Item 1 middel gordelkijn daer toe ghine 12 loet zulvers. 

Item enen groeten nuwen zeghel van sinen wapenen ende van den wapenen van Gelrelant 

welc zeghel niet gheoerbaert en is. Daer toe ghinc 18 loet sulvers.Item 1 signet van mijns 

heren heren helme overmids dattet sijn tot Gelre verloren was daer toe ghinc 1 loet 

sulvers.Item an mijns heren cruutnap te vermaken ghebesicht een loet sulvers.Item van 

lakinghe van 1 sulveren kanne die hi makede houdende bet dan 3 pinten en van der lakinghe 

van anders den dinghe voirser. Te samen 8 loet dit loept te samen van zulveren en van 

lakinghe 3 mare sulvers min 2 ½ loet. Des waren Janne ghelevert 2 van mijns heren ouden 

sulveren kannen die versleten en te broken waren daer bi van den tween een nuwe of weder 

leverde en woeghen meer die 2 oude kannen dan die nuwe 3 mare en 9 loet, soe dat Jan bi 

deser effeninghe sculdich bleef die men hier na of corten sel 11 ½ loet sulvers.Item den 

voirscr. Janne ghegeven van den 4 dousine naelden en 2 scildekine an de jacken te maken 12 

sc. Item van den middel gordekin te maken overmids dattet een maryant en 1 ghespe an was 

42 sc.Item van den groeten zeghel voirscr. en van der sulveren kanne te maken 9 lb.12 sc.Item 

van den signet te maken en te vermaken 48 sc.Item den selven ghegeven ten bevelen heer 

Aelbrecht die hi an mer vrouwen van Gelre verdient hadde daer hi hoor brieve of brocht 10 

oude scilde t'stuc 29 sc. facit 14 lb. 10 sc.Item ter kanne ten gordele, ter cruutnap en ten 

scildeken anden jacken an goude ghebesicht 3 zwaer gulden t'stuc 21 sc. en enen ouden scilt 

28 sc.6d. loept 4 lb. 11 sc. 6d. Comen dese particle 33 lb, 15 sc.6d. Daer of sel men corten 

voor de 11 ½ loet zulvers die hi mine heer sculdich bleef alse voirscr. is 4 lb.10 sc. 6d. Soe 

blijfts die Jannes Tolnaer Janne den goutsmit na deser rekeninghe betaelt heeft welke 

rekeninghe ghedaen was daer Jan Breye en Gherit de Wilde bi waren, ........................... 29 lb.5 sc. 

5' Somma, ...................................................................................................... 1126 lb.4 sc.10d. holl. 

f.45v. ledig. 

f.46. 

Wedden mijns heren ghesinde. 

Item ghegeven mijns heren ambochtsluden en ghesinde van sijnre herberghe van hore wedden 

en loene van kersavont int jaar 72. Eerst Anskin den piper, Hanssen en Hanssen sinen 

gheselle van horen wedden van den voirscr. jare elken 20 mottoen voor den mottoen 16 sc. 

facit 48 lb. Item Anskin voirscr. Ten bevelen heer Aelbrecht boven sinen wedden 2 mudden 

rogs costen 31 ½ sc. Item Godevaert den armborstier, Jannde koc, Gherit Molen, Louweken 

en Loepic den wachter elken 7 lb. facit 35 lb. Item den ambochtslude alse Dirc Beinkine, 

Colijn den camerlinc, Pieret, Quarlet, Jannes den Coster, Dirc Muelnerssoen, Ghisebrecht sijn 

broeder, Michauwe, Jan Aelbrechtssoen, Hector, Wilhelmus uten Campe en jannes Tolnaer, 

heer Aelbrecht clerc, elken van den voirscr. 6 lb.8 sc. facit 76 lb.16 sc. Item den knechten alse 

Jacop den messagier, Hienken den messagier, Jacop uter coken, Branthine, Jakemin uter 

camere, Loyaerde, Herman de backer, Perchevael en Gheyer. Elken van den voirscr. 4 lb. 

loept 36 lb. Comen dese particle, .................................................................................. 197 lb.15 sc. 

6
e
 Somma per se, ................................................................................................... 197 lb.15 sc.holl. 

f.46v. 

Om harnasch en alrande dinghe daer toe behorende. 

Eerst ten goetdenken heer Jans van Langherak en heer Aelbrecht ghegeven Fyen Meylaens 

van enen panssiere dat mijn heer van hoor hadde dat hoorre kinde was die si bi Janne 

Meylaen hadde welc panssier mijn heer hadde omtrent onser vrouwen lichtmisse en coste 25 

oude scilde voor t’stuc 27 sc.6d. loept 34 lb.7 sc.6d. Item omtrent den selven tijd ghegeven 

Stinen Matte Eggaerts dochter ten bevelen Lubbrecht van zinen snoeren die si ghemaect 

hadde tot mijns heren harnasch 15 sc. Item ten hove die t’Utrecht was te grote vastelavond 

dede Lubbrecht maken Ludeken den slotemaker t’Scoenhoven 4 nuwe setscive en 4 boutken 

in oude setscive en van enen twintich steeccroene te scarpen en van anderen arbeide 

aenbrocht bi Lubbrecht 30 sc. Item ghegeven Lubbrecht wt sinen aenbrenghen die hi voor 

minen heer wtgheleit hadde zeder kersavont lestleden. Eerst van 7 croenen 13 sc. Item om 

naelden 4 sc. Item om calfsvel riemen of te sniden 3 sc.9d. Item om een craghe van lode en 

om enen necriem 3 sc.6d. Item van mijns heren harnasche te scueren tot Jan Scavaerts 

t’Utrecht 3 sc. Item van alrehande cleynen dinghen an mijns heren harnasch te vermaken van 

ghespen an een panssier te setten en van gaerne 4 sc. Item van ringhen tot mijns heren taerdze 

2 sc. Item tot Aernem van mijns heren zwaerde te verveghen en te verscoeyen 6 sc. Item van 

mijns heren been harnassche mit nagle te vermaken 12d. Comen dese particle gherekent en 

aenbrocht bi Lubbrecht op den pinxteravond, ............................................................ 38 lb.12 sc.9d. 

Item des saterdaghes na sacramento ghegeven Lubbrecht Janne van Vlissinghe t’Utrecht van 

eenre huve en van 2 ketelhoeden die hi minen heer ghemaect hadde omtrent vastelavond 8 

Dordrechtse mottoen t’stuc 35 sc. facit 14 lb. Item ghegeven Herbaren den wapenmaker bi 

Quarlet ten bevelen mijns heren in d’eerste weke van december drade mede te halen an 

t’panssier te oerbaren dat Jan Meylaens was 2 dobbele mottoen Brabants t’stuc 36 sc. facit 3 

lb.12 sc. Item op sinte Barberen dach wt aenbrenghen Lubbrecht ghegeven meister Willam 

den plaetmaker van Utrecht van 3 stalen borsten en van enen paer armlederen die mijn heer 

van hem hadde van zeder vastelavond daer voor lestleden 6 franke maken 7 lb.4 sc. Item 

brocht die selve mijne heer op sinte Barberendach een alinghe been harnasch en 1 paer 

hantscoen coste 7 lb.14 sc.6d. Item Lubbrecht ghegeven op sinte Niclaesdach te Bruessel te 

betalen die men daer sculdich was van eenre huve te stofferen die Michau daer voerde 36 sc. 

Comen dese particle, .................................................................................................... 34 lb.6 sc.6d. 

Item in d’ander weke van december ghegeven Aernde den armborstier van alrehande dinghen 

die hi mit hem wt Vlaenderen brocht doe hi op den huse quam. Eerst van 34 booch houte 

t’stuc 4 sc. en 8 houte t’stuc 8 sc. loept te samen 10 lb. Item van 6 celshoornen 34 sc.8d. Item 

van 11 boxhoornen 7 sc.4d. Item 26 ghesneden nueten 26 sc. Item 9 zulen 20 sc. Item 6 nuwe 

armborste al op ghemaect 9 lb. Item die hi verteerde wt Vlaenderen t’Scoenhoven comende 

mythen voerscr. dinghen 24 sc. Item gaf hi t’Scoenhoven om vederen 3 sc. 

Comen dese particlen, ..................................................................................................... 24 lb.15 sc. 

f.47. 

Item op sinte Katrinen avond gherekent mit Harbaren den wapenmaker van des hi an minen 

heer verdient hadde binnen 2 jare daer voor lestleden. Eerst van 7 zwaerden die hi mine heer 

verscoeyt en verveecht hadde 32 sc. Item van enen zwaerde te verscoeien en te verveghen dat 

Wilhelmus mine heer gaf en 1 langhe riem daer toe en 1 appel en hilt op te setten 7 sc. Item 1 

zwaert scoen te maken en mit enen langhen riem gheriemt 4 sc. Item van mijns heren scarm 

zwaerde en van sinen corten zwaerde scoen te maken 5 sc. Item coste een zwaert dat mijn 

heer Dirc Beinken dede gheven 18 sc. Item coste een cort zwaert dat Quiarlet mine heer tot 

Aernem voerde en hi heer Ghisebrecht van Langherak gaf 20 sc. Item Janne Boeseret 1 

zwaert 8 sc. Item mine heer een steec craghe 16 sc. Item 1 paer hantscoen 14 sc. Item om 

catsoor 12d. Item t’Utrecht om 1 wyeelrieme 15d. Item om ijserdraat tot mijns heren platten 

12 sc. Item van mijns heren plaet zwaert appel en hilt t’Scoenhoven te maken van 3 paer 

beenharnasch 1 paer pipen en 1 paer afterste arm lederen scoen te maken en van mijns heren 

platise en 2 hontscovele te scueren 11 sc. 

Comen dese particle, .................................................................................................... 7 lb.15 sc.9d. 

Item hadde Herbaren noch scoen ghemaect binnen der voirscr. tijd 1 paer dyelinghen, 1 helm, 

1 steechant, 2 steechantscoen, 2 afterste armlederen, 1 voorst armleder, 1 paer coppen, 1 paer 

roester, 1 paer voorste pipen, 1 huve mit enen bloc, 2 zwaerde, van den hoep 17 sc. Item 

Herbaren voirscr. ghegeven van 14 daghen die hi rekende ghewrocht an mijns heren dinghen 

binnen sinen huse op sijns selfs cost behalven dat voirscr. is 3 lb. Item den selven ghegeven 

van dat hi mine heer een steecscoet ghemaect hadde, van 1 ander scoet ghenaghelt mit nuwen 

naghelen van dat hi mijns heren platisen ghelanghet hadde beneden en die mouwe gheniet en 

ghewijt tusschen scouderen en sijn stalen ijser ghelijx beide ghenaghelt mit nuwen naghele. 

Item 1 broec ghemeerret. Item een ijser t’hoeft smal wtghebroken en beneden ghecort en 

ghegheert. Item 1 steecscoet mit covellaken gheriemt. Item 2 craghe ghespen an ghesleghen 

en gheriemt en die craghe gheminret, 1 barbier gheriemt, 3 hontscovelen ghemaect mijns 

heren stalen platijser ghewijt onder den arm. Item 1 ijser die mouwen ghelanghet 1 craghe 

daer op gheset en 1 broec daer an ghemaect van alle dese voirscr. warke en van bet dan 12 

daghe die hi op Lubbrechts camere an alrehande dinghen ghewrocht hadde en van anderen 

diensten binnen den 2 jare ten goetdenken Jan Breyen en Lubbrecht 12 lb. Item sinen 

knechten te drincghelde 7 sc. 

Comen dese particle, ......................................................................................................... 16 lb.4 sc. 

7
e
 Somma, ..................................................................................................................... 121 lb.14 sc. 

f.47v. 

Hyraude en menestrelen. 

Item op sinte Pouwels avond conversio t’Scoenhoven 2 pipers die den heer van Wesewael 

toebehoorden ten bevelen heer Aelbrecht bi den bonghenaer 15 sc. Item des donredaghes daer 

na bi Jannes den Coster enen seggher 12 sc. Item des vridaghes daer na ten bevelen heer 

Aelbrecht Huesden den hyraude 48 sc. Item op den pinxterdach des princen menestrelen van 

Wales die yhem 4den van gheselle waren ten bevelen heer Jans van Langherak 10 cruusken 

mottoen maken 10 lb. Item op den selven tijd 2 andere menestrelen daer die een of mit eenre 

(musecke) onder die heuke speelde en op sanc 40 sc. 

Coemt te samen, .............................................................................................................. 15 lb.15 sc. 

Van ghelde dat mijn heer selve ghehat heeft. 

Item op de leste dach van januari mine heer selve ghegeven dat Quarlet ontfinc tot sinen 

bevelen daer heer Aelbrecht bi was 9 lb. Item des woensdaghes na onser vrouwendach 

purificacio ghegeven Godevaert den armborstier die hi minen heer gheleent hadde bi Dirc 

beynkin 60 lb. Item des manendaghes na grote vastelavont leende Jannes minen heer die 

Gherit de Wilde ontfinc en Hamer van particle ghelevert waren tot des begghen behoef 30 

franke t’stuc 24 sc. facit 36 lb. Item des woensdaghes na sacramenti ten bevelen heer 

Aelbrecht ghegeven Katherinen Gherwaerts voert te geven daer hoor bevolen was 15 lb. Item 

des donredaghes avonds na Andree leende Jannes minen heer selve in sijn hant t’Scoenhoven 

4 dubbele riders van st.Pol t’stuc 30 sc. facit 6 lb. Item op sinte Niclaes avond hadde mijn 

heer van den ghelde dat de scout van Catwoude op sinen dienst dat Jannes alinghe in sijn 

ontfanc gherekent heeft soe dat hi in sijn wtgheven rekent die mijn heer daer of hadde en Dirc 

Beinkin ontfinc 50 franke maken 60 lb. Item ten bevelen mijns heren ghegeven Quarlet die 

hem leende op de reise voor vastelavont doe hi heymelic tot Keysnoit reet 6 ½ franke maken 

7 lb.16 sc. Item Steven sinen paedze van den selven 36 sc. 

Coemt te samen, ............................................................................................................ 125 lb.12 sc. 

8
e
 Somma, ..............................................................................................................211 lb.7 sc. Holl. 

f.48. 

Van alrande ghemeynen dinghen. 

Dit is wtgheven Jannes Tolnaers binnen der voirscr. tijd van alrande ghemeynen dinghen. In 

den eersten tot mijns heren bevelen op den kersdach t’Scoenhoven ghegeven Joris mer 

vrouwen knaep van Beyeren dien ghevanghen was in den striden tussen die hertogh van 

Brabant en van Gulic te helpe sijnre scattinghe want hem hertogh Aelbrecht en mijn vrouwe 

voirscr. crankelic te helpe quamen en det een Polander was 15 dubbele mottoen t’stuc 33 sc. 

facit 24 lb.15 sc. Item des daghes daer na coft Geier 2 cleene lanternen beneden te oerbaren 

costen onbeslaghen en sonder pipen 7 sc. Item ten bevelen heer Aelbrecht des saterdaghes na 

derthiendach Hanssen den piper een leder tot sijnre corremusen mede te betalen daer men in 

blaset wanttet oude ghescuert was 6 sc. Item ten bevelen heer Aelbrecht betaelt voor enen 

bonte roc dien mijns heren was ende die coninc te pande gheset hadde mit sinen gheselscap 

op den 13 dach aenbrocht bi Hanssen den piper 24 sc. Item in de 3
de

 weke van januario was 

mijn heer t’Utrecht ghegeven bi heer Aelbrecht des capittels roededragher van den Doeme die 

minen heer diende en volghede 1 franc facit 23 sc. 

Comen dese particle, ....................................................................................................... 27 lb.15 sc. 

Item ten bevelen mijns heren ghegeven den bonghener die hi an de voirscr. reise t’Utrecht gaf 

om 1 vel over sinen bonghen aenbrocht bi heer Aelbrecht 12 sc. Item des woensdaghes na 

Pauli conversio ghegeven heer Aelbrecht die hem Michau brocht dien hi voert gaf Lijsbet 

Heinric poertiers die hoor mijn heer van gracien gaf voor dienst dien Heinric ghedaen hadde 

omdat si arm was 3 lb. Item omtrent den selve tijd wt aenbrenghen Gherit Wilden ghegeven 

Ghijsken de zadelmaker van dat hi een kofferken overtoghen hadde mit roeden leder op 

Jannes Tolnaers camer plach te staen en her Ghisebrecht hadde doen maken ghelt in te sluten 

en Gherit de Wilden nam mijns heren cleenoet in te sluten van overtrecken van lime en naglen 

daer toe 6 sc. Item coste van den roeden lederen daer toe 10 sc. Item des donredaghes na Pauli 

conversio ten goetdenken heer Jans van Langherak en heer Aelbrecht gaf mijn heer Jannes 

Tolnaer sinen capellaen voordat hi op sijns selfs cost gheweest en ghearbeit hadde int jaer 71 

en daer te voren als men de cost brac ende die castellein mitte ghesinde bleef dat hem in 

ghescrifte overghegeven was ende voor sinen dienst en arbeit van 2 heelen jaren daer hi hem 

doe of gherekent hadde overmids dat hi gheene wedden en hadde 75 lb. 

Comen dese particle, ......................................................................................................... 79 lb.8 sc. 

Item in d’eerste weke van februari was mijn heer t’Yselstein ghegeven den scoelkinderen 

aldaer tot horen vastelavonde ten bevelen heer Aelbrecht want si minen heer aenzonghen 

aenbrocht bi Janne Aelbrechtssoen 6 sc.Item den scoelkinderen t'Scoenhoven van den selven 

9 sc.Item des woensdaghes 4 daghe in februario ghegeven Goodscalc van Brakel die hi ten 

bevelen mijns heren ghegeven hadde den knechten van den wijnscepe daer hi mitten vrouwen 

op was dat t'Scoenhoven voor t'hoeft lach en Reynoude Minnebode toebehoerde welke wine 

si proeveden 1 dubbel mottoen Brab. Facit 34 sc.Item bi den castellein 

f 48v. 

den scipluden t'Scoenhoven tot horen vastelavond 8 sc, Item wt aenbrenghen Loepics 

wachters, Lambrecht den ketelaer t'Scoenhoven van den hoorn te vermaken daer men nachts 

mede blaset die te broken was 4 sc. 

Comen dese particle, ........................................................................................................... 3 lb.12d. 

Item wt aenbrenghen Quarlets ghegeven Janne Dein in d'eerste weke van meerte van 6 horden 

die men in de toorn settede daer de honde in staen 14 sc. Item den selven van enen korf 

visschen in te houden 7 sc.Item van enen groeten korve dien Willem den bottelgier maken 

dede keerssen in te halen ende de koox hadden 2 sc.Item van 1 mande die Gherit Mole hadde 

torf mede te doen draghen 9d.Item Pieter Janssoen den lijnmaker van alrehande lijnen die 

men hadde ten tenten en ten netten daer men mede visschet des hoep ten tenten was. 

aenbrocht bi den castellein in d'eerste weke van maerte 30 sc.Item bi Janne den koc in d'eerste 

weke van meerte jeghen Vos 2 scuppen koern mede te verworpen 4 sc, Item bi den castellein 

1 grote bosch teen den wijngaert mede te binden en anderswaer te besighen daer menre 

behoevede 2 sc.Item bi Aelbrecht den dorsscher van enen bindet henps te spinnen daer men 

zeele of makede 12d.Item onlanghe na kersavont doe Jannes te bede zat tot Celen om te 

vercoepen die conijnsvelle die in Texel vallen souden daer toe omboeden waren bontwarkers 

van Dordrecht, van Delf en van anderen steden dierre daer deel ghecomen was soedat si vast 

veel ghelts jeghen malcanderen te striden namen ende die velle tot hoeghe ghelde quamen en 

aldaer an ghelde opgheleit was en an wine betaelt voor die vreemde coeplude 3 lb. 16 sc. 

Comen dese particle, .................................................................................................. 6 lb. 16 sc. 9d. 

Item ten bevelen heer Aelbrecht ghegeven Lijsbeth Cattenborns 13 daghe in aprille die si van 

mijns heren kinderen weghen te maechghelde gheven sonde Aernde Panneel 15 sc.Item des 

selfs daghes ghegeven Janne den gardener ten goetdenken heer Aelbrecht en des castellein 

van dat hi den wijngaert ghesnoeyt hadde en nuwen wijngaert ghepoot en anderen arbeit 

ghedaen hadde daer hi bet dan 7 daghe toe ghedaen hadde 30 sc.Item ghegeven Gherit den 

Wilde in d'eerste weke van meye der houdinghe van mijns heren kinde dat hi hout van 

paesschen int jaer 71 tot paessen toe int jaer 72, 12 lb.Item den selven van stilleghanghen 

tassen en riem den voirscr. kinde 6 sc.Item Eggaert den zantvoerre van dat hi den zolre 

gheleemt hadde daer die tarwe en rogghe op leit 6 sc.Item Aelbrecht Hermanssoen van dat hi 

t'leem haelde mit eenre karre 12d. 

Comen dese particle, ....................................................................................................... 14 lb.18 sc. 

Item den dorsschers ghegeven op den 3 den dach van julio wt aenbrenghen des castelleins van 

28 rotten die si hem ghelevert hadden 2 sc.7d.ø. Item op die selve tijd ghegeven Matkine die 

si ghegeven hadde om alrande zaet dat si in mijns heren hove ghesaeyt hadde 8 sc.Item 

hinkende Grietken van dat si t'warmoes hadde helpen wieden 2 sc.Item der selver ten bevelen 

heer Aelbrecht van roete dat hoor mijns heren honde ghenomen hadde daer si meest alle den 

winter sonder keerssen om gheweest hadde als si seide 4 sc.Item ghegeven Wineken van dat 

Jan Boeseret tot horen huse gheslapen hadde en sine ghehanent en sine behoefte ghedaen 

hadde van kersavont voert 9 weken lanc van elken weke mit voirwaerden 2 sc. facit 18 sc. 

Comen dese partiele, ........................................................................................................... 34 sc.7d. 

9
e
 Somma, .................................................................................................... 133 lb.13 sc.4d. ø holl. 

f 49. 

Item des saterdaghes na Margarete ghegeven broeder Janne mijns heren soen den Carmelijt 

gherekent en gheeffent daer de prior van Scoenhoven en heer Aelbrecht bi waren dat deel in 

sijn scout ghedaen was en deel alrande dinghe mede coft die hi behoefde en deel te teerghelde 

ter scole in Enghelant mede te varen soe dat hi dat ghelt hadde tussen meye en des 

saterdaghes na, Margarete voirser. 36 lb.Item des saterdaghes na Margarete voirser. ghegeven 

Jacop Mannekine van dat hi bet dan 22 weken op den huse ghewaect hadde overmids dat 

Louweken niet langher en woude waken en hi in mijns heren reisen was daers te doen was ten 

bevelen en goetdenken des castellein 3 lb.10 sc.Item in d'eerste weke van oestmaent ghegeven 

ten bevelen heer Aelbrecht Beelken van enen varkene dat mijns heren hont doet ghebeten 

hadde 24 sc.Item Matken der wastre in der selver manieren van horen varkene dat die selve 

hont beet dat bina de helfte beter was als die castellein seyde tot des castelleins goetdenken 45 

sc.Item Janne Meeussoen van enen varkene dat de selve hont beet 15 sc.Item in de 3
de

 weke 

van october ghegeven Pieter Meeussoen van 1 scute die jeghen hem ghecoft was in de 

borchgraft te oerbaren mede te vissen en anders mede te doen des men behoevede 42 sc. 

Comen dese particle, ....................................................................................................... 45 lb.16 sc. 

Item des donredaghes na Laurencii ghegeven Ameken t'Utrecht van 4 messagiers bussen die 

hi ghemaect hadde van mijns heren wapen van Gelre daer die een of hadde Gheier d'ander 

Claes Heinensoen de 3
de

 Heinken den messagier de 4
de

 Regaets de Vlaminc costen 36 sc.Item 

in de leste weke van oest ghegeven ten bevelen heer Aelbrecht Jannes den clerc die mijns 

heren 3 kinde ter scolen plach te leiden en tot Cattenborns woende in huescheden van dat hi 

de kinderen wel verwaert hadde en sijnre leeringhe te helpe want hi te Parijs ter scolen 

trecken soude 1 franc facit 24 sc.Item des vridaghes na Bartholomei ten bevelen heer 

Aelbrecht ghegeven Hein Pot t'Scoenhoven die hi seide dat hi selve wtgheleit hadde om 

linnen cleederen en scoen ende verteert overmids dat hi t'Aernem ingaen most en hi seide dat 

hi niet te verteren en hadde 25 sc.Item ten bevelen heer Aelbrecht ghegeven Jannes sinen 

clerc dien hi te scaden leet dat hem ghenomen was an ghelde en an cleederen en anderen 

dinghen die sijns selfs waren doe hi beroeft was en in Amerongher bossche ghebonden an 

enen boem dat in mijns heren dienst was want hi bi minen heer ghereden sonde hebben mit 

brieven van financhen van ghelde en om anderen oerbaer 12 lb. 

Comen dese particle, ......................................................................................................... 16 lb.5 sc. 

Item in d'eerste weke van october ghecoft t'Scoenhoven 3 nuwe blaesbalghe ten donrebussen 

en den selven van der wachter lanterne te vermaken in enen coep 12 sc.Item in september 

brochten die goede lude van der Goude t'Scoenhoven op den huse enen ghevanghe dat 1 mate 

knecht was die op den huse in der stoc starf en in t'cloester ghegraven was ghegeven den 

graefmaker die ne halp ofdraghen en bloken en sijn graf makede 9 sc.Item Janne Meeussoen 

en Ghijskin sinen soen die ne holpen ofdraghen en wt den nedersten van der vanghenisse 

optoghen int doetscreen leiden en ter aerden holpen 9 sc.Item Aelbrecht den wyeghelmaker 

van enen doetscreene daer de voirser. knecht in gheleit was 12 sc.Item wt aenbrenghen Gherit 

Molen ghegeven den Vos van enen grafhoute dat men in den zomer van hem hadde en die 

castellein dede maken 2 sc.Item bi Loepic om 2 kennepen reepe daer men de nederste 

valbrugghe mede op treck 4 sc. 

f 49v. 

Item in d'eerste weke van november ghegeven Janne Cossensoen die hi verdient hadde an die 

zeghene te leveren jeghen dat men in de westgraft vïsschen soude 1 ½ dach daer toe doende 

overmits 20d. die hi wtgheleit hadde om gaeren 4 sc. 

Comen dese partiele, ................................................................................................................ 52 sc. 

Item ghegeven Lijsbet Cattenborns van der houdinghe van horen 2 kinderen van Bamisse int 

jaer 71 tot Bamisse int jaer 72 van elke kinde 12 lb. facit 24 lb. Item meister Claise de 

scoelmeester van sinen scoolghelde ende in hueschede van den voirscr. 2 kinderen van 

alreheilighe misse int jaer 71 tot alreheilighe misse toe int jaer 72, 32 sc. Item van de kinde 

dat tot Gherit Wilden woent en van den selven van Gregory tot alreheilighe misse toe voirscr. 

10 sc. Item van enen donaet (leerboek) dien Gijskin hadde 6sc.Item van 2 donaien den kinde 

tot Gherit Wilden ende van veel bladen 15 sc.Item van alrehande regulen (boek met 

gedragsregels) Lijsbetten oudsten soen 3 sc. 

Comen dese particle, ........................................................................................................ 27 lb. 6 sc. 

Item heeft Godevaert van Brabant ghehat binnen den jare van deser rekeninghe. Eerst des 

donredaghes na Petri in februari ten goetdenken des castellein overmids dat hi seide dat hi 

voor sinte Jansmisse niet weder comen en soude en ovcermids 4 sc. sine pande mede te 

lossenen t’Scoenhoven 12 sc. Item den selven in d’eerste weke van julio inder selver 

manieren t’onser vrouwen daghe toe in oest mede wt te wesen 4 sc. Item den selven in de 

leste weke van oest tot kersavont toe mede wt te wesen 8 sc.6d. Item in d’eerste weke van 

december ghegeven den muelnaer van den hofmolen van dat hi mijns heren mostaert molene 

ghebillet hadde 3 sc. Item des saterdags na Lucie ghegeven Loepic van eenen cleene bedde 

dat hi op den huse brocht doe hi eerst bi minen heer quam dat op den huse bleef daer hi of 

tughede op Jan den koc 19 sc.3d. Item op den kersavond Lijsbetten 2 kinderen rieme mede te 

coepen hem mede te gorden 3 sc. Item van Jannes doctrinael in leder te binden op den selven 

tijd 12d. 

Comen dese particle, .......................................................................................................... 50 sc. 9d. 

Item in de leste weke van december rekende Vrederic van der Zevender mine heer van der 

baelluscap van Scoenhoven en van der Goude en was ontset van sinen dienste en beliep sijn 

wtgheven meer dan sijn ontfanc bi dier rekeninghe die hem mijn heer sculdich was als men bi 

der rekeninghe vinden mach die hem Jannes Tolnaer betaelt heeft 5 lb.16 sc.4d. Item ten 

bevelen heer Aelbrecht heeft Jannes Tolnaer ghegeven.Jacop uter coker. van costen die hi 

dede tot. sijns selfs huus binnen den jare 71 t' Scoenhoven legghende omdat hi niet mede in 

dien ordinancie en was van den ghenen die op den huse ghingen eten en den castellein in 

ghescrifte over ghegeven waren overmids dat mijn heer binnen dien jare niet veel 

t’Scoenhoven en was 6 lb.Item omtrint vastelavond int jaer 71 ten bevelen heer Jans van 

Langherak reet Ghisebrecht Muelnaerssoen 2 reisen van Scoenhoven te Zwolle en an heer 

Steven van Zulen om enen boodscap roerende die van Noertwijc van knapen wonende te 

Zwolle die se ontseit hadden om rechts wille dat over enen man tot Noertwijc ghedaen was 

dat mense daer of onghemoeyt liete 9 lb.4 sc. 

Comen dese particle, .......................................................................................................... 21 lb.4 d. 

10
e
 Somma, ...................................................................................................... 115 lb.10 sc.1d.holl. 

f 50. 

Item ten bevelen heer Aelbrecht en Jan Breien omtrent Jacobi gherekent mit Loyaerde daer de 

castellein bi was van des hi t’afteren was van dat hi te Fayt in Henegouwen gheleghen hadde 

bi mijns heren rosse daer hi sijn wedden niet of betaelt en waren van sinte Bavendaghe int 

jaer 70 voert alsoe langhe dattet beliep 15 weken en 5 daghen van elken daghe 3 sc. den franc 

30 sc. gherekent loept 11 franke t’stuc 24 sc. facit 13 lb.4 sc. Item Hector van den selven en 

van der selver tijd s'daghes 4 sc. loept 22 lb.Item rekende Hector wtgheleit voor mijns heren 4 

rosse en tot ene cleenen paerde dat hi daer hadde binnen der voirscr. tijd van 2 stoep zeems 12 

sc. Item van 12 voeten te beslaen 14 sc. Item sinte Loey voor 1 ziec ros 4 sc. Item van 

flassaerde te maken 8 sc. Item 2 loengen 5 sc. Item van enen spanzeele en helster te maken 4 

sc. loept te samen dat an Hector coemt 24 lb.7 sc. Henegouws payment daer of seide Hector 

dat hem in Henegouwen betaelt was 10 lb. soe dat hi t’afteren was 14 lb.7 sc. den franc 30 sc. 

loept 9 franke 13 ½ plagghe, den franc 24 sc. facit 11 lb.9 sc.6d. Coemt te samen dat Jannes 

Hector en Loyaert betaelt, ........................................................................................... 24 lb.13 ½ sc. 

Item ten bevelen heer Aelbrecht ghegeven Godevaert den armborstier op sinte Luciendach 

van enen panssiere dat Louweken de wachter van hem hadde voor sijn panssier en harnasch 

dat hem te Boemel ghenomen was binnen der stede doe se mijns heren veiende ghewonnen 

hadden 15 mottoen t’stuc 13 sc. loept 9 lb.15 sc. Item ghegeven Matkine der waschstre ten 

bevelen Jan Breien van horen loene van kersavont int jaer 71 tot kersavont int jaer 72 van dat 

si ghewasschen hadde dat op de huse te wasschen was en alrande anderen arbeit en dienst 

ghedaen in veel manieren en meest op hoors selfs cost 6 lb. Item Gherijt Molen ghegeven van 

1 veter totter scuten in de grafte daer men se an sluut 6 sc. 

Comen dese particle, ......................................................................................................... 16 lb.12d. 



 Graven van Blois, inv.nr. 48  

72 

Item des donredaghes na derthiendach ghegeven Dirc Beinkine tot mijns heren behoef wt 

sinen bevelen die hi te Huesden ghegeven hadde om enen havic 12 franc francoys t’stuc 22 

sc.6d. loept 13 lb.10 sc. Item des vridaghes in februari ten goetdenken des castelleins en der 

havikiers ghegeven t’Scoenhoven heer Jordaens knecht van Wijc te lancveterghelde van 1 

havic mit enen wijnthonde dien her Jordaens mijne heer sende 5 mottoen t’stuc 13 sc. facit 3 

lb.5 sc. Coemt te samen, .................................................................................................. 16 lb.15 sc. 

Item heeft Jannes wtghegeven binnen den jare van deser rekeninghe om sacke en om 

bigordelen dier hi veel behoeft heeft t’allen tiden als hi minen heer ghelt sende 17 sc.6d. Item 

in d’eerste weke van meerte coft Jannes te Brugghe tot Willams backers eene rieme papiers 

om 53 sc.6d. Item in november hadde Jannes t’Dordrecht jeghen Aernt van Scoenhoven 16 

boeke papiers costen 48 sc. Item binnen den voerscr. jare om fronsijns 37 sc.6d. Item om 

inckt binnen der selver tijd 12 sc. Item ghegeven Jannes Vos van dat hi Jannes Tolnaers 

rekeninghe van den jare voor dese rekeninghe copieerde en dese rekeninghe screef 3 lb. 

Comen dese particle, .................................................................................................... 11 lb.8 sc.6d. 

f.50v. 

Item ghegeven Janne den koc in huescheden van dat hi t’jaer van dese rekeninghe t’harde 

koern op den huse verwaert en verworpen hadde, .............................................................. 22 sc.6d. 

11
e
 Somma, ................................................................................................................. 70 lb.6d. holl. 

5e Somma summarum van al dat Jannes Tolnaer rekent wtghegeven bi deser rekeninghe van 

cleedinghe en alrande dinghen daer toe behoerende van wedden den ghesinde van harnassche 

mit sinen toebehoren van dat hyraude en menestrelen ghehadt hebben, van ghelde dat mijn 

heer selve ghehadt heeft ende van alrande anderen ghemeynen dinghen binnen der tijd en in 

der manieren voirscr. loept an slechten ghelde de plagghe 12d. gherekent, 

 ....................................................................................................................... 2784 lb.19 sc.8d. holl. 

f.51. 

Van alrande dinghen die Janne van Poelgheest souden toebehoeren te rekenen die Jannes 

selve ghedaen en betaelt heeft overmids dat Jan veel wtgheweest heeft. 

In den eersten omtrent kersavond overmids enen groten storm die langhe waeyde en 1 groet 

zwaer opwater soe was die dijc van de Magherhoeve om datter oec des zomers niet veel aen 

ghedijct en was seer wech gheslaghen en ghevreest in te breken soe dat men hem van noede 

helpen most en dikeden daer an op den kersavond, op sinte Stevensdach en op sinte Jansdach, 

Andries Willamssoen, Pouwels Heynensoen, Hanneken Toppaert en Jan Screvel en hadde 

yghelic s’daghes 3 sc. facit 36 sc. Item den selven te verdrinken om der hoechtijd wille 12d. 

Item wrochten die selve na die heylighe daghen elc 3 daghe overmids datter voor en na wel 

70 palen in gheslaghen waren en veel ruws en missen ghevoert hadde elc 8 sc. facit 32 sc. 

Item Dirc Waelwijn 3 daghe 7 sc. Item Kielkijn 4 daghe 9 sc. Item Janne van der Muur van 3 

daghe 6 sc. Item Hanneken Toppaert die 2 nachte t'scip verwaerde en oesde dattet niet te 

gronde en ghinc daer men misse mede aen den dijc voerde 3 sc. Comen desen particle 

ghedaen bi den rade des castellein, ................................................................................... 4 lb.14 sc. 

Item arbeiden an den voirscr. dijc Dirc Heuke 6 daghe s'daghes 5 sc, facit 30 sc. Item Pieter 

Willamssoen sijn knaep 2 daghe 8 sc.Item Everaert die 6 daghe mede arbeide an den voirscr. 

dijc en een scip daer toe leende daer men misse mede voerde s'daghes 4 sc. facit 24 sc. Item 

hadde men ten voirscr. dijc behalven veel houts dat mijns heren was jeghe Meeus 

Wouterssoen an palen 22 sc. Item jeghen Willam van den Borch an palen 22 sc.6d. Item 

jeghen Everaet Bonevaert an palen 16 sc. Item den selven van enen lancweel 12 sc.Item Claes 

Halszwagher van 52 horden t'stuc 6d. facit 25 sc.6d. Item 1 waghen die 4 daghe misse voerde 

ten scepe die men voert an den dijc voerde van elken daghe aenbrocht bi Heinric Everaetsoen 

5 sc. facit 20 sc. Item Floris Gheritssoen ghegeven van den hoflande te eren die 2 campe die 

naest den huse gheleghen sijn dien 7 marghen houden van der marghen 24 sc. bestaet bi den 

castellein loept 8 lb.8 sc. Item Janne den scoemaker van den Nesse te eren die voor 8 

morghen gherekent was bestaet bi den castellein die marghen om 24 sc. facit 9 lb. 12 sc. Item 

had men jeghen Daem uter Nesse 1 brughort coste 2 sc.6d. Item 3 horde de varkene wt mijns 

heren koern mede te weren an Lollaertsteghe bi den castellein 22 ½ d. 

Comen dese particle, .................................................................................................... 27 lb.4 sc.4d. 

Item in junio ghegeven Jacop Willam Rostssoens zwagher wt Loepic van 15 voorlinc sloots te 

maken int Hoflant bi den koern, van den voorlinc bestaat bi den castellein 4 sc.3 d. facit 3 lb.3 

sc.9d.Item dijcken an mijns heren dijc van den Magherhoeve in d'ander weke van julio 2 karre 

wt Berchambacht 5 daghe en hadde elke karre s'daghes mit 2 mannen bestaet bi den castellein 

7 sc. facit 3 lb.10 sc.Item hadden 2 mannen die de aerde effenden op den dijc 5 daghe elc man 

s'daghes 3 sc. facit 30 sc.Item in de leste weke van october ghegeven den hiemraet van 

Langherak van de Magherhoeve van marghenghelde dat si gaderden van 11 marghen van der 

marghen 6d. en 3 quade miten facit 6 sc. 2d. 1 mite.Item in junie ghegeven wt aenbrenghen 

des castelleins Janne Gheritssoen van dat hi mit sinen waghen en paerden 2 daghe misse 

ghevoert hadde uten voerborghe an den dijc van den Magherhoeve 16 sc. Item Floorkin Hein 

Vosken soenssoen mit sinen gheselle in der selver manieren 16 sc. 

Comen dese particle, ............................................................................................ 10 lb. 23d. 1 mite. 

f 51v. 

Item in junio ten bevelen des castelleins ghegeven Janne den Brune van dat hi mijns heren 

banwerc van der Magherhoeve van der lente scouwe verwaert hadde 15 sc.Item den selve in 

de leste weke van julio van dat hi mijns heren thiendewech behoerend ter Magherhoeve 

ghemaect hadde daer hi hem anderen enen dach op arbeide die gheboden was te maken 6 

sc.Item den selven in de leste weke van october van de banwarke van de magherhoeve te 

maken van de scoude 15 sc.Item in oestmaent ten segghen des castelleins ghegeven Eggaert 

den zantvoerre en sinen ghesellen van den koerne te maeyen dat op t'hoflant en op de nesse 

van mijns heren weghen ghesaeyt was des 15 marghen was van den marghen 15 sc. facit 11 

lb.5 sc.Item van den selven te binden bi Matkine des 280 vymmen was van elken vymme 3d. 

facit 3 lb. 10 sc. Item van den selven te mennen bi Jacop van der Spijc en Claes Hermanssoen 

des si menneden 255 vymmen thientvrij en hadden van den 4 vimmen op mijns heren cost 

10d.ø vestaet bi den castellein facit 55 sc.9d.ø Item Aelbrecht den dorsscher van 4 daghen die 

hi den berch leide en enen dach dien hi den berch halp oprechten en 2 daghen die hi torf 

ontfinc loept 7 daghe s'daghes op mijns heren cost 3 sc. facit 21 sc.Item in de weke na 

Ponciani haelde Floerken Vossoen, Heinric Everaetsoen, Jan Loefssoen en Jan van der Muur 

7 vimmen stroes van Cabau mit 2 scuten tot Jan Breeninxsoens costen mit oncosten 10 sc. 

Comen dese particle, ............................................................................................... 20 lb.17 sc.9d.ø. 

Item in de weke voor paesschen brocht Daem Wett 1 scip torfs ontfinc Matken daer in was 14 

last en 11 tal torfs dat goet torf was coste op te doen voeren mit enen wagben bi Jan 

Loefssoen die derdthalve dach daer toe dede 15 sc.Item coste de selve te draghen bi Jacop van 

der Mye, Jan den Vlaminc en Pieter den Loeper 27 sc, Item coste die selve t'ontfaen bi Matkin 

en hoorre maecht 11 sc. Item in september quamen van der Goude t'Scoenhoven die Jan daer 

brenghen dede bi Claes Walichssoen 2 scepe lichts torfs dat eerste hielt 14 last min een dusent 

dat andere 13 ½ last, coste te draghen bi Gijsken Bout en sinen ghesellen 56 sc.Item hadde 

Jacop van den Vliet en Claes Hermanssoen die den voirscr. torf mit horen waghen op 

menneden wanttet in den bos was s'daghes 8 sc. van 6 daghe facit 48 sc. 

Comen dese particle, ........................................................................................................ 7 lb. 17 sc. 

Item onlanghe na jaersdach sende Jan t'Scoenhoven mit Claes Walichssoen scepe 11 last licht 

torve en omtrent 2000 die costen te draghen op enen waghen uten scepe en van der waghen in 

den kelnaer ten goetdenken des castellein bi Pieter den Hoep, Claes Janssoen, Martijn 

Hughensoen en Jacop van der Mije 24 sc. Item van 2 waghene te hueren 2 daghe en wat bet 

die ne opvoerden 22 sc. Item Aelbrecht en Godekijn den dorsschers die ne ontfinghen en die 

sacke ophielden 10 sc.Item in de weke daer vastelavont in quam brocht Claes t'ander scip 

torfs daers mijn heer wt hadde behalven 2 laste die Cattenborn hadde 10 ½ last en 1500 dien 

was opghevoert bi Floorkin Vossoen en Janne Loefssoen die daer of hadden 18 sc. 

f 52. 

Item Aelbrecht en Godeken die ne holpen ontfanghen en den sacken ophielden 8 sc.Item 

rekende Gheier verdronken die ne halp ontfacn 12d.Item van den selven te draghen bi den 

ghesellen voirscr. 20 sc. 

Comen dese particle, ........................................................................................................... 5 lb.3 sc. 

Item ghegeven Heinken uter Nupoert en sinen ghesellen in d'eerste weke van februari van 7 

scuten zants die si ghehaelt hadden na dat Jannes mit hem gherekent hadde van den zande dat 

ten nuwen warke ghebesicht was en si hem oec aen brochten nadat hi sinen rekeninghe daer 

of ghedaen hadde van elker scuut 2 sc.6d. overmids dat die scuut meerre was dan d'andere 

daer hij't sant mede plach te halen facit 17 sc.6d. Item den selven van 7700 steens die si mit 

hoorre scuut uter steenplaetsen ghehaelt hadden van elken dusent 4 sc. loept 30 sc.9d. Item 

Willem Engbrechtsoen ghegeven in de weke na paessen van 1500 steens die men jeghen hem 

hadde en ten nuwen warke ghebesicht waren van den dusent 20 sc. facit 30 sc. Item van den 

selven mit waghene te halen bi Heinric Melissoen en Janne Gheritssoen 4 sc.Item ghegeven 

Floorken Hein Voskensoen in de derde weke van januario van 4 eykenen sparren van den 

slike op thuus te voeren daer men wimme of makede in de coken en van enen houte op te 

slepen daer die draeiboem an t'wedde of ghemaect was en van 1 reise planken op te voeren 2 

sc. Item costen die voirser. 4 sparren t'stuc 18 sc. en van den houte ten draeiboem 20 sc. 

ghecoft jeghen Willam van den Borch loept 4 lb.12 sc. 

Comen dese partiele, ................................................................................................... 8 lb.16 sc. 3d. 

Item wrocht Pieter de screenmaker rechtevoert na kersavont an de wimmen in de coken an de 

venstre in de mantel van der coken an de cribbe in mijns heren stal en an alrande anderen 

warke boven en beneden 9 daghe hadde s'daghes op sijns selfs cost 4 sc. facit 36 sc.Item Dirc 

Heuke an t'selve warc 6 daghe s'daghes 4 sc. Facit 24 sc.Item den selven van 2 mispelboemen 

ronsselstanen die Pieret hadde tot hamerstelen 4 sc.Item tussen kersavont en des vridaghes 6 

daghe in februari wrocht Jan Koec ten bevelen des castelleins all t'voirscr. warc an d’overste 

brugghe an de brugghe en poerte bi der smit an t'varkenscot en aen die brugghe die van den 

huse ten marctvelde waert gaet 18 daghe hadde s'daghes op sijns selfs cost 3 sc. facit 54 sc. 

Item Pieter Willamssoen an t'selve 2 daghe maken 6 sc.Item ghegeven Herbaren den 

wapenmaker van 11 weden basts die men van hem hadde te nuwen warke den scoorsteen van 

den coken mede te steygheren en ten scoersteen van den onderscote na dat van den anderen 

baste die men ten nuwen warke hadde mit hem gherekent was van der wede 2 sc. 6d. facit 27 

sc.6d.Item januari arbeide Jan van der Muur 4 daghe puun wt draghende den harden steen 

hemelende en anders doende dat hem die castellein beval hadde s'daghes 2 sc. 

facit 8 sc. Comen dese particle, .................................................................................... 7 lb.19 sc.6d. 

f.52v. 

Item in d'ander weke van meerte wt aenbrenghen des castelleins ghegeven 2 dakers die elc 2 

daghe stoppeden int voorborch daers te doen was 10 sc. Item op die selve tijd ghegeven 

Godeken Zweederssoen en Aelbrecht Muelnerssoen die elc 2 ½ dach ghearbeit hadden den 

dakers helpende en den man die den wijngaert kortede en anderswaer elken s'daghes 2 sc.3d. 

facit 11sc.3d. Item in de voirscr. weke wrocht Jan Maes op thuus enen dach alrande dinghe 

makende die te broken waren en hem die castellein beval te maken in t'voorborch en buten an 

die hecke hadde sinen cost en 4 sc.Item Magnus ghegeven enen dach huere die hi verdiende 

onlanghe na kersavont doe men die planken hemelden boven de stal om te legghen droeghen 

daer hi an verdiende 2 sc.Item in de weke voor paessen ghegeven Janne Dirx Kempensoen 

van 4 daghe die hi ghedect en ghestopt hadde overal daers te doen was en hem die castellein 

beval sdaghes 2 ½ sc. facit 10 sc. Item Jacop den Zassen ghegeven van theene en van 

lecgaerden die men ten voirsc. stoppen en decken ghebesicht hadde 11 sc.7 ½ d. Item 

Godeken en Aelbrecht van 5 daghe die si ghearbeit hadden mitten decker en in den hof 

gherekent op den paesavont elken s'daghes 2 sc.3d. facit 22 sc.6d- Item wt aenbrenghen des 

castellein ghegeven Janne Breeninc van 7 vimmen stroes sluux dat men jeghen hem hadde 

van der vymmen 2 sc. facit 14 sc.Item bi den castellein ghegeven enen gheselle in d'eerste 

weke van meye die ene dach ghearbeit hadde hendinghen mit risen te maken om die hove en 

voor t'koern daers te doen was en die castellein beval 3 sc.6d. 

Comen dese partiele, ..................................................................................................... 4 lb.8sc.10d. 

Item binnen der eerster maent na paessen wrochten Pieter de screenmaker en Jan Maes 

t'Scoenhoven op den huse verlegghende den zolre die boven den wymmen van der coken is en 

alle de planken reedende en legghende van den zolre die boven den voirscr. solre is en van 

alle den zolren op den nuwen toern, Pieter voirscr, l3daghe en Jan Maes voirscr. 16 daghe 

elken s’daghes op mijns heren cost 4 sc. facit 5 lb. 16 sc.Item waren Pieter en Jan voirscr. tot 

Scoenenberch tot Otte Muelnerssoen daer si hieuwen witboemen hout taerdzen of te maken 

elc 3 ½ dach elken s'daghes op hoors selfs cost 6 sc. des der steden die helft aen quam, want si 

t'hout half hadde loept dat minen heer beliep te ghelden 21 sc.Item des saterdaghes na beloken 

paessen ghegeven Janne van der Muur van 8 daghen die hi ghearbeit hadde mit Pieter den 

screenmaker en Janne Maes die planken draghende daer si se behoeveden doe si den solre 

leiden en anders doende dat hem die castellein beval s’daghes 2 sc.3d. facit 18 sc.Item den 

selven des saterdaghes na astensioensdach van 9 daghe die hi ghearbeit hadde ten bevelen des 

castelleins den hof te spitten, puun en vuilnisse van den huse te draghen en ander dinghe te 

doen s'daghes 2 sc.3d. facit 20 sc.3d. Item doe Pieter en Jan Maes voirser.te Scoeneberch 

waren daer mit hen Gielis die houtsagher ende Mathijs die hem holpen en t'hout an bloken 

sneden 3 ½ dach hadde s'daghes 8 sc. daer mijn heer die helfte of betaelde maect 14 sc. Item 

coste t'voirscr. hout op te doen uter haven 18d. Item Claise Marijn van den scepe te hueren 

daer t'hout mede ghehaelt was 3sc. 

Comen dese particlen, .................................................................................................. 9 lb.13 sc.9d. 

1
e
 Somma, ........................................................................................... 106 lb.16 sc.5d.ø holl, 1 mit. 

f.53. 

Item ghegeven Gielis den houtsagher en Mathijs voirscr. van waghenscote dat si gbesneden 

hadden tot vederlisse ten zolre boven den wymmen van der coken van 12 sneden 3 sc.9d.Item 

wt aenbrenghen Pieter screenmaker ghegeven 2 vreemden saghers des saterdaghes na 

pinxteren die 3 ½ dach ghesaecht hadden borden van den voirscr. witboemen houte daer men 

taerdzen of makede die mijn heer hadde s'daghes 8 sc. facit 28 sc.Item wrochten Pieter de 

screenmaker, Jan Maes en Martijn 22 taerdzen makende spaden houten en bilen te stalen en 

anderen dinghe makende die men op die reise voor Lobede hebben soude elc 2 daghe s'daghes 

ygheliken 6 sc. facit 36 sc.Item Jan Mande van enen dach dien hi hem halp 6 sc.Item Matize 

die mit enen gheselle van der Goude 1 ½ dach saghede borde ten taerdze 12 sc.Item in de 

weke voor pinxteren doe men die glase in settede op de taelgerie en anderswaer wrocht Pieter 

de screenmaker ene dach op thuus daers die glasemaker te doen hadde en daer na ene halve 

dach an den zijl door den damme bi Willams barbiers hadde op mijns heren cost 6 sc. 

Comen dese particle, ................................................................................................... 4 lb.11 sc. 9d. 

Item in julio dede die castellein coepen jeghen Meeus Wouterssoen en Evert (Bovent) 1 stuc 

houts 2 stocke of te maken om dat hi sine vanghen niet al setten en konde coste eersts coeps 

12 scilde t'stuc 12 sc. facit 7 lb.4 sc.Item van den selven te saghen en van traphoute te saghen 

ter vanghenisse mede te gaen wt aenbrenghen Pieter screenmakers 20 sc.Item coste t'hout ten 

voirser. trapgraden jeghen Willam Kielensoen 6 sc.Item wrochten Pieter de screenmaker en 

Jan Koec an de voerscr. 2 stocke die elc van 12 gaten waren en an enen anderen stoc van 3 

gaten mitten arbeide van den houte van den slike te winnen gherekent voor de castellein elc 7 

daghe Pieter s'daghes 6 sc. Jan Koec 5 sc. loept te samen 3 lb.17 sc.Item van 1 scute daer men 

des voirscr. houts deel mede in de stede voerde want die poerte toegheleit was 12d.Item 

ghegeven Pieter voirscr. van 10 pieke te reeden te rechten en te       ijseren in julio van den 

ouden scaften die op de fourie laghen van den stucke 2 sc.9d. facit 27 sc. 6d. 

Comen dese particle, ................................................................................................. 13 lb.15 sc. 6d. 

Item omtrent Jacobi wrochten Pieter en Jan Koec voirscr. op den huse en makeden alle die 

venstre die ten nuwen toorn behoerden en rechtede den berch en makeden een nu oer an 1 lan 

daer si toe deden elc 5 daghe des Pieter hadde s'daghes op sijns selfs cost 6 sc. en Jan Koec 

s'daghes 5 sc. loept 55 sc.Item Pieter Willemssoen van 3 daghen an t'selve warc 15 sc.Item 

van enen stuc houts ieghens Fyen Dirc Heuken daer t'lan mede ghelappet was 5 sc.Item ten 

ombieden mer vrouwen waren die voirscr. 2 stocke te Boemel waert ghesent em doe so op 

den weghen waren creghen mijns heren vijanden Thiel soedat die scipman op die tijd weder 

keerde er brocht die stocke weder t'Scoenhoven daer si costen op te doen bi Ghijskin Bout en 

sinen ghesellen 12d. Comen dese particle, ........................................................................ 3 lb.16 sc. 

f 53v. 

 Item omtrent Bamisse costen 150 elsen en esschen boeme te halen uten bossche van der 

Goude die grafte van den huse mede te overpalen ghehaelt bi Voppen den tymmerman 

Overmids dat hi door de Goude neffens t'bosch voer daer men dat hout ghehouwen hadde 4 lb 

16 sc.Item hadde Daem Melissoen van den houte mit sinen waghen voor t'nuwe bouhuus te 

voeren 12 sc. Item Ghijskin Stove en Ghijsken Gheritssoen diet uten scepe deden en holpen 

laden en omladen elc 5 sc. facit 10 sc.Item Gielis den sagher en Aelbrecht Boenync die enen 

dach sneden hout daer men de palen mede te samen naghelen soude 7 sc.Item in de weke voor 

sinte Victors dach doe men de grafte overpaelde van de stede muur tot an de boemgaert daer 

die toorn in staet arbeiden en holpen palen Ghijssen Gheritssoen 3 ½ dach hadde 11 sc. Item 

Clonkaert van de selven 12 sc.Item Godeken den draever van den selven overmids dat hi 

mede scarpte 13 sc.Item wrochte Hein Scut 5 ½ dach en Willam Kiel 6 daghe die voirscr. pale 

scarpende een deel wilghen houwende en voert tot 2 steden 2 graften overpalende hadden elc 

s'daghes 5 sc. facit 57 sc.6d.Item Janne de Scut van de selve van 2 ½ daghe s'daghes 5 sc. 

Facit 12 sc.6d. Comen dese partiele, .............................................................................. 11 lb. 11 sc. 

Item omtrint den voirser, tijd wrochten Jan Maes en Mirtijn de nederste valbrugghe 

vermakende die mit alle quaet was en si vermakede dat men se nachts optrecken mocht. Elc 4 

daghe ygheliken s'daghes 5 sc. facit 40 sc.Item arbeijde Claes Gheritssoen, Jan van den Veen, 

Aernt de wachter, Wouter van der Meer en Jan Eessensoen alle die stoven snoeyende, rise 

houwende van den Magherhoeve en die boemgaerde omme tunende van den doornboem bi 

der hofpoerte. Ele 9 daghen ygheliken s'daghes tot horen cost 2 sc.6d. facit 5 lb.12 sc.6d. Item 

ghegeven Claise Hermanssoen van dat hi t'valchuus t’oesteinde van de stalhuse dat mit teglen 

ghedect is t’molkenhuus ende die smit de noertzide van den groeten bouhuse altemael en 

d'ander zide tot der halver dueren toe leemde daer hi leem en alle dinghe toe leverde van coste 

en arbeide op mijns heren cost al te samen gherekent 26 scilde t'stuc 12 sc. facit 15 lb.12 sc. 

Item den selven van stoppen 8 sc. 

Comen dese particle, .................................................................................................. 23 lb.12 sc.6d. 

Item in d’eerste en in d'ander weke van october doe men die muur int voorborch hoeghede 

wrocht Jan van der Muur steen en moerter draghende 6 daghe en Heinken van Lumen an 

t'selve 7 ½ dach yghelike s'daghes op hoors selfs cost 3 sc. facit 37 sc.6d.Item Jacop van der 

Spijc die 7 daghe steen en zant daer toe mennede mit sijns selfs waghen 36 sc.Item Wouter 

Pieterssoen die hem halp den steen op den waghen en van der waghen doen 18 sc.Item van 2 

scuten te hueren die men hadde 10 daghe lanc daer men mede paelde en die men hebben most 

doe men de valbrugghe vermakede van elker scute s'daghes te huere 12d facit 20 sc. Item 

wrocht Dire Tornier an t’voirscr. Voorborcht hem anderen 6 ½ dach en hi hadde te voren op 

den huse ghewrocht an den wendelsteen voor Lubbrechts camer die trappen te vermaken en 

die steyghergaten van den nuwen warke te stoppen en na andere dïnghe 3 ½ dach loept 11 

daghe s'daghes hem anderen op sijns selfs cost 9 sc. facit 4 lb.19 sc. 

Comen dese particle, .................................................................................................. 10 lb.10 sc.6d. 

2
e
 Somma, .......................................................................................................... 67 lb.17sc.3d. holl. 

f.54. 

Item ghegeven Claise den leemplacker van dat hi den nuwen vierkanten toorn boven aerde en 

leemde en daer op estrickede mit stenen jeghen den reghen dat die balken en planken niet 

verrotten in die 3de weke van november 33 sc. 6d.Item was onder die aerde ghespreyt 1 ½ 

vymme roets coste 8 sc. Item hadde hi daer toe 1 scute leems coste 3 sc.6d. Item Janne van 

der Muur des saterdaghes voor Katharine van 6 daghe die hi ghearbeit hadde de stalle te 

missen boven en beneden alrande ander warc doende daers te doen was s'daghes 2 sc. facit 12 

sc. Item omdat die voirscr, toorn niet wel ghemaect en was en hi lac alst reghende soe wrocht 

an Tornier om te verbeteren en dicht te maken in d’ander weke van december alleen 3 daghe 

en hi hadde 1 ½ dach ghewrocht mit Ghijskine haerde makende in heer Jans camer van 

Langherak en heer Aelbrecht int nuwe warc hadde van de voirscr. 4 ½ daghen 21 sc.Item 

Heinken van Lummen van 4 daghe die hi aerde droech en arbeide an t'voirscr. warc s'daghes 2 

sc. facit 8 sc. Item Janne van der Muur van den selven van 2 ½ dach 5 sc. Item Kielkine van 3 

daghe 6 sc. Item van leeme dat Tornier ten voirscr, toorn besichede Egaerde den zantvoerre 

12 sc. en Daem Koerenbec 3 sc. loept 15 sc. Item Janne Meynaert van dat hi 2 daghe aerde 

droech ten voerscr. warc 4 sc. 

Comen dese partiele, ........................................................................................................ 5 lb. 16 sc. 

Item omtrint Martini ghegeven Willam van der Borch van 1 houte dat men jeghens hem 

hadde ghenomen bi Pieter den screenmaker dat in de coken ghebesicht was 24 sc. Item den 

selven van planke die Pieter ghehaelt hadde en hem ghebrac doe hi en Jan Maes den zolre 

leiden 9 sc. Item tussen sinte Marttijnsdach in den winter en kersavond wrocht Jan Maes op 

den huse en greiede binnen heer Aelbrechts camer op t'nuwe warc daer alrehande dinghe in 

ghemaect sijn en makede in de selve camer 2 betsteden en in de camer daer recht onder 2 

betsteden en recken in beiden en makede wimmen in de coken wantter buten den scoorsteen 

te luttel was eene trappe ter camer van den coken die boven den put is ende op t'overste van 

den nuwen toorn een nuwe valdore en beneden wrocht hi an de cribbe ende reuffen in den stal 

en oec an de nederste brugghe en an alrande ander warc al te samen 25 daghe op sijns selfs 

cost 4 sc. en Martijn Eggaertssoen an t'selve 12 daghe s'daghes 4 sc. loept te samen 7 lb. 8 

sc.Item bi Janne voirscr. om sparren tot recken en tot speren in de coken. Jeghen Willam van 

der Borch 4 grote speren t'stuk 2 sc. 2 cleene speren 2 sc. en 1 ijselbort l8d. loept 11 sc.6d. 

Item Heine van Gelre en Mathijs van dat si 73 waghenscot sneden die ten voirscr. warke 

gheoerbaert waren om dattet quaet en hart sniden was 24 sc. 

Comen dese particle, .................................................................................................. 10 lb.16 sc.6d. 

Item ghegeven Heinken den zantvoerre en sinen gheselle van 14 scuten sands die si minen 

heer ghehaelt hadden dat ghebesicht was an de muur int voorborch en an die straet dierre 

vermaect was, van der scute 3 sc. facit 42 sc. Item van eenre scute te huere die men hadde doe 

men t'groete bouhuus leemde daer men t'leem in voerde overmids datter scade an ghedaen 

was van 2 korven die daer in ghebroken waren 12 sc.Item in november wrocht Pieter 

scoenman die straet vermakende tussen den nuwe bouhuse en die hofpoerte daer si te broken 

was 7 ½ dag hadde s'daghes 6 sc. facit 45 sc. Item Gheenmanne sinen upperknechte van den 

selver tijd 14 sc. Item omtrint pinxteren gherekent mit Arnde Dulleken den glasemaker van 

Utrecht die ghemaect hadde zeder kersavont daer voor lestleden die glase venstre in de coken 

int tridzoor van der coken en 2 groete glas venstre in den kelre onder die coken, 

f 54v. 

In heer Jans camer van Langherak 1 groet en 1 cleen venstre en op die taelgerie boven en 

beneden 11 venstre dese hielden al te samen 157 voet glas coste die voet 2 sc. facit 15 lb. 14 

sc. Item den selven van stoppen tot 2 reisen 14 sc. 

Comen dese particle, ....................................................................................................... 22 lb.11 sc. 

Item ghemaect binnen den jare van dese rekening bi Ludekin Dirxsoen den slotemaker 

t'Scoenhoven eerst van 1 oude toem te vermaken en van ene warvel in enen voetzoele te 

maken dat Quarlet maken dede 3 sc.Item den selven 2 ghebitte verteent 4 sc.Item an die 

mostaert molen 1 garde en 1 pinneken 18d.Item Jakemijn an t'coffer daer men de tortyssen in 

leyt 2 hanghelisse 2 sc.6d. Item Lubbrecht tot sijnre camer 1 slotel. Jan Aelbrechtsoen ter 

scapraden daer die roeten keerssen in legghen 2 sloten. Jacop uter coken van den vleiskelre 1 

slotel. Gherit Molen van der duere bi Anskin huse 2 slotel. Cattenborn ten selve 1 slotel. 

Gherit den Wilde tot mijns heren coffer 2 slotel. Boudeken van sijns oems kamer 1 slotel. 

Pieret van der smit 1 slotel. Aernt den armborstier ter camer daer t'scut leit 1 slotel. Colijn tot 

mijns heren coffer 2 slotel. Janne Breyen, Janne de koc en Hermanne ter coken 4 slotele. 

Willeken Mchaus knecht tot Michaus camer 1 slotel. Den selven ter camer daer men duven in 

hout 2 slotel. Der castelein van den zolre int valchuus 1 slotel Janne de koc van den bachuse 1 

slotel. Colijn van mijns heren camer en van de warderobe 3 slotel. Willeke Michaus knecht 

van der preeyele after de stal 2 slotel. Des borchgrave knecht van Montfoert 1 slotel. Den 

dorsschers ten dorschhuys 2 slotele, den castelein ten cluuster van den zijlken enen slotel. 

Janne van Brakel tot sijnre camer 1 slotel. Jannes den Coster tot enen lockette an avelijn 2 

slotel. Coste elc slotel voirscr. 12d. facit 35 sc.Item tot enen nuwen screene op de taelgerie 

mit 2 leden 2 sloten en 2 slotele en 6 karmeren costen 20 sc.Item ten draeyboem bi den wedde 

1 nu slot mit 4 slotele 10 sc.Item mine heer 4 ghespen an scalotsen 12d.Item t'cluusterslot van 

den hecke te Loepic waert bi der brugghe te vermaken mit enen slotel en cramme daer toe 

18d.Item 1 nu cluuster tot enen vischkare en den stoc daer ment mede sluut te beslaen 5 

sc.Item 1 nu slot ten zolre boven der coken mit 2 slotele 9 sc.Item den castellein t'slot 

vermaect van den boemgaerde daert duufhuus in staet en 3 slotele daer toe 4 sc. Comen dese 

particle, ......................................................................................................................... 4 lb.16 sc.6d. 

Item ghemaect bi Ludekijn voirscr. den castellein en Gherijt Molen 5 cluusteren ten stocke 

t'stuc 9 sc. facit 45 sc.Item mijn heer 2 ghespen tot sinen zwaerde 6d.Item in mijns heren stal 

1 roskam vermaect 12d.Item den castellein 1 nu cluuster ten speyker an t'hoflant mit 2 

bandekijn 4 sc.Item mine heer 2 riemken daer men panssers mede opgort te ghespen en te 

beslaen en van 1 ghespe tot ene zwaerde 4 sc. 3d. Item Jannes den Coster 1 slot of en aen 

gheslaghen op die fourie ende van den slote van den tridzour in de sale of en aen te slaen 2 

sc.Item 1 nu slot mit 2 slotelen an de duere van den kelnaer van den nuwe warke an de plaetse 

15 sc. Item Lubbrecht 1 slot an een screenken en 3 ghespen an 1 panssier 6 sc. Item 2 slotel 

tot eenre kisten daer men spaden en bilen mede opvoerden in Ghelrelant en 4 hoecbande daer 

toe 5 sc. Item Quarlet 1 slot an een screen daer hi sine zadelen in sluut mit 2 slotele 6 sc.Item 

t’slot van den bottelrie te vermaken 12d. Item Gherit Molen 1 koubeitel die ghevanghen mede 

wt te slaen 12d.Item totten groeten witten hont 1 halsbant 12d. Item ter dueren bi Anskin 

pipers huse 1 nu slot van binnen en van buten slutende 12 sc.Item an den wijn kelnaer 1 

nuesken 12d.Item Colijn 

f 55. 

1 blakerkin in de waerderobe 2 sc.Item 2 blakers an den mantel van de scoorsteen in de zael 

20 sc. Item van de slote van den scapraden in de coken te reeden 2 sc.Item an die cleen poerte 

daer men duer gaet van den huse ter stede waert een nu slot mit enen slotel wanttet oude niet 

en docht 12 sc.Item Pieret 3 drael 3 ghespen en 1 roskam 6 sc.Item Quarlet in mijns heren stal 

4 roskam 16 sc. Item Pieret 1 kiste te vermaken in de smit 2 sc. Item 1 war-vel van half zeele 

met eenre ghespe 1 sc. Item Quarlet 1 paer steghereepe te vertenen en 1 nu ghebit 6 sc. Item 

Steven 1 paer steghereep te vertenen mit ghespen 3 sc. Item Hector 1 drael mit 2 ghespen 

12d.Item Quarlet 5 honde coppel en 4 nuwe halsbande van wijnthonden 24 sc.Item Lubbrecht 

4 nuwe steecsciven 24 sc. Item den selven 1 rinc en 7 boutken in steecsciven 3 sc. Comen 

dese particle, ............................................................................................................... 11 lb.12 sc.9d. 

Item binnen den jare van dese rekeninghe ghemaect op den huse t' Scoenhoven bi Roelof den 

smit eerst 2 boghelen an 1 waghen 3 sc. Item 2 bladen ter overste dueren van den nuwen 

vierkanten toorne 10 sc.Item 2 bande an enen stoc 8 sc.Item 6 spilen voor eene speye te 

vermaken 3 sc. Item costen alle die wijntijseren tot allen den nuwen glasvenstren die binnen 

desen jare op den huse ghemaect waren en voor gherekent staen 54 sc. Item 25 spaden die 

men voor Lobede hadden daerre mer 6 of weder quam stuc 6 sc.en 12 bilen t'stuc 7 sc.6d. 

loept te samen 12 lb. Item 1 veter an die lederen daer men ten vanghenen ghinc 4 sc.Item 1 

grave Gherit Molen 5 sc.Item een overval op den grote ronden toorn en 2 crammen daer men 

vanghenen sloot 2 sc. Item van 2 groeten ganspannen te vermaken 20 sc.Item 1 emmer te 

beslaen die men int bachuus hadde 4 sc.Item 2 paer hanghelisse an t'varkenscot 8 sc. Item 2 

bande an d’overste valbrugghe 12 sc.Item ter selver brugghe 2 groete naghele 3 sc.Item van 

donrebus haken en van enen harsseniere daer men vier in draghet te vermaken 8 sc. Item 1 

hanghelis an t'hec bi der cinghel 2 sc. Item 2 rieke 8 sc.Item 3 scueten mit horen crammen an 

de nederste poerte 5 sc. Item van den cleene nuwen stocke te beslaen 18 sc.Item van den 2 

groeten nuwen stocken te beslaen die elc 12 gate hadden 7 lb.4 sc. 

Comen dese partiele, ......................................................................................................... 28 lb.12d. 

 Item ghemaect bi Roelof voirscr. 1 bitte en 1 bant en 2 slote in de bitte van den berghe 15 

sc.Item in den coken an die wimmen an groeten spikeren 14 ½ pont weghens t'pont 18d. facit 

21 sc. 9d.Item 1 clinke en 1 cramme ter duere van den coken camer boven den putte 18d.Item 

2 bladen ter dueren in den kelnaer daer men ten putte gaet 14 sc.Item 2 roesters te vermaken 6 

sc. Item 31 paer cruchanghelisse daer de venstre van den nuwen toorn mede ghehanghen sijn 

t'paer 4 sc. facit 6 lb.4 sc.Item 1 paer hanghelisse op d'overste staedze van den toorne daer de 

valdeur ghemaect is voert in wateren 8 sc.Item op heer Aelbrechts camer 2 paer hanghelisse 

verteent 12 sc.Item aldaer 4 haken 4 bouten en 4 crammen 2 sc.Item van enen mortierstoc te 

binden 2 sc.Item van den boeme te beslaen die voor die hofpoerte leit 4 sc.Item van enen 

leescotel Janne den koc 8 sc. Item 12 paer scamelen te biten 24 sc.Item ter nederste 

valbrugghe 

f 55v. 

die twewarf vermaect is omdat mense niet op trecken en mocht 3 hanghelisse 2 bande en 

crammen 24 sc.Item ter selver 2 bande 1 paer hanghelisse 12 sc.Item ter selver 3 bande en 1 

hanghelis 33 sc.Item ter selver 1 hanghelis 30 sc.Item ter selver 4 ijseren boute 8 sc.Item ter 

selver 2 warvelen 8 ½ pont weghende 8 sc.6d. Item in de coken den groeten treeft vermaect 

want die voeten al versleten waren woech die nuwe treeft 48 pont daer jeghen te baten voor 

25 pont die d'oude treeft woech 13 lb. soe blijfts te ghelde 35 pont en men hadde an de nuwe 

muur int voorborch 1 tralye woech 23 pont en 1 palmede die de castellein make dede mede te 

verzekeren den zomer daer de sael langhes mede ghebonden is boven de nederste staedze 

wooch mit horen spikeren 58 lb. Coemt te samen 116 lb.weghens t'pont 12d. facit 5 lb.16 sc. 

Item binnen den alingher jare van dese rekeninghe ontfacn bi Gherit Molen ter tymmeringhe 

die op den huse en beneden ghetymmert is aenbrocht mit enen kerfstocke 3800 middelnagle 

daer de twevoudighe middelnaghel in gherekent sijn t'hondert 6 sc. 4500 laschijseren t'hondert 

3 sc. en 4800 scosspikeren t'hondert 18d. loept te samen 21 lb. 15 sc.Item bi Janne Roelofs 

broeder ghemaect ten screenen daer men donrebussen in leyt 2 verheven sloten mit 4 slotele 

costen 20 sc.6d. Item Arnde den armborstier 9 spanhaken t'stuc 2 sc. facit 18 sc. 

Comen dese particle, .................................................................................................... 47 lb.7 sc.3d. 

3
e
 Somma, ................................................................................................................ 131 lb.l2d. holl. 

6e Somma van Jannes Tolnaers wtgheven van alrehande dinghen roerende Jannes bedrijf van 

Poelgheest en alrehande tymmeringhe behoerende ten huse t'Scoenhoven in der manieren 

voirscr. loept an slechte ghelde de plagghe 12d. gherekent, 

 ........................................................................................................... 305 lb.14 sc. 8d.ø holl.1 mite. 

f 56. 

Van boodscappen en van reisen. 

Dit is wtgheven Jannes Tolnaers dat hi wtghegeven heeft van mijns voirscr. gheduchts heren 

weghen heer Jans van Bloys van brieven te draghen die van sinen weghen en om sinen 

oerbaer ghesent sijn van coste in boodscappen en in reisen van sinen weghen ghedaen daer hi 

selve niet mede gheweest en heeft en van alrande oncosten roerende van den voirscr. brieven 

boodscappen of reisen. In der manieren dat hier na volghet en binnen der tijd voirscr. 

In den eersten des daghes na kersdach ghesent t'Scoenhoven den hiraut mit mijns heren 

brieven te Ghelrelant waert an den biscop van Utrecht daer hi lach bi mer vrouwen van Cleve 

dien hi vant tot Arnem en was wt 6 daghe overmids dat hi over Huesden over 

s'Hertoghenbosse over Grave reet en van daen weder omme den selven wech en tot Vyanene 

en voert tot Aernem en rekende verteert overmids 17 plagghe vervaren onderweghe wanttet 

lant vol waters was 55 sc. Item op die selve tijd ghesent Jacop den messagier van Scoenhoven 

te noert hollant waert mit mijns heren brieven an den heer van Brederode en heer Gherit van 

Heemsteden roerende dat si t'Scoenhoven comen wouden op enen dach die hem ghenoeghede 

bi den dadinghe te wesen tussen mine heer en den heer van Arkel en doe Jacop weder 

t'Scoenhoven quam mitter andwoerde was hi voert t'Dordrecht ghesent bi mine heer te peerde 

die ne voert sende van daen t'Utrecht mit eene brieve an heer Aelbrecht dat hi t'Scoenhoven 

quarne verteerde 2 daghe wtsijnde mitte peerde en 4 daghen sonder peert doe hi in noert 

hollant was mit oncoste van varen 28 sc. 

Coemt te samen, 4 lb. 3 sc. 

Item des anderen daghes na kersdach ghesent Heinken van Scoenhoven te Zeelant waert mit 

mijns heren brieven an die stede van der Tolne roerende van den knapen die van den scapen 

daer ghevanghen waren en voert mit brieven an den here van der Veer, den heren van sinte 

Martijns dijc, heer Gielis van Arremuden, heer Raessen van Borselen, heer Claise van 

Reymerswael, heer Henric van der Veer, heer Janne van Culenborch, heer Janne en heer 

Heinric van Rinesse, Wolfaert van Everinghe en Janne van der Maelstede roerende dat si hem 

zaten wouden mit minen heer ghewapent te riden op 1 reise bereet te wesen als hij't hem 

weten liete en was Heinken wt 8 daghe en rekende verteert overmids wel 24 plagghe die hi 

vervaren hadde om dattet een onweder was al wt behalve 12 plagghe die een bode hadde die 

de boodscap in Borssele dede om de boodscap snellen welke 12 plagghe Willem Aloudssoen 

rekenen sal en brocht Heinken andwoerde van allen den voirghenoemden, 45 sc.6d. 

Item des voirser, daghe na kersdach ghesent Claes Heinensoen mit mijns heren brieven in den 

stichte van Utrecht an de borchgrave van Montfoerde en sinen soen heer Roever en 

Ghijsbrecht van IJsselstevn sine neve, heer Gherijt van Pollanen, Zweder van Zulen en sinen 

broeder, heer Willem van Egmonde en heer Steven van Zulen, heer Wouter en Willam van 

M....., heer Ghisebrecht van Starkenborch, heer Ghisebrecht van IJselsteine, heer Herbaren 

van der Woert en Jacop van der A. roerende die voirser. saken van dienste hadde 6 daghe 

wtsijnde overmids dat hi veel vervaren hadde om des waters wille dat in de lande was 30 

sc.Item op de selve tijd ghesent Aelbrecht Boemkijn mit gheliken brieven in zuut hollant an 

heer Willam van Dronghelen en sinen broeder heer Willem van der Merwede de welke hi ten 

Bosch soeke most en 

f 56v, 

na volchen tot horen huus overmids dat si van daen ghereden waren voert an Janne Oudelant 

en Goeswijn sinen broeder Mon Dirxsoen, Dirc van Wijc en Wouter van den Wael hadde 6 

daghe wtsijnde overmids oncost van varen 30 sc. 

Coemt te samen, ......................................................................................................................... 3 lb. 

Item op den selven tijd ghesent Gherijt Pieterssoen mit gheliken brieven an heer Willam van 

Cralinghe en Oudzier sinen broeder, heer Aelbrecht van der Wateringhe, heer Janne van 

Groenevelt en Willem van Foreest roerende die voirser. sake en was daer om bi Rotterdamme 

van daen voert te Delf, in de Haghe en daer omtrent en voert te Rensborch daer hi heer Janne 

van Groenevelt ende heer Aelbrecht vant die daer waren ter feesten van alrekinderen dach, 

hadde 4 daghe wtsijnde 17 sc.Item op de selve tijd ghesent Corte Heinken mit gheliken 

brieven in noert hollant en voert in Texel an den heer van Egmonde, den borchgrave van 

Leiden, Willem van Naeltwijc, heer Gherijt van Poelgheest, heer Barthelmeeus van Raphorst, 

heer Reynier Dever, heer Floris van Adrichem, Janne van der Loechorst, Dirc van Alfen, 

Kercmanne, Wilant, Gherijt van Oesterwijc en Coene sinen broeder en was Heinkin wt 14 

daghe overmids dat hi ene wile in Huusdunen legghen most omdat hi niet overcomen en konst 

om des onweders wille hadde overmids dat die vere costelic waren 36 sc. 

Comen dese particle, ................................................................................................................ 53 sc. 

Item op den jaersavond omboet mijn heer sijn pipers bi hem te comen t'Dordrecht dat si een 

scip ghewonnen hadden mede te varen omdat men aen gheene paerde comen en kunde en 

waren op de reise ghecomen en mosten wederkeren om des storms wille en op de jaersdach 

soe si an der werf omboden waren voeren si in die Nyepoert en van daen voert door t'lant en 

quamen des vridaghes avonds weder te scepe en rekenden vervaren en van coste en oncoste 

wech en weder 30 sc. Item des saterdaghes daer na was Jacop de messagier over ghesent te 

Langherak bi heer Janne mit ene brieve van den heer van Brederode en vervoer 1 plagghe en 

heer Jan senden voert t’Utrecht om heer Aelbrecht overmids dat die heer van Brederode en 

heer Gherit van Heemsteden t'Scoenhoven laghen mijns heren wachtende en verteerde Jacop 

en vervoer eer hi van Scoenhoven t'Utreclit quam 5 sc.2d.Item coste een scute te huere daer 

heer Aelbrecht mede ghevoert was van Utrecht t'Scoenhoven des sonnendaghes daer na 6 sc. 

1d. Item onlanghe na kersavond ten bevelen heer Jans van Langherak was Peter Katrinensoen 

ghesent van Scoenhoven tot Noertwijc an den scout aldaer om 1 deel nette t'Scoenhoven in de 

graften mede te vissen als mens te doen hadde verteerde an die reise een deel nette 

brenghende mit oncoste van scuuthuere wech en weder 15 sc. 

Comen dese particle, ........................................................................................................... 56 sc.3d. 

Item des saterdaghes na derthiendach voerdeMichiel Zomer heer Aelbrecht van Scoenhoven 

t'Utrecht en brocht weder 2 vate Amersfoerts biers en des sonnendaghes avonds in der nacht 

voer die selve Michiel weder t'Utrecht heer Aelbrecht halende tot mijns heren bevelen om des 

dadings wille dat wesen sonde tussen hem en de heer van Arkel en voer Michiel ghins al bi 

nachte en brocht heer Aelbrecht des manendaghes weder t'Scoenhoven hadde van beide reisen 

22 sc.Item des voirscr. manendaghes was Magnus ghesent mit mijns heren brieven van 

Scoenhoven te Rineghem an den heer van Egmond roerende dat hi bi hem t'Scoenhoven 

comen woude en dat was om heer Reyniers Evers wille en doe Magnus weder t'Scoenhoven 

quam sende Jannes Tolnaer rechtevoert t’Utrecht mitter andwoerde tot 

f.57 

minen heer die daer lach en hadde Magnus van dier reisen boven 15 plagghe die hem heer 

Gherit van Heemstede te teerghelde gheven dede overmids dat hi seide dat hi se meer verteert 

hadde 10 sc.Item des donredaghes na Ponciani ghegeven grote Louwekijn van der Tolne die 

t'Scoenboven ghecomen was om onthouden te wesen den welken men thuus sende mit 

brieven an den baliu van der Tolne roerende mijns heren onscult van dat bi t'Tolne niet en 

quam 18 sc. Comen dese partiele, ............................................................................................ 50 sc. 

Item des woensdaghes op Agnetis dach reet Magnus van Scoenhoven t'Dordrecht om 

Goodscalc van Brakel bi Jannes Tolnaers rekeninghe te doen comen en om camercruut hadde 

2 daghe wtsijnde overmids dattet een groet onweder was en hi bi 3 sc. vervoer 11 sc. Item 

rechtevoert daer na was de selve ghesent van Scoenhoven tot Vyanen an de heer van Vyanen 

mit mijns heren brieven roerende van sake daer die vrouwe van Haerler bi minen heer om 

gheweest hadde en ghinc van Vyanen voert t'Utrecht daer die heer van Vyanen was hadde van 

dier reisen 2 daghe wtsijnde overmids dat die wech sonderlinghe quaet was 6 sc.Item des 

vridaghes na Ponciani ghesent Jacop de messagier van Scoenhoven te Brabant waert mit 

mijns heren brieven van state an mer vrouwen van Gelre de welke hi t'Oeyen vant verteerde 4 

½ dach wtsijnde overmids dat hi 8 sc. rekende vervaren daert niet te gaen en was 23 sc.9d. 

Comen dese particlen, ......................................................................................................... 40 sc.9d. 

Item op sinte Ponciaens avond reet Lubbrecht ten bevelen mijns heren van Scoenhoven te 

Henegouwen waart mit 2 paerden om mijns heren steecharnasch te halen en om sine rosse in 

hollant te doen comen en verteerde ghins ridende 6 daghe op den weghe sijnde overmids 2 

dachvaerde eer hi t'sinte Gheerdenberghe comen kunde om des quaets weghens wille 1 

dubbele mottoen Brabants 11 plagghe. Item quam Lubbrecht weder mit sinen 2 paerden bi 

den rossen en brocht op sinen cost t'sinte Gheerdenberghe toe 3 rosse en Hector mit ene 

paerde en daer toe Loyaerde en enen ghehuurde knecht die hem die rosse halp op brenghen en 

verteerden mitten 3 rosse en 3 paerde hem 5sten eer si ten Berghe quamen 6 daghe op den 

weghe sijnde 6 dubbele mottoen Brabants en 3 plagghe.Item om dat die wech quaet was sende 

Lubbrecht sijn 2 paerde over lant over Woudrichem en quam selve te scepe over Dordrecht 

mitten harnassche en coste mit oncoste van 13 plagghe en van draghen en mitten coste die hi 

dede en sijn knecht de paerde brenghende 1 dubb.mottoen Brab, Comen dese costen 

aenbrocht bi Lubbrecht behalven dat si mit Janne Breyen en Jan van Brakel eens aten en 

Lubbrecht op horen cost mit hem reet van Berghen in Henegouwen te Bruessel toe 8 dubb. 

mottoen 14 plagghe, den dubb. Brab. 34 sc. en de plagghe 12 d. gherekent, ................... 14 lb.6 sc. 

Item des vridaghes na sinte Agneten dach quam Goodscalc van Brakel van Dordrecht te 

Scoenhoven daer hi omboden was over Jannes Tolnaers rekeninghe te wesen rekende 

ghegeven van veerghelde om dattet seer waeyede 3 sc.Item des daghes daerna sende mijn heer 

selve Steven sinen paedze om enen boodscap vervoer en verteerde ene nacht wtsijnde 3 sc.6d. 

Item des vridaghes na Ponciani quam heer Jan van Langherak t’Scoenhoven en voer te 

Haestrecht mit heer Vrederic van der Zevender op enen dach jeghens s'heren raet van Arkel 

van Claes Ysebrechtssoens ghebreken an Noerdinc en anderen en des vridags avonds in der 

nacht quamen her alsoe late t'Scoenhoven dat hi op t’huus niet en mocht en at tot Gheertrude 

van den Rijn en verteerde soe t'Scoenhoven soe te Haestrecht overmids 6 sc.van 2 scuten daer 

si mede voeren 29 sc.Item op den 

f 57v. 

lesten dach van januari ghesent Jacop den messagier van Scoenhoven te Henegouwen waert 

mit brieven an den grave van Bloys roerende die dachvaert die te Parijs wesen soude te half 

zulle van den huwelike van Armignac te doen verlenghen tot ingaende maerte verteerde 10 

daghe wtzijnde overmids 2 daghe die hi t'sinte Gheerdenberghe lach int wedercomen 

beidende na mine heer 33sc. 6d. 

Comen dese particle, ........................................................................................................... 3 lb.9 sc. 

1
e
 Somma, ............................................................................................................ 37 lb.3sc.6d. holl. 

Item des sonnendaghes na Pauli conversio voerde Michiel Zomer heer Aelbrecht van 

Scoenhoven tot mijne heer t'Utrecht hem 3den overmids Jan Aelbrechtsoen en most die Leeke 

op varen jeghens wijnt en stroem om des vorsts wille en lach t'Utrecht 1 dach en quam des 3 

den daghes weder en voerde hoorre 7 van de ghesinde hadde 12 sc.Item bi den selven van 2 

cleenen scuten daer mijn heer en deel des ghesinds mede ghevoert waren van IJselsteyn en 

van der Capelle t' Scoenhoven 12 sc. Item des donredaghes na onser vrouwen dach purificacio 

waren bi minen heer t'Scoenboven de biscop van Utrecht, die heer van Diest, van Ghennepe 

en van Gaesbeke en her Willem van Apcoude die daer te scepe ghecomen waren den welken 

mijn heer leende 14 paerde waer si t'Utrecht mede reden soe dat Pieret de merscalc daer mede 

reet soe dat hi t' Utrecht hueren most 5 knechten die de paerde holpen weder t'Scoenhoven 

brenghen. Elken knecht 3 sc. facit 15 sc. Item rekende Pieret ghegeven t'Utrecht om 2 

dargaerde 3 sc.Item op den askelwoensdach quamen van Dordrecht t'Scoenhoven te scepe tot 

mijns heren ombieden Jan en Goodscalc van Brakel en in de weke daer na voer Jan bi nacht 

van Scoenhoven t'Dordrecht om hem te bereiden ieghen den reise tot Aernem, van beide 

reisen ghegeven van sciphuere 16 sc.Item ten bevelen heer Aelbrecht ghegeven Hannot 

s'grave knecht van Bloys op sinte Petersdach in zulle die mijne heer t'Utrecht brieven brocht 

van den grave van Bloys roerende van de dachvaert van den dadinghe van s'graven dochter 

van Armignac 1 dubb. franc Henegouws facit 31 sc. 

Comen dese particlen, ......................................................................................................... 4 lb.9 sc. 

f 58. 

Item des sonnendaghes op sinte Pauwelsdach conversio quamen mijns heren rossen ter 

voederinghe t'sinte Gheerdenberghe en stonden daer tot des donredaghes 5 daghe in februari 

tot na der voederinghe dats een termijn van 11 ½ daghe en waren 3 rosse en 1 cleen paert en 

verteerde elc paert overhoeft mitten volre provende 2 sc.6d. facit 5 lb.15 sc. Item 16 vate 

overkoerns 12 sc.6d. Item 3 stoep wijns de stoep 6 sc. en 1 mengle honichs 3 sc. daer de 

paerde mede ghewasschen waren loept 21 sc. Item Hector, Loyaert en Colijn de Buef die 

ghehuurt was die rosse te helpen brenghen laghen daer 11 ½ dach verteerden elc van hen 

s'daghes 3 sc. facit 5 lb.3 sc.6d. Item verdronken si tussen tiden en van beelechiere en van 

wine die si dronken 8 sc.6d. Item verteerde Hector en die voirscr. mitten 3 rossen en ene 

paerde comende van sinte Gheerdenberghe t'Scoenhoven ene dach en nacht wtlegghend 26 sc. 

Item ghegeven Coline voirscr. die de rosse halp brenghen en te voete daer bi ghinc overmids 

ene steeczadel dien Lubbrecht op ene rosse leide soedat hij't leiden most en daer bi gaen en bi 

den rossen bleef ter tijd toe dat si t'Scoenhoven quamen en hadde voor sinen arbeit en weder 

thuus mede te gaen 51 sc. 

Coemt te samen, ........................................................................................................ 16 lb.17 sc. 6d. 

Item ten ombieden mijns heren voer Jannes Tolnaer des sonnendaghes nachts op de groete 

vastelavond van Scoenhoven t'Utrecht tot minen heer, vervoer 4 sc.Item des woensdaghes 

daer na voeren her Jan van Langherak, her Aelbrecht, Jan van Brakel, Jannes Tolnaer en 

anderen van Utrecht weder t'Scoenhoven en vervoeren tussen Utrecht en de nuwe vaert en van 

daer voert t'Scoenhoven toe 13 sc.6d. Item ghegeven Alaerde van Vauderic die hi vervoer 

tussen Utrecht en Scoenhoven 2 sc.Item Gherit de Wilde die hi vervoer mit Dirc Alaerts 

knecht an de selve reise van Utrecht t'Scoenhoven comende 4 sc.Item des donredaghes daer 

na quam mijns heren ghesinde alinghe thuus tot 24 personen toe en costen 2 scuten daer si 

mede voeren van der nuwen vaert t'Scoenhoven overmids dat si waenden datter mijn heer 

mede in soude ghevaren hebben die bleef om des hards weder wille en overmids datter veel 

ijses in de Lecke ghinc 26 sc.Item ghegeven Hane Fijt van dat hi mijns (heren) harnasch en 

camerghewant van Scoenhoven ter nuwer vaert voerde des saterdaghes na cleene vastelavond 

daer mede voeren Jakemijn, Heinken en Jacop de messagier ghehuurt bi Jacop om 12 sc.Item 

wt aenbrenghen Herbarens wapenmakers ghegeven Ghisen de Leeuwe die mijns heren 

harnasch en dinghen der bottelrie toebehoeren van Utrecht t'Scoenhoven voerde op ene slede 

behalven steeczadel en ander dinghe die daer bleven die hi niet voeren en mocht des 

saterdaghes na oculi 13 sc. 

Comen dese particlen, ................................................................................................... 4 lb.4 sc. 6d. 

Item des woensdaghes na ......... invocanit ghesent Aernt Scijtghelt van Scoenhoven mit brieven te 

Vyanen aen Aelbrecht de lombaert die daer niet en was soe dat hi voert t’Utrecht liep daer hi 

was roerende van ghelde mijne heer te leenen hadde 5 sc. Item des selfs daghes ghesent 

Louwekijn Brabander mit brieven an die stede van Oudewater roerende van scutten en 

piekeniers minen heer te dienste te senden als si sculdich waren, hadde 3 sc. Item op de selve 

tijd ghesent Gheenmanne an die stede van Rotterdamme roerende dat si mijn heer horen 

heercogghe leenen en t’Scoenhoven senden wouden hadde 8 sc. Item des selfs daghes 

ghesening en olve te coepen hadde 4 sc. Item des daghes daer na ghegeven bi Jannes 

heerAelbrechts clerc enen bode die t'Utrecht liep mit brieven an mijne heer roerende dat 

hertogh Aelbrecht in den Briel comen soude en anders alrande saken die men hem weten liet, 

hadde 4 sc. Item des daghes daer na ghesent Aelbrecht Hermanssoen van Scoenhoven te 

Bueren mit mijns heren brieven an den heer van Bueren roerende dat hi des naesten 

saterdaghes t'Utrecht wesen woude bi minen heer, hadde 5 sc. 

Comen dese particle, ................................................................................................................ 29 sc. 

Item des dinxdaghes na invocanit ghesent Jacop de messagier mit mijns heren brieven van 

Utrecht an die van der Ameide an den heer van Aspen, an den heer van der Merwede, den 

heer van Ammersoeyen en heer Willam van Dronghelen roerende van sinen ghewarve van 

diens en van bi hem te comen, hadde 3 daghe wtsijnde 12 sc.Item Heinken den messagier mit 

brieven in Rederwaert en t'Dordrecht an heer Willam van der Merwede, Aernde van 

Dronghelen, die broederen van Oudelant, Wouter van der Wael en anderen roerende bi minen 

heer te comen in sijn ghewulf des naesten saterdaghe t'Utrecht, hadde 3 daghe wtsijnde 12 

sc.Item Peterus op den selven tijd mit geliken brieven in den Stichte an heer Ghisebrecht van 

IJ selsteyn en Roever van Zulen en anderen, hadde 5 daghe wtsijnde heer Ghisebrecht in noert 

hollant zoekende overmids dat men den brief tot sinen huus niet ontfanghen en woude 18 sc 

Item Scoenhoven den hyraude te Henegouwen waert mit brieven an hertogh Aelbrecht, mer 

vrouwe en heer Coenraet roerende mijns heren huwelic en anderen saken en vernam 

Scoenhoven op den weghe dat hertogh Aelbrecht was ten Brielle waert soe dat hi 

wederkeerde en pijnde hem te comen in den Brielle daer hi den hertogh en mer vrouwen vant 

en vergaderden daer mit horen brieven Scoenhoven voirscr. en Dirc Muelnerssoen daer si 

cranke andwoerde op hadden en rekende Scoenhoven verteert mit alle oncoste 4 lb.2 sc.6d. 

Comen dese particle, ...................................................................................................... 6 lb.4 sc.6d. 

Item des donredaghes na invocanit ghesent Dirc Muelnerssoen van Scoenhoven ten Brielle 

waert mit sulken brieven als Scoenhoven de hyraude hadde en an die selve en most ghins te 

voete gaen om des ijses wille dat in de Lecke was en hadde mit hem Claes den goutsmit en 

was wt des naesten dinxdaghes en verteerde overmids omtrent 15 sc. die hi an de selve reise 

vervoer mit andere oncoste wedercomende bi mine heer voor Groensvoerde 3 lb. 12d.Item 

des saterdaghes na invocanit waren 2 scuten ghehuurt mijns heren ghesinde mede te varen an 

de nuwe vaert van Scoenhoven des die meeste scuut ghehuurt was om 2 scilde overmids dat si 

wijnt en stroom jeghen hadden soe ghinghen si boven der Ameide alle in dander scute en 

lieten de meeste scuut weder thuus varen de welke quyt ghedadinct was om 16 sc.Item des 

dinxdaghes daer na was een brief ghesent van Utrecht t'Scoenhoven gaende van mijns heren 

weghen an heer Philips van Pollanen roerende dat hi bi mijne heer comen woude welc brief bi 

Janne van der Muur was ghesent die heer Phillips te Delf socht en van daen in den Briele daer 

hi was en hadde Jan van der Muur van dier reise mit dat hi wel 5 sc. vervoer 17 sc. 

Coemt te samen, ............................................................................................................... 4 lb. 14 sc. 

2e Somma, ........................................................................................................ 37 lb. 18 sc.6d. holl. 

f 59. 

Item des saterdaghes na invocanit dat was op sinte Petersavond ghinghen weder t'Utrecht van 

Scoenhoven heer Aelbrecht mit deel van der knechten en ghesinde des die knechten 

onderweghen verdronken en verteerden en vervaren was ten ghe..... over d'Isel 4 sc. Item des 

dinxdaghes daer na quam weder van Utrecht t'Scoenhoven Herbaren die wapenmaker, 

Hammot van Priche, Michau, Jacop van Texel en Jannes Tolnaer en mosten gaen tot an die 

nuwe vaert daerre deel aten en van daen voeren si voert te scepe en vervoeren en verteerden 

12 sc.Item des selfs daghes reet Jacop van Texel van Scoenhoven tot Oesterwijc mitten 

brieven te doen zeghele die de lombaerde te Brugghe hebben zoude In welken brieve Gherit 

van Oesterwijc mede gheloeft hadde die t'Oesterwijc was verteerde 4 sc.6d. Item des daghes 

daerna ghins Coolkin t'Oesterwijc aen Gherit voirscr. mitten brieve te doen zeghele dien 

Aelbrecht van den Solre hebben soude verteerde 3 sc.Item des daghes daer na ghesent Claes 

Heinensoen van Scoenhoven ter Goude an heer Janne en Dirc van der Goude en in de Wijc an 

heer Floris van Adrichem mit des voirscr. Aelbrechts brieve te doen beseghelen en brocht 

dien brief weder t'Scoenhoven en van daen tot Vyanen Aelbrecht voirscr. en ghinc voert mit 

eene brieve voor Cannebeke daer mijn heer lach roerende van haringhe die wt Vlaanderen 

ghecomen was en opwaert ghevoert was waer men dien harinc ghevoert woude hebben, hadde 

van desen reise van dat hi quam tot Cannebeke 6 daghe wtsijnde en van sijnre reisen van 

Cannenbeke weder thuus loenden Wilhelmus daer Jannes hier niet of en rekent 36 sc. 

Comen dese particle, ........................................................................................................... 59 sc.6d. 

Item in d'eerste wekevan meerte sende Jannes jonghe Dirc Heilensoen van Scoenhoven 

t’Dordrecht om te betalen 50 lb groten die men van wine aldaer sculdich was daer Reynout 

voor ghelooft hadde en 12 lb. 16 ½ sc. gr. die men Cousine sculdich was en om anderen 

oerbaer verteerde en vervoer 1 ½ dach wtsijnde 9 sc. 6d Item in d'ander weke van meerte ten 

ombieden mijns heren sende Jannes van Scoenhoven bi Claes Heinensoen t'misse ghewaden, 

oernament, boec, outaersteen, dwalen en corporael te draghen daer hi mijne heer vonde dat hi 

brocht voor Nyenbeke hadde wtsijnde 4 daghe 16 sc.Item in d’eerste weke van meerte sende 

die castellein Dirc Stolwijc van Scoenhoven tot mijne heer waert mit ene brieve van heer 

Aelbrecht weghen dien hi uter Haghe sende bi Janne Robbijn en omboet dat men voert sende 

en vant de voirscr. Dirc mine heer voor Kannebeke, hadde van der reise 11 sc. 

Coemt te samen, .................................................................................................................. 36 sc.6d. 

Item omtrint den voirscr. tijd voer Herbaren die wapenmaker t'Utrecht halen mijns heren 

steeczadele en alrande ander dinghe die de leeu op sine slede niet voeren en mocht. Welke 

dinghe costen van Utrecht t'Scoenhoven te brenghen 12 sc. Item was Herbaren 2 reisen 

t'Utrecht toe om mijns heren harnasch te halen soe om een barbier te maken tot eenre nuwer 

huven die hem mijne heer bi Scoenhoven na sende ende om anderen oerbaer verteerde tot 

beide reisen 12 sc.Item ghegeven Mannekine van reisen die hi ter Goude was in de vasten 

d'eerste om den brief van den ghelde dat te Brugghe ontleent was en d'ander om Janne van 

Poelgheest 3 sc.Item des sonnendaghes voor cleene vastelavond verloes Michau mijns heren 

valke soe dat hi reet soeken en Willeken sijn knecht liep mede zoeken in den Stichte en 

anderswaer en was wt alsoe langhe onder voor en na binnen 14 daghe zoekende en niet 

vindende dat hi rekende verteert 48 sc. 

Coemt te samen, ................................................................................................................ 3 lb.15 sc. 

f.59v. 

 Item in d'eerste weke van maerte gaf die castellein Dire Jan Mouwers knecht die Loyaerde 

die rosse halp brenghen van Utrecht t'Scoenhoven 4 sc. Item enen bode die t'Dordrecht liep 

om (Blutsen) tot rennen heer te doen comen sinen dienst te doen 4 sc.Item gaf Loyaert selve 

wt van celrien en van beslaen ten paerden daer Jan Boeseret mede thuus riden soude 4 sc.Item 

ene knecht die dat paert leide van Utrecht t'Scoenhoven 18d.Item na dat Jan Breye t'Utrecht al 

op gherekent hadde bleven mijns heren 3 rossen ende een cleen paerde t’Utrecht staende om 

des vorsts wille en Loyaert bleef daer bi hem anderen en bleven daer 4 ½ daghe verteerde 

aenbrocht en gherekent bi Jannes de Coster 3 lb.12 sc.Item in de weke na beloken paessen 

sende Jannes Tolnaer t'Utrecht bi Jannes den Coster omtrent 70 lb. groten die men daer 

sculdich was van haringhe en buckinghe die in Ghelrelant ghevoert was en van anderen 

dinghen en verteerden Jannes an de selve 8 sc. Item coste 1 waghen te huere daer Jannes op 

reet en daer t'Utrecht op ghevoert was 1 tonne cruuts en 1 kiste zulverwarx dat tot Arnem 

omboden was en ghesent bi Heinkin welke waghen Hubrecht Wederwaert voerde en brocht 5 

vate biers weder 20 sc. Comen dese particle, ............................................................... 5 lb.13 sc.6d. 

Item des sonnendaghes voor Palmen brocht Heinkin Hubrechtssoen t'Scoenhoven van minen 

heer brieve gaende an de stede van Dordrecht van Delf van Leiden van Haerlem en van 

Aemstelredamme welke brieve Jannes voert sende van Scoenhoven bi Claes Heinensoen ten 

steden die daer om wt was bet dan 4 daghe hadde mit oncoste van varen onderweghen 20 

sc.Item des daghes daer na sende Jannes Tolnaer mit Heinken voirscr. ten ombieden heer 

Aelbrecht 2000 oude scilde tot Wagheninghen en toghen mit Heinkin, Michau en Ghijsken 

Stove om de meerre sekerheit en verteerde Michau weder comende van Wageninghe 3 sc. 

Item hadde Ghijskin Stove van dat hi die reise te Wagheninghe dede van sijn cost van 

Wagheninghe wedercomende en voor sinen arbeit wech en weder 10 sc. 

Coemt te samen, ....................................................................................................................... 33 sc. 

Item des vridaghes na reminiscere (5
e
 zondag voor pasen) vroech voer Jannes Tolnaer van 

Scoenhoven t’Tolne mit eene boodscap aldaer aen de goede liede daer hi brieve an hadde van 

gheloeve roerende van den knapen te verborghen die ghevanghen lagen en beseit waren van 

de man die daer ghevanghen was en oec mit brieven die hi den rentmeester voert sende 

roerende van ghelde en van der Tolne voer hi voert ter Sluis en voert te Brugghe daer hi 

haelde 1000 oude scilde en cruut en alrande dinghe coft en om des ghelts wille soe was hi alle 

dese reise wt hem derden en doe hi te Brugghe quam vant hi daer Aernt Panneel en Dirc 

Heukensoen die mijne heer freut en harine ghecoft hadden die daer eens mit hem aten en 

Aernt Panneel voer mit Jannes thuus van der Sluis soe dat Jannes doe hem 4den was en was 

Jannes wt an dese reise van daghe en nachte en verteerde overmids oncost van sciphuere 

onderweghen en alrande aenval behalven 2 franke die de goede luden van der Tolne voer hem 

betaalden van de scepe daer hi mede ghevoert was van der Tolne ter Sluis mer Jannes gaf dien 

scip luden die hem 3den waren horen cost. Soe dat sine costen van deser reise die hi selve 

betaelde beliepen mit alle oncosten, .................................................................................... 6 lb.2 sc. 

3' Somma, .......................................................................................................... 21 lb.19 sc.6d. holl. 

f 60. 

Item in d'dander weke van februari was Jacop die messagier ghesent van Scoenhoven te 

Henegouwen waert mit brieven an den Grave van Bloys en anderen roerende van mijns heren 

huwelike en andere saken en was op den weghe 11 ½ dach wedercomende na mine heer voor 

Kannebeke verteerde mit allen oncost behalven bet dan 5 daghe die hi te Landrechies lach 42 

sc. Item op den paesavond was Magnus ghesent ten bevelen heer Jans van Langherak van 

Scoenboven tot Andwerpen mit ene brieve an Peter Danen roerende van mer vrouwen goede 

van Ghelre dat omtrent Andwerpen lach om enen coepman daer of te sien en voert mit 

brieven an die van der Goys en dien van Dreisschier van horen cogghe te senden, hadde 9 

daghe wtsijnde mit oncoste van varen om des hards weder wille 48 sc.Item des saterdags na 

paesdach doe Quarlet en anderen van Scoenhoven tot minen heer waert reden ghegeven 

Quarlet die hi gaf enen knechte te teerghelde die 4 honde mede leide 4 sc.Comen dese 

partiele, ............................................................................................................................. 4 lb. 14 sc. 

Item des vridaghes na paesdach ghesent Rutkine van Scoenhoven t'Dordrecht mit mijns heren 

brieven an Goodscalc en Janne van Brakel welke brieve Gheier van mine heer brocht van 

Roesendael. Hadde 4 sc.Item des dinxdaghes na beloken paessen sende heer Aelbrecht Claes 

Heynensoen jeghen den avond van Scoenhoven te Boemel waert an heer Janne van Langherak 

om t'ghestant te vreyssche van den maren die men daer of seide en oec van der dachvaert te 

Huesden, hadde 2 daghe wtsijnde mitten oncoste van den veren 10 sc.Item des dinxdaghes na 

(ds ... cordia dominus) 1 daghe in aprille was mijn heer selve t'Scoenhoven daer ne die van 

Reenen brochten mit horen kogghe dien ghegeven was an ghelde de stuurmanne 24 sc. en den 

anderen 3 lb. facit 4 lb.4 sc. Item in de weke na paessen sende Jannes Tolnaer Coolkin sine 

knecht van Scoenhoven t'Dordrecht mit ghelde dat men daer sculdich was van haringhe en 

van freute dat in Ghelrelant ghevoert was ghecoft bi Goodscalc van Brakel en most Coolkin 

varen om dattet plagghen waren. En in d'ander weke daer na sende Jannes den selven mit 

enen brieve t'Dordrecht an Goodscalc van Brakel roerende dat hi t'Scoenhoven quamen mitten 

brieve van 4000 oude scilden daer Palmaer om ghearbeit hadde. Oec soe sende Jannes sijns 

selfs zeghel aldaer eenen brief te doen beseghelen daer hi mede in ghelooft hadde van ghelde 

dat men van Andries Royer hadde, verteerde tot beider reisen mit oncosten van varen 8 sc. 

Comen dese particlen, ......................................................................................................... 5 lb.6 sc. 

Item des manendaghes 13 daghe in aprille ten bevelen heer Aelbrecht t'Scoenhoven ghegeven 

heer Danels bode van der Merwede en heer Phillips van Pollanen die brieve brocht an heer 

Aelbrecht roerende mijns heren saken 3 sc. Item des daghes daer na ghesent Louwekijn 

Brabantssoen mit heer Aelbrechts brieve an de voirscr. heer in den Haghe dat een andwoerde 

was op horen brief en wt mijns heren bevelen ghescreven hadde 3 daghe wtsijnde eenre 

andwoerde wachtende 12 sc.Item des selfs daghes ghinc Rutken van Scoenhoven te Boemel 

met heer Aelbrechts brieve aen beer Janne van Langherak roerende van der voirscr. brieven, 

hadde 5 sc. Item des saterdaghes daer na ten bevelen heer Aelbrecht mer vrouwen knechte 

van Gelre die van Boemel quamen mit ossen die si mer vrouwe op die Value driven soude 

want si seiden dat si nauwe in den teerghelde waren 6 sc. bi Janne den koc.Item op die selve 

tijd was Rutken ghesent mit heer Aelbrechts brieve van Scoenhoven te Boemel an mine heer 

roerende alrande ghestant daer die van der Goude t'Scoenhoven om ghecomen waren van 

mare die si vernomen hadde van heervaerde die men van hertogh Aelbrecht weghen heymelic 

in den lande nam, hadde 5 sc. 

Comen dese particle, ................................................................................................................ 31 sc. 

f 60v. 

Item des dinxdaghes 13 daghe in aprille doe mijn heer ghevoert was van Scoenhoven te 

Boemel waert had men in den cogghe ghecoft ieghen Baerten van den Rijn bi Janne 

Aelbrechtssoen 1 vat Amersfoerts biers coste mitten tonnen 30 sc.Item des vridaghes na 

Ambrosy voeren heer Aelbrecht en Jannes Tolnaer van Scoenhoven t'Dordrecht om fynanche 

te zoeke an Andries Royer en anderswaert ten ombieden heer Jan van Langherak die 

Goodsealc van Brakel daer ghesent hadde mit mijns heren zeghel en overmids dat si beiden 

(wachten) mosten na de 400 scilde die Andries leende soe laghen si daer 1 ½ dach en enen 

nacht en hadden al wt op horen cost 2 knechte die se daer voerden om des opwaters wille soe 

dat si hem zesten waren, verteerden overmids 12 sc. den scipknechten 4 lb.7 sc.6d.Item coste 

de brief te scriven die Andries hadde van de voirscr. 400 scilden 6 sc. 

Coemt te samen, ............................................................................................................. 6 lb.3 sc.6d. 

Item des sonnendaghes Jubilate 18 daghe in aprille brocht een bode te Langherak enen brief 

gaende van mine heer an heer Aelbrecht roerende van de 400 ouden scilde den men bi 

Palmiers helpe fineren soude dat men p.... woude t'ghelt te crighen soe men haestelixte mocht 

welke bode her Roever van Montfoerde van minen heer comende van Montfoert voert 

ghesent hadde en hadde ten bevelen heer Aelbrecht 4 sc.Item screven her Jan van Langherak 

en heer Aelbrecht om dier saken wille an Goodscale van Brakel soe dat Jan van der Muur mit 

hore brieve t'Dordrecht ghinc tot Goodscalc hadde 4 sc.Item des manendaghes avonds daer na 

ghesent Rijtkin jeghen der nacht van Scoenhoven te Huesden waert na heer Aelbrecht mit 

heer Jans brieve van Langherak roerende die voirscr. sake en Rutken missede heer Aelbrecht 

en was wt bet dan enen dach, hadde 6 sc. 

Comen dese particle, ................................................................................................................ 14 sc. 

Item des dinxdaghes daer na wair Rutkin heer Aelbrecht missede ghesent Wouter Paedze van 

Scoenhoven t'Dordrecht mit heer Aelbrechts brieve an Goodscalc van Brakel roerende de 

voirscr. sake en den haest daer of, hadde 5 sc.Item des sonnendaghes Jubilate voirscr. reet 

heer Aelbrecht van Scoenhoven te Huesden en hadde mit hem Magnus te voete tot den heer 

van der Merwede en heer Phillips van Pollanen waert. horen begheren om met hem te spreken 

van weghen van dadinghe tussen hertogh Aelbrecht en mine heer en om anderen oerbaer, 

verteerde 2 nachte 1 ½ dach wtzijnde mit aenvalle 3 lb.12 sc.Item sende hi Magnus mit sine 

brieven van Huesden te Breda roerende die voirser. sake en oec anderen die eene andwoerde 

weder t'Scoenhoven brocht en cort daer na in de selve weke was Magnus weder ghesent van 

Scoenhoven te Breda roerende die selve saken en was wt beiden reisen overmids dat hi altoes 

ene andwoerde weder brocht 5 daghe, hadde 18 sc. 

Comen dese particle, ......................................................................................................... 4 lb.15 sc. 

4
e
 Somma, ........................................................................................................... 23 lb.3 sc.6d. holl. 

f 61. 

Item des dinxdaghes na Jubilate want Willam Aloudssoen wt zeelant gheen ghelt ghebrocht 

noch ghesent en hadde binnen 3 weke na paessen als hem omboden was soe was Coolkin te 

zeelant waert ghesent mit heer Jans brieve van Langherak an Willam voirscr. roerende 

rechtevoert ghelt te senden en oec mine heer sine cogghe te leenen, hadde overmids oncost 

van veerghelde want hi bet dan 10 ½ sc. vervoer om dattet een hart weder was en 6 daghe wt 

was 34 sc.Item des selfs daghes sende heer Aelbrecht Louwekijn Brabanderssoen mit brieven 

van Scoenhoven in de Haghe an heer Phillips van Pollanen, den heer van der Merwede en an 

heer Aelman roerende de voirscr. sake daer hi te Huesden om hadde gheweest en an heer 

Aelman dat hi te Langherak bi heer Janne comen woude ende en was heer Aelman in den 

Haghe niet ghevonden soe dat de voirser. bode daer om van Scoenhoven weder ten Nesse liep 

hadde van beide reisen 12 sc.Item op sinte Joris avond was Kielken ghesent van Scoenhoven 

ter Goude mit brieven an die stede roerende dat si 8 scutte t'Scoenhoven senden wouden om 

tot Boemel te varen, hadde 2 sc.Item des saterdaghes daer na ghesent Wouter Pieterssoen 

t'Goude mit heer Jans brieven van Langherak an Feuke roerende dat hi te Langherak bi heer 

Janne woude comen, hadde 2 sc. 

Comen dese particle, ................................................................................................................ 50 sc. 

Item in de weke na jubilate reet Jan Aelbrechtsoen van Scoenhoven t'Utrecht en voerde daer 

alrande dinghen die men mijnen heer maken sonde daer ne Gherit de Wilde mede sende en 

was 2 reisen ter Goude om des sceels wille (beckeneel?) dat Dirc Willemssoen hadde en an 

Janne van Poelgheest ghesent bi heer Aelbrecht ende ene reise te Langherak van desen reisen 

verteert en vervaren want hi 2 nachte wt was 10 sc. 9d.Item in de selve weke senden her Jan 

van Langherak en heer Aelbrecht Janne voirscr. mit brieven an minen heer en an mer vrouwe 

van Gelre roerende van sinen staet en van financhen, verteerde 3 daghe wtsijnde eene 

andwoerde wederbrenghende 12 sc.Item sende de voirscr. den selven Jan van Scoenhoven 

t'Dordrecht an Goodscalc van Brakel dat hi bi hem quame, verteerde 2 sc. 6d.Item in de selve 

weke waren heer Aelbrecht en Jannes Tolnaer te Langherak tot heer Janne want hem sijn voet 

seer was ende om alrande oerbaer mijne heer roerende zeswarve en Jannes Tolnaer was daer 1 

reise meer en si voeren twewarf wech en weder om des reghens wille soe dat si vervoeren ten 

veer te Langherak en tussen Scoenhoven en aldaer overmids alrande lude die mit hem voeren 

daer si voor betaalden 8 sc. 

Coemen dese particle, ......................................................................................................... 33 sc.3d. 

Item op st.Gregorius avond ghesent Rutken van Scoenhoven tot mine heer waert mit heer Jans 

en heer Aelbrechts brieve roerende van den ghelde daer Andries Royer of ghesproken was 

hoeveel borghen hi eysschede en anders staet van alrande dinghen en vant Rutken mijne heer 

tot Roesendael en rechtevoert doe Rutken ghecomen was was bi weder ghesent mit brieven an 

mine heer an mer vrouwe en an Janne Breyen roerende de selve sake hadde van beide reisen 

en van 1 reise t'Goude mit brieven an Janne van Poelgheest des saterdaghes na 

Astensioensdach, ...................................................................................................................... 28 sc. 

Item in d'eerste weke van meie sende heer Aelbrecht Magnus van Scoenhoven te Boemel mit 

heer Jans brieve van Langherak an den heer van Amersoeien roerende van alrande ghebreken 

daer die heer van Amersoeien of ghescreven hadde, verteerde 1 dach en nacht wtsijnde 6 

sc.Item onlanghe daer te voren was Claes Heynensoen daer ghesent mit enen brieve an Otte 

van Haerler en an dien metselaars en cort daer na was hi ghetoghen mit Jannes den Coster van 

Scoenhoven tot Groensvoerde op enen waghen overmids dat hi daer ghelt voerde an welke 

reise hi wt was 4 daghe en hadde die reise sinen cost dien Jannes de Coster betaelde an welke 

reise hi van Groensfoerde 

f 61v. 

tot Arnem ghesent was bi Jannes voirscr. Daer na op des heilichs cruusdach invencio doe men 

vernomen hadde dat Jannes heer Aelbrechts clerc beroeft was en der brieve van finanche quit 

daer hi mede ghesent was was de voirscr. Claes na hem ghesent van Scoenhoven tot mine 

heer waert die op den weghe weder an die brieve quam die Jannes ghenomen waren en tot 

Aernem alsoe langhe na brieve en andwoerde beiden most dat hi 4 daghe wt was eer hi weder 

t'Scoenhoven quam, hadde van oncoste en arbeit van desen 3 reisen 32 sc. Item ghegeven den 

bode die van Ameronghen t’ Scoenhoven quam mit brieven roerende Jannes vanghenisse en 

dat hem die brieve ontnomen waren van mijns heren finanche 8 sc.Item voer Jannes Tolnaer 

rechtevoert van Scoenhoven t'Dordrecht om enen anderen brief van der finanche mijne heer te 

senden verteerde overmids 12 sc. van waghenhuer en van veerghelde 23 sc. 

Comen dese particle, ........................................................................................................ 3 lb. 16 sc. 

Item verteerde Jannes Tolnaer van Scoenhoven tot mine heer treckende om der voirscr. sake 

wille overmids dat hi tot Ameronghe 3 nachte lach om dat hi niet wel daer aen en was om 

sijnre vanghenisse wille overmids oncost in alrande manieren 15 sc.Item in de leste weke van 

aprille senden heer Jan van Langherak en heer Aelbrecht Jannes Tolnaer van Scoenhoven 

t'Utrecht mit brieven van gheloeve an minen heer van Utrecht roerende van ghelde dat hem 

die heer van Ammersoeien manende was. Oec soe voerde Jannes daer deel ghelts tot s'heren 

behoef van Amersoeien dat Henricus ontfinc en Jannes hadder alrande ander dinghe te 

rekenen en te betalen van mijns heren weghen soe dat hi hem anderen wt was 2 daghe en 

nachte en Godevaert d'armborstier was daer mede eene morgenstont om cruut ten 

donrebussen en Louweken de wachter om harnasch en verteerde overmids 12 sc. van 

waghenhuere 30 sc. Coemt te samen, ....................................................................................... 45 sc 

Item in de leste weke van aprille sende mijn heer Michau te Henegouwen waert mit brieven 

an den grave van Bloys roerende van staet en brocht weder brieve mijne heer van den grave 

tot Aernem, rekende verteert an die reise 3 lb.6 sc.Item des saterdaghes na astensioens dach 8 

daghe in meye quam Gheyer van den Roesendael t'Scoenhoven en hadde brieve an den grave 

van Bloys en brocht brieve van heer Aelbrecht dat men hem teerghelt gheven sonde sine 

boodscap mede te doen en doe Gheyer weder t'Scoenhoven quam was mijn heer aldaer die ne 

sonde ten Roesendael an mer vrouwe mit brieven van staet en van alrande saken en quam 

Gheyer weder van Roesendael mit mer vrouwen brieve an mine heer t'Scoenhoven en was oec 

1 reise tot Haghensteyn mit brieven an den heer van Arkel, verteerde 38 sc. 

Comen dese partiele, ........................................................................................................... 5 lb.4 sc. 

Item des manendaghes voor pinxteren quamen Jannes Tolnaers brieve van mijne heer voert te 

senden daer si wesen soude soe dat hi Claes Heynesoen sende mit brieven gaende an die heer 

van der Veer en van der Lecke en vant Claes den heer van der Veer an sinen weghe op thuus 

te Gorinchem en ghinc voert te Breda, hadde 2 daghe wtsijnde 8 sc.Item want men seide na 

der hant doe Claes ghegaen was dat die heer van der Veer in de Haghe was soe reet daer Dirc 

Muelnerssoen om de selve sake en om maren te vreisschen, verteerde 2 daghe wtsijnde 12 

sc.Item des voirser. manendaghes ghesent Louweken Brabanderssoen mit gheliken brieven an 

den heer van Brederode, heer Danel van der Merwede, heer Phillips van Pollanen en heer 

Gherit van Heemsteden daer hi om was in de Haghe en voert tot Heemsteden en te Brederode 

gaende 3 ½ dach, hadde 12 sc.Item Claise voirscr. ghesent des vridaghes daer na weder an 

den heer van der Lecke want hi hem onsculdicht hadde dat hi bi mine heer niet comen en 

mocht overmids dat hi te Huesden wesen most en ghinc Claes te Huesden en voert te Breda, 

hadde 10 sc. Item des saterdaghes daer na reet Scoenhoven de hyraude mit brieve an den heer 

van der Lecke om de selve sake, hadde 12 sc. 

Comen dese particle, ................................................................................................................ 54 sc. 

5
e
 Somma, ......................................................................................................... 19 lb.10 sc.3d. holl. 

f 62. 

Item des Vridaghes voor pinxteren ghesent Louweken mit brieven an Fouken in den Haghe 

dat hi t’Scoenhoven quame, hadde 8 sc. Item op den selve tijd Gherit Pieterssoen mit ene 

brieve an de stat van Boemel roerende van den 1000 ouden scilden die si gheven soude, hadde 

5 sc.Item des saterdaghes daer na Gherit Aelbrechtssoen die t'Dordrecht waert ghinc jeghen 

Dirc van den Damme om camercruut en ghinc tot Donkersloot toe 2 sc. Item des 

woensdaghes voor pinxteren Rutken die mit brieven ghinc te noirt hollant waert an die van 

Noertwijc en van der Wijc welke brieve van mijne heer quamen van Roesendael 10 sc. Item 

ten bevelen heer Aelbrecht en des castellein ghegeven Peterus in de leste weke van aprille 

want hi croende dat hi t'afteren was van reisen daer ne Jan Breye van mijns heren weghen 

ghesent hadde overmids 6 plagghe die hi in de vasten hadde omtrent halfvasten doe hi an den 

heer van Arkel ghesent was dien hi in den Haghe zoeken most 15 sc. 

Comen dese particle, ................................................................................................................. 40 sc 

. 

Item des donredaghes voor Pinxteren ghesent Jan Aelbrechtsoen van Scoenhoven tot Meghen 

an heer Janne van der Lecke om enen brief te doen zeghelen daer hi mit minen heer in lovede 

an ghelde dat men te Brugghe fineerde, hadde overmids dat hi over s'Hertoghenbosch riden 

most 18 sc.Item onlanghe daer te voren was Jannes de Coster ghereden mitten brieve te doen 

zeghelen den heer van Brederode, den heer van der Lecke, heer Phillips van Pollanen, heer 

Gherit van Heemsteden, heer Gherit van Poelgheest die hi vant in den Haghe en doe hi weder 

quam reet hi t'Oudewater tot den heer van Putte om de selve sake verteerde 3 daghe wtsijnde 

22 sc. Coemt te samen. ............................................................................................................. 40 sc. 

Item ghegeven meister Willam den Surgijn ten bevelen en ombieden heer Aelbrecht des 

saterdaghes 8 daghe in meye die hi verteert hadde en wtgheleit eerst die hi verteerde van 

Aernem thuus ridende mit 3 paerden en cort daer na weder ridende bi minen heer tot Aernem 

omtrent paessen 16 sc.Item die hi verteerde thuus ridende des vridagbes 7 daghe in meye te 

Reenen 8 sc.Item dien hi wtgheleit hadde om toem tot sinen paerden tot Armelen doe men 

voor Harderwijc was 5 sc.Item van sinen paerden te beslaen tot Aernem 7 sc.Item doe mijn 

heer te Gorinchem op thuus was te Boemel waert varende loende hi ter huescheden die men 

den ghesinde aldaer dede 2 oude scilde vrancrijx maken 57 sc. en 2 franken maken 48 sc.Item 

coft hi mine heer t'Utrecht ½ pont carwi confeyt en ½ pont anijs confijt coste 19 sc. 

Coemt te samen, ......................................................................................................................... 8 lb. 

Item des manendaghes na sinte Jorisdach ten ombieden Jan Breyen was Hubrecht Wederwaert 

ghehuert mijne heer te brenghen sinen Pruussche waghen daer men op sende donrebussen, 

cruut, taerdzen en loet doe men voor Hardenwijc trecken soude en brocht Hubrecht den 

waghen mitte voirser. dinghe voer Harderwijc en voert ten Roesendael mit sijns selfs paerden 

en was ghehuert op mijns heren cost s'daghes om 7 sc. en was wt 6 daghe facit 42 sc.Item 

verteerde hi op den weghe binnen der voirscr. tijd 19 sc. dat was overmids 2 sc.van 2 ijseren 

lunzen en t'ander verteerde hi t'Utrecht en op den weghe als men hem niet en leverde.Item bi 

Godeken den dorsscher om 1 taersen ten voirscr. waghen 12d.Item in de leste weke van 

aprille sende men hem Lubbrecht van den Roesendael t'Scoenhoven om heer Janne van 

Langherak en heer Aelbrecht en brocht Lubbrecht 3 paerde van den Roesendael t'Scoenhoven 

tot heer Jans behoef van Langherak soe dat Lubbrecht rekende wtgheleit an die reise die hem 

mijn heer beval van Jannes te nemen 16 sc. 

Comen dese particle, ........................................................................................................ 3 lb. 18 sc. 

f 62v. 

Item op den pinxterdach reet Hector van Scoenhoven ten Roesendael waert mit mijns heren 

brieven an mer vrouwe en mit veel anderen brieven die si voert senden soude den grave van 

der Marke en anderen, hadde 8 sc.Item des manendaghes daer na ghesent Claes Heinensoen 

van Scoenhoven ter Haghe waert mit brieven an den heer van der Veer dat hi bi minen heer 

quame en voert te Texel waert mit brieven an den baeliu roerende die van Harderwijc, van 

Doesburch en van Campen, hadde 8 daghe wtsijnde overmids oncost van den veren 30 sc. 

Coemt te samen, ........................................................................................................................ 38 sc 

Item in d'eerste weke van aprille overmids dat men waende dat men ene dachvaert soude 

ghehouden hebben te Huesden daer hertogh Aelbrecht mijn heer en die hertogh van Gulic 

souden gheweest hebben soe sende men daer wijn en andere provanchen van Scoenhoven bi 

Jannes den Coster die te Huesden coste te voeren bi Heinric Lubbrechtssoen en van Huesden 

voert tot Amersoeien want die dachvaert of ghinc overmids scepen en op te doen 57 sc.6d. 

Item verteerde Jannes mit 2 scipknechten behalven provanche die si mede hadden van broede 

en van vleissche 9 sc.Item gaf hi ene bode die an Janne Breien tot Boemel liep wantten mitte 

provanchen doen sonde die 1 ½ dach wt was want hi te Boemel niet in en mocht 4 sc.Item 

coste de voirser. provanche van Amersoeien te Boemel te voeren op 2 waghene overmids 

Jannes cost 16 sc.Item verteerde Jannes te Boemel in sijn herberghe 3 sc.Item hadde hi mede 

1 vat biers dat Jans kox was dat al vol te Boemel quam coste 18 sc.4d. Item de tonne daer 

t'bier in was 2 sc.6d. Item des daghes voor meyavond voer Jannes den Coster te waghene van 

Scoenhoven te Groensvoerde waert en voerde daer omtrent 200 lb. groten an placken en was 

mit hem Claes Heinensoen en verteerde hem 3 den overmids Hubrecht Wederwaertssoen den 

waghenman mit tween paerden 4 daghe wtsijnde 36 sc.Item hadde Hubrecht s'daghes tot sinen 

cost 7 sc.6d. facit 30 sc. 

Comen dese particle, .................................................................................................... 8 lb.16 sc.4d. 

Item op den witten donredach quamen t'Utrecht van Aernem her Jan van Langherak, her 

Ghisbrecht sijn soen, Jan en Goodscalc van Brakel, Willeman Rengssoen, Herman Vinken en 

anderen thuuswaert ridende en laghen daer des nachts tot Jan Mouwers daer si verteerden mit 

30 paerden aenbrocht bi Goodscalc 19 scilde t'stuc 12 sc. facit 11 lb.8 sc.Item in de weke na 

paessen reet her Jan van Langherak, her Ghisebrecht en deel van mijns heren ghesinde weder 

tot mine heer waert en laghen 2 nachte t'Utrecht tot Jans voirser. overmids dat her Jan van 

mijns heren weghen daer te doen hadde alrande saken, verteerde aenbrocht bi Jan Pieterssoen 

14 scilde en 4 plagghe en heer Ghisebrecht van Langherak quam daer onlanghe daerna van 

mijns heren weghen en verteerde 21 plagghe loept te samen den scilt 12 sc. en de plagghe 

12d, gherekent 9 lb.13 sc. 

Comen dese particle, ........................................................................................................ 21 lb. 12d. 

Item des donredaghes na pinxteren ghesent Pieret de maerscalc van Scoenhoven te Zeelant 

waert mit mijns heren brieven an den heer van der Veer roerende dat hi hem enen henxt 

senden woude en vant Pieret den heer van der Veer in Middelburch die hem daer 1 paert 

leverde tot mijns heren behoef soe dat hi mit 2 paerden weder thuus quam en rekende verteert 

overmids dat hem die vere wel 18 plagghe coste 6 daghe wtsijnde 48 sc.Item onlanghe daer 

na reet hi weder te Zeelant waert mit brieven an den heer van sinte Martijns dijc en heer 

Gielis van Arremuden om henxte en was daer om in sinte Matijnsdijc, in Pendrecht en in 

Walcheren en rekende vervaren 29 plagghe en brocht 1 paert van heer Gielis daer 1 van sinen 

knechten mede quam wes cost hi dede en van heer Vranke en brocht hi niet en rekende 

verteert mit alle oncoste eer hi weder bi mine heer quam voer Lobreke 10 daghe wtsijnde 4 lb. 

14 sc. 

Coemt te samen, .................................................................................................................. 7 lb.2 sc. 

6e Somma, .......................................................................................................... 8 lb. 15 sc.4d. holl. 

f.63. 

Item des manendaghes na pinxterdach sende mijn heer Louweken den wachter van 

Scoenhoven t' Utrecht an den heer van Lienden om te waerscouen dat hi ghelaghet was 

verteerde ene nacht wtsijnde mit enen paerde 4 sc.Item des manendaghes na pinxteren ghesent 

Gheenken Pieterssoen te Meduwen an heer Willem van Dronghelen en voert in Riederwaert 

an Wouter van den Wael, Aernde van Ghiessen en Goeswijn van Oudelant roerende dat sine 

heer dienen wouden, hadde 10 sc.Item Louweken Brabanderssoen mit gheliken brieven an 

den heer van Putten, heer Ghijsbrecht van IJselstein, heer Gherit van Pollanen en der stede 

van Oudewater, hadde 2 ½ daghe wtsijnde 10 sc.Item Geerlof Heinensoen mit brieven an de 

stede van der Tolne roerende dat die tijd dien hem mijn heer besceiden hadde bi hem te wesen 

verlenghet was tot des heilichs sacraments dach toe, hadde 15 sc.Item des dinxdaghes daer na 

ghesent Rutkin van Scoenhoven in den Haghe mit mijns heren brieven an den heer van der 

Merwede roerende dat de heer van der Lecke daer comen soude, hadde 8 sc. 

Comen dese particle, ................................................................................................................ 47 sc. 

Item des donredaghes daer na ghesent Louweken Brabanderssoen van Scoenhoven te 

Vauderic mit mijns heren brieven an Goeswijn van Vauderic roerende dat hi bi hem comen 

woude t'Scoenhoven en want hi ghevanghen was soe was Louweken anderwerf ghesent an 

den selven Gooswijn en mit brieven an Henricus s'heren clerc van Amersoeien en hadde van 

beiden reisen 15 sc.Item ghegeven Willeken Michaus knecht die jeghen der nacht van 

Scoenhoven ter Gouda liep an mine heer mit enen brieve die van mer vrouwen quam 2 sc. 

Coemt te samen, ........................................................................................................................ 17 sc 

. 

Item des dinxdaghes na pinxteren ghegeven den lezemeister van Gelre die van Scoenhoven 

ten Grave toech en voerde daer 1000 oude scilde tot Loefs behoef van IJssem welc ghelt men 

daer voerde op waghene en op karren wanttet veel placken waren en was hem 3den overmids 

Claes Pleyvoet te teerghelde 6 lb.Item ghegeven Claise Pleyvoet omdat hi mitte lesemeister 

ten Grave ghetoghe was en voer sinen cost dien hi dede van den grave weder t'Scoenhoven 

comende ende voor andere arbeit ende dienst ten bevelen heer Aelbrecht 36 sc.Item des 

dinxdaghes na beloken pinxteren liep Heinken ieghen der nacht t'Utrecht mijns heren brieven 

an den biscop roerende dat hi des woensdaghes soe hi vroechste mocht t'Scoenhoven wesen 

woude om mit hem bi den hertogh te riden en des saterdags daer na was de selve Heinken 

ghesent tot Wagheninghe mit ene brieve roerende dat mijn heer des avonds daer niet wesen en 

mocht mer daer wesen soude des sondaghes vroech, hadde van beide reisen 8 sc. 

Comen dese particle, ........................................................................................................... 8 lb.4 sc. 

Item des dinxdaghes na beloken pinxteren Gheenkin Pieterssoen te Montfoert te gaen mit 

mijns heren brieven an den borchgrave roerende dat hi t'Scoenhoven comen woude 3 sc.Item 

Louweken Brabanderssoen die te Boemel ghinc mit mijns heren brieve an den heer van -

Amersoeien roerende sie ghevanghe en andere saken, hadde 6 se, Item des manendaghes na 

beloken pinxteren reet Ghisebrecht Muelnerssoen van Scoenhoven te Boemel an die goede 

lude van der stat aldaer en haelde 450 mottoen in afcortinghe van den 4000 mottoen dien si 

gheven souden en verteerde Ghisbrecht 2 daghe wtsijnde mit oncoste van ghesellen die ne 

gheleiden om des ghelts wille dat hi voerde 45 sc.Item op des heylichs sacraments dach 

Hughe Lodekensoen die mit enen brieve ter Goude liep an die goede lude van der stede 

roerende dat si des vridaghes ymmer t'Scoenhoven waren mit horen scepen 2 sc.6d. Item op 

den beloken pinxteren ghegeven Daene Hughe tot Arnem mede te gaen om mijns heren renten 

te versien te teerghelde 8 sc. 

Comen dese particle, ...................................................................................................... 3 lb.4 sc.6d. 

f 63v. 

Item des sonnendaghes na des heilichs sacramentsdach ghegeven Willem Claessoen van 

Scoenhoven te Breda mede te gaen mit mijns heren brieven an den heer van Breda roerende 

van mer vrouwe goede dat si heeft legghende in den lande van Mechelen 8 sc.Item bi den 

castellein in d'eerste weke van junio Jacop Manneken ghegeven dien van Scoenhoven 

t'Oudewater ghinc mit heer Aelbrechts brieve an den rentmeester van Zeelant die daer op 1 

dachvaert was 2 sc.Item quam in de selve weke t'Scoenhoven een bode van den grave van 

Bloys en den heer van Byaumont mit brieven an mine heer welke brieve die castellein voert 

sende bi Perchevael om dat die bode die tael noch die wech niet en wist, hadde te teerghelde 

aenbrocht bi den castelein 12 sc.3 d. Item in de leste weke van junio ghegeven Daene Hughen 

van 28 daghe dien hi bi minen heer in Ghelrelant gheweest hadde ten Roesendael en 

anderswaer mijns heren tenten versiende en anders daer toe doende dat men hem beval 

s'daghes 2 sc. facit 56 sc. 

Comen dese particle, .................................................................................................... 3 lb.18 sc.3d. 

Item in de weke na cantate reden her Jan van Langherak, her Ghijsbrecht sijn soen en heer 

Aelbrecht van Scoenhoven ten Roesendael tot mijns heren ombieden en hadden omtrent 19 

paerden en verteerden onderweghen 3 lb.6 sc.Item doe heer Aelbrecht ten Roesendael was gaf 

hi Janne Breyen boden mede te loenen overmids dat hi claghede dat hi gheen ghelt en hadde 3 

lb. 12 sc.Item gaf hi Janne Tolnaer sinen clerc thuus mede te trecken want hem t'sijn 

ghenomen was 30 sc.Item gaf heer Aelbrecht wt ten Roesendael an de selve reise alrehande 

boden mede te loenen ende in alrehande anderen manieren alst te doen was 48 sc. Coemen 

dese particle den franc 24 sc.gherekent, .......................................................................... 10 lb.16 sc. 

Item in de weke na pinxteren reet heer Aelbrecht van der Goude in den Haghe mat 3 paerden 

overmids Wilhelmus daer ne mijn heer sende bi den biscop van Utrecht ende den heer van der 

Lecke om sijn saken te helpen vervolghen an hertogh Aelbrecht ende mer vrouwe verteerde 

wtsijnde 3 daghe 3 franke maken 3 lb.12 sc.Item onlanghe daer te voren was Gherijt d'Oude 

ghesent van Scoenhoven in de Haghe an mijns heren vriende aldaer om te vernemen den staet 

van den hove en daer na was hi 2 reisen ghesent soe te Rijswijc soe in de Haghe bi heer Dirc 

van Hodenpijl om ghelt dat heer Dirc gheseit hadde te leveren in afcortinghe van der ghelde 

dat mijne heer an hem bewijst was van mer vrouwe van Brabant en verteerde ten voirscr. 3 

reisen hem anderen mit oncoste van scuuthuer 3 lb.Item des manendaghes na des heilichs 

sacramentsdach sende Jannes Tolnaer t'Dordrecht Reynoude Minnebode bi Willam sinen 

broeder 1100 franke die mijn heer aldaer sculdich was van gheleende ghelde en want hi 

Reynout niet thuus en vant soe was hi wt bet dan 1 dach en nacht verteerde overmids sciphuer 

11 sc. Comen dese partiele., ................................................................................................ 7 lb.3 sc. 

7
e
 Somma, .................................................................................................................... 36 lb.9 sc.9d. 

f 64. 

Item des donredaghes na pinxteren ghesent Barbenchon den hyraude mit mijns heren brieven 

van Scoenhoven ten keyser waert, an heer Dirc van Henert en anderen en reet Barbenchon 

daer om te (Mensse) daer hi den voirscr. Dirc vant bi den keyser des hi van Jannes hadde 

sinen cost mede te doen 6 lb.12 sc. Item betaelde Jannes voor hem tot Gheertruden van den 

Rijn die hi aldaer verteert hadde behalven 4 ½ sc. die in daghelixe coste gherekent sijn 7 

sc.6d. Item des voirscr. donredaghes was Scoenhoven de hyraude mit mijns heren brieven tot 

heer Janne van Gronsvelt waert roerende den hertogh van Gulic t'ontsegghen en om anderen 

saken hadde van sinen costen 3 lb.15 sc. Item in de weke na des heilichs sacraments dach 

sende heer Jan van Langherak van mijns heren weghen Meeuze Symonssoen t'Dordrecht en in 

Vlaenderen om te wachten van mijns heren vyanden van Harderwijc die daerom wt was 18 

daghe mit deel ghesellen, hadde 8 lb.4 sc. 

Comen dese particle, .................................................................................................. 23 lb.18 sc.6d. 

Item des woensdaghes den anderen dach in junio porrede heer Aelbrecht en Jannes Tolnaer 

van Scoenhoven te Mechelen waert om mitten lombaerden aldaer te dadinghen van ghelde tot 

mijns heren behoef en quamen des avonds te waghen t'Dordrecht en coste die waghen 8 

sc.Item van veerghelde t'Scoenhoven t'Alblas en over die Merwede 2 sc.6d. Item verteerde si 

t'Dordrecht des avonds 29 sc.Item des donredaghes daer na van veerghelde over die oude 

Mase 6d.Item van den waghen te huere daer si op reden van Dordrecht te Breda 14 sc.Item tot 

Breda ten etene verteert overmids dat her Jan Heinensoen aldaer mit hem at hem 3den 27 

sc.Item des selfs donredaghes avonds tot Hoechstraten verteert want daer gheen wijn en was 

18 sc.8d. Item des vridaghes daer na quamen si ten etene te Mechelen daer si duerden tot des 

naesten sonnendaghes toe eer si hoor dinghe aldaer ghedaen konden en verteerden 3 lb.4 sc. 

6d.Item van den waghen te huere van Breda te Mechelen 52 sc. Comen dese costen die heer 

Aelbrecht en Jannes deden binnen der tijd en in der manieren voirscr. des si al wt hem vijften 

waren overmids Rutkine dien si van Mechelen sende tot mine heer mitten brieve van den 

ghelde dat men daer hebben soude en overmids dat die waghenman van Dordrecht voert mit 

sine live op horen cost was, .......................................................................................... 5 lb.16 sc.2d. 

Item des voirscr. sonnendaghes in (crastine lomfacy) porreden heer Aelbrecht en Jannes 

Tolnaer van Mechelen te Zeelant waert om aldaer te vercopen van mijns heren goeden en den 

staet van sinen saken aldaer te vernemen en quamen ten etene te Conrike en verteerden hem 

 vijften overmids den waghenman 11 sc.4d. Item van den waghene daer si mede voeren van 

Mechelen t'Andwerpen 14 sc.8 d. Item quamen si des voirscr. sonnendaghe omtrent middag 

t'Andwerpen en duurde daer des daghes en nachts omdat si mit Pieter Danen te spreken 

hadden en verteerden overmids aanval 3 lb. 16d. Item des manendaghes daer na quamen si ten 

etene te Putte daer si verteerden behalven provanchen die si van Andwerpen mit hem 

brochten 8 sc.Item deedze Pieter Daen op enen waghen voeren van Andwerpen te Haltenen op 

t'veer ghegeven te huescheden den waghenman en sinen cost thuus mede te doen 32 sc. Item 

van veerghelde van Haltenen ter Tolne 3 sc. 4d. 

Comen dese particle, .................................................................................................... 6 lb.10sc. 8d. 

f.64v. 

Item des voirsc. manendaghes avonds quamen si ter Tolne en duerde daer tot des naesten 

woensdaghes toe om der saken wille daer si om wt waren daer eens mit hen aten Herman de 

barbier mit sine wive, heer Servaes en anderen en verteert was tot des baeluws huus behalven 

beelechiere overmids provanche die si des woensdaghes ochtens mit hem hadden die si in den 

scepe verteerden 3 lb. 18 sc.Item van enen scepe daer si mede voeren van der Tolne an 

Dreisschier 15 sc.Item des voirscr. woensdaghes na middag quamen si in Dreisschier daer si 

duerde tot des naesten vridaghes toe overmids dat si ghesent hadden om te weten waer die 

rentmeister van Zeelant was en was bi hem aldaer Willem Aloudssoen hem anderen op horen 

cost en verteerden overmids aenval 4 lb.Item des voirser. vridaghes voeren si van Dreisschier 

te Middelburch waert daer die rentmeester van Zeelant was en overmids dat hen die wijnt 

jeghen was soe en konden si des daghes niet vorder comen dan ter Goys en coste t'scip te 

hueren daer si mede voeren 13 sc.Item bleeven si des nachts ter Goys daer die goede lude van 

den dorpe horen cost betaalden wtgheset dat die waer die men hadde in huescheden en 

t'ghesinde 10 sc. Item des saterdaghes daer na voeren si van der Goys tot Arremuden en gaven 

van sciphuere overmids dattet jeghen enen storm te laveren was 28 sc. 

Comen dese particle, ......................................................................................................... 11 lb.4 sc. 

Item des voirscr. saterdaghes op sinte Odulfsdach quamen si omtrent vespertijd te 

Middelburch om te vercoepen erve en ambochte dat mijn heer in Walcheren legghende hadde 

daer si dueren mosten om de voirscr. sake tot des naesten vridaghe toe en waren aldaer al wt 

hem zesten overmids Wouter van den Hove en enen knechte wt Dreisschier. Oec soe waren bi 

hem op horen cost Gherit d'Oude, Dirc Muelnerssoen, Rutkin 2 daghe en Aernt Panneel 1 ½ 

dach die om mijns heren oerbaer wt waren en aten bi tiden mit heer Aelbrecht Pieter 

Willamssoen en sijn soen en anderen van den ghenen die om de voirscr. sake arbeiden mosten 

soe dat si verteerden binnen den voirscr. 6 daghe behalven huescheit die hem aldaer ghedaen 

was 16 lb.2 sc.Item des vridaghes ochtens daer na quamen her Aelbrecht en Jannes mit hem 

zessen voirscr. daer toe Gherit d'Oude, Dirc en Rutkin ten etene tot Arremuden daer si des 

ghetijds verbeiden mosten daer mit hem at een Duutschheer van Utrecht hem 3den en verteert 

was 19 sc. 8d.Item Wouter van den Hove ghegeven aldaer ten bevelen heer Aelbrecht van dat 

hi mede ter Goys en in Mddelburch gheweest hadde en die coken versorghet hadde en 

anderen arbeit ghedaen 15 sc.Item van enen scepe te hueren daer si mede voeren van 

Arremuden ant lant van der Tolne 14 sc.Item des voirscr. vridaghes avonds quamen heer 

Aelbrecht en Jannes hem 7den ter Tolne overmids Gherit den Ouden, Dirc en Rutkin voirscr. 

daer verteert was overmids beelechiere van 2 nachten die si te voren aldaer gheleghen hadden 

36 sc.8d. Comen dese particle, ..................................................................................... 20 lb.7 sc.4d. 

Item in junio doe mijn heer van Scoenhoven reet om voer Lobede te riden lach Gherit Snoeye 

tot Roelofs Huulres mit 5 paerden 2 nachte die omboden was om mit minen heer te riden, 

verteerde hem 7den 35 sc. Item verteerden aldaer op die selve tijd Willam van der Goude en 

Pouwels Tolnaer mit 6 paerden 23 sc. Item verteerden aldaer Jacop van der Woude mit 3 

paerden die daer 6 daghen lanc lach beidende gheselscap mede over te riden 42 sc. 

Comen dese particlen, ................................................................................................................ 5 lb. 

8
e
 Somma, ........................................................................................................ 77 lb.16 sc. 8d. holl. 

f 65. 

Item des saterdaghes daerna 19 daghe in junio voer heer Aelbrecht weder te Mechelen 

waerten Jannes Tolnaer en Dirc Muelnerssoen voeren hem 3den t’Scoenhoven waert en 

hadden Jannes en Dirc den wijnt jeghen soe dat si bet dan 1 ½ dach op den weghen waren en 

voeren tot bi der capelle toe te scepe en van daen voert te waghene en verteerde mit sciphuere 

en mit waghen huere 27sc. 3d.Item op sinte Bonifacius dach ghegeven te Mechelen den clerke 

die eenen brief screef van 4000 ouden scilden die de lombaerde aldaer mijne heer leenen 

souden welc brief niet al vol beseghelt en wort soe dat dien cost verloren was 3 franken 

maken 3 lb. 12 sc. Item op die selve tijd enen bode die van Breda te Mechelen quam en brocht 

heer Aelbrecht brieven van Wilhelmus s'heren clerc van der Lecke roerende van mer vrouwen 

goede in Brabant 9 sc.Item des sonnendaghes daer na sende her Aelbrecht Rutkin van 

Mechelen tot mijne heer waert mitten voirscr. brieven en vant Rutkin mijne heer voor 

Loobeed en quam mit anderen brieven weder bi heer Aelbrecht in Middelburch des 

woensdaghes na Odulfi soe dat Rutkin wt was eer hi bi heer Aelbrecht weder quam 10 daghe, 

hadde 40 sc. 6d. 

Comen dese particle, ...................................................................................................... 7 lb.8 sc.9d. 

Item des woensdaghes na Bonifacij sende heer Aelbrecht Andries Callekensoen wt 

Dreisschier mit brieven an den rentmeister van Zeelant roerende die sake daer hi om in 

Zeelant was daer de voirscr.Andries om wesen most te Kaets daer hi de rentmeister vant en 

quam weder des donredaghes mit eene andwoerde en was rechtevoert mit ene brieve weder 

ghesent na den rentmeister voirscr. in Middelburch en bleef de voirscr. Andries in 

Middelburch bi heer Aelbrecht de wile hi daer was om alrehande boodscappen te doen, hadde 

van beide reisen en te teerghelde thuus mede te trecken 27 sc.Item des sonnendaghes na 

Odulfi ten bevelen heer Aelbrecht gegeven Gheier te Middelburch die daer mit brieven an 

heer Aelbrecht ghecomen was en weder tot mine heer waert ghinc mit brieven want hi 

croende dat hi quaden tijd theerghelts hadde 6 sc.Item doe men te bode zat mit mijns heren 

lande in Walcheren en ment vercofte was opgheleit an ghelde bi den rentmeester dat die 

ghene hadden die d’anderen in den boeden verhoegheden 3 lb.16d. Item mitten brieven van 

den 4000 oude scilden die mijn heer te Mechelen soude ghehat hebben als voirscr. is toghen 

Gherijt d'Oude en Aernt Panneel van Scoenhoven ter Goude en daer omtrent van daen voert te 

Breda, van Breda voert ter Tolne, van der Tolne voert in Middelburch om de voirscr. brief te 

doen beseghelen en doe si in Middelburch quamen vonden si daer heer Aelbrecht en 

verteerden eer si daer quamen 3 lb.12 sc. 

Comen dese partiele, ...................................................................................................... 8 lb.6 sc.4d. 

Item des saterdaghes na Odulfi voer heer Aelbrecht van der Tolne weder te Mechelen waert 

an die lombaerde aldaer omdat die heer van der Veer niet seghelen en woude te vernemen of 

si anders enighe borghen daer voor hebben woude die hem mijn heer daer voor setten 

mochten des heer Aelbrecht ghene weghe en vant soe dat hi weder t'Scoenhoven toech daer hi 

quam des woensdaghes daer na en was wt hem 3den overmids Gherit d'Oude en tot Mechelen 

toe hem 4den overmids Rutken en verteerde mit oncoste van sciphuere en van waghenhuere 

die groet viel 12 lb.16 sc.Item sende heer Aelbrecht Rutkine van Mechelen tot mine heer 

waert mit sinen brieven roerende den stact van den voirscr. sake en ghinc Rutkin tot 

Nyemaghen toe om te Lobede te ganghen daer hi vernam dat mijn heer van daen was soe dat 

hi voert over toech en quam bi hem te Wagheninghe en verteerde eer hi t’Scoenhoven quam 

18 sc. Coemt te samen, ................................................................................................... 13 lb. 14 sc. 

f 65v. 

Item op sinte Jansavond ghesent Wouter Paedzen van Scoenhoven te Boemel mit enen brieve 

an die stat roerende van den ghelde dat si sculdich waren daer hi enen dach en nacht om wt 

was en doe hi weder quam was hi t'Dordrecht ghesent van her Aelbrecht an Janne van Brakel 

en des daghes daer na was hi van her Aelbrecht te Huesden ghesent an Janne voirscr. om der 

rente wille tot Aken bi den keiser, hadde van desen reisen 13 sc. 6d.Item op den anderen dach 

van julio quam Boudeken van Culenborch t'Scoenhoven van den 3 scepen die daer 1aghen mit 

mijns heren provanchen en s'heren van der Dicke en liet weten dat si niet vorder en mochten 

van s’heren lude van Bueren daer si helpe en raet toe begheerden en was Boudekijn 

rechtevoert weder ghesent mit eenre andwoerde, hadde van dier reise en voert tot 

Wagheninghe mede te gaen 8 sc.Item onlanghe daer na ghesent Wouter Paedze van 

Scoenhoven te Boemel mit brieven die Heinken van mijne heer brocht gaende an den heer van 

Ammerzoeien en an die stede 6 sc. 

Comen dese particle, ........................................................................................................... 27 sc.6d. 

Item in d'ander weke van julio ghesent Coolken ter Goude om alrande boodscappen alse om 

metselaars, om hoefijseren, an naghel om enen knecht Janne den koc te helpen backen en om 

anderen saken verteerde 1 naecht wtsijnde 3 sc.Item des sonnendaghes voor Margrieten 

ghesent Gherit Aelbrechtssoen t'Utrecht mit eenre sceepe die Gherit de Wilde Janne Mouwer 

sende te maken en den selven des daghes daer na weder t' Utrecht ghesent an heer Aelbrecht 

mit eene brieve roerende van den rentmeister van Zeelant die t'Scoenhoven ghecomen was, 

hadde van beide reisen 6 sc.Item omtrent den selven tijd reed Jannes, heer Aelbrechts clerc 

van Scoenhoven ter Goude an Janne van Poelgheest en t'Dordrecht an Andriese Roijer daer ne 

heer Aelbrecht sende mit boodscappen roerende van ghelde tot mijns heren behoef, verteerde 

en vervoer 5 sc.Item des donredaghes na Margarete gaf mijn heer selve van ghelde dat hi vant 

legghende op Jannes contoor wille met den Vlaminc die boodscappen pleecht te lopen sine 

glavien mede te lossen uter taveerne 5 sc.Item des daghes te voren sende Jannes Gherit 

Aelbrechtssoen ter Goude om meister Willam tot mijns heren bevelen, hadde 2 sc. 

Comen dese particle, ................................................................................................................ 22 sc. 

Item des woensdaghes 7 daghe in julio ghesent Claes Heinensoen van Scoenhoven te 

Henegouwen waert mit mijns heren brieven onder heer Aelbrechts zeghel an den grave van 

Bloys den welken hi vant te Novion en was wt 10 daghe eer hi weder t'Scoenhoven quam en 

doe hi daer quam was hi voert ghesent van heer Aelbrecht tot mine heer te Tiele mitten 

andwoerde die hi brocht, hadde van beiden reisen 48 sc.Item des donredaghes na sinte 

Margrieten dach ghesent Rutkine van Scoenhoven te Tiele tot heer Janne van Langherak om 

weder te brenghen t'ghestant ende des dinxdaghes daer na sende heer Aelbrecht den selven 

weder aldaer mit brieven an mine heer daer 1 cedule in besloten was roerende die van Texel, 

hadde van beiden reisen want hi wel 5 daghen wt was 14 sc. ltem des saterdaghes na 

Margriete ghesent Aelbrecht Hermanssoen van Scoenhoven t'Dordrecht om camercruut van 

Provanchen dat Gherit de Wilde halen dede om tot Wagheninghen te voeren. Oec hadde hi 

enen brief an Hermanne Vinken roerende van ghelde, hadde 1 dach en nacht wtsijnde 3 sc. 

Comen dese particle, .......................................................................................................... 3 lb. 5 sc. 

9
e
 Somma, ........................................................................................................... 35 lb.3 sc.7d. holl. 

f 66. 

Item op sinte Marien Magdaleenen avond ghegeven des rentmeester bode van Zeelant die 

brieve brochte t'Scoenhoven gaende an mine heer te hueschede 4 sc.Item gaf heer Aelbrecht 

Claise Heinensoen die de voirscr. brieve en anderen voert van Scoenhoven te Tiele droech an 

mine heer want hi bet dan 2 daghe wt was 8 sc.Item op sinte Marien Magdalenendach reet 

Michau van Scoenhoven te Henegouwen waert den grave van Bloys dien hi 2 groete honden 

brochte die hem mijn heer sende de welke te teerghelde hadde bi heer Aelbrecht 2 

franke maken 48 sc. Comen dese partiele, ................................................................................. 3 lb. 

Item des donredaghes na sinte Margrietendach ghesent Wouter Paedze van Scoenhoven te 

Delft waert mit mijns heren brieven an heer Phillips van Pollanen die wt Henegouwen 

ghecomen was van hertogh Aelbrecht roerende dat hi mine heer woude laten weten van den 

staet des bi mocht mit besceide, hadde 5 sc.Item des selfs daghes ghegeven Janne den Hasen 

die ter Goude ghinc om Wilhelmus mine heer te Thiele te volghen 2 sc. Item des dinxdaghes 

na Jacobi ghesent Rutken van Scoenhoven te Thiele mit brieven an minen heer roerende de 

brieve van den dadinghe tussen hem en heer Walraven van Borne dien de heer van Ghenip 

t'Scoenhoven ghesent hadde te beseghelen, hadde 8 sc.Item den selven ghesent des 

donredaghes daer na in den Haghe mit heer Aelbrechts brieven an Feuke roerende dat hi hem 

weten liete welken tijd hi heer Coenraet en heer Dirk Voppensoen daer vinde souden, hadde 7 

sc. Item den selven des saterdaghes daer na van Scoenhoven te Thiele met heer Jans brieve 

van Langherak an minen heer roerende van den dadinghe dat mit s'heren luden van Bueren 

gheraent was en ander saken, hadde 8 sc. 

Comen dese particle, ................................................................................................................ 30 sc. 

Item Rutken voirscr. ghesent des dinxdaghes 3 daghe in oest van Scoenhoven in de Haghe mit 

heer Aelbrechts brieve an Feukine roerende van ghelde te lenen mine heer daer hi heer 

Aelbrecht wat of ontwaent hadde, hadde 7 sc.Item des manendaghes den anderen dach in oest 

ghesent Claes Heinensoen van Scoenhoven te Thiele mit heer Jans brieven van Langherak an 

minen heer roerende dat hi tot sijns selfs live en ter stat van Tiel wel sien woude, hadde 8 sc. 

Item des donredaghes daer na ghesent den selven weder te Thiele mythen openen brieven die 

de goede lude van minen heer hebben souden die sijn erve in Walcheren ghecoft hadden en 

om ander saken, hadde 2 daghe wtsijnde 8 sc. Item des voirscr. Donredaghe ghegeven enen 

bode dien enen brief t’Scoenhoven brocht gaende an minen heer van den heer van der Lecke 

dien her Gherit Ludeken t’Scoenhoven sende mijnen heer voert te senden wt bevelen des 

baelius van der Tolne 7 sc. Item in de leste weke van julio dede her Aelbrecht halen wt Loepic 

Gherit Hughen coste te halen aenbrocht bi Gherit Molen 9d. 

Comen dese particle, ........................................................................................................... 30 sc.9d. 

Item des anderen daghes na sinte Laurensdach ten bevelen heer Aelbrecht ghegeven Heinken 

den messagier t’Utrecht van daen te Ghelre mede te gaen mit brieven an mine heer daer hem 

her Aelbrecht in screef t’ghestant van sinen saken en dat hi gheen ghelt en wiste te crighen ter 

financhen noch anders enen franc die hi seide dat hem ghenomen was maect 24 sc. Item op 

sinte Laurens avond voeren her Aelbrecht en Jannes Tolnaer van Scoenhoven t’Dordrecht te 

waghene hem vijften overmids Jannes den Coster om mit Reynoude Minnenbode te spreken 

dat hi den dach verlenghen woude van den ghelde dat men hem sculdich was daer die dach of 

toecomende was onser vrouwen dach assumptio die hi hem omtrent 5 weken verlenghede. 

Oec waren si daer om anderen oerbaer, verteerden overmids waghen huere en veerghelt 38 sc. 

Item des woensdaghes daer na toech 

f.66. 

Jannes Tolnaer t’Utrecht bi Janne Breien om mit hem te effenen van alrande dinghen die si 

onderlinghe te doen hadden want Jan sine rekeninghe makede, verteerde 2 daghe en nacht 

wtsijnde daerom en om andere oerbaer hem anderen overmids dat hi voor Hector wat betaelde 

die daer al wt mede was om paerde te coepen 20 sc. Item ghins treckende van waghenhuere 

dat si donrebussen en boghen mede voerden die te Wagheninghen wesen souden 8 sc. Item 

wedercomende van waghenhuere 4 sc. 

Comen dese particle, ........................................................................................................ 4 lb. 14 sc. 

Item des donredaghes na onser vrouwendach assumpcio ghesent Gherit Spibroet van 

Scoenhoven tot noirt hollant en te Texel waert mit heer Aelbrecht en Goodscalx brieve van 

Brakel roerende dat si t'Scoenhoven quamen dat wesen soude om dat men se spreken soude 

van ghelde te leenen op hoor dienste en ghinc die voirscr. bode niet vorder dan int Oeghe 

omdat hi niet over en mocht mer gaf sinen brieve enen knaep dien in Texel woude, hadde 5 

daghe wtsijnde 24 sc.Item des saterdaghes daer na ghesent Rutken mit mijns heren brieven 

die Gheier brocht gaende an de stede van der Goude, Noertwije, Wijc, Texel ende an anderen 

van sinen scout en goede luden daerwaerts over roerende van scutten Gelre te senden, hadde 8 

daghe wtsijnde 32 sc.Item des woensdaghes na sinte Barthelmeeus dach ten bevelen heer 

Aelbrecht ghegeven Regaets den messagier die van mine heer mit brieven quam en weder 

brieven tot Ghelre droech overmids dat hi gheen teerghelde en hadde als hi seide 8 sc. 

Comen dese particle, ........................................................................................................... 3 lb.4 sc. 

Item in d'eerste weke van oest laghen Jan en Goodscalc van Brakel t'Scoenhoven ene dach en 

nacht tot Gherwert Ockerssoen om mit heer Janne van Langherak bi mine heer te Thiele te 

riden jeghen dat hi te Ghelre waert riden soude, verteerde ghequit ten bevelen heer Aelbrecht 

mit 6 paerden mit alle coste 31 sc. ltem in d'eerste weke van september lach Jan Breien tot 

Gherwert Ockerssoen 3 daghe daer sinen paerde en sijn knecht verteerde ghequijt want hi van 

mijns heren weghen omboden was 18 sc.Item des saterdaghes na Lamberti quam Pouwels 

Tolnaer t'Scoenhoven om mit heer Janne van Langherak te riden tot Ghelre en duurder tot des 

naesten dinxdaghes omdat heer Jans reise alsoe langhe vertoech, verteerde tot Roelofs 

Huulres ghequyt ten bevelen heer Aelbrecht 19 sc.6d. 

Comen dese particle, ..................................................................................................... 3 lb.8 sc. 6d. 

Item in de 3
e
 weke van julio was heer Aelbrecht 1 reise t’Dordrecht te waghene om mitten 

vrienden te spreken van finanche van ghelde des men gheene en vant, verteerde overmids 

waghenhuer 1 dach en nacht wtsijnde 42 sc.Item onlanghe daer na reet hi van Scoenhoven in 

den Haghe om mit heer Coenraet en heer Dirc Voppensoen te spreken van mijns heren 

weghen van saken die hem de rentmeester van Zeelant over ghescreven hadde, verteerde 2 

nacht wtsijnde nochtan dat hi de heeren daer niet en vant wedercomende over Rotterdamme 

daer hi se ghevonden waende hebben 24 sc.Item des donredaghes na Egidij quamen 

t'Scoenhoven in den avond Hermans ontsegghe van Wij dien hi den castellein sende welke 

brieve des daghes daer na vroech te Texel ghesent waren bi Perchevael mer vrouwen, hadde 4 

sc. Item in d'ander weke van julio was Heinken ghesent mit mijns heeren plackaerde en 

brieven van Wagheninghen in Zeelant an den rentmeester van Zeelant en an mijns heren 

vrienden in Walcheren en an die van der Tolne roerende dat si bi hem comen wouden en 

andere saken en vant den rentmeister van Zeelant in 

f 67. 

Noert Bevelant, verteerde overmids oncost van veerghelde dien onreede vielen 48 sc. 

Comen dese particle, ......................................................................................................... 5 lb.18 sc. 

Item in de leste weke van oest ghesent Jannes Tolnaer heer Aelbrechts clerc van Scoenhoven 

te Leiden mit heer Aelbrechts brieve an heer Dire van Hodenpijl roerende van den ghelde dat 

gheseit hadde te leveren welken tijd dat ghelt reede wesen soude ende dat hi leveren woude 

soe hi meeste mocht, verteerde 2 daghe en nacht wtsijnde overmids waghenhuere 9 sc.Item 

des donredaghes na sinte Barthelmeeus dach enen bode ghesent van Scoenhoven in de Wijc 

mit mijns heren brieven an heer Floris van Adrichem ende Claes Tesselaer welke brieve 

Sanderken heer Claes knecht van der Merwede van Gelre brocht en heer Aelbrect beval voert 

te senden, coste 11 sc.Item des vridaghes na Egidij jeghen den avond ghesent Heinken 

Hubrechtsoen van Scoenhoven ter Goude om Janne an Poelgheest en Dirc van der Goude dat 

si t'Scoenhoven quamen overmids de brieve dien Regaets van Ghelre van mijn heer ghebrocht 

hadde de voirscr. roerende, hadde des nachts wtsijnde 2 sc.Item op die selve tijd ghesent 

Aelbrecht Hermanssoen t'Dordrecht om Goodscalc van Brakel in der selver manieren, hadde 

enen nacht wtsijnde 3 sc.6d. Item op de selve tijd enen bode t’Utrecht om Janne Breien mit 

brieven, hadde 3 sc.Item des sonnendaghes daer na Regaets voirscr. Bi heer Aelbrecht doe hi 

weder te Ghelre waert ghinc mit alrande brieven an mijns heren want hi croende dat sijn 

teerghelt wt was 12 sc. Comen dese particle, ...................................................................... 40 sc.6d. 

Item des voirscr. sonnendaghe ghesent Rutken van Scoenhoven te Texel waert mit brieven an 

Gherit van Oesterwijc en Coenen roerende van 200 noble die Gherit leenen most op sinen 

dienste boven dat hem mijn heer sculdich was ende des ghelijx Coene van 200 oude scilden, 

hadde 8 daghe wtsijnde overmids oncost van den veren wanttet 1 hart weder was 34 sc. Item 

was de selve Rutken ghesent op sinte Lambrechts avond ten bevelen heer Jans van Langherak 

bi heer Aelbrecht van Scoenhoven t'Utrecht om Janne Breien, hadde 4 sc. Item des voirscr. 

sonnendaghe waren te Langherak ghevaren om dattet quaet weder was heer Aelbrecht, Jan 

van Poelgheest, Goodscalc van Brakel, Jan Breien en Jannes Tolnaer bi mer vrouwen mit 

hoor te spreken van alrande saken minen heer ende heer Janne van Langherak roerende 

overmids dat heer Jan de baliuscap en de castellein van Scoenhoven aennemen soude, 

vervaren wech en weder 3 sc.Item des woensdaghes na onser vrouwendach assumpcio 

ghesent bi heer Aelbrecht Heinken den messagier van Scoenhoven te Henegouwen waert mit 

brieven an de grave van Bloys roerende mijns heren staet en om eene openen brief die men 

hebben sonde van erven dat in Walcheren vercoft was des hi niet en brochte, verteerde 14 

daghe wtsijnde eenre andwoerde beidende 45 sc.9d. Item den selven ghesent op des heilichs 

cruus avond in september van Scoenhoven te Ghelre waert mit heer Jans brieve van 

Langherak an mine heer roerende dien brieve die hertogh Aelbrecht den steden van 

Scoenhoven en van der Goude ghesent hadde en ander saken, hadde 5 daghe wtsijnde 18 sc. 

Comen dese particle, ...................................................................................................... 5 lb.4 sc.9d. 

f 67v. 

Item in d'eerste weke van september was Jannes Tolnaer heer Aelbrechts clerc t’Goude om te 

ontfaen sulc ghelt als her Dirc van Hodenpijl daer ghesent hadde te senden ende enen zekeren 

dach toe besceiden en verteerde Jannes 2 nachte wtsijnde overmids waghenhuere 9 sc.Item in 

de weke daer na wanttet voirscr.ghelt ter Goude niet ghelevert en was overmids sceel datter in 

viel soe voer Gherit d'Oude van Scoenhoven te Rijswijc en haelde aldaer 1100 scilde, 

verteerde 2 daghe wtsijnde hem anderen overmids sciphuere 20 sc.Item op den eersten dach 

van september sende heer Aelbrecht Claes Pleyvoet mitten scutten die bi minen heer te Ghelre 

ghesent waren wt sinen steden en lande soe si over lant trecken mosten om die te weghen en 

te helpen dat si ten Bossche quamen en dat si van daen bestemt mochten worden om veylich 

over te comen, verteerden 3 daghe wtsijnde 16 sc.Item op den selven tijd sende heer 

Aelbrecht Claes Heynensoen mitten voirscr. scutten mit brieven an minen heer roerende den 

staet van sinen saken ende waerom sinen luden over lant quamen en dat men se veilighe 

woude dat zij's behoeveden, hadde 18 sc. 

Comen dese particle, ............................................................................................................ 3 lb.3 sc 

. 

Item des dinxdaghes op des heilichs cruusdach exaltacio in de nacht quam des borchgrave 

messagier van Montfoerde en brocht heer Aelbrecht brieve roerende 1 dachvaert die in den 

Haghe wesen soude en heer Aelman en gaf her Aelbrecht den messagier 3 sc.Item des 

sonnendaghes na onser vrouwendach natinitas was Peterus ghesent van Huesden te Thiel 

waert doe de maren quamen dattet ghewonnen was om daer of t’ghestant weder t'Scoenhoven 

te brenghen en des saterdaghes daer na was de selve weder ghesent van Scoenhoven te Thiel 

waert mit heer Aelbrecht brieve an heer Janne van Langherak roerende van de brieven die 

hertogh Aelbrecht den steden van Scoenhoven en van der Goude ghescreven hadde en ander 

saken. Ende des sonnendaghes daer na senden her Aelbrecht weder t'Utrecht om maren wille 

dien van daen quamen van den hertoghe van Gulike en des saterdaghes daer na was hi van 

Scoenhoven t' Utrecht ghesent om Jannes Breien en Goodscalc, hadde van desen 4 reisen 14 

sc. Item des voirscr. saterdaghe na Lamberti ghesent Rutkin van Scoenhoven te Boemel mit 

heer Jans brieve van Langherak an heer Aernt van Leienberch roerende dat hi des naesten 

dach tot Bochoven wesen woude om voert over tot mine heer te riden, hadde 6 sc. 

Comen dese particle, ................................................................................................................ 23 sc. 

Item des vridaghes na onser vrouwendach natinitatis ieghen den avond ghesent Coolken van 

Scoenboven t’Utrecht om (mossan) bussen daer men groeten braken hadden en om maren te 

vreisschen van Tiel en des woensdaghes daer na was de selve t'Dordrecht ghesent bi heer 

Aelbrecht om Goodscalc van Brakel dat hi t'Scoenhoven quame, hadde 2 daghen en nachten 

wtsijnde 8 sc. Item Peterus ghesent op sinte Matheeusavond van Scoenhoven t'Utrecht mit 

enen brieve an Janne Breyen roerende dat hi 3 tonnen scuts t' Scoenhoven sende die men 

voert te Ghelre senden soude, hadde 4 sc.Item des sonnendaghes na onser vrouwen dach 

natinitas ghesent Gherit Pieterssoen van Scoenhoven tot Montfoert an den borchgrave mit 

heer Jans brieve van Langherak roerende dat hi t'Scoenhoven comen woude, hadde 3 sc. Item 

des voirscr. sonnendaghes avonds quam de borchgrave t'Scoenhoven mit 9 paerden en at in 

sine herberghe anders dan hem wat spisen ghesent was en duerder des manendaghes na den 

etene en at hem anderen van ridderen op den huse mer sijn ghesinde at in die herberghe 

verteerde tot Celen ghequyt ten bevelen heer Aelbrecht 54 sc. 

Comen dese particle, ........................................................................................................... 3 lb.9 sc. 

10
e
 Somma, ....................................................................................................... 38 lb. 6 sc. 6d. holl. 

f.68. 

Item des sonnendaghes na vrouwendach voirscr. voeren van Scoenhoven te Langherak bi heer 

Janne tot sinen ombiden her Aelbrecht en Jannes Tolnaer om alrehande oerbaer minen heer 

roerende, vervaren weeh en weder overmids dattet quaet gaen was en overmids dat die goede 

lude van den gherechte van der Goude mede voeren 3 sc.Item in de weke daer na en voert tot 

sinte Matheeusdach toe waren te Langherak ghevaren bi heer Janne heer Aelbrecht en Jannes 

voirscr. 4 werf, vervaren 5 sc.Item op sinte Lambrechts dach ghesent Hanssen den gardenaer 

van Scoenhoven te Ghelre mit heer Jans brieve van Langherak an minen heer van den 

ghestande in Hollant en van den dachvaert daer hertogh Aelbrecht mine heer of aen 

ghescreven hadde, hadde ten bevelen heer Aelbrecht 16 sc.Item des selfs daghe reden Dirc 

Muelnerssoen en Hector van Scoenhoven ten Grave en voerde daer ghelt dat mijn heer te 

Gelre hebben soude dat si daer lieten onder mer vrouwe van (Puers) verteerde 3 daghe 

wtsijnde mit 3 paerden overmids 8 sc. enen bode dien si bi mine heer tot Gelre toe senden mit 

ene brieve roerende dattet ghelt ten Grave ware 56 sc. 

Comen dese partiele, .................................................................................................................. 4 lb. 

Item in oestmaent en in september verteerden Daem den wachter en Jan des castelleins knecht 

mijns heren zwanen halende uter lande omtrent Scoenhoven en omtrent der Goude daer si 2 

werf om waren ter Goude en oec anderswaer veel reisen om deden 22 sc.Item den selven 

ghegeven die si op eene reise wt leiden van waghenhuere van der Goude t'Scoenhoven 4 

sc.Item ghegeven Jacop van den Vliet ende Claise Hermanssoen van 1 ½ dach die si mit 

horen waghene en paerde mede wt waren om de zwane 12 sc.Item ghegeven Boudijn en 

sijnen gheselle die t'veer t’Scoenhoven an mijns heren zide ghehuurt hadden van onser 

vrouwendach in oest int jaer 71 tot onser vrouwendach in oest int jaer 72 van 425 paerden die 

hem aenbeliepen minen heer en sinen ghesinde overghelevert van den paerden 2d. facit 3 

lb.10 sc. 10d.Item ghegeven Floerken en sinen gheselle van der ander zide van den veer en 

van den selven jare van 425 paerden die hem aenbeliepen en ghevoert minen heer en sinen 

ghesinde van den paerde 2d. facit 3 lb.10 sc. 10d. 

Comen dese particle, .................................................................................................... 8 lb.19 sc.8d. 

Item des dinxdaghes op onser vrouwen avond natinitatis ten etene quamen tot Huesden van 

mijns heren weghen op 1 dachvaert die hertogh Aelbrecht daer ghemaect hadde om te 

dadinghe tussen mijne heer van Gelre en den hertogh van Gulich. Eerst die borchgrave van 

Montfoerde, heer Jan van Langherak, heer Ghisebrecht sijn soen en heer Aernt van 

Leienberch die van Gelre quamen mit omtrent 28 paerden. Item quam aldaer van Scoenhoven 

mit 23 paerden heer Aelbrecht mit hem om voert bi minen heer te riden tot Ghelre Jan van 

Poelgheest, Jan Breien, Goodscalc van Brakel, meister Willam, Pouwels Tolnaer, een van 

Dirx sonen van der Goude, Wilhelmus en anderen en des voirscr. dinxdaghes avonds quamen 

te Huesden van mer vrouwe van Gelre die heer van Ghenip, die heer van Ammerzoeyen, heer 

Dirc van Apelten, heer Heinric van Struuck. oude Goeswijn van Vauderic en anderen mit 

omtrent 44 paerden, oec was daer al wt mit hem en op mijns heren cost Robbrecht van 

Glinden die den heer van Byaumont daer waende ghevonden hebben soe dat men daer hadde 

omtrent 100 paerden luttel min en dien hoep duurden tot des naesten donredaghe omtrent half 

voor noen dat die mare quam dat Thiel verloren was nochtan bleven daer des donredaghes al 

den dach tot des vridaghes toe her Robbrecht voirser., her Aelbrecht, Jan Breye, meister 

Willam, Dirc Muelnerssoen, Wilhelmus, Jannes Tolnaer en anderen mit omtrent 15 paerden. 

Ende binnen den voirser, 3 daghe en nachten tot Huesden 

f 68v. 

verteert mitten luden en paerden en in der manieren voirser. behalven wine, spec, wassen 

keerssen, 4 levende zwanen, coken cruut en camercruut gherekent bi Janne Breien overmids 

30 plagghe ten bevelen heer Aelbrecht ghegeven Huesden en Barbenchon den hyrauden dat si 

na den hoep te Thiel waert reden om t'ghestant te vernemen en behalven coste foreyne alse 

van den provanche te voeren wech en weder en andere oncost de plagghe 12d. gherekent, 

 ......................................................................................................................................... 118 lb.4 sc. 

Item costen van Scoenhoven t'Dordrecht te voeren 4 vaten biers, een vat harinx, spec en 

alrande andere provanche die men tot Huesden hadde overmids 2 sc. die si tot Scoenhoven 

costen te scepen 14 sc. Item t'Dordrecht had men 2 cleene stuxkin wijns die mede tot Huesden 

Ghevoert waren, costen aldaer te scepen 4 sc.Item van steecghelde 2 sc. Item costen de 

voirscr. dinghe alte samen van Dordrecht voert tot Huesden te voeren 22 sc.Item tot Huesden 

op te doen 8 sc. Item costen alrande dinghen die tot Huesden overbleven en dien van daen tot 

Scoenhoven ghesent waren te scepen 7 sc. Item van Heusden t’Scoenboven te voeren 30 

sc.Item t’Scoenhoven op te doen 3 sc. Item voeren mitten voirscr.dinghe weder Jannes den 

Coster, Herman de backer en Gheier en waren onderweghe ghins varende overmids dat si 1 

hart weder hadden 3 daghe en wedercomende 1 ½ dach verteerden behalven provanche van 

broede, biere, vleissche dat si mijn heer voerden en weder thuus brochten 15 sc. 

Comen dese particle, ........................................................................................................... 5 lb.5 sc. 

Item des daghes na dat Thiel verloren was sende her Jan van Langherak Barbenchon den 

hyraude van Herwaerden te Huesden tot heer Aelbrecht om voert tot minen heer te Ghelre te 

riden mit alrande brieven daer men mine heer t'ghestant in overscreef en hadde Barbenchon 

van dier reise die hem Jannes Tolnaer gaf ten bevelen heer Aelbrecht want hi weder 

t'Scoenhoven mit eenre andwoerde quam 4 lb.Item op des heilichs cruusdach in september 

sende heer Aelbrecht Jacop den messagier van Scoenhoven te Henegouwen waert mit brieven 

an den grave van Bloys roerende de vaernisse van Thiel van den biscop en mer vrouwen ende 

ander saken, hadde 9 ½ dach op den weghe sijnde wech en weder gaende overmids dat hi den 

grave tot Novyon vant behalven dat hi daer eene wile legghen most 38 sc.Item des 

sonnendaghes na sinte Lambrechts dach ghesent Heinken den messagier van Scoenhoven te 

Ghelre waert mit heer Jans brieven van Langherak an minen heer roerende van den saken daer 

heer Aelbrecht minen heer of ghescreven hadde heer Jans onscout van Langherak dat hi tot 

mine heer niet ghecomen en was en ander saken daer Neude, Jans knecht van Poelgheest 

andwoerde of brocht, hadde Heinken voirscr. 18 sc. 

Comen dese partiele, ......................................................................................................... 6 lb.16 sc. 

11
e
 Somma, ....................................................................................................... 143 lb.4 sc.8d. holl. 

f 69. 

Item des donredaghes na sinte Matheeus dach was Jannes Tolnaer ter Goude ghereden om 

mer joncfrouwe te spreken van houte dat men uten Broeke hebben soude de borchgraften van 

Scoenhoven mede te palen en des sonnendaghes daer na sende Jannes daer Peterus mit enen 

brieve roerende hoe langhe die palen wesen soude coste beide reise 3 sc.Item des saterdaghe 

daer na ghesent Gheenken Pieterssoen van Scoenhoven t'Utrecht an heer Aelbrecht mit 

brieven die Scoenhoven de hyraude van Gelre van minen heer brocht en mit enen brieve an 

den heer van Ghennepe, hadde 4 sc.Item coste s'heren brief van Ghenp van Utrecht voert te 

brenghen daer die heer van Ghennep was aenbrocht bi Janne Breien 6 sc.Item des 

manendaghes op st.Matheeusavond was Rutken ghesent van Scoenhoven in de Haghe mit 

heer Jans brieve van Langherak an heer Phillips van Pollanen roerende van der dachvaert die 

doe in den Haghe wesen sonde en anderen saken mijn heer aengaende, hadde 3 daghe 

wtsijnde eenre andwoerde beidende 9 sc.Item op sinte Michiels dach liep de selve van 

Scoenhoven t'Utrecht en brocht heer Aelbrecht mijns heren brieven dien Heinken van Gelre 

brocht, hadde 1 dach wtsijnde 4 sc. 

Comen dese particle, ................................................................................................................ 26 sc. 

Item des saterdaghes na st. Matheeusdach ghegeven Jakemijn den camerlinc tot Reenen te 

betalen van den maken van 240 pont wassenen keerssen die voor t'maecghelt daer langhe 

ghestaen hadde en die man ter lombaerde gheset woude hebben als Jakemijn seide, van den 

ponde 6d. facit 6 lb.Item ghegeven Jakemijn te teerghelde weder tot mijne heer mede te 

ganghen want hi seide dat hi gheen veerghelt en hadde 12 sc. Item ghegeven den Leeuwe dien 

deel van mijns heren camerghewant en 1 coffer vol der voirscr. keerssen op sinen waghen van 

Utrecht t’Scoenhoven voerde 10 sc. 

Comen dese partiele, ........................................................................................................... 7 lb.2 sc. 

Item des manendaghes na st.Mauricius dach was Peterus ghesent van Scoenhoven te Texel 

waert mit enen brieve an Gherit van Oesterwijc dien Gheyer brocht van Gelre van minen heer 

roerende van 100 noblen te leenen. Hadde 12 daghe wt sijnde overmids onweder dat hi niet 

over die diepe comen en konde en overmids onghelt van veerghelde 36 sc. Item op sinte 

Remigius dach sende heer Aelbrecht Coelken van Scoenhoven te Zeelant waert mit sine 

brieven an Rengher Willemanssoen roerende dat hi des donredaghes daer na in den Haghe 

wesen woude op 1 dachvaert die daer van mijns heren saken wesen soude. Oec hadde Coolkin 

brieven an Jannes Tolnaer die in Middelburch lach ende innede ghelt en was Coolk-in op de 

reise ghins eer hi in Middelburch quam 4 ½ dach overmids dattet een hart en 1 onscuer weder 

was dat hi over dien wateren niet comen en konde en bleef voert in Middelburch bi Jannes 

Tolnaer en quam mit hem thuus, hadde van dier reise des hi mer 4 ½ dach op sijns selfs cost 

en was overmids 8 sc. die hi vervoer 30 sc. 

Comen dese particie, ........................................................................................................... 3 lb.6 sc. 

f.69v. 

Item ten bevelen heer Aelbrecht en Jan Breien ghegeven Aliden Jan Mouwers t' Utrecht die 

men hoor sculdich was van coste die mijns heren ghesinde in hoorre herberch ghedaen hadde 

van minen heer wt Ghelrelant comende en weder bi minen heer ridende dat si onbetaelt 

ghelaten hadden. Eerst van coste die mijns heren paedze en sinen paerde die daer op 1 tijd 

ghelaten waren ghedaen hadden gherekent bi Janne Breien 5 lb.3d. Item van coste die Jan 

Robbijns knecht mit ene paerde daer dede dat daer staende most bliven 44 sc.6d. Item van 

coste dien Pieret de maerscale daer dede 9 sc.Item van coste dien Hubeken heer Ghisen 

knecht van Langherak daer dede 13 sc. Item van coste dien Jan van Brakel Goodscalc sijn 

broeder Willem bottelgier en anderen van mijns heren ghesinde daer op een tijd deden 

comende van Aernem van minen heer mit 25 paerden aenbrocht bi Janne en Willam voirser. 5 

lb.14 sc.Item van coste dien Pieter Croec mit sinen gheselscap daer dede 44 sc.Item van coste 

voor mijns heren pipers aldaer 15 sc.Item voor heer Jans knecht van Langherak 4 sc.Item voor 

Hectors knecht die daer om 1 boodscap ghesent was 8d. 

Comen dese particle, .................................................................................................... 17 lb.4 sc.5d. 

Item des sonnendaghes voor sinte Michielsdach reet Scoenhoven de hyraude van Scoenhoven 

in de Haghe mit mijns heren brieven an hertogh Aelbrecht die hi mit hem van Gelre brocht en 

hi niet voeren en woude Jannes Tolnaer en most sine cost betalen wat hi seide dat hem te 

Ghelrelant luttel teerghelts mede ghegeven was, verteerde 4 daghe wtsijnde 1 andwoerde 

weder brenghende van hertogh Aelbrecht an heer Aelbrecht ene dachvaert roerende 28 

sc.Item op st.Michiels dach jeghens der nacht ghesent Gheier van Scoenhoven t'Utrecht waert 

mitten brieven die Scoenhoven voerscr. uter Haghe ghebrocht hadde heer Aelbrecht te 

brenghen, hadde 4 sc.Item des daghes daer na ghesent Rutken van Scoenhoven ter Haghe 

waert mit heer Aelbrechts brieven an heer Phillips van Pollanen roerende die voerscr. 

dachvaert en anders mijns heren saken, hadde 2 daghe wtsijnde 8 sc.Item op sinte 

Remigiusdach ghegeven Heinken den messagier van Scoenhoven te Gelre mede te gaen mit 

heer Aelbrechts brieven van andwoerden an minen heer van den brieven die Scoenhoven 

Heinken en Gheier ghebrocht hadde 9 sc.Item des dinxdaghes daer na ghegeven Everaet de 

smit die brieve ghebrocht hadde van Gelre van mine heer en weder daer wtghaende ghinc mit 

heer Aelbrecht brieve en mine heer droech 1 busse vugenti scorpionis 10 sc. 6d.Item des 

daghes daer na ghegeven Gheier te Ghelre waert mede te gaen mit heer Aelbrechts brieve an 

mine heer daer brieve in besloten waren die uter Haghe quamen roerende gaderinghe die de 

heer makeden van Arkel,van Vyanen, van Egmonde en anderen 8 sc. 

Comen dese particle, ...................................................................................................... 3 lb.7 sc.6d. 

1
e
 Somma, ......................................................................................................... 32 lb.5 sc.11d. holl. 

f.70. 

Item des woensdaghes na Remigij ten bevelen heer Aelbrecht ghesent Claes Heinensoen van 

Scoenhoven ter Leede mit brieven die Herman barbier van den grave van Bloys ghebrocht 

hadde gaende an mer vrouwen van Gelre. Oec hadde hi brieve an mer vrouwen roerende van 

den ghewarve dat de voirsc. heren makeden en was 4 daghe eenre andwoerde verbeidende 

hadde 14 sc.9d. ltem des voirscr. woensdaghes ghesent Rutken van Scoenhoven te Boemel 

mit brieven t’voerscr. ghewarf roerende, hadde 2 daghe wtsijnde 8 sc.9d. Item op st. 

Victoersavond ieghen der nacht ghesent Gheenken Pieterssoen van Scoenhoven ter Haghe 

waert mit brieven an heer Aelbrecht die Claes Heynensoen van mer vrouwen ghebrocht hadde 

roerende die vaernisse tot Herwaerden en anderen saken en doe die bode tot Rotterdamme 

quam was heer Aelbrecht voert ter Goude waert soe dat hi hem volghede t'Goude en 

t'Scoenhoven, hadde 6 sc.Item den selve voert ghesent mitten selven brieven tot Montfoert, 

hadde 3 sc. Comen dese particle, ....................................................................................... 32 sc. 6d. 

Item des woensdaghes na Remigij voer heer Aelbrecht hem sesten van Scoenhoven t'Haghe 

waert op eene dachvaert van mijns heren weghen die hertogh Aelbrecht daer ghemacet hadde 

en quam des avonds te legghen tot Rotterdamme en voer des donredaghes in de Haghe ten 

etene daer de borchgrave van Montfoert ten selve etene quam mit 12 paerden hem anderen 

van ridderen wt mijns heren ombieden om die dachvaert te helpen houden van sinen weghen 

en duurden daer tot des naesten saterdaghe na den etene en des selfs saterdag avonds voer 

heer Aelbrecht weder tot Rotterdamme en bleef daer des nachts mer de ghesellen voeren des 

nachts voert t’Scoenhoven en heer Aelbrecht reet des sonnendaghes op enen waghen ter 

Goude ende quam des sonnendaghes avonds eerst tot Scoenhoven en was verteert in de Haghe 

binnen der voirscr. tijd overmids cost dien heer Aelbrecht hem zesten dede varende en 

keerende en overmids sciphuere en waghenhuere huescheit van veel wijns dien hem uten hove 

ghesent was al te samen gherekent aenbrocht bi Jannes den Coster en overmids enen dobble 

mottoen die den ghesellen in de bottelrie ghegeven was 25 lb.5 sc. 

Item des donredaghes na Victoris voeren Willeken Michaus knecht heer Aelbrecht sijn paerde 

en enen brief die van Gelre van minen heer quam en Perchevael brocht hadde 3 sc.Item des 

dinxdaghes na Victore ghegeven Wilhelmus mijns heren clerc van Scoenhoven te Gelre mede 

te riden mit 4 paerde overmids Dirc Muelnerssoen en Quarlet die enen henxt an sijn hant 

voerde dien hi wt Henegouwen ghebrocht hadde 2 dubbel mottoen maken 3 lb.11 sc. Item des 

selfs daghes ghegeven Michauwe ten bevelen heer Aelbrecht van Scoenhoven tot Novyon 

mede te riden bi den grave van Bloys mit hem voerende ene valc en zwanen den grooten wijnt 

tot s’graven ombieden 2 franke maken 48 sc. Item des selfs daghes ghesent Claes Heinensoen 

van Scoenhoven tot Huessen waert bi mer vrouwen van Ghelre mit heer Aelbrechts brieve 

alrande ghestant in hollant roerende, hadde 4 daghe wtsijnde eene andwoerde van mer vrouwe 

brenghende 15 sc. 

Comen dese particle, ......................................................................................................... 6 lb.17 sc. 

f.70v. 

Item des sonnendaghes op st.Lucasavond ten bevelen heer Aelbrecht ghegeven Perchevael 

van Scoenhoven te Ghelre mede te gaen tot mine heer 10 sc. Item des selfs daghes ghesent 

Heinken van Scoenhoven t’Utrecht mit enen brieve an Jannes heer Aelbrechts clerc roerende 

des domproests betalinghe, hadde 3 sc. Item den selve ghesent des dinxdaghes daer na van 

Scoenhoven ter Haghe waert mit brieven an heer Aelbrecht die van Gelre van mine heer 

quamen daer een brief van gheloeve mede was an hertogh Aelbrecht sprekende op heer 

Aelbrecht en vant Heinken heer Aelbrecht onderweghen, hadde 8 sc. Item des manendaghes 

op sinte Lucasdach na den etene reet heer Aelbrecht van Scoenhoven in de Haghe om te 

dadinghe voor die van Scoenhoven van den saken die hem hertogh Aelbrecht tyende was alse 

van den wine die si voorbi de tolle t’Ammers sonder oerlof voerden, verteerde 2 daghe en 

nacht wtsijnde 38 sc. 

Comen dese particle, ................................................................................................................ 59 sc. 

Item des sonnendaghes na Luce sende heer Aelbrecht Gheenken Pieterssoen van Scoenhoven 

tot Montfoert mit ene brieve an de heer van Montfoert daer copien in besloten waren van 

brieven die van Gelre van minen heer ghecomen waren gaende an hertogh Aelbrecht en an 

heer Aelbrecht, hadde 3 sc. Item in d’eerste weke van october was Jannes den Coster ghesent 

van Scoenhoven t’Dordrecht mit mijns heren 2 paerlen caproenen om te vernemen hoeveel 

men daer op soude leenen moghen, verteerde overmids 8 sc. van waghenhuere en van 

veerghelde 11 sc. Item des woensdaghes na Remigii reet Scoenhoven de hyraude van 

Scoenhoven te Ghelre waert en voerde over 700 ouder scilde die mijn vrouwe van Langherak 

ghelevert hadde en rekende verteert overmids 15 sc. die hi seide dat hi ene knecht ghegeven 

hadde die ne bi nacht leide 36 sc. Item den selven ghegeven ten bevelen her Aelbrecht tot 

enen sadel te helpe want hi sinen sadel in mijns heren reisen ghebroken hadde 24 sc. Item reet 

Scoenhoven tot s’Hertogenbosch toe Snoec heer Jans knaep van Langherak om des voirscr. 

ghelts wille, verteerde 2 daghe wtsijnde 20 sc. 

Comen dese particle, ......................................................................................................... 4 lb.14 sc. 

Item des sonnendaghes voor Symons et Jude ghegeven Perchevael te veerghelde van 

Scoenhoven tot Breda mede te gaen mit mijns heren brieven an den heer van der Lecke van 

ghelde mine heer te leenen overmids dat hi bet dan 2 ½ dach wt was 8 sc.Item den selve 

ghegeven op alre ziele dach van Scoenhoven te Boemel mede te gaen an den heer van 

Ammersoeyen die te velde lach jeghens den heer van Bronchorst en anderen die Boemelre 

waert meynde te stoeten om den staet weder te brenghen 10 sc.Item den selven ghegeven van 

1 reise die hi ter Goude was op alreheilighen avond mit brieven an die stede die van den heer 



 Graven van Blois, inv.nr. 48  

108 

van Amersoeien quamen 2 sc.Item des dinxdaghes voor Symonis et Jude reet her Aelbrecht 

van Scoenhoven in de Haghe mit brieven van ghelove die van Gelre van mine heer quamen an 

hertogh Aelbrecht mijns heren onscout mede te doen dat hi in de Haghe niet en quam en was 

4 daghe wt overmids den goeden luden van Scoenhoven die daer laghen om eene andwoerde 

van horen saken, verteerde 3 lb. 

Comen dese particle, .................................................................................................................. 4 lb. 

13
e
 Somma, ......................................................................................................... 45 lb.7 sc.6d. holl. 

f 71. 

Item des vridaghes na alreheilighen dach voer heer Aelbrecht van Scoenhoven t'Haghe waert 

mit mijns heren brieven an hertogh Aelbrecht en an sinen raet roerende dien goede lude van 

Scoenhoven en anderen saken, verteerde 3 daghe wtsijnde hem 4den overmids Herman de 

barbier en overmids oncost van sciphuere ghins en weder aenbrocht bi Arnoldus sinen clerc 

5lb.3sc.6d. Item des voirser. vridaghes ghegeven Scoenhoven den hyraude ten bevelen heer 

Aelbrecht mit sinen brieven mede te riden van Scoenhoven te Gelre an mine heer roerende 

den staat van sinen saken 14 sc.Item des donredaghes daer te voren ghesent Coelken van 

Scoenhoven te Zeelant waert mit mijns heren brieven die van Gelre quamen gaende an sinen 

baliu ter Tolne en heer Claise van Reymerswale, hadde 5 daghe wtsijnde overmids oncoste 

van den veren 20 sc.Item des voirser. vridaghe ghesent Jacop de messagier van Scoenhoven 

t'Utrecht ten ontbieden Lubbrecht an Janne Mouwers om pinnoutseele daer hi 2 brochte, 

verteerde enen dach en nacht wtsijnde 4 sc. 

Comen dese particle, .......................................................................................................... 7 lb. 18d. 

Item des woensdaghes na sinte Matheeusdach ten bevelen heer Aelbrecht voer Jannes Tolnaer 

sijn clerc van Scoenhoven te Zeelant waert om t'ontfaen t'ghelt dat comen soude van den 

lande dat in Walcheren van mijns heren weghen vercoft was en voer eerst in den Haghe daer 

hi den rentmeester van Zeelant waende ghevonden hebben om sinen raet te hebben op de 

voirscr. boodscap dien hi daer niet en vant soe dat hi van daen toech en voer voort ter Tolne 

en verteerde en vervoer eer hi ter Tolne quam 4 daghe wtsijnde 21 sc. 8d.Item voer Jannes 

Tolnaer voirscr. van der Tolne mit heer Servaes hem 3den overmids heer Servaes knecht des 

sonnendaghes daer na tot Zirixee bi den rentmeister en van Zirixee voert te Middelburch daer 

si quamen des dinxdaghes daer na op sinte Mïchiels avond en verteerden en vervoeren 32 

sc.8d. Item des voirscr. dinxdaghes op st. Michiels avond quamen si te Middelburch alse 

voirscr. is daer si duerde tot des donredaghes na st.Bavendach dats een termijn van 9 daghen 

en hadde alwt groet aenval soe van den lantmeteren die t'lant maten soe van anderen daer si 

hoor saken bi doen mosten die mit hen aten soe dat si te Middelburch verteerden en daer 

omtrent binnen der tijd voirscr. 11 lb.4 sc. 

Comen dese particle, .................................................................................................. 13 lb.18 sc.4d. 

Item gaven si tween meters die t'lant maten voor horen arbeit 6 lb.Item was des lands144 ½ 

ghemete en 27 roeden daer die 142 ½ ghemete 27 roeden scotbaer of waren daer men den 

heer sijn jaerbede of sculdich was van 7 jare voorleden van elken ghemet sjaers 4d. dat mijn 

heer sculdich was te betalen na den voirwaerden van den coepe loept 16 lb.12 sc.8d. Item des 

donredaghes na sinte Bavendach porrede heer Servaes en Jannes voirscr. hem 4den overmids 

Coolkin die bi hem ghesent was te Middelburch om des ghelts wille ende die daer een wile bi 

hem lach en vervoeren van Middelburch ter Tolne en verteerden onderweghen overmids 

oncost van sciphuere 31 sc.4d. Item gaf Jannes om 2 sacke daer hi t'ghelt in dede 2 sc.Item 

verteerde Jannes ter Tolne wech en weder 8 sc.Item gaf hi enen knecht die mit hem voer van 

der Tolne te Gheervliet 4 sc. Item verteerde hi van der Tolne t'Scoenhoven comende hem 

anderen 2 daghe en nachte wtsijnde overmids 8 sc. die hi vervoer 18 sc. 

Comen dese particle, ...................................................................................................... 25 lb. 16 sc. 

f 71 v. 

Item des vridaghes voor st.Martijnsdach ghegeven Gheier van Scoenhoven te Gelre mede te 

gaen mit heer Aelbrechts brieven an minen heer 10 sc.Item op sinte Martijnsavond ghegeven 

Perchevael van Scoenhoven te Gelre mede te gaen mit heer Aelbrechts brieven sinen onscout 

roerende dat hi daer niet ghecomen en was alse hem mijn heer ghescreven hadde ende 

anderen saken 15 sc. Item des daghes na st.Martijnsdach ghinc Heinken den messagier van 

Scoenhoven te Gelre waert en droech daer 400 franke, hadde te teerghelde 12 sc.Item des 

vridaghes na alreheilighen dach voer Jannes Tolnaer van Scoenhoven t'Dordrecht mit ene 

opene brieve te doen beseghelen mit Goodscalx zeghel van Brakel dien hi mit minen heer 

gheseghelt heeft van 500 oude scilden die hem de heer van der Lecke gheleent heeft en lach 

Jannes daer om t’Dordrecht 1 dach en 2 nachte eer die brief beseghelt wert en voer des 

sonnendaghes van Dordrecht voert te Breda mitten brieven en haelde t'ghelt en was daer om 

wt eer hi weder t'Scoenhoven quam 6 daghe en nachte verteerde mit oncoste van sciphuere 

wech en weder 48 sc. 

Comen dese particle, ........................................................................................................... 4 lb.5 sc. 

Item des saterdaghes na sinte Martijnsdach voer Jannes Tolnaer van Scoenhoven tot noirt 

hollant waert heer Aelbrechts brieve an heer Dirc van Hodenpijl roerende van den ghelde dat 

minen heer an hem ghebrac en zocht Jannes heer Dirc voirscr. te Leiden en van daer in de 

Haghe daer hi ne vant en was Jannes oec tot noirtwijc an den scout mit eenre boodscap 

roerende van ghelde, verteerde 4 daghe wtsijnde overmids 14 sc. van sciphuere ghins en 

weder 31 sc. Item des saterdaghes na der 11000 magheden dach ghesent Claes Heinensoen 

van Scoenhoven te Huessen waert mit Goodscalx brieven van Brakel an mer vrouwe van 

Gelre roerende alrande maren en ghinc Claes van Huessen voert tot mine heer te Gelre, hadde 

te teerghelde 14 sc.Item in october na der reisen tot Herwaerden quamen her Dirc van Apelten 

en Steven van Lienden t'Scoenhoven en reden van daen te Boemel bi den heer van 

Amersoeyen van mer vrouwen weghen en quamen van Boemel weder over Scoenhoven en 

verteerden tot Gherwaert Ockerssoen behalve spisen en wijn die hen van den huse ghesent 

was ghins ridende 18 sc. en wedercomende 22 sc.9d. betaelt ten bevelen heer Aelbrecht en 

Goodscalc van Brakel loept 40 sc.9d. 

Comen dese particle, ...................................................................................................... 4 lb.5 sc.9d. 

Item des dinxdaghes na sinte Martijnsdach ghesent Rutken van Scoenhoven te Gelrewaert mit 

heer Aelbrechts brieven an minen heer en oec mit ghelde van Jans weghen van Poelgheest en 

doe Rutken bi Gelre quam was hem gheseit dat mijn heer thuuswaert was soe dat hi weder 

liep te Boemel daer hi mine heer vant, hadde 5 daghe wtsijnde 22 sc. Item den selve ghesent 

des sonnendaghes na Katerine van Scoenhoven ter Haghe waert tot mine heer mit brieve die 

hi van Gelre brocht van den heer van Ghenepe en mit anderen brieven, hadde 10 sc. Item des 

manendaghes op sinte Cicilien dach ghesent Gheenken Pieterssoen jeghen der nacht mit mijns 

heren brieven van Scoenhoven ter Haghe waert an den heer van Putte roerende dat hi mine 

heer liete weten in wat maren hi daer comen soude 10 sc. 

Comen dese particle, ................................................................................................................ 42 sc. 

14
e
 Somma, ......................................................................................................... 57 lb.8 sc.7d. holl. 

f.72. 

Item op st.Clemensdach ghesent Coolkin van Scoenhoven in noirt hollant en te Texel waert 

mit mijns heren brieven an sinen ambochtsluden aldaer daer hi se omboet te comen rekenen 

tot Scoenhoven, hadde 7 daghe wtsijnde 30 sc. Item des saterdaghes na sinte Katherine dach 

ghesent Claes Heinensoen van Scoenhoven te Noertwijc om conine die men omboden hadde 

daer Coolken die boodscap of dede welke conine in de Haghe ghebrocht waren overmids dat 

mijn heer daer was, hadde overmids oncost 18 sc. Item ghegeven op sinte Andriesavond en op 

sinte Andriesdach s’heren bode van Ghenp die mit brieven van Gelre t’Scoenhoven quam en 

seide dat sijn theerghelt wt was omdat hi voert ter Haghe waert ghinc na mine heer en oec 

weder te Ghelrewaert mede te gaen 12 sc. Item op st.Andriesdach ghesent Perchevael van 

Scoenhoven te Boemel waert mit mijns heren brieven an den heer van Ammersoeien en van 

Poederoeien en anders mijns heren vrienden aldaer roerende van voirbodinghe, hadde 10 sc. 

Item den selve des saterdaghes daer na mit mijns heren brieven van Scoenhoven weder te 

Boemel an de voirnoemde heren roerende dat si wel toesien wouden ende d’beste doen, hadde 

4 daghe wtsijnde wanttet 1 hart weder was 14 sc. 

Comen dese particle, ........................................................................................................... 4 lb.4 sc. 

Item des daghes na, sinte Andriesdach ghesent Claes Heinensoen van Scoenhoven te 

Ghelrelant waert mit mijns heren brieven an mer vrouwen, an den heer van Lienden en an 

Wouter van Voorst omdat si te Ghelre niet ghereden en waren als si hem toegheseit hadden 

doe hi van daen reet. hadde 18 sc.Item op sinte Andriesdach ghegeven ten bevelen heer 

Aelbrecht des biscops messagier van Utrecht Hein Oeyen omdat hi mine heer brieven brocht 

6 sc. Item op st.Niclaes avond sende heer Aelbrecht Rutken van Scoenhoven in de Haghe mit 

mijns heren brieven an heer Coenraet roerende heer Daniels boodscap van der Merwede en 

ander dinghe, hadde 3 daghe wtsijnde 12 sc.Item aenbrocht bi Arnoldus ghegeven in de 

Haghe in de leste weke van november ene bode tot Noertwijc liep om Kercmanne den scout 

aldaer 4 sc.Item bi den selven in d'eerste weke van december Janne van der Muur die van 

Scoenhoven t'Utrecht liep om meister Dirc van Heeswijc 4 sc. 

Comen dese particle, ................................................................................................................ 44 sc. 

Item op sinte Lucien avond ghesent Claes Heinensoen van Scoenhoven te Vyanen mit mijns 

heren brieven om Aelbrecht van den Zolre, hadde 4 sc.Item des selfs daghes in der nacht 

ghegeven Rutkine die mit brieven van Scoenhoven ter Goude liep al bi nacht an den biscop 

van Utrecht 4 sc.Item omtrent den selven tijd liep Gheier van Scoenhoven t'Utrecht om cruut 

en recepte die meister Dirc minen heer gheordineert hadde, verteerde 3 sc.Item des 

woensdaghes na Nicolai ghesent Willeken Michaus knecht ten bevelen mijns heren van 

Scoenhoven te Texel waert om 1 paer vogle dat Gherit van Oesterwijc mine heer ghegeven 

hadde, verteerde 7 daghe wtsijnde overmids 12 sc. die hi rekende vervaren en veraest op den 

weghe 40 sc.Item op sinte Katerinedach ghesent Gheier van Scoenhoven te Gelre waert mit 

mijns heren brieven an den grave van Cleve, den heer van Broechusen en anderen en droech 

oec mit hem te Gelre enen zac donrecruuts, hadde van der reise 24 sc. 

Comen dese particle, ........................................................................................................ 3 lb. 15 sc. 

f 72v. 

Item in d'ander weke van november ghesent ten bevelen heer Aelbrecht bi Jacop den 

messagier 4 osse daer Pieter Daen den ene of hadde, Bernaert Royer twee de beste en den 

4den hadde ( Haurech). Ende was Jacop op de weg eer die osse quamen daer si wesen souden 

11 ½ dach en wedercomende was hi op den weghe 5 daghe en rekende verteert mitten ossen 

die hem veel costen an havere en an hoeye omdat si niet wel voert en wouden en mit alle 

anderen oncoste wech en weder 9 lb.6 sc.Item costen 2 ossen van Scoenhoven t’Dordrecht te 

brenghen bi Willeken Michaus knecht die Hermanne Vinken ghesent waren 5 sc.Item op onse 

vrouwen avond concepcio was Jacop voirscr. ghesent van Scoenhoven te Mechelen om zadele 

die Quarlet minen heer te Bruessel hadde doen maken en die zadelmaker te Mechelen ghesent 

hadde en verteerde Jacop die zadele t'Scoenhoven brenghende te scepe wedercomende mit 

allen oncoste 7 dach wtsijnde 31 sc.6d. 

Comen dese particle, .................................................................................................. 11 lb. 2 sc. 6d. 

Item op st.Barberendach sende mijn heer Hector mit heer Danel van der Merwede die an den 

hertogh van Gulic reet van hertogh Aelbrecht weghen mit boodscappen roerende mine heer en 

den hertogh van Gulic en was Hector wt eer hi weder t'Scoenhoven quam 12 daghe rekende 

verteert in alrehande boodscappen ende als hi in heer Danels cost niet en was 3 lb.18 sc.Item 

des sonnendaghes na sinte Luciendach sende Jan Breie Gheier van Scoenhoven tot 

(Bartwoude) om Gherit Snoeyen dat hi t’Scoenhoven quame om voert te trecken bi den heer 

van Armmersoeien, verteerde 18d.Item aenbrocht bi Janne Breien ghegeven Reinkine heer 

Claes knecht van der Merwede omtrent Nïcolay die van Gelre ghecomen was mit brieven an 

minen heer en mit brieven weder ghesent was an de grave van Cleve en anderen overmids dat 

Reinkin croende dat sijn teerghelt wt was 16 sc.Item in d'ander weke van december voer 

Claes Pleyvoet van Scoenhoven t'Dordrecht mit Aernde Hol om hem te helpen an harinc en 

an buckine van mijns heren weghen des men daer an gheene gadinghe comen en kunde op 

sulke daghe als men gheen hadde ghehat, verteerde 3 daghe wtsijnde 18 sc. 

Comen dese particle, ................................................................................................... 5 lb.13 sc. 6d. 

Item des sondaghes na st.Luciendach ghesent Jacop den messagier van Scoenhoven ter Tolne 

mit brieven an den baeliu roerende dat mijn heer daer croende te wesen jeghen den kersavond, 

verteerde Jacop op de reise mijne heer daer verbeidende en 4 daghe ter Tolne legghende eer hi 

daer quam 20 sc.6d. Item des selfs daghes ghesent Claes Heinensoen van Scoenhoven tot 

(Lynnewaert) mit mijns heren brieven an mer vrouwen van Gelre die Jan Breye uter Haghe 

brocht van mine heer en beval voert te senden. hadde overmids dat hi 5 daghe wt was eer hi 

daer comen dorst om dattet quaet over die rieviere comen was 30 sc.Item op sinte 

Thomasavond ghegeven Alaerde van Vaudenic die hi verteert en vervaren hadde uter Haghe 

t'Scoenhoven comende hem 4den overmids belloet van minen heer 20 sc. 

Comen dese particle, ................................................................................................... 3 lb. 10 sc.6d. 

15
e
 Somma, ....................................................................................................... 30 lb. 9 sc. 6d. holl. 

f 73. 

Item des saterdaghes na sinte Luciendach voer heer Aelbrecht uter Haghe te Huesden waert 

mit hem Winant van Aernem, Willeken en Heinken de messagier en Jan Breie voer mit hem 

te Rotterdamme toe costen 2 scuten te huere daer si mede voeren te Rotterdamme toe 14 

sc.Item verteerden si te Rotterdamme ten etene 39 sc.Item betaelt op die selve tijd tot 

Rotterdamme in mijns heren herbergh die Dirc Muelnerssoen, Quarlet en anderen van mijns 

heren luden aldaer verteert hadden mit 9 paerden tot mine heer in den Haghe ridende 

gherekent bi Janne Breien 5 lb.9 sc.Item des voirscr. saterdaghes avonds quamen heer 

Aelbrecht, Winant, Wilhelmus en hoor knechten te legghen t'Dordrecht daer si verteerde 

overmids 10 sc. van sciphuere van Rotterdamme t 'Dordrecht en overmids spise die si des 

avonds deden zieden (koken of klaarmaken) om des ochtens mit hem te voeren 37 sc.Item des 

sonnendaghes ochtens voeren si mit 1 scute van Dordrecht t'Almsteyne, coste scuuthuere 8 sc. 

Item aten si tot heer Roelofs Kox daer den ghesinde ghegeven was ten bevelen heer Aelbrecht 

12 sc. Item leende hem heer Roelof de Koc 5 paerde daer si te Huesden mede reden, ghegeven 

sinen stalknechten 3 sc. Item des sonnendaghes nachts bleef heer Roelofs knecht mitten 5 

paerden te Huesden, hadde die knecht die paerde mede thuis te voeren 6 sc. Item enen knecht 

die se hem halp thuis riden 5 sc. 

Comen dese particle aenbrocht bi Wilhelmus uten Campe, ............................................ 11 lb.13 sc. 

Item alse voirscr.is des sonnendaghes avonds voirscr. quamen heer Aelbrecht, Winant, 

Wilhelmus en Heinken voirscr. te legghen tot Huesden en hadden des eersten nachts die 5 

paerde die voirscr. sijn en des selfs avonds quamen aldaer bi hem Peter Croec en Hector mit 5 

paerden overmids Winants paerde van Aernem en duerden daer te samen tot des naesten 

dinxdaghes toe, verteerden 10 lb. 2 sc.Item want men aldaer raemde en screef die brieve van 

den vrede tussen mijnen heer en den hertogh van Gulich daer veel scrivens toe hoerde van 

brieven an mijns heren vrienden en helpers soe gaf Wilhelmus der stede clerc die hem eenen 

hele dach halp scrieven 6 sc. Item om franssijn en papier 6 sc. Item des voirscr. Dinxdaghes 

voeren heer Aelbrecht en Wilhelmus van Huesden t’Scoenhoven waert, coste die sciphuere 

van Huesden te Gorinchem 10 sc. Item te Gorinchem om broede en kase 3 sc. Item van 1 

scute daer si mede voeren van Gorinchem in de Nuepoert 3 sc. Item van der Nupoert 

t’Scoenhoven 2 sc. Item Heinken de messagier van Huesden te Gelre mede te loepen mit 

Winant van Aernem 12 sc. Item heer Aelbrecht die hi op dese reise wtgheleit hadde 18 sc. 

Item Wilhelmus die hi vervoer en verteerde van Scoenhoven ter Goude varende en van der 

Goude ter Tolne bi mine heer 13 sc. 

Comen dese particle aenbrocht bi Wilhelmus, ................................................................ 13 lb.18 sc. 

Item des dinxdaghes op sinte Thomasdach doe heer Aelbrecht van Huesden t’Scoenhoven 

ghecomen was sende hi Perchevael mit sine brieven na mine heer te Zeelant waert daer hi 

hem in screef den stat van der reisen tot Huesden voirscr. Rekende verteert en vervaren eer hi 

mine heer after haelde dien hi op den water afterhaelde al vaste bi der Tolne als hi seide 16 sc. 

Item des voirscr. Dinxdaghes op sinte Thomasdach reden Winant van Aernem en Hector van 

Moersike van Huesden te Ghelre waert om aldaer de brieven van de vrede over te leveren en 

anderen brieven voert te senden en tussen Huesden en Gelre was Pieter Croec mit hem op 

horen cost die voert op waert reet van mijns heeren weghen en waren Winant en Hector 

voirscr. wt eer si weder t’Scoenhoven quamen mit 4 paerden verteerden aenbrocht bi Hector 

mit dat Pieter Croec tussen Huesden en Ghelre op horen cost was 

f.73v. 

en overmids 1 paer laersen dat her Aelbrecht Hector wilkoerden 21 lb.14 sc. Item gaven si 

(Wamb   ) mer vrouwe bode die deel brieve droech an mijns heren brieven roerende de vrede 

10 sc. Item Claes Fyensoen van den selven 21 sc. Item Heinken den messagier van den selven 

behalven die 12 sc. Die hi te Huesden hadde en voirscr. Sijn 41 sc. 

Comen dese particle aenbrocht bi Hector, ........................................................................ 26 lb.2 sc. 

Item omtrent Lucie ghesent Coelken van Scoenhoven t’Dordrecht om camercruut en om 

alrande dinghe ter coken behorende die men in Zeelant voeren soude, verteerde 2 daghe en 

nacht wtsijnde om onweders wille overmids sciphuere 12 sc. Item op sinte Thomas avond 

costen t’Scoenhoven te scepen 2 stuxkin wijns 9 vate biers 1 tonne vleis en alrande anderen 

dinghen die men mijne heer ter Tolne sende ten goetdenken Willems bottelgier behalve dien 

waghenhuere 14 sc. Item Claes Boeven van eene tonne daer vleis in was ghezouten dat men 

ter Tolne sende 4 sc. Item omtrent Bamisse verteerde oude Dirc Heilensoen te Vlaenderen 

waert varende treckende tot Yerseke mit enen brieve an Willem Aloudssoen die hem leverde 

omtrent 40 lb. groten die men Gherit den Ouden en Hein van Rogghe sculdich was 9 sc. 

Comen dese particle, ................................................................................................................ 39 sc. 

16
e
 Somma, ............................................................................................................53 lb.12 sc. Holl. 

7
e
 Somma Summarum van al dat Jannes Tolnaer rekent wtghegeven bi deser rekeninghe van 

brieven te draghen boodscappen en reysen van mijns heren weghen te doen en van alrehande 

oncoste daer of roerende binnen der tijd en in der manieren voirscr. Loept an slechten ghelde 

de plagghe 12d. gherekent, .............................................................................. 744 lb.14 sc.3d. holl. 

f.74 ledig. 

f.74v. ledig. 

f.75. 

Om provanchen en om alrande dinghe in den lande van Ghelre ghesent. 

In den eersten ghecoft t’Dordrecht in d’ander weke van der vasten bi Goodscalc van Brakel en 

Aernde Panneel jeghen Enghel de vischcoeper 2 last en 3 tonne harinx. Ieghen Heinen van 

Aerssen 12 last en 11 ½ tonne harinx. Jeghen Dirc van der Brugghe 14 ½ tonne harinx. 

Jeghen Vrederic van der Kerke 1 ½ last harinx dit loept te samen 17 last en 11 tonnen harinx 

t’last eersts coeps om 33 lb.loept overmids 12 sc. Die Enghels harinc den hoep meer coste 591 

lb.17 sc. Item jeghen Enghel voirscr. 3 meesen buckinx van den besten, die meeze 3 lb.12 sc. 

Facit 10 lb.16 sc. Item jeghen Ribout uten “Silveren harinc” een last buckinx coste 33 lb.12 

sc. Item jeghen enen man van Delf 16 coppel freuts de coppel 3 lb.6 sc. Facit 52 lb.16 sc. Item 

van den voirscr. Goederen van makelaerdien 54 sc. Item van den selven van wijncoepe 28 sc. 

Item van den voirscr. Haringhe en freute t’Dordrecht op te doen en weder te scepen 39 sc. 

Item op de selve tijd coft Goodscalc t’Dordrecht 36 cogghe rieme t’stuc 4 sc. Facit 7 lb.4 sc. 

Item 4 rieme t’stuc 3 sc. Facit 12 sc. Item van den selve te draghen ente vergaderen 2 sc.6d. 

Item rekende Goodscalc ghegeven 3 boden die hi sende van Dordrecht t’Scoenhoven an heer 

Aelbrecht daer hi hem bi screef alrande ghestant van finanche en van anderen dinghe 26 sc. 

Item rekende hi selve vervaren wech en weder 20 sc. Item verteerde Aernt Panneel de wile hi 

om de voirscr. Sake wt was 13 sc. 

Comen dese particle aenbrocht bi Goodscalc van Brakel, ....................................... 705 lb.19 sc.6d. 

Item ten ombieden Jan Breien mit sinen brieve ghegeven Dirc van der Brugghe van Dordrecht 

die des voirscr. Harinx en goets deel van Dordrecht tot Wagheninghen voerde bestaet bi 

Goodscalc van Brakel 18 lb. Item Jannes Goetraet van den selven 9 lb.12 sc. Item had men 

jeghen Roelof den Huulre ghecoft bi Willam de bottelgier en Jannes den Coster die mitten 

voirscr. Scepen opgheset waren 6 vate biers in 7 tonnen t’fat sonder tonne 17 sc. Facit 5 lb.2 

sc. Item van den tonnen van den stucke 2 sc.6d. facit 17 sc.6d. Item jeghen Janne den koc 8 

vate biers t’vat mitter tonne 20 sc.6d. facit 8 lb.4 sc. Item jeghen Jacop den bloocmaker 3 vate 

biers t’vat mitten tonne 20 sc. facit 3 lb. Item had men in den selven scepen ghecoft bi Jannes 

den Coster jeghen Lange Willam eenen corf vighen en enen corf rosinen costen 3 lb.6 sc. Item 

nam men van den huse 2 vate ouds biers die in de voirscr. Scepen ghedaen waren costen 

mitten tonnen 41 sc. Item ghegeven den draghers die 20 vate biers in den voirscr. Scepen 

ghedraghen hadden ende harinc en ander dinghen hadden helpen scepen 8 sc.6d. Item 

ghegeven arbeitsluden die alrande dinghe holpen scepen aenbrocht bi Roelof den Huulre 4 

sc.3d. Item coste mijns heren tenten in enen sceepkine bi hem selven op te voeren aenbrocht 

bi Roemer die t’ghelt daer toe leende 48 sc. Item ten bevelen des castelleins ghegeven Janne 

Loefssoen die 8 reisen alrande dinghe te scepe voerde mit sinen waghene en paerden 3 sc. 

Comen dese particle, .................................................................................................... 53 lb.6 sc.3d. 

f.75. 

Item ten bevelen heer Aelbrecht voer Aernt Panneel in Vlaenderen in de weke voor midvasten 

daer hi cofte wt bevelen heer Jans van Langherak alsoe als mijn heer mit sinen raet 

overdraghen was sulken provanche als hier na volghet. Eerst coft Aernt voirscr. Int Zwin uten 

cogghe jeghen Heinrik den Vrient 6 last harinx t’last om 45 scilde loept 27 lb.gr. Item jeghen 

Hughen Claessoen 3 last en 8 tonne t’last 48 scilde facit 17 lb.12 sc. Item jeghen Pieter 

Roetier 3 last en jeghen Janne van der Mare 5 last 1 tonne min t’last 48 scilde loept te samen 

38 lb. Item jeghen Janne van Campe 2 ½ last harinx t’last 49 scilde facit 14 lb.14 sc. Item te 

Brugghe 82 coppel freuts des die 15 coppel rosinen waren costen eersts coeps 32 lb.2 sc.4d. 

Item 2 tonne noten costen 16 sc.6d. Item van den freute voirscr. Te moezen te draghen te 

scepen en van anderen arbeide die daer toe behoerde 3 sc.8d. gr. Item van tollen te Brugghe 

27 gr. Item van tollen ten Damme van den selven 30 gr. Item van Brugghe ter Sluus te voeren 

5 sc. gr. Item van den haringhe die ter Sluus en ter Damme ghecoft was den baliu ter Sluus 

van sine rechte en ten Damme van tollen 22 sc.gr. Item van lijfcoepe van den haringhe en van 

den freute 5 sc. gr. Item van makelaerdien 3 sc.gr. Item rekende Aernt verteert op 5 reise in 

Vlaenderen doe hi wt was om den voirscr. Harinc en freute te coepen behalven dat hi ene wile 

op Jannes Tolnaers cost was 10 sc. gr. Comen dese particle aenbrocht bi Aernde Panneel 132 

lb.18 sc.3d. gr. Vlaems payments dat is de Dordr. Plagghe voor 1 ½ gr. Maken den groeten 

8d. holl. Gherekent, ......................................................................................................... 163 lb.6 sc. 

Item coste des voirscr. Harinx 14 last uten Zween t’Scoenhoven te voeren 4 lb.11 sc. Item den 

knechten van den scepe te huescheden van dat si den harinc wt horen scepe trijsten 6 sc. Item 

arbeitsluden dien den selven harinc in een ander scip rechtevoert over leiden 7 sc. Item coste 

de selve harinc van Scoenhoven voert op te Reenen te voeren bi Gherit Heinricssoen ten 

segghen des castellein omdat hi 3 weken daer om wt was eer hi des harinx quyt wert 12 lb. 

Item sinen knecht die al wt mit hem in t’scip was mit voirwaerden 20 sc. Item want die 

voirscr. Gherit t’diep opwaerts niet en kende soe was Willam Thinne ghehuert bi den 

castellein die t’scip stuerde om 48 sc. Item hadde de voirscr. hore cost van mine heer op de 

reise soe dat si hadden van Heinric Dirxsoen t’Scoenhoven een halve meese buckinx coste 36 

sc. Item een half dusent torfs jeghen Hughen Torfman 4 sc. Item 2 vate biers jeghen den 

keiser costen overmids draghen 33 sc.8d. Item an broede tot Jannes van Zevenhusen 37 sc.6d. 

Comen dese particle, .................................................................................................... 26 lb.3 sc.2d. 

1
e
 Somma, ................................................................................................... 1848 lb.14 sc.11d. holl. 

f.76. 

Item waer men t’voirscr. scip mit groeten arbeide jeghen wijnt en 1 opwater winnen most soe 

waren daer toe ghehuert bi den castellein Aernt de wachter, Hubrecht Wederwaert, Jan Pijl en 

Jan Florensoen die 7 daghe wt waren op mijns heren cost hadden elc 14 sc. behalven 3 

plagghe die hoorre lijt ghegeven waren thuus mede te gaen die Jannes niet en rekent maect 56 

sc. Item Ole Peploet, Jan Eessensoen en Pouwels Witkinssoen die langher bi den voirscr. 

goede bleven en dat holpen verwaren en alrande arbeit deden die men hem beval en 11 daghe 

wt waren elc op mijns heren cost 22 sc. behalve 3 plagghe die elc hadde thuus mede te gaen 

facit 3 lb.6 sc. Item Pieter Wissensoen van den selven en in der selver manieren 24 sc. Item 

verteerden de voirscr. behalven de provanche die si mede voirscr. is tot Reenen bi den goede 

legghende en doende des men hem beval des si sulken tijd hem elften waren en sulken tijd 

men en t’scip wel 3 weken wt was aenbrocht bi Willam ……….. overmids 7 sc.6d. die hi van 

waghenhuere ghegeven hadde 10 lb.11 sc.6d. Comen dese particle ghedaen bi den castellein 

wt sinen aenbrenghen, ................................................................................................ 17 lb.17 sc.6d. 

Item Aernde Panneel ghegeven enen knaep van der Goude die 6 last harinx 82 coppel freuts 

en ander dinghe van der Sluus t’Scoenhoven voerde 4 lb.16 sc. Item coste die harinc 

t’Scoenhoven op t’lant te doen uten scepe ende te legghen bi onser vrouwenpoerte 20 sc. Item 

doe hi daer ene wile gheleghen hadde en mens opwaerts gheen doen en hadde coste hi op 

thuus in de kelre te doen 17 sc. Item coste t’voirscr. freut van Scoenhoven tot Reenen te 

voeren bestaet bi Aernde Panneel die daer mede voer 4 lb.4 sc. Item bi den selven van 3 

coppel freuts van Reenen tot Wagheninghen op waghene te voeren 48 sc. Item van 

Wagheninghen voert tot Aernem mit 5 karre te voeren overmids der gheselle cost diet 

gheleiden 8 lb.5 sc. Item laghen Jannes den Coster en Aernt Panneel 5 daghe tot Aernem tot 

Horremans en enen dach tot Wagheninghen, verteerden 30 sc. Item verteerde Aernt Panneel 

mit Ghijskin Stove van Reenen weder thuus comende 12 sc. Item Ghijskin Stove die mit 

Aernde Panneel op voer mitten freute om te helpen arbeiden dattet scip de eer op quaem want 

men stroem en wijnt jeghen hadde overmids veel arbeits dien hi dede an t’freut en an harinc 

op te helpen doen want hi langher dan 8 daghe wt was 30 sc. 

Comen dese particle, ......................................................................................................... 25 lb.2 sc. 

Item in de weke na groete vastelavond jeghen dat eerste ghewerf dat mijn heer ghemaect 

hadde ghecoft t’Utrecht bi Janne Breien mede te beghinnen. Eerst jeghen Evert Trinden 2 last 

buckinx t’last om 36 scilde facit 72 scilde. Item jeghen Ghijsbert van Puwerst 3 last harinx 

t’last om 65 ½ scilde facit 196 ½ scilde. Item jeghen Tideman Blankaert 1 ½ last harinx t’last 

om 65 ½ scilde facit 98 scilde een quartier. Item jeghen Dirc Boudewijn Wittensoen 7 tonne 

harinx de tonne om 5 ½ scilde facit 38 ½ scilde. Item van de voirscr. goede te wijncoepe 10 

plagghe. Item van den buckinc en harinc op de waghene te brenghen 18 gr. Item van 80 vaten 

tot Reenen te voeren, van den vate 8 gr. Facit 53 sc.4d.gr. Item van 2 last buckinx te voeren 6 

sc. gr. Item van 10 corven en van coerden mede te beslaen 3 sc.8d. gr. Item van olye 22 gr. 

Item jeghen Janne Brabantssoen 12 vate harinx om 6 lb.11 sc. gr. Item 3 vate om 34 sc. gr. 

Item van draghen 4 gr. Item van 3 sleden 5 sc.4d. gr. 

f.76v. 

Item van rooden zeghelwasse 6 gr. Comen dese particle de plagghe 2 gr. gherekent en den 

scilt voer 12 plagghe 52 lb.9 sc.8d. gr. Betaelt bi Jannes den Coster in de weke na paessen en 

ghelevert Everen van den Zande maken de plagghe 12d. holl. Gherekent, 

 ....................................................................................................................................... 314 lb.18 sc. 

Item ghegeven Janne Mouwer van 2 vate olyen die mitten provanchen van Utrecht mine heer 

ghesent was daer dat een of coste 12 scilde en t’ander 20 ½ scilt t’stuc 12 sc. facit 12 lb.10 sc. 

Item des woensdaghes na grote vastelavond sende her Jan van Langherak Pieter Katrinesoen 

van Scoenhoven in de Haghe an Feoukinen mit ene brieve om ghezouten zeevissche des 

Feoude minen heer sende alsoe veel cabellouwes en scelvischs ghesouten in tonnen die coste 

als die cedule daer of bewijst die Pieter voirscr. van Feuke brocht 118 lb. Item was Pieter 

Katrinesoen alsoe langhe wt om den voirscr. visch te vergaderen dat hi verteerde eer hi mitte 

vissche bi mine heer quam 3 lb. Item costen die vissche uter Haghe t’Scoenhoven te brenghen 

overmids des ijses wille dat men mit groete arbeide breken most 3 lb.4 sc. 

Comen dese particle, ..................................................................................................... 143 lb.14 sc. 

Item in de weke voor Palmen voer Pieter Katrinensoen van Scoenhoven tot Wagheninghen en 

voerder 83 snoeke van den snoeken die uter Wijc quamen welke snoeke onderweghen storven 

soe dat hi se ter nuwervaert alle stac ende brocht se int zout om dat men se niet vorder levende 

brenghende en mocht en gaf van vrachten tot Wagheninghen toe 31 sc. Item was Pieter wt an 

die reise 5 daghe overmids dat hi tot Aernem was en verteerde en vervoer wedercomende 22 

sc. Item gaf hi om zoet daer de snoeke mede ghezouten waren en om enen corf daer hi in 

ghezouten was en van andere oncoste 7 sc. Item ten bevelen heer Aelbrecht ghegeven Lijsken 



 Graven van Blois, inv.nr. 48  

116 

Elsschen doe die voirscr. Pieter doet was van dienste dien hi mijne heer ghedaen hadde an de 

voirscr. reise soe an anderen reisen des hi wel 5 weken wt was daer hi niet of en hadde dan 

den cost en oec alrande anderen dienst ghedaen hadde 4 lb.10 sc. 

Comen dese particle, ......................................................................................................... 7 lb.10 sc. 

Item des vridaghes na beloken paessen waren ghesent ten ombieden heer Jans van Langherak 

van Scoenhoven te Boemel 15 vate biers 1 last harinx 2 tonnen bot een tonne eyer 2 tonne 

zouts en anderen dinghen costen te scepen bi Ghijsken Stove en sinen ghesellen overmids 4 

sc. Den lori dragheren 13 sc. Item costen de 12 tonne harinx, bot en zout voirscr. uter 

voorborghe te scepe te voeren mit enen waghene 2 sc. Item in de Nupoert te voeren 4 sc. Item 

daer over te scepen 9 sc. Item van daer te Gorinchem te voeren in 5 scuten aenbrocht bi 

Heinken Stevenssoen 36 sc. Item van den voirscr. dinghe te Gorinchem over te scepen 18 sc. 

Item ghegeven Claes Heinensoen die mitten voirscr. goede te Boemel hem anderen toech voor 

sinen cost en arbeit overmids 2 sc. ene bode dien hi voor sende om t’goet te doen veylighen 

11 sc. Comen dese particle, ............................................................................................... 4 lb.13 sc. 

2
e
 Somma, ................................................................................................................ 513 lb.14 sc.6d. 

loept te samen, ............................................................................................................ 13 lb.19 sc.6d. 

f.77. 

Item des voirscr. Biers dat te Boemel ghesent was had men jeghen Jacop den bloocmaker 9 

vate t’vat 18 sc. en 10 tonne t’vat 2 sc. Jeghen Ghisebrecht den cuper 5 vate t’vat mitter tonne 

19 sc.6d. Item costen de voirscr. 2 vate boter ghecoft jeghen Claes Pleyvoet overmids dat si 

20 pont over woeghen 21 lb.4 sc.6d. Item coste t’vat mitten eyeren ghecoft bi Matkijn jeghen 

Wendelmoet van den Rijn t’hondert 4 sc. daer in waren 1425 eyeren facit 57 sc. 

Coemt te samen, ................................................................................................................ 38 lb.12d. 

Item aenbrocht bi Goodscalc van Brakel ghesent van Dordrecht te Boemel ten ombieden heer 

Jans van Langherak mine heer en mer vrouwen te drincken mit horen luden Eerst dat hi coft 

jeghen Hermanne Vinken Jans Goedensoen en sinen ghesellen 1 stuxkin wijns hielt 2 ame 2 

vierdel die ame 42 sc. facit 4 lb.12 sc.5d. Item jeghen die selve een stuxkin wijns hielt 16 

vierdel en een hielt 15 vierdel en een hielt 13 vierdel loept te samen 4 ame 4 vierdel die ame 

49 sc. loept 10 lb. 15 sc.7d. Ende van den voirscr. ghelde was 1 brief die ghecasseert is. Item 

jeghen Cosine 2 stuxkin wijns hielden 2 ame die ame 46 sc. facit 4 lb.12 sc. Item jeghen Sarin 

2 stuxkin hielden 17 vierdel die ame 3 lb.facit 5 lb.2 sc. Item jeghen Janne van Wijngaerden 

en sinen ghesellen een groet stuc verlaten in 5 cleenen hielden 5 ame 3 vierdel die ame 43 sc. 

loept daer 1 brief of was die ghecasseert is 11 lb.7 sc.8d. Item van alle de voirscr. wine te 

steecghelde te scroeden ende te Dordrecht te scepen 5 sc.4d. Comen dese particle aenbrocht bi 

Goodscalc de plagghe 1 ½ gr. Gherekent 36 lb.15 sc.gr. maken de plagghe 12d. holl. 

Gherekent, .............................................................................................................................. 294 lb. 

Item ten ombieden heer Jans van Langherak sende men te Boemel in 1 pleiten bi Coenken 

Ganzecoepersoen sulc bier als hier na bescreven staet Ende want men des biers tot Boemel 

niet al en behoefde soe sende men t’scip mitten bier rechtevoert meestal weder binnen tot 

Wagheninghe. Des men hadde eerst jeghen Roelof de Huulre 6 volle vaten t’vat 17 sc. en van 

de tonne 2 ½ sc. loept 5 lb.17 sc. Item jeghens Dirc Radijnssoen 12 vate t’vat 17 sc.en 12 

tonne t’vat 2 sc. loept 11 lb.10 sc. Item jeghen Willam Pieterssoen 10 vate t’vat 17 sc.en 11 

tonne t’stuc 2 sc. loept 9 lb.12 sc. Item jeghen Ghisebrecht den cuper 13 vate t’vat 17 sc.en 15 

tonne t’stuc 2 sc. facit 12 lb.11 sc. Item jeghen Claes den Keiser 7 volle vaten t’vat mitter 

tonne 18 sc.6d. facit 6 lb.2 sc.6d. Item tot Gherit Ouden 18 vate t’vat 17 sc. en 20 tonnen t’vat 

2 ½ sc. loept 17 lb.16 sc. Item tot Sien Jannes Costers 17 vate t’vat 17 sc. en 19 tonnen t’stuc 

2 sc.6d. facit 15 lb.16 sc.6d. Item jeghen Jacop den bloocmaker 19 vate t’vat 18 sc.en 21 

tonnen t’stuc 2 sc. facit 19 lb.4 sc. Item jeghen Janne den koc 16 vate t’vat 18 sc. en 19 

tonnen t’stuc 2 ½ sc. facit 16 lb.15 sc.6d. Item jeghen den lepelaer 10 vate t’vat 18 sc.en 11 

tonne t’stuc 2 ½ sc. facit 10 lb. 7 sc.6d. Item den arbeiders die t’voirscr. bier int scip deden 

behalven der loryen. 

f.77v. 

recht ende eens ghesellen loen van der lorien 32 sc. 

Comen dese particle, ..................................................................................................... 128 lb.11 sc. 

Item ten segghen des castelleins hadde Coenken hem anderen en van sinen scepe te loene van 

dat hi t’voerscr. Bier te Boemel voerde en van daen weder te Wagheninghen des hi bet dan 10 

daghe op de reise was eer hi des biers qyut wert 12 lb.12 sc. Item wanttet jeghen een opwater 

en jeghen wijnt te varen was soe hadde hi mede om t’scip op te arbeiden Ghijsken Stove 

Ghijsken kijnt Jan Floresoen Herman Troest en Claes Heinensoen dien hadden boven cost 

voor horen arbeit overmids 6 sc.die Herman Troest meer hadde dan van den voor tasch riem 

en ghelt dat daer in was die hi op de reise verloes 9 lb.9 sc. Item verteerden si op den reise 

wech en weder overmids 45 sc. an boter die hem an dese reise en tot anderen tyden van den 

huse ghelevert was behalven broet, bier en vleissche dat men hem in de scepe leverde 6 lb.9 

sc.6d. Item Dirc Hughensoen van den berien van den voirscr. bier en anderen dinghen te 

Boemel en tot Wagheninghen ghevoert want hij’t draghen halp van der helft van de berien 

van 142 vaten van de vate 1 1/2d. facit 17 sc.9d. 

Comen dese particle, .................................................................................................... 29 lb.8 sc.3d. 

3
e
 Somma, ................................................................................................................. 490 lb.3d. holl. 

f.78. 

Item in de weke na pinxteren coft Aernt Panneel in Vlaenderen jeghen dat mijn heer voor 

Lobeed trecke soude sulke provanchen als hier na bescreven staen die tot Aernem en tot 

Lobeed ghesent waren. Eerst 100 zwine t’stuc 6 sc.4d. gr. Facit 31 lb.4d gr. Item 2 bodeme 

wassche van Pollanen daer die waghe of ghecoft was om 46 marc weghen alsoe veel dat die 

somme beliep 11 lb. 2 sc.8d. gr. Item 200 stocvischs van den besten costen 35 sc. gr. Item doe 

Aernt in Vlaenderen was om t’voirscr. goet te coepen en hi oec haelde te Brugghe 4000 oude 

scilde die daer ontleent waren was hi wt hem anderen 12 daghe en ghins varende was mit hem 

op sinen cost Andries Royers knecht en verteerde overmids oncost die op t’voerscr. goet 

ghinc van tolle en van draghen te Brugghe van tollen die ten Damme en van vrachte van 

Brugghe ter Sluus toe al te samen 31 sc.gr. Item eer men om t’voirscr. vleisch ghevaren was 

hadde Claes Loeve ghecoft t’Scoenhoven wt bevelen Jan Breien 12 ziden spex jeghen 

Reynborch Aernt Panneels elke zide om 5 sc.9d. gr. De Dordr.plagghe 2 gr. Loept in Vlaems 

paymente de Dordr. Plagghe 1 ½ gr gherekent 51 sc.9d. gr. Comen dese particle 48 lb. 13 

sc.9d. gr. Vlaems payments maken de gr. 8d. holl. Dats de Dordr. Plagghe voor 12d. holl. 

Gherekent, ..................................................................................................................... 389 lb.10 sc. 

Item ten bevelen heer Jans van Langherak was ghebrouwen t’Scoenhoven en te Lobede 

ghesent bi Jacop den bloocmaker 20 vate biers in 22 tonnen t’vat biers om 18 sc. en elke 

tonne 2 sc.6d. facit 20 lb.15 sc. Item bi Willam Pieterssoen 18 vate in 20 tonnen t’vat 18 sc. 

ende die tonne 2 sc.6d. facit 18 lb.14 sc. Item bi Gherit den Ouden 24 vate in 27 tonnen bi 

Ghijsbert den cuper 15 vate in 17 tonnen, bi Janne den Jonghe 10 vate in 11 tonnen t’vat van 

den voerscr. Biere om 17 sc. en die tonne om 2 sc.6d. Item bi Janne den koc 20 vate in 22 

tonnen t’vat 18 sc. ende de tonne 2 sc.6d. facit 20 lb.15 sc. Item bi Fijen Jannes Costers 22 



 Graven van Blois, inv.nr. 48  

118 

vate in 24 tonnen t’vat 17 sc. die tonne 2 sc.6d. facit 21 lb.14 sc. Item had men jeghen Mathijs 

Byensoen an oude bier 4 vate t’vat mitten tonne 20 sc.8d. facit 4 lb.2 sc.8d. 

Comen dese particle, ................................................................................................ 134 lb.11 sc.2d. 

Item had men jeghen Aliden van der Kerke die mede opwaert ghevoert waren 2 vate 

bierasijns costen mitten tonnen 57 sc.6d. Item had men jeghen der selven tot eenre tonnen 

mostaerts die men opwaerts voerde 21 menglen asijns t’menglen 4 ½ d. facit 7 sc.10d. Item 

had men jeghen Storm 1 vat boteren coste overmids dattet 11 pont overwoech 12 lb.9 sc. Item 

coste een (duel) tonne botere die an coppen op de marct ghecoft was daer in ghedaen was 

overmids 2 coppen die si buten hielden in den scepe te eten 94 ½ cop aenbrocht bi Matken en 

Coolken overmids 2 sc.6d. van der tonne daer die boter in ghedaen was 11 lb. Item coste dat 

bier voirscr. des 148 tonnen was te draghen bi Dirc Haghensoen en Ghijsken Bout den 

loridraghers overmids 10 sc. die Martijn Janssoen en Ghijsken Stove hadde die hem holpen 

47 sc. Item hadde Jan Fijt en Jan van Wiers van dat si des biers 119 vate mit horen scuten an 

t’scip voerden en die holpen overscepen 8 sc.6d. Item costen die 2 tonnen boteren 1 vat 

wijnasijns 1 tonne mostaerts ende die kisten te scepe te draghen 

f.78v. 

2 sc. Item Ghijsbert de Leeuwe dien mit sinen waghen alrande dinghen te scepe voerde dar hi 

wat min dan ene dach toe dede 5 sc. 

Comen dese particle, ................................................................................................ 29 lb,16 sc.10d. 

Item had men jeghen Roemer dien mede opghevoert waren 10 mudde erwten t’mudde 16 sc. 

facit 8 lb. Item van den selven te draghen en van anderen dinghen te helpen scepen 21d. Item 

coft Claes Boeve 5 scepel zouts die ghebesicht waren ten vlecken die Aernt Panneel wt 

Vlaenderen brocht en voerscr. Staen daer si mede ghezouten waren elc scepel 5 sc.6d. facit 27 

lb.6d. Item 3 knechten die dat spec holpen scoenmaken 4 sc. Item die te biere ghedronken 

waren 18d. Item had men mede op die voirscr. reise jeghen Gheenken horder 138 coephorde 

en jeghen Meews Willamssoen 100 coephorde t’hondert 48 sc. loept overmids 6 sc.van 6 

bruch horden 6 lb.6 sc. Item 1 rolle loeds jeghen de knapen daer men de molensteene jeghen 

hadde woech 149 pont t’hondert 48 sc. facit 3 lb.11 sc. Item hadde Quarlet 6 grashake costen 

9 sc. Item van een tonne mostaerts te helpen maken ghegeven bi Cattenborne 6 sc. 

Comen dese particle, .................................................................................................... 20 lb.6 sc.9d. 

Item had men op die voerscr. Reise bet dan 16500 broeds soe tarwen soe rogghen daer men 

toe hadde an ghiste 9 sc. Item coste die rogghe scoen te maken 7 sc. Item Janne van Zeelant 

die Janne de koc 6 daghe halp backen 10 sc. Item Coolken van den selven 10 sc. Item Claes 

Helminxsoen en sijn broeder Bieken des voirscr. koerns 8 sacke. Elken sac van 3 scepele 

Martijn Michielssoen 6 sacke, Pieter Gheerlofs zwagher 3 sacke, Willam Kielensoen 8 sacke 

en Gheertruud Martijn ene zac en coste elc sac te backen behalven dat se die zemele 

behielden 3 sc. facit 3 lb.18 sc. Item coste dat broet te scep te voeren mit enen waghen en mit 

eenre karre bi Jacop van den Vliet en sinen ghesellen 8 sc. 

Comen dese particle, ........................................................................................................... 6 lb.2 sc. 

Item doe mijn heer reet van Scoenhoven om voor Lobede te trecken dreven Bent en 

Gheenman 14 osse van Scoenhoven tot Aernem hadden ten goetdenken Claes Boeven voor 

horen arbeit behalven hoor teerghelt omdat sij’t al mitten ossen verteert hadden en hem 

jeghen hore arbeit niet over gheloepen en was elc 8 sc. facit 16 sc. Item onlanghe daer na 

dreven Eggaert die Zantvoerre en Gherit Spybroet van Scoenhoven te Lobeed 16 ossen en 

hadden voor horen cost en arbeide behalven cost dien si deden te Wagheninghen legghende 2 

nachte wachtende na gheleide ten goetdenken des castelleins 48 sc. Item ghegeven Aelbrecht 

Hermanssoen van dat hi die droech scolle scepede die van Noertwijc quamen 12d. Item ten 

ombieden Jan Breien ghegeven Dirc Boudijnssoen van 14 sneeze scollen min 50 scollen die 

mijn heer voor Lobeed van hem hadde en Jan Breie jeghen hem hadde ghecoft om 40 scilde 

en 3 plagghe, voor den scilt 12 sc. facit 24 lb.3 sc. Item had men mede an lijnen ten tonnen 

jeghen Pieter den lijnmaker aenbrocht bi Jannes den Coster 50 sc.6d. Item jeghen Jacop den 

lijnmaker een trecline ten cogghe van den Goys van 64 vademe coste 14 sc. 

Comen dese particle, .................................................................................................. 30 lb.12 sc.6d. 

f.79. 

Item had men ter reisen voor Lobeed daer mede op ghevoert waren de provanchen die voirscr. 

sijn en alrande anderen dinghen 2 pleiten daer die eene of was Pieters Langhe en die ander 

Dirc Gheddekensoens daer si mede wt waren om der voirscr. sake wille 26 daghe en hadde 

van der hueren van hoiren scepen elc scip mit enen stuurman en mit enen knechte op mijns 

heren cost ten segghen Gherit Ouden en Aernt Panneels 21 lb.facit 42 lb. Item den veynoets 

die de voirscr. 2 scepe mit arbeide holpen opvoeren ende al wt op die reise waren en deden 

des men hem beval om provanche varende daers te doen was die oec al wt op mijns heren cost 

waren alse Gheddeken, Herman Troest, Dirc Boudijnssoen, Andries Willamssoen, Jan 

Florensoen, Gheerlof Stevenssoen, Heinrik Hughensoen en Yeman Jacopssoen. Elken van 

den voirscr. van de reise 48 sc. loept overmids 12 sc. die Gheddeke meer hadde dan d’anderen 

omdat hi stuurman was en overmids 16 sc. den ghesellen te samen te verdrinken omdat hem 

Jan Breie drincghelt toegheseit hadde 20 lb.12 sc. Item Claise Heinensoen Coolkine van den 

selven en van alrande anderen dienst voer die reise en na die reise. Elken 48 sc. facit 4 lb.16 

sc. Item Hanssen den Gardenaer van den selven ten bevelen heer Aelbrecht 24 sc. Item Dirc 

Boudijnssoen van sijnre scute te huere die men te voirscr. 2 scepe hadde op de reise mede an 

t’lant te varen alst te doen was overmids scade die hem daer anghedaen was 30 sc. 

Comen dese particle, ......................................................................................................... 70 lb.2 sc. 

Item ghesent te Lobede ten ombieden heer Jans van Langherak 32 hoet en 15 scepel rogs die 

ghecoft was jeghen Gherit den Ouden daer men bet dan 4 maende daghes an hadde t’hoet 

eersts coeps om 6 lb.6 sc. facit 204 lb.11 sc. Item in der selver manieren jeghen Aernde 

Panneel 8 hoet oesterschs tarwes t’hoet 11 lb.2 sc. facit 88 lb.16 sc. Item had men op de selve 

tijd jeghen Gerrit den Ouden in den voirscr. scepe 8 hoet rogs dien t’Scoenhoven op den huse 

ghedraghen was om datten t’scip al niet voeren en mocht facit 50 lb.8 sc. Item coste de 

voirscr. Rogghe en tarwe te scepen 32 sc.6d. Item costen de voirscr. 8 hoet rogs t’Scoenhoven 

op thuus te doen alse mit ene waghe op te voeren en te draghen 14 sc. Item hadde Daem Weyt 

van den voirscr. rogghe en tarwe van Scoenhoven te Lobeed te voeren voor sijn scip en voor 

hem selven hem anderen bestaet en aenbrocht bi den castellein 12 lb. Item hadde hi van 

Roelof den Huulre een vat biers in sijn scip coste 19 sc. Item Willam Thyn voor sijn arbeit 

van den scepe te stueren wants Daem Weyt niet sturen en kunde ten segghen des castelleins 

op mijns heren cost 30 sc. Item Gherijt van Wijc en Janne Fijt dien ghehuert waren mede te 

varen om t’scip te helpen opvoeren en op die reise waren bet dan 10 daghe elken op mijns 

heren cost 19 sc. facit 38 sc. Item verteerden Willam Thin, Gherit van Wijc en Hanne Fijt op 

den voirscr. reise aenbrocht bi Willam Thin 58 sc. 

Comen dese particle, .................................................................................................. 365 lb.6 sc.6d. 

f.79v. 

Item in d’eerste weke van Julio was te Wagheninghen ghesent tot mijns heren ombieden 30 

hoet haveren en 30 ziden spex dat van den huse uter coken ghenomen was en coste t’hoet van 

der voirscr. haveren jeghen Gherit den Ouden en Aernde Panneel overmids dat men tot 

kersavond toe dach hadde 4 lb.10 sc. facit 135 lb. Item coste die haver en spec voirscr. en 

ander dinghe te scepen 20 sc.6d. Item hadde Willam van der Marke van den voirscr. dinghen 

van Scoenhoven tot Wagheninghen te voeren voor sijn scip en voor hem selven overmids dat 

hi 14 daghe wt was 7 lb.10 sc. Item hadde Jan van der Marke, Andries Boets neve en Yeman 

die daer mede voeren elc op mijns heren cost 24 sc. facit 3 lb.12 sc. Item ghins varende 

vervoerden si provanche die hem ghelevert was mer int wedercomen bi ghebreke van 

provanchen verteerde si 7 sc. 

Comen dese particle, .................................................................................................. 147 lb.9 sc.6d. 

Item op dien tijd voirscr. was te Wagheninghen ghesent bi Jannes den Langhen 30 hoets rogs 

en 8 hoet tarwen des was ghecoft jeghen Dirc Heilensoen 25 hoet rogs t’hoet eersts coeps om 

6 lb.9 sc. facit 161 lb.5 sc. Item van den selven te goodspenninghe en te makelaerdien 6 

sc.3d.Item had men jeghen Willam van der Huel 3 ½ hoet dat wtdraghende goet versch 

rogghe was t’hoet om 7 lb.12d. facit 24 lb.13 sc.6d. Item des voirscr. tarwen had men jeghen 

Willam van dern Heul 14 mudde duwaus t’hoet 12 lb.18 sc. en 3 ½ hoet Ghelreschs t’hoet 9 

lb.12 sc. loept te samen 56 lb.3 sc.6d. ende t’ander was ghenomen van mijns heren solre. Item 

costen dien voirscr. 30 hoet rogs en 8 hoet tarwen te draghen ende te scepe te voeren 33 sc. 

Item ghegeven Aelbrecht den dorsscher en Godekin sinen gheselle van dat si de voirscr. haver 

en alle den rogghe en tarwe voirscr. ontfinghen daer si 3 daghe toe deden overmids anderen 

arbeit 15 sc. Comen dese particle, ................................................................................. 244 lb.16 sc. 

Item tot mer vrouwen ombieden van Gelre mit horen brieven en oec ten bevelen heer 

Aelbrecht ghegeven Barthout Janssoen t’Scoenhoven van 158 stuc houts en van enen scepe 

dat Dirc Heuke te Wagheninghen jeghen den voirscr. Barthout coft ten bevelen mijns heren 

en heer Jans van Langherak ende gheoerbaert was ter tymmeringhe an den poerthuse aldaer 

12 lb.5 sc.6d. gr. De plagghe 2 gr. Gherekent maken de plagghe 12d. holl. Gherekent, 

 ......................................................................................................................................... 73 lb.13 sc. 

4
e
 Somma, ....................................................................................................... 1512 lb.6 sc.6d. holl. 

f.80. 

Item in de 3e weke van Julio coft Aernt Panneel te Brugghe die hem Jannes Tolnaer coepen 

dede ten ombieden heer Jans van Langherak wt aenbrenghen Jans van Brakel 123 zwinen 

spex costen mit alle oncosten die daer op ghinc soe van tollen te Brugghe en ten Damme soe 

van te scepe te draghen soe van vrachte van Brugghe ter Sluus en van der Sluus t’Scoenhoven 

elc zwijn 54 sc. facit 232 lb.2 sc. Item hadde Ghijsken Stove en Martijn van den voirscr. 

vleissche op te draghen en op te hanghen 8 sc. Item Aernde paedze die t’selve vleisch halp 

zouten en wassen 2 sc. Item costen 4 weden basts jeghen Herbaren den wapenmaker daert 

mede op ghehanghen was 10 sc. Item bi Gherit Mole om spilen daer ment an hinc 2 sc.6d. 

Comen dese particle, .................................................................................................. 333 lb.4 sc.6d. 

Ende is te weten dat des voirscr. vleisch deel ghesent was tot Wagheninghen ende deel tot 

Gelre. 

Item in de weke daer sinte Margrieten dach in quam was ghesent van Scoenhoven tot 

Wagheninghen tot mijns heren ombieden 93 vate biers des men hadde van Fijen Jannes 

Costers 19 vate in 21 tonnen. Tot Ghisebrecht Cupers 18 vate in 20 tonnen en tot Willam 

Pieterssoen 17 vate in 19 tonnen loept te samen 54 vate biers ende 60 tonnen. Coste elc vat 

biers 19 sc. overmids dattet beter ghebrouwen was dan si plaghen om dattet te bet dueren 

soude. Ende elke tonne 2 sc.6d. loept te samen 58 lb.16 sc. Item tot Jacops Bloocmakers 19 

vate in 21 tonnen t’vat 18 sc. ende die tonnen 2 sc.6d. facit 19 lb.14 sc.6d. Item tot Jans 

Jonghen 20 vate in 22 tonnen t’vat 17 sc. en die tonne 2 sc.6d. facit 19 lb.15 sc. Comen dese 

particle ofgheslaghen 5 sc. van 2 tonnen die wederghelevert werden, 

 ............................................................................................................................................. 98 lb.6d. 

Item costen die voirscr. 93 vate biers te draghen ende te scepen bi Ghijsken K…..en Yeman 

en bi den lorydraghers 32 sc.10d. Item was an de selve reise te Wagheninghen ghesent bet dan 

7000 broeds daer toe ghebacken was 15 scepel tarwen en 33 scepel rogs van provanchen ende 

men toe hadde 9 menglen ghists coste 9 sc. Item coste t’voirscr. Broet te scepe te voeren daer 

toe 2 tonnen hoefijseren en hoefnagle en anderen dinghe bi Claes Hermanssoen en Jacop van 

den Vliet mit horen waghenen 3 sc.6d. Item hadde Daem Weyt die t’voirscr. bier en broet van 

Scoenhoven te Wagheninghen voerde boven allen cost van sinen scepe te huere en van sijns 

selfs live 6 lb.6 sc. 

f.80v. 

Item waren mit hem ghevaren alse veynoets ten scepe Andries Boets neve Yeman en Pieter 

Janssoen hadden van den reise horen cost elc 15 sc. facit 45 sc. Item hadde Jan van den Marke 

die t’scip stuerde 17 sc. Item ghins varende verteerde Daem Weyt mit sinen veynoets en 

anders den gheselle die hem mede ghegeven waren provanche die hem mede ghelevert was in 

de scepe mer int weder comende verteerde hi mit sinen veynoets hem zesten 17 sc.6d. Item 

voeren mit Daem voirscr. Ghisbert Muelnerssoen en Dirc sijn broeder hem 8den van 

ghesellen ghewapent om t’voirscr. scip en goet te gheleiden voor bi t’sheren lant van Bueren 

en quamen weder te waghene verteerden int wedercomen overmids waghenhuere 3 lb.4 sc. 

Item ten bevelen heer Jans van Langherak en heer Aelbrecht was omboden 1 gheselle van der 

Goude gheheten Brunaers die t’voerscr. broet halp backen en mit Herman te Wagheninghen 

voer om daer te backen ende was aldaer ter tijd toe dat Wagheninghen ghewonnen was soe 

dat hi omtrent 1 maent in mijns heren dienst was hadde ten goeddenken heer Aelbrecht ende 

des castellein behalven 1 roclaken dat hi mit hem tot Wagheninghen voerde en hi daer verloes 

30 sc. Item Janne van Zeelant van den selven die onder Brunaert en Herman was en halp 

budelen 12 sc. 

Comen dese particle, ................................................................................................ 17 lb.16 sc.10d. 

Item ghecoft t’Scoenhoven dat men mede voerde doe men voer Lobeed trecke soude ten 

bevelen Jan Breien tot tafellaken en dwalen in den besitte jeghen Beymborch Herman 

Eggaerts 78 ellen lakens d’elle 2 sc.7 1/2d. facit 10 lb.4 sc.9d. Item jeghen die dullen Jacops 

cupers ghebleicts lakens 15 ellen d’elle 2 sc. 1 ½ d en jeghen Lijsbet Oudevaders 51 ellen 

d’elle 2 sc.7 ½ d. loept te samen ghecoft bi Matkine 8 lb.5 sc. 1 ½ d. 

Coemt te samen, ......................................................................................................... 18 lb.10 sc.6d. 

5
e
 Somma, ....................................................................................................... 467 lb.12 sc.4d. holl. 

f.81. 

Item in d’ander weke van September ghecoft jeghen Claes Pleyvoet om te Gelre te senden 3 

vate boteren t’vat eersts coeps om 17 ½ scilde woeghen over 34 pont voor t’pont 9d. loept den 

scilt 12 sc. gherekent 32 lb.15 sc.6d. Item van der selver te wijncoepe daer men 6 pont boter 

jeghen hadde 2 sc. Item die Claes voirscr. te Gorinchem coft 5 scippont stoelkasen elc 

scippont dats 300 weghen daer men in hadde al te samen 77 stoelkasen en coste t’scippont 7 

scilde 1 ½ plagghe den scilt 12 sc. facit 21 lb.7 sc.6d. Item costen de voirscr. kasen op 2 

waghene van Gorinchem t’Scoenhoven te brenghen 15 sc. Item van weghen te Gorinchem en 

van over die Lecke te voeren en op te draghen 4 sc. Item die daer om te Gorinchem verteert 

waren 6 sc. Item bi Aernde ghecoft t’Dordrecht 200 ronde stocvissen costen eersts coeps 9 lb. 

Item 150 platter stocvissen costen 7 lb.4 sc. ende men hadde voor elc hondert tweewarf 60 

visschen. Item van 3 tonnen daer hi in beslaghen was 12 sc. Item van coste dien Aernt en 

Claes daer om deden en van waghenhuere van Scoenhoven t’Dordrecht en van overvaren 14 

sc. Comen dese particle, ........................................................................................................... 73 lb. 

Item costen t’Scoenhoven 12 vate harinx uten kelnaer van den huse int voorborch te draghen 

en op ene waghen en van de waghene int scip te doen 5 sc. Item van waghenhuere 12d. Item 

costen die voirscr. 3 vate boter, 50 stoelkasen, alle die stocvissen voirscr. en 1 last harinx van 

Scoenhoven tot Englen bi s’Hertogenbossche te voeren 3 lb. Item te Woudrichem van 

marcttollen van s’joncheren weghen van Huern want Claes niet segghen en woude dattet 

minen heer behoerde 14 sc. Item van Englen in vleisscepen ten Bossche te voeren en op 

waghene te laden overmids 2 sc. van den haringhe te binden 22 sc. Item verteerde Claes 

Pleyvoet mitten voirscr. dinghen ten Bossche varende mit oncoste van scipluden en van den 

ghenen dien hem holpen op den weghen 5 daghe wtsijnde 24 sc. Item bi Claise voirscr. Van 

den voirscr. goede op waghene van den Bosch te Gheisteren te voeren overmids 12 sc. enen 

knecht dien voor te Ghelre liep en seide dat de provanche te Geisteren comen soude 9 lb.12 

sc. Comen dese particle, .................................................................................................. 15 lb.18 sc. 

Item in de weke daer sinte Matheeus in quam sende Jan Breye van Utrecht t’Scoenhoven in 

een tonne en in 1 mande 3300 scuts daer elc dusent of coste 6 lb. Facit 19 lb.16 sc. Item coste 

die tonne 4 sc. Item die mande 6d. Item 1 sac mit vederen scut mede te vederen coste 9 sc. 

Item van Utrecht t’Scoenhoven te brenghen op 1 waghen 6 sc. Item t’voirscr. scut en daertoe 

alsoe veel dat van den huse ghenomen was dats 2 tonnen was daer toe 27 stoelkasen 40 ziden 

spex en 2 vate boteren costen van Scoenhoven t’Dordrecht te voeren en daer te verscepen 12 

sc. Item van Dordrecht voert tot Englen te voeren bi enen knaep van Dordrecht dien 

Goodscalc van Brakel daer op sette overmids 2 vate boteren die si te Gorinchem in namen 30 

sc. Item costen die 2 vate boter jeghen Claes Pleyvoet overmids 23 sc. 3d. van 31 pont 

overweghens 22 lb.3 sc.4d. Item te Gorinchem te weghen en te scepen 2 sc. Item ghesellen 

die t’goet holpen optrecken jeghen wijnt en stroem 4 sc. Item van Englen voert ten Bossche te 

brenghen en op waghene te doen 9 sc. Item verteerde Claes Pleyvoet dien daer mede voer 4 

daghe 

f.81v. 

wtsijnde 23 sc. Item was t’voerscr. goet bestaet te Gheisteren te voeren om 9 ½ scilt des men 

te Gheisteren mer 8 scilde en betaelde soe dat Claes na der hant Stamelaers wive gheven most 

die si den vrachters voert betaelt hadde 1 ½ scilt maken 18 sc. 

Comen dese particle, ................................................................................................ 47 lb.16 sc.10d. 

Item in d’ander weke van october tot mijns heren ombieden was ghesent tot Gelre waert 5 

tonne ghesoutens witvis en 2 tonnen boter die heer Floris van Adrichem t’Scoenhoven leverde 

en 8 tonnen harinx die van den huse t’Scoenhoven ghenomen waren en costen t’Scoenhoven 

te scepen behalven waghenhuer 7 sc. Item t’Dordrecht te voeren 12 sc. Item t’Dordrecht over 

te scepen en van daer ten Bossche te voeren overmids dattet 1 opwater en in den wijnt was 44 

sc. Item ten Bossche toe in te lichten mit 1 lichtscepe aldaer an den craen op te doen ende te 

laden op karren 12 sc. Item van tollen te Huesden 15 sc. Item Claise Pleyvoet voor sine cost 

dat hi mitten voirscr. dinghen ten Bosch voer 18 sc. Item hadden 4 karren die t’voirscr. van 

den Bossche te Gheisteren voerde 14 ½ scilt t’stuc 12 sc. facit 8 lb.14 sc. Comen dese particle 

aenbrocht bi Claes Pleyvoet, ............................................................................................. 14 lb.2 sc. 

Item op sinte Lucasavond sende men te Ghelre waert 3 ½ vat boteren die heer Floris voirscr. 

ghelevert hadde 20 vate harinx en 5 tonnen zouts die van den huse ghenomen waren en 96 

stoelkasen die heer Floris oec ghelevert hadde, costen van den huse uten kelre en uter plaetse 

int voorborch te doen daer op den waghen te laden en van den waghen in t’scip te doen bi 

Ghijskin Stove en sinen ghesellen 12 sc. Item Jacop van der Spijc van dat hij’t mit sinen 

waghen te scepe voerde 4 sc. Item bi Janne de koc om 3 tonne daer zout in ghedaen was 7 

sc.6d. Item costen die voirscr. dinghen van Scoenhoven t’Dordrecht te voeren bi Sanders van 

Aernem 27 sc. Item t’Dordrecht over te scepen 6 sc. Item van Dordrecht voert te Englen te 

varen 3 lb. Item van Englen voert ten Bossche en daer op te doen en te laden 24 sc. Item van 

den Bossche voert te Gheisteren te voeren al op 2 tonnen harinx 20 lb.8 sc. Item Claise voor 

sinen cost van dat hi daer mede voer 24 sc. Comen dese particle aenbrocht bi Claise voirscr. 

 .................................................................................................................................... 28 lb.12 sc.6d. 

Item aenbrocht bi Godevaert den armborstier ghecoft te Brugghe alsoe veel salpeters sulfers 

en pentegaerns dattet stont mit alle oncoste eerst te Groensvoerde quam overmids dattet groet 

oncost op ghegaen was om des haests wille dat Godevaert bi particlen in eenen cedule hadde 

doen scriven welke cedule mit andere dinghe dien hem op den huse te Groensvoerde 

ghestolen waren verloren bleef soe dattet bi der sommen aenbrocht was de plagghe 12d. 

gherekent 52 lb.4 sc. Item wt aenbrenghen Vrederic van der Zevender ghegeven Pieter den 

screenmaker van 8 pieken die op Groensvoerde bleven van den stucke 10 sc. facit 4 lb. Item 

bi Tornier ghecoft t’Utrecht die hem bevolen waren daer te doen maken en mine heer ghesent 

waren voor Harderwijc 3 donrebussen costen 16 scilden t’stuc 12 sc. facit 9 lb.12 sc. Item van 

Torniers coste doe hi daer om t’Utrecht was en van dat de donrebussen costen t’Scoenhoven 

te brenghen 8 sc. Item had men jeghen Tornier 

f.82. 

dat mitten voirscr. bussen ghesent was 6 ½ pont ghemaects donrebuscruuts t’pont 9 sc. facit 

58 sc.6d. Item in d’ander weke van meye brocht Gherit d’Oude mine heer wt Vlaenderen 25 

pont pezegaerns coste mit oncoste 6 lb.16 sc. Item in de weke na pinxteren coft Godevaert 

d’armborstier te Brugghe ten bevelen mijns heren een pont canfiers coste 10 dubb. Mottoen 

Brab. t’stuc 36 sc. facit 18 lb. Item sulser…..en zwavel 57 pont costen 3 dubb. Mottoen facit 5 

lb.8 sc. Item 124 pont salpeters t’pont 5 sc.4d. facit 33 lb.16 sc. Item verteerde Godevaert doe 

hi om de voirscr. dinghe wt was bet dan 12 daghen wtsijnde mit oncoste van sciphuere 

behalven dat hi sulken tijd op Aernt Panneels cost was die oec in mijns heren boodscap wt 

was 3 lb.12 sc. Item van den voirscr. salpeter te Tolne en te draghen 11 sc.4d. 

Comen dese particle, ................................................................................................ 136 lb.11 sc.2d. 

Item des daghes na sinte Marien Magdalenendach had men jeghen Roemer 3 mudden erwten 

dien heer Aernde van Cuelen ghelevert waren mit anderen dinghen tot Wagheninghen te 

voeren costen t’mudde 16 sc. facit 48 sc. Item ten ombieden heer Aelbrecht waren te 

Wagheninghen ghesent omtrent Barthelmei den castellein van den poerthuse aldaer 20 ziden 

spex costen van Scoenhoven t’Utrecht te voeren op enen waghen bi Heinken Melissoen 9 sc. 

Item had men jeghen Copken 2 groete lederen sacken daer Godevaert d’armborstier 

donrecruut in dede dat in Gelrelant ghevoert was costen overmids 2 sc.van Cattenborns 

buersen te verriemen 10 sc. Item jeghen Jacop den smit een ijseren panneken loet in te 

smouten en 1 treeftken daer ment opsette 8 sc. 

Comen dese particel, ......................................................................................................... 3 lb.15 sc. 

Item ten bevelen heer Aelbrecht ghegeven Claise Pleyvoet voor sinen arbeit ende in 

huescheden van 5 reisen dien hi mit provanchen den Bossche ghesent was die hi voert te 

Gelrewaert bestemmede en van alrande andere arbeit en dienste 3 lb.12 sc. Item doe men voor 

Lobede lach nam Jan Breye wt Dirc Gheddekinssoens scepe ene planke die Jan Pelssers was 

daer men aldaer of at en verloren bleef en Jan de Pelsser voor hadde 9 sc. 

Coemt te samen, .................................................................................................................. 4 lb.12d. 

6
e
 Somme, ....................................................................................................... 223 lb.16 sc.6d. holl. 

f.82v. 

Item ten ombieden Jan Breien betaelt Matheeus Hermanssoen, Maes van den Putte en horen 

gheselle die mine heer ghetymmert hadden hem 9den voor Nyenbeke an alrande warc dat daer 

te maken was van des dinxdaghes voor Palmen 28 daghe lanc en van Nyenbeke voeren si 

voert ten Roesendael daer si tymmerde hem 7den 11 daghe en 2 hoorre ghesellen wrochten 

aldaer 3 daghe en hadden hoorre lijc s’daghes 6 sc. loept ofghesleghen 48 sc. die hem op 

rekeninghe ghegeven waren 98 lb.2 sc. Item doe Groensvoerde ghewonnen was bleef Pieter 

de screenmaker op thuus om te maken des men daer behoevede en thuus te helpen verwaren 

soe dat hi daer was 28 daghen daer hi of hadde betaelt ten bevelen heer Jans van Langherak 

s’daghes 5 sc. facit 7 lb. Item doe men voor Lobede varen soude had men van den selven 

Peter 12 bilenstele de crucken op 25 spaden en 100 eyke dolle tot cogghe die wt Zeelant 

quamen costen 18 sc. Item van enen ouden piec dien de castellein dede vermaken en Goesken 

Cattenborns knecht hadde 2 sc. Item van enen steel in den groeten scuumlepel dien Branthijn 

pleecht te draghe 2 sc. Item van 50 pieken te reeden te rechte ende te ijseren van elken pieke 2 

sc.9d. facit overmids 6d. van den hoep meer 6 lb.18 sc. 

Comen dese particle, ....................................................................................................... 113 lb.2 sc. 

Item wrocht Melis metselaer tot Boemel na dattet ghewonnen was ten bevelen heer Jans van 

Langherak alrande dinghe aldaer makende en brekende 14 daghe hadde s’daghes 7 sc. facit 4 

lb.18 sc. Item wrochten aldaer mit hem 3 maetsen 14 daghe hadde elc s’daghes 6 sc. facit 12 

lb.12 sc. Item 3 upperknechten 14 daghe ygheliken s’daghes 3 sc. facit 6 lb.6 sc. Item dede 

Melis maken 2 breecbile costen 15 sc. Item sende Melis enen knecht van Boemel 

t’Scoenhoven en van daen voert ten Roesendael tot heer Janne van Langherak om te weten 

wes hi voert doen soude verteerde 10 sc. Comen dese particle ten bevelen heer Jans van 

Langherak, ......................................................................................................................... 25 lb.12d. 

Item ten bevelen heer Jans van Langherak en heer Aelbrecht gherekent mit Fijen Dirc Heuken 

onlanghe na dat Dirc doet ghebleven was omtrent Barthelmei en hadde Dirc Voirscr. mine 

heer ghewrocht alsoe als Jan Breye Jannes Tolnaer overscreef van des donredaghes na groete 

vastelavond 18 daghe in februario dat hi mit sinen gheselle te Gelrelant waert voer tot sinte 

Martijnsdaghe toe translacio 4 daghe in julio stadelic alle die heylighe daghe en werke daghe 

daer toe hadde hi ghewrocht voor Lobeed 11 nacht dien voor 11 daghe gherekent waren soe 

dat sinen dachhuere liepen binnen der voirscr. tijd 146 daghe s’daghes 6 sc. facit 43 lb.16 sc. 

Item van sinte Martijnsdaghe voirscr. wrocht Dirc tot Wagheninghen voert 28 daghe ter tijd 

toe dat hi ghescoten was en hadde s’daghes mit voirwaerde en mit sinen knecht wt 

aenbrenghen Jannes Costers 9 sc. facit 12 lb.12 sc. Item ghegeven Fijen voirscr. gherekent bi 

heer Aelbrecht van alrande touwen en andere dinghen die Dirc voirscr. verloes doe 

Wagheninghen verloren was daer Dirc doet bleef die si in ene cedule overleverde dat her 

Aelbrecht sommede voor 18 lb. Coemt te samen 72 lb.12 sc. Daer of hadde Dirc Heuke 

ontfaen tot Aernem ende 

f.83. 

voor Lobeed alst Jannes naeste vinden konde 5 franke t’stuc 24 sc. 1 zwaren gulden facit 22 

sc. 1 oude scilt francoys facit 29 sc. en te Wagheninghen als Jannes de Coster seide van 6 

dachhuere dien hem mer vrouwen clerc aldaer betaelde 54 sc. Soe blijfts die Jannes Dirc 

Heuken en sinen wive en erfnamen betaelt heeft, ............................................................. 63 lb.3 sc. 

Item van des donredaghes na groete vastelavond tot sinte Martijnsdach toe translacio voirscr. 

wrocht Jan Koec stadelic alle den tijd wt ghelijc Dirc Heuke dat sijn 146 daghe s’daghes 4 sc. 

facit 29 lb.4 sc. Item Pieter Willamssoen binnen der selver tijd 109 daghe s’daghes 4 sc. facit 

21 lb.16 sc. Item Heinric Terneman 20 weken elke week voor 7 daghe s’daghes 3 sc. facit 21 

lb.hier of sel gaen dat den voirscr. in den lande van Gelre te goeder rekeninghe ghegeven was 

als si seiden die Jan Koec in hadde 7 lb.18 sc. die Pieter Willamssoen in hadde 44 sc. en die 

Heinric Terneman in hadde 46 sc. Soe blijfts dat Jannes den voirscr. betaelt heeft tot mijns 

heren ombieden bi Jannes Breyen brieven, ..................................................................... 59 lb.12 sc. 

Item tot mijns heren ombieden soe was Dirc Tornier ghetoghen van Scoenhoven tot 

Wagheninghen mit een deel ghesellen om aldaer te warken an een poerthuus om dat vast te 

maken tot mijns heren behoef en overmids dat mijn heer ten keyserwaert riden moste soe 

toech Dirc voirscr. mit sinen ghesellen weder thuus en doe mijn heer weder van den keyser 

ghecomen was hi weder tot Wagheninghen omboden daer hi toech hem vijften en verteerde 

tot beiden reisen 36 sc. Item hadde Heinrik Evertssoen van beiden reisen dat hi se daer voerde 

mit sinen waghen en paerde en sulke reescap als si behoevede 3 lb. Item wrocht Tornier tot 

Wagheninghen mit Ghijsken sine neve 31 daghe hadde s’daghes 9 sc. facit 13 lb.19 sc. Item 

Claes sijn neve mit enen knechte 3 daghe s’daghes 8 sc. facit 24 sc. Item Janne van der Muur 

van 12 dachhueren daer hi te Wagheninghen niet of betaelt en was s’daghes 3 sc. facit 36 sc. 

Item Kielken van 8 dachhuere s’daghes 3 sc. facit 24 sc. Comen dese particle betaelt ten 

bevelen heer Jans van Langherak en heer Aelbrecht, ..................................................... 22 lb.19 sc. 

Item ghegeven Tornier voirscr. die hi tot Wagheninghen wtgheleit hadde binnen der tijd dat hi 

aldaer wrocht. Eerst die hi wtghegeven hadde van harden steen ghecoft te Reenen die hake in 

te legghen daers te doen was 34 sc. Item van dien steen van Reenen tot wagheninghen te 

voeren 4 sc. Item van 2 emmeren 7 sc. Item van baste 4 sc. Item van 4 manden steen mede te 

draghen van den stucke 4 sc. en van elker mande te beslaen mit ijseren als si behoevede 4 sc. 

loept te samen 32 sc. Item 1 lorye 3 sc. Item om hoepe tot den moerter tobbe 2 sc. Item an 

wijncoepe van de harde steen en van alrande andere dinghen 3 sc. Item die hi aldaer wtgheleit 

hadde van broede ten bevelen Jannes Costers 13 sc. Comen dese particle betaelt ten bevelen 

heer Jans van Langherak, .................................................................................................... 5 lb.2 sc. 

f.83v. 

Item des dinxdaghes na st.Jacopsdach ghegeven Heine Bot en Heine Bot sinen broeder van 

Dordrecht die te Wagheninghe ghewrocht hadden mit Tornier van 6 dachhuere die men 

hoorre yghelic sculdich was en van horen reise tot Wagheninghe elken 1 dachhuer loept 14 

dachhueren van elken dachhuere 5 sc.6d. facit 3 lb.17 sc. Item des sonnendaghes na 

concepcio Marien ghegeven Dirc de zantloep en Willem Cortier te Gelre mede te trecken tot 

mine heer om syne warke te helpen besorghen want se heer Jan van Langhrak en Hughe van 

Loenresloet mit horen vriende omboden en screven dat si hem te teerghelde sonden 4 oude 

scilden die si hem niet en sende want Gheier dien brieve brocht en seide dat hem gheen ghelt 

mede ghgeven en was 3 dobb. mottoen Brab. t’stuc 36 sc. facit 5 lb.8 sc. 

Comen dese particle, ........................................................................................................... 9 lb.5 sc. 

Item des dinxdaghes op st.Clemens dach gherekent mit meister Berthout den scilder van 

Utrecht daer Jan Breijen en Lubbrecht bi waren. Eerst van 400 waghen..pinyoenen verwapent 

mit mijns heren wapene ende den wapenen van Ghelre van olyvarwen van den stucke 4 sc. 

facit 80 lb. Dese voirscr. pinyoene hadde hi mine heer ghesent in Ghelrelant voor 

Groensvoerde voor Cannebeke voor Lobeed en anderswaer daer hi lach en ghemaect ten 

ombieden heer Jans van Langherak en Lubbrecht. Item van 3 banieren van battueren van finen 

goude dien hi mine heer in de voirscr. manieren ten voirscr. steden sende, coste t’stuc 

behalven t’sindael ende t’vergaderen dat Jan Mouwer rekenen sal 9 franke en 3 pinyoene van 

den selven warke t’stuc 4 ½ franke loept te samen 40 ½ franke t’stuc 24 sc. facit 48 lb.12 sc. 

Item den selven van 6 messagier bussen t’stuc 6 sc. facit 36 sc. 

Comen dese particle, ....................................................................................................... 130 lb.8 sc. 

7
e
 Somma, ............................................................................................................. 428 lb.12 sc.holl. 

Item nader hant omdat Fije Dirc Heuken altoes claghede en volghede van enen tymmerman 

die mit Dirc Heuken was tot pinxteren toe dien Dirc selve gheloent hadde als si seide ende 

van den knecht die al wt mit Dirc Heuke was en ghetymmert en ghedaen hadde des men hem 

beval daer van beiden voor niet af gherekent en is Soe was hoor ghewilkoert bi heer Janne 

van Langherak en Janne Breyen om hoors verlieses wille van Dircs knechte van 146 

dachhueren ghelijc dat men Dirc Heuken voor gherekent heeft van elker dachhuere 2 sc.6d. 

facit 18 lb.5 sc. 

8
e
 Somma per se .......................................................................................................18 lb.5 sc. Holl. 

f.84. 

8
e
 Somma Summarum van al dat Jannes Tolnaer rekent wtghegeven bi deser rekeninghe om 

provanche en alrehande dinghe die in den lande van Ghelre ghesent sijn en van alrehande 

oncoste daer of roerende binnen der tijd en in der manieren voirscr. loept an slechten ghelde 

de plagghe 12d. gherekent, ................................................................................... 5603 lb.2 sc. holl. 

f.84v. ledig. 

f.85. An ghelde. 

Dit is wtgheven Jannes Tolnaers binnen der tijd voirscr. an alrehande ghelde dat hi mijns 

heren clerken en luden gheleent heeft sine costen mede te doen en dat hi van sinen weghen 

betaelt heeft den ghenen die hem gheleent hebben ende provanchen wt ghedaen beide eer hi 

an mer vrouwen quam en oec daer na daer Jannes brieve van quitanchen of heeft of brieve 

mede ghequyt heeft die hi over heeft of besceidelic mit goeder oerkonde bewisen mach In der 

manieren dat hier na volghet. 

In der eersten rekent Jannes dat hi in der voirscr. maniere wtghegeven heeft eer mijn heer an 

mer vrouwen quam ende dat de coste van Gelrelant niet en roert. Eerst ghelevert Janne 

Breyen ter reisen in de lande van Armignac en tot anderen costen op sinen brief van 

quitanchen ghegeven des vridaghes na des heilichs sacraments dach 265 lb.19 sc. gr. De 

plagghe 2 gr. Gherekent maken de selve plagghe 12d. holl. gherekent, 

 ..................................................................................................................................... 1595 lb.14 sc. 

Item ten bevelen heer Aelbrecht ghesent in Henegouwen bi Herman den barbier omtrent 

Gregory Robert le Fee die hem mijn heer van gheleende ghelde sculdich was en hi sinen brief 

of hadde dien Jannes weder heeft en ghecasseert is 200 franke francoys t’stuc 22 sc.6d. facit 

235 lb. Item op den selven tijd ghesent bi Hermanne voirscr. ten bevelen heer Aelbrecht 

meister Janne Mast dien hem mijn heer van gheleenden ghelde sculdich was 50 franke 

francoys t’stuc 23 sc.6d. facit 58 lb.15 sc. 

Coemt te samen, ............................................................................................................ 293 lb.15 sc. 

Item omtrent st.Bavendach betaelt Reynoude Minnenbode t’Dordrecht die hem mijn heer van 

gheleverde ghelde sculdich was dat hi hem t’Dordrecht ghelevert hadde mede te spelen 

omtrent kersavond daer te voren ende hi enen brief of hadde van voirwaerden daert mit 

anderen ghelde in begrepen was dat hi mine heer an wine verleit hadde ende men hier na 

rekenen sal 100 oude scilden francoys t’stuc 29 sc. facit, ...................................................... 145 lb. 

1
e
 Somma, ............................................................................................................ 2034 lb.9 sc. holl. 

f.85v. 

Item rekent Jannes wtghegeven in der manieren dat voirscr. is zeder den tijd dat mijn heer an 

mer vrouwen quam. Ten coste die in den lande van Ghelre ghedaen sijn en dat daer of roert. 

Eerst sende Jannes te Ghelrelant waert tot mijns heren ombieden in de 3den weke van maerte 

bi Heinken den messagier 1600 ouder vrancrijkse scilde t’stuc 29 sc. facit 2320 lb. Item 100 

ouder keysersscilde t’stuc 28 sc.6d. facit 142 lb. 10 sc. Item 300 ouder Dordr. Scilde t’stuc 26 

sc.6d. facit 397 lb.10 sc. Item in de weke na paessen die heer Jan van Langherak ontfinc 1000 

roesken mottoen t’stuc 20 sc. facit 1000 lb. Item 100 cruuskens mottoen t’stuc 19 sc.6d. facit 

97 lb.10 sc. Item 230 franke francoys t’stuc 23 sc.6d. facit 270 lb.5 sc. Item onlanghe daer na 

ten bevelen heer Jans van Langherak snoeke ghelevert dien hi den heer van Ammerzoeyen 

brocht 25 ouder scilde t’stuc 28 sc. facit 35 lb. Item die Heinricus s’heren clerc van 

Ammerzoeyen t’Utrecht ontfinc in der leste weke van aprille en hem Jannes daer voerde ten 

bevelen heer Jans voirscr. en heer Aelbrecht 271 lb. Zwt.(zwarte) en 13 gr. 7 ½ plagghe voer 

t’pont gherekent maken de plagghe 12d. gherekent 101 lb.19 sc. Comen dese particle daer 

Jannes mijns heren brief van quitanche of heeft die ghegeven was op den pinxterdach, 

 ..................................................................................................................................... 3364 lb.14 sc. 

Item die Goodscalc van Brakel en Jannes Tolnaer heer Aelbrechts clerc ontfinghen des 

saterdaghes na des heilichs sacramentsdach eerst an zulveren ghelde de plagghe 2 gr. 

Gherekent dat Gherit Snoeye in enen sac beseghelt ghelevert was Janne Breyen voert te 

leveren overmids 12 quade scilde en 8 gr. Die Jan de Vos van Utrecht hadde tot Jan Breien 

ombieden 38 lb.16 sc. 10d. gr. Maken de plagghe 12d. holl. gherekent 233 lb.12d. Item die 

Jannes voirscr. ontfinc in enen gordel 251 ghemeinre zwaer gulden en 222 ongherssche ende 

Beemssche scilden t’stuc 21 sc. facit 496 lb.13 sc. Item 2100 franke francoys t’stuc 24 sc. 

facit 2520 lb. Item 183 Vlaemsche rideren t’stuc 23 sc.6d. facit 225 lb.6d. Item die Heinricus 

hadde s’heren clerc van Ammersoeyen die hi minen heer ten Bossche verleit hadde doe 

Boemel ghewonnen was 56 scilde en 3 plagghe 12 plagghe voor den scilt maken de plagghe 

12 d. gherekent 33 lb.15 sc. Comen dese particle daer Jannes ene brief van quitanche of heeft 

die ghegeven was des saterdaghes na des heilichs sacraments dach onder mijns heren zeghel, 

 .................................................................................................................................. 3498 lb.9 sc.5d. 

Item des voirscr. Saterdaghes na des heylichs sacramentsdach leverde Jannes Tolnaer behalve 

dat voirscr. is Jannes Tolnaer sine neve mijns heren cost mede te doen ter tijd toe dat hi in 

Gelrelant quame op mijns heren brief van quitanche 100 franke francoys maken, 

 ................................................................................................................................................ 120 lb. 

Item des dinxdaghes na pinxteren ten bevelen heer Jans van Langherak leverde Jannes 

Tolnaer den lezemeister t’Scoenhoven en Claes Pleyvoet daer heer Aelbrecht en Goodscalc 

van Brakel bi waren dat in manden mit droeghen scollen beslaghen was ten grave te voeren 

tot Loefs behoef van IJssem die hem mijn heer toegheseit hadde aldaer te leveren 1000 oude 

scilde des waren an oude keysers scilde 128 stuc die Jannes rekent alsoe als hi se ontfaen 

hadde t’stuc 28 sc.6d. en alt ander wast meest an plagghe en an alrehande anderen goude des 

Jannes leverde voor elken ouden scilt 28 plagghe of die waerde daer of bi rade heer Aelbrecht 

en Goodscalc overmids dat se te Gelre niet meer en deden maken die voirscr. 1000 oude 

scilde in der manieren voirscr. de plagghe 12 d. gherekent, ......................................... 1403 lb.4 sc. 

f.86. 

Item des manendaghes na des heilichs sacramentsdach ghesent t’Dordrecht bi Willam van der 

Heul wt aenbrenghen Goodscalc van Brakel die mijn heer daer sculdich was van gheleende 

ghelde dat Goodscalc ontleent hadde van sine vrienden aldaer en mine heer ghesent dat al 

plagghe waren die hem Jannes den Coster voerde omtrent 3 weken voor Pinxteren 2000 scilde 

t’stuc 12 sc. gherekent facit, ................................................................................................. 1200 lb. 

Item des daghes na sinte Jansdach ten bevelen heer Aelbrecht ghelevert heer Aernde van 

Cuelen mer vrouwen priester van Gelre van den butincghelde van Boemel mer vrouwen 

voirscr. te voeren horen cost mede te doen daer Jannes heer Aernts brief van quitanche of 

heeft 1000 scilde t’stuc 12 sc. facit, ....................................................................................... 600 lb. 

Item des voirscr. Daghe na sinte Jansdach ten bevelen heer Aelbrecht en in sijnre 

jeghenwoerde ghelevert Wilhelmus uten Campe ter reisen dien mijn heer tot Aken bi den 

keiser doen soude. Eerst die in sacken waren alsoe alst die van Boemel ghelevert en betaelt 

hadden endet Dirc Willamssoen op die tijd castellijn ontfinc van alrande ghelde 

1900…(beemsche) mottoen t’stuc 13 sc. gherekent maect 1273 lb.6d. Item 317 franke 

francoys t’stuc 24 sc. facit 380 lb.8 sc. Item 58 noble t’stuc 50 sc. facit 145 lb. Item 109 dubb. 

mottoen brab. t’stuc 36 sc. facit 196 lb.3 sc. Item 35 dubb. mott. dordr. t’stuc 35 sc.6d, facit 

62 lb.2 sc.6d. Item 28 dubb. riders henegouws t’stuc 32 sc. facit 44 lb.16 sc. Item 70 enkel 

cruusken moetton t’stuc 20 sc. facit 70 lb. Item 87 oude vrancrijcse mottoen en scilde t’stuc 

29 sc. facit 126 lb.3 sc. Item 33 oude keysers scilde t’stuc 28 sc. 6d. facit 47 lb.6d. Item 4 

lyoene t’stuc 33 sc.4d. facit 6 lb.13 sc.4d. Item 4 zwaer gulden maken 4 lb.4 sc. Item an 

plagghe t’stuc 12d. gherekent 18 lb. Comen dese particle daer Jannes enen brief of heeft onder 

Wilhelmus zeghel voirscr. die ghegeven was op sinte Lebuwijnsdach in junio. 

 .............................................................................................................................. 2473 lb.11 sc.10d. 

Item tot mijns heren ombieden mit sinen brieven van gheloeve daer Dirc Muelnerssoen de 

boodscap of dede soe heeft Jannes ghelevert en wtghedaen Aernde Hol s’heren knaep van der 

Dicke an zoute an spec an boteren an casen en an ghelde 525 dubb. mottoen brab. daer Jannes 

sinen brief van quitanchen af heeft onder Poncyaens zeghel van Lakervelt die ghegeven was 

op sinte Peters en sinte Pauwels dach in junio t’stuc 36 sc. gherekent maken 946 lb.16 sc. 

Item des daghes na sinte Marien Magdalenendach ten ombieden mijns heren ghelevert heer 

Aernde van Cuelen en ten goetdenken heer Aelbrecht tot Wagheninghen te voeren 20 

lb.groten daer Jannes sinen brief van quitanchen of heeft onder des castelleins zeghel maken 

de plagghe 12d. holl. gherekent 120 lb. 

Comen dese particle, ..................................................................................................... 166 lb.16 sc. 

2
e
 Somma, ................................................................................................... 14626 lb.15 sc.4d. holl. 

f.86v. 

Item des woensdaghes na st.Petersdach inghaende oest ghelevert Janne van Poelgheest op 

enen brief van quitanche onder heer Jans zeghel van Langherak doe si bi mine heer te Thiel 

souden riden om voert mit hem te Gelre te riden. Eerst 453 franke t’stuc 24 sc. facit 543 lb.12 

sc. Item 44 lyoene t’stuc 33 sc. facit 72 lb.12 sc. Item 56 dubb. mottoen t’stuc 35 sc. 6d. en 64 

dubb. mottoen brab. t’stuc 36 sc. loept te samen 214 lb.12 sc. Item overmids 12 robertus 

gulden voor 6 dubb. riders gherekent 59 dubb. riders henegouws t’stuc 32 sc. facit 94 lb.8 sc. 

Item 35 oude scilde francoys t’stuc 29 sc. En 12 keysers scilde t’stuc 28 sc. 6d. facit 67 lb.17 

sc. Item 22 dordr. scilde t’stuc 27 sc. facit 29 lb.14 sc. Item 36 roeskins mottoen t’stuc 21 sc. 

facit 37 lb.16 sc. Item 9 cruuskens mott. t’stuc 20 sc.6d. facit 9 lb.4 sc.6d. Item 9 ½ nobel 

t’stuc 50 sc. Facit 23 lb.15 sc. Item an sulveren ghelde 8 lb.gr. de plagghe 2 gr. Maect de 

plagghe 12d. holl. gherekent 48 lb. 

Comen dese particle, .............................................................................................. 1141 lb.10 sc.6d. 

Item op enen brief van quitanchen onder signet heer Jans van Langherak ghelevert Hector en 

Dirc Muelnerssoen daer Goodscalc van Brakel bi was op sinte Lambrechts avond dat si voert 

ten Grave voerde in ene sac beseghelt om voert te Gelre te doen halen daer mijn heer selve 

was. Eerst 80 dubb. mottoen dordr. t’stuc 35 sc. 6d. facit 142 lb. Item 63 dubb. mott. brab. 

t’stuc 36 sc. facit 113 lb.8 sc. Item 50 franke francoys t’stuc 24 sc. facit 60 lb. Item oude 

scilden francoys 24, stuc 29 sc. facit 34 lb.16 sc. Item 10 oude keysers scilde t’stuc 28 sc.6d. 

facit 14 lb.5 sc. Item 4 oude dordr. scilde t’stuc 27 sc. facit 5 lb.8 sc. Item daer na op sinte 

Matheeus dach op den voirscr. brief die hi selve te Gelre voerde doe hi reet tot minen heer dat 

ghetelt en in enen sac beseghelt was bi Goodscalc van Brakel 48 dubb. mott. brab. t’stuc 36 

sc. En 49 dubb. mott. dordr. ten per se voirscr. maken 173 lb.12 sc.6d. Item oude scilde 

francoys 77, t’stuc 29 sc. facit 111 lb.13 sc. Item 33 oude keysers scilde t’stuc 28 sc.6d. facit 

47 lb.6d. Item 25 oude dordr. scilde t’stuc 27 sc. 4d. Als hi se van Willam Aloudssoen 

ontfanghen hadde facit 34 lb.3 sc.4d. Item 47 franke francoys t’stuc 24 sc. facit 56 lb.8 sc. 

Comen dese particle op heer Jans brief voirscr. ghegeven op st.Matheeusdach, 

 .................................................................................................................................... 792 lb.9 sc.4d. 

Item op sinte Bavendach ghelevert Janne Breien mine heer tot Gelre te voeren op enen brief 

van quitanche onder heer Aelbrechts zeghel 30 lb. gr. De plagghe 2 gr. Gherekent maken de 

plagghe 12d. holl. gherekent, ................................................................................................. 180 lb. 

Item des dinxdaghes na sinte Bavendach ghelevert ten bevelen en goetdenken mer vrouwen 

van Langherak her Aelbrecht en Goodscalc van Brakell, Snoec heer Jans knaep van 

Langherak die mer mine heer voert te Gelre senden soude van s’hertoghen bosch bi 

Scoenhoven den hyraut en bi Stamelaerre rade. Eerst 132 dubb. mottoen brab. t’stuc 36 sc. 

Item 192 dubb.mottoen dordr. t’stuc 35 sc.6d. Item 37 dubb. riders van st.pol t’stuc 30 sc. 

Item 24 dubb. riders henegouws t’stuc 32 sc. Item 59 roeskens mottoen t’stuc 21 sc. Item 41 

f.87. 

ouder keysers scilde t’stuc 28 sc.6d. Item 45 oude vrancryxe scilde t’stuc 29 sc. Item 80 

franke francoys t’stuc 24 sc. Item 17 nobel en 1 quartier den nobel voor 50 sc. 6d. Dit loept al 

te samen 28 sc.6d. voor 1 oude scilt gherekent 700 oude scilt min 6d maken 997 lb.9 sc.6d. 

Item op st.Symon Judenavond ten bevelen heer Aelbrecht ghelevert Wilhelmus uten Campe te 

Gelre te voeren op sinen brief van quitanche 103 dubbel mottoen dordr. t’stuc 35 sc.4d. Item 

64 dubb. mottoen brab. t’stuc 36 sc. Item 36 oude scilde t’stuc 28 sc.6d. Item 13 ½ nobel 

t’stuc 50 sc. 8d. loept te samen 382 lb.13 sc.4d. Item op sinte martijnsdach in den winter ten 

bevelen heer Aelbrecht ghelevert Heinken den messagier in ene sculder ghenaeyt die her 

Aelbrecht tellede en halp benaeien mine heer te Gelre te brenghen 400 franke francoys daer 

Jannes heer Aelbrechts brief of heeft maken 480 lb. 

Comen dese particle, ................................................................................................ 862 lb.13 sc.4d. 

Item ten bevelen heer Jans van Langherak en heer Aelbrecht betaelt Janne van Brakel die 

Goodscalc sijn broeder van sinen weghen ontfinc die Jan voirscr. voor mine heer wtgheleit 

hadde tot Gelre doe Jan mit heer Ghisbrecht van Langherak daer eerst quam te legghen 21 

franke t’stuc 24 sc. en 3 oude scilde t’stuc 28 sc.6d. loept te samen 29 lb.9 sc.6d. 

Item op den anderen dach van oest ten bevelen heer Jans van Langherak en heer Aelbrecht 

ghesent Hughe van Loenresloot bi Otten sinen knecht den tymmerluden mede te loenen en in 

mijns heren oerbaer te keeren 70 scilden 12 plagghe voor den scilt gherekent en den selven 

ghesent ten bevelen s’heren van Montfoert en heer Aelbrecht op sinte Nyclaesdach bi Otte 

sinen voirscr. knecht 80 dubb. mottoen brab. dat loept te samen daer Jannes enen brief van 

kennissen of heeft onder s’heren zeghel van Montfoert den scilt 12 sc. en den dubb. 36 sc. 

gherekent, ............................................................................................................................... 186 lb. 

Item op onser vrouwendach conceptio ghegeven den heer van Montfoerde selve te goeder 

rekeninghe van 70 oude scilden die hi tot mijns heren bevelen Hughe van Loenresloet liet doe 

mijn heer te hollant waert reet van Gelre ende den Grave van Cleve t’besit voert beval 40 

dubb. mottoen dordr. en daerna des woensdaghes na Poncyan van den selven 17 dubb. 

mottoen en 23 plagghe soe dat de 70 oude scilde hem daer mede betaelt sijn, den scilt voor 28 

plagghe en den dubb. dordr. voor 34 plagghe gherekent. 

Coemt den voirscr. dubb. 35 sc.6d. gherekent, .......................................................... 102 lb.6 sc.6d. 

Item op onser vrouwen avond conceptio ghegeven Janne Breyen op sinen brief van 

quitanchen die mine heer voert of rekenen sal 13 lb.11 sc.gr. de plagghe 2 gr. Item de selve 

des sonnendaghes na sinte Luciendach op sinen brief van quitanchen daer hi minen heer voert 

of rekenen sal 68 lb.4d. gr. de plagghe 2 gr. gherekent. Coemt te samen 82 lb.3 sc.4d. de 

plagghe 2 gr. maken de plagghe 12d. holl. gherekent, ........................................................... 493 lb. 

f.87v. 

Item in d’eerste weke van september ghesent t’Dordrecht bi Jannes den Coster die mijn heer 

sculdich was van wine die men voor Lobede hadde daer die dach of was onser vrouwendach 

natinitas daer Jan en Goodscalc van Brakel en Herman Vinke hoor brieve of ghegeven hadde 

dien Jannes over heeft. Eerst Janne Boghel en Toppaert Boghel 486 oude scilde. Item Janne 

Hoen van Emmeric in der selven manieren 257 ½ oude scilde loept te samen 703 ½ oude 

scilde voor t’stuc 28 sc.6d. facit 1002 lb.9 sc.9d. Item verteerde Jannes de Coster doe hi 

t’voirscr. ghelt t’Dordrecht brocht enen dach daerom wtsijnde overmids waghenhuere wech 

en weder 8 sc.3d. Item omtrent Remigij betaelt t’Dordrecht Reynout Minnenbode dien hi 

minen heer an wine wtghedaen hadde dien hi hem uten ghewerve comen dede omtrent 

paessen die tot Aernem en ten Roesendael verteert was daer Reynout mijns heren brieven of 

hadde die Jannes over heeft en die dach of was onser vrouwen dach assumpcio en Reynout tot 

Bamisse toe verhielt 1669 zwaerre gulden t’stuc 22 sc. facit 1835 lb.18 sc. 

Coemt te samen, .......................................................................................................... 2838 lb.16 sc. 

Item tot mijns heren ombieden betaelt heer Gheride Vlieder die hi mine heer leende tot Thiel 

doet mijns heren vriende eerst ghewonnen hadden daer hi doe commanduer was overmids 

dats mijn heer noedelic te doen hadde daer hi sinen opene brief of hadde dien Jannes over 

heeft 37 lb.10 sc.6d. gr. de plagghe 2 gr. gherekent maken de plagghe 12d. holl. gherekent 

225 lb.3 sc. Item op sinte Martijnsdach in de winter ten bevelen heer Aelbrecht betaelde 

Jannes Tolnaer Stamelaert ten Bossche bi Claes Pleyvoet 7 ½ ame wijns die hi mine heer te 

Thiel sende tot sinen ombieden mit sinen brieven de wile hi daer lach en hi hem ten Bosch 

waert dede van der ame 8 dubb. mottoen brab. en een quartier loept 53 ½ dubb. mottoen en ½ 

quartier maken de dubb. 36 sc. gherekent 96 lb.10 sc.6d. Item heeft Jannes ghesent en 

ghelevert Willem Eugoris in junio en daer te voren die hi te Boemel verteert heeft op die 

Boschpoort legghende daer ne mijn heer beval te legghen om die stat te helpen bewaren en hi 

lach omtrent 10 weken sulken tijd mit 12 ghesellen en sulken tijd meer en min des Jannes 

Willems brief heeft 14 pont gr. de plagghe 2 gr. maken de plagghe 12d. holl. gherekent 84 lb. 

Comen dese particle, ................................................................................................ 405 lb.13 sc.6d. 

Item op sinte Niclaes avond ten bevelen heer Aelbrecht ghegeven Aernde de koc van de 

Luwen in afcortinghe van sulker scout als hem mijn heer sculdich was van costen die hi tot 

Boemel ghedaen hadde op die Boschpoerte 60 dubb. Mottoen dordr. t’stuc 35 sc.6d. facit 106 

lb.10 sc. Item des saterdaghes daer na ten bevelen mijns heren ghegeven den heer van 

Poederoeyen in afcortinghe van des hem mijn heer sculdich is die Heinricus s’heren clerc van 

Amersoeyen ontfinc 100 dubb. mottoen brab. t’stuc 36 sc. facit 180 lb. 

Coemt te samen, ............................................................................................................ 286 lb.10 sc. 

3
e
 Somma, ..................................................................................................... 8315 lb.18 sc.2d. holl. 



 Graven van Blois, inv.nr. 48  

131 

f.88. 

Item heeft Jannes t’Utrecht betaelt den goeden luden mijns heren vrienden aldaer die hem 

hoor ghelt van gunsten leende daer si sijn brieve of hadden mit sulken borghen en 

voirwaerden als hem ghenoeghede. Eerst op st.Marien Magdalenendach bi Jannes heer 

Aelbrechts clerc, Willam van Angheren, Gheride Pot ende Barthelmeeus Gunter elken 100 

oude scilde francoys loept 300 oude scilde maken t’stuc 29 sc. gherekent 435 lb. Item rekende 

Jannes Tolnaer ghegeven den wisselaers te drincghelde dien des voirscr. ghelts 200 scilde wt 

plagghe ontfanghen omdat si voert daer mede custen souden den ghenen die men se sculdich 

was 15 sc. Item rekende Jannes verteert 2 daghe wtsijnde om die voirscr. sake en om alrande 

dinghen die hi mit Janne Breyen te doen hadde overmids 12 sc. van waghenhuer wech en 

weder 20 sc. Item des saterdaghe den lesten dach in julio ghesent bi Jannes voirscr. ten 

bevelen heer Aelbrecht Janne Wibroet t’Utrecht die hi mine heer gheleent hadde op die tijd en 

in der manieren dat voirscr. is 100 ouder vrancrixer scilde voor t’stuc 29 sc. facit 145 lb. Item 

verteerde Jannes dat voirscr. ghelt t’Utrecht brenghende en anderen boodscappen aldaer 

doende 3 sc. Comen dese particle, ................................................................................ 581 lb.18 sc. 

Item in de weke na Victory betaelt t’Utrecht bi Jannes voirscr. Willam Brunaertssoen tot 

behoef des doemproests van Utrecht die hi mine heer leende als voirscr. is daer den dach of 

was t’sinte Jans misse Eerst 200 oude scilde vrancrix t’stuc 29 sc. facit 290 lb. Item den 

selven 70 noble t’stuc 50 sc.8d. facit 177 lb.6 sc.8d. Item 200 vlaemsche graveken voor t’stuc 

26 sc. facit 260 lb. Item den selven an ouden holl. plagghe 500 lb. biscops ghelt voir elc pont 

8 sc. facit 200 lb. Item den selven die sijn ontfanghen van den voirscr. ghelde rekent wtgheleit 

van teringhe en van costen ghedaen om de voirscr. scout te vervolghen en mijns heren 

borghen te manen dat men hem sculdich was weder te gheven na den brieven die daer of 

waren 40 sc. Comen dese particle, ............................................................................. 229 lb.6 sc.8d. 

Item op de voirscr. tijd betaelde Jannes den proest van sinte Jans daer dien dach of was t’sinte 

Jans misse 200 oude vrancrixe scilde t’stuc 29 sc. facit 290 lb. Item Hermanne van Lochorst 

in der selver manieren 100 oude keyser scilde t’stuc 28 sc.6d. facit 142 lb.10 sc. Item Janne 

van Groenenwoude 125 franke francoys t’stuc 24 sc. facit 150 lb. Item coste 1 waghen te 

huere daer Jannes van Scoenhoven t’Utrecht op reet overmids datter heer Aelbrecht mede op 

was omdat hi sijn een paert wech gheleent hadde 12 sc. Item verteerde Jannes t’Utrecht 5 

daghe wtsijnde om die betalinghe te doen en sijn payment te maken 24 sc. Item gaf hi van 

waghenhuere wedercomende voor hem en voor meister Heinric van Bueren 8 sc. 

Comen dese particle, ..................................................................................................... 584 lb.14 sc. 

Item ghegeven Heinric Tydeman Mouwerssoen omtrent kersavond die Tideman minen heer 

gheleent hadde doe hi eerst an mer vrouwe quam op dien voirwaerde en daghe als dander 

hadden die voirscr. sijn 100 oude scilde francoys t’stuc 29 sc. facit 145 lb. 

f.88v. 

Item des saterdaghes na sinte Symon Judendach 30 daghe in october betaelde Jannes Tolnaer 

t’Dordrecht daer Reynout Minnebode bi was Peter Balen den lombaert 240 oude scilde 

vrancrix t’stuc 29 sc., 90 keysers scilde voor t’stuc 28 sc.8d. en 40 nobel voor t’stuc 50 sc.8d. 

loept te samen 578 lb.6 sc.8d. Item was dat voirscr. ghelt ontleent t’Dordrecht bi heer 

Aelbrecht, Goodscalc van Brakel en Jannes Tolnaer des saterdaghes na Ambrosy 10 daghe in 

aprille op mijns heren brief van lombaerde voirwaerden daer die voorghenoemde mede in 

ghelooft en gheseghelt hadden. En was dat ghelt ontfaen bi Goodscalc van Brakel en voert te 

Boemel ghesent minen heer daert Jan Breye ontfinc daerre rekeninghe of doen sal soe dattet 

voirscr. ghelt te coste stont van des saterdaghes na Ambrosy tot des saterdaghes na Symonis 

et Jude voirscr. dats 1 termijn van 29 weken t’pont om 1 ½ d. de weke loopt die cost 72 ½ 



 Graven van Blois, inv.nr. 48  

132 

oude scilde dat quyt ghedadinct was 4 lb.ouder vrancrixe scilde en 11 ½ gr. loept de scilt 29 

sc. gherekent 80 lb.2 sc.8d. Item verteerde Jannes Tolnaer 1 ½ dach en ene nacht daer om 

wtsijnde mit 2 paerden 20 sc. 

Comen dese particle, .................................................................................................. 659 lb.9 sc.4d. 

Item des vridaghes na sinte Luciendach ghelevert bi Wilhelmus in den Haghe den heer van 

Ghenp dien Floris van Scae sijn knaep ontfinc in mijns heren oerbaer te legghen tot Gelre 18 

lb.gr. de plagghe 2 gr. gherekent op s’heren brief van Ghenp van quitanchen maken de 

plagghe 12d. holl. gherekent, ................................................................................................. 108 lb. 

4
e
 Somma, ............................................................................................................. 3008 lb.8 sc.holl. 

9e Somma Summarum van dat Jannes Tolnaer rekent wtghegeven bi deser rekeninghe van 

ghelde dat hi betaelt en ghelevert heeft in alrehande manieren als voor besceiden is loept an 

slechten ghelde de plagghe 12d. gherekent, ................................................ 27985 lb.10 sc.6d. holl. 

f.89. 

Somma Omnium Summarum van allen wtgheven dat Jannes Tolnaer wtghegeven heeft 

binnen der tijd en in alle manieren als voirscr. is loept an slechten ghelde de plagghe 12d. 

holl. gherekent, ............................................................................................ 41744 lb.15 sc.7d. holl. 

Ende sijn ontfanc als men vinden mach voor in den beghinne en als voirscr. is loept, 

 ................................................................................................................... 40900 lb.19 sc.11d. holl. 

Aldus d’eene gheeffent ieghens die andere is Jannes Tolnaers wtgheven meerre dan sijn 

ontfanc die hem te baten comen sellen in sinen wtgheven van sijnre eerster rekeninghe die hi 

mijne heer doen sel na dese, ............................................................................ 843 lb.15 sc.8d. holl. 

Gherekent ter Goude des anderen dach na jaersdach int jaer 73 na den stijl van hollant daer bi 

waren mijn heer selve, mijn heer van Byaumont sijn broeder, de heer van Montfoerde, heer 

Jan van Langherak ridder, heer Aelbrecht van Meerten canonic ten Doem t’Utrecht, Gherijt 

van Oesterwijc, Dirc van der Goude, Goodscalc van Brakel, Jan Breye ende anderen. 

Namenindex inv.nr. 48. 

Anen Aernt Mathijsz 18v 

Ammerzoeyen de heer 18, 19 

Aelbrecht den dorsscher 4v 

Aelbrecht heer 4, 5, 5v, 6, 6v, 10, 11v, 14, 

14v, 15, 15v, 16, 16v, 17, 19 

Aelbrecht Hermansz 4v, 19 

Aelbrecht hertogh 4, 12, 13, 18v 

Aernde Panneel 7v, 15 

Aernt Florisz 5 

Aernt Florisz 5v 

Alaert Hughenz 6 

Alaert v Vauderic 14 

Alijt Celen 10v 

Andries heer vice cureit t’Scoenhoven 10 

Aernt Mathijsz 11v, 12, 12v, 18v 

Aernt Panneels wive 4v 

Alaerd de snider 5v 

Anskin de piper 5, 16, 17v 

Anthonise Royer 7v 

Arkel de heer 11 

Arkel mer vrouwe 11v 

Baerten v d Rijn 14v, 18, 18v 

Biscop v Utrecht 1, 18v, 19 

Brabant de hertogh 6v 

Berthout coman 19 

Branthijn 14 

Brederode heer 4v, 11, 11v, 12, 12v 

Breeman 1v 

Barbenchon de hyraude 18v 

Cannebeke de heer 10 

Cattenborn 14, 17v, 19 

Certroysen v.Certrous 10 

Claes Boeven 5 

Claes Botterman 4 

Claes Botterman 5v 

Claes Tesselaer 2v 

Claes Trudenz 2 

Claes v d Berghe 5 

Claes v Hoeghendorp 2v 

Claes v d Merwede 13, 13v 

Coen v Oesterwijc 3, 7v 

Coenrade Jacopsz 10 

Colijn 16, 17, 17v 

Claes Yensoen 6 

Cleve mer vrouwe 13 

Dicke de heer 3v 

Dirc Gheritsz 1v 

Damaes Demaesz 6 

Diest de heer 13v 

Dirc Beinkin 14, 16, 16v, 17 

Dirc v Apelten 13 

Dirc v Hodenpijl 6v 

Dirc v d Goude 1v, 7v, 8v 

Dirc Muelnersz 14, 15v, 16v, 17, 17v, 19 

Egmonde de heer 12v 

Ermbout Mathijsz 1v 

Floris bentsz 5 

Floris v Adrichem 1v, 2, 7v, 17v, 18 

Gaesbeke de heer 13, 13v 

Gheier 11, 13v, 18 

Ghennepe de heer 13, 13v, 18 

Gherijt de Wilde 11, 16v, 17, 17v 

Gherijt de Wilde de jonghe 14 

Gheride v d Veen 1v 

Gherijt de Ouden 4, 16v, 17, 17v, 18 

Gherijt v Oesterwijc 4 

Gherit Harde Willemsz 2 

Gherit Mole 5v, 14, 15, 19 

Gherit Snoeyen 19 

Gherit v Borssele 6 

Gherit v Heemstede 11, 11v, 12, 12v 

Gherit Hughen 2 

Gherit v Oesterwijc 3, 4, 7v, 9 

Ghisbrecht v Langerak 11v, 14v 

Ghijskin 11, 19 

Ghisen 14 

Ghisebrecht cupers 15v, 16, 17 

Ghijsbrecht Mielisz 6v 

Ghijsbrecht Muelnersz 10, 11, 16, 16v, 17, 

17v 

Godekin de dorsscher 4v 

Godevaert d’armborstier 14, 16, 17 

Gherwaert Ockersz 19 

Godevaert v Brabant 11, 14 

Goodscalc v Brakel 4, 6v, 8v, 10, 13v, 14, 

16, 18, 19 

Gulich de hertogh 14v 

Hanne Maes 5v 

Harbaren Dirxz 1v 

Hector 14, 17, 17v 

Hein Pot 11 

Harbaren 11v, 12, 12v, 13v, 13, 14, 14v, 

15 

Heinric Diddenz 4v 

Herbaren Dirxz 5 

Herman clerc v Jannes Tolnaer 3 

Herman de backer 14 

Herman de barbier 14, 15, 15v 

Herman Vinke 11v, 14v, 18 

Jacop v d Goude 2 

Jacop Alaertsz 6, Jacop broer v Louwekin 

de wachter 16 

Jacop den bloovmaker 14, 15, 15v, 16, 18, 

18v 

Jacop de lombaerde 6 

Hubrecht v Utrecht 16v, 17 

Henric v Loenresloet 17v 

Henricus clerc v dhr. v Ammerzoeyen 19 

Henric de scriver 19 

Jans v Vlijmen 18, 19 

Jacop Dirxz 16v 

Jacop uter coken 11, 14, 17, 17v 

Jacop v Boubon 13, 13v 

Jacop v Noerwijk 10 

Jacopinen v Utrecht 10 

Jan Aelbrechtsz 11, 14, 16v, 17, 17v 

Jan Breie 12v, 13v, 14, 19 

Jan de koc 11, 14, 15, 15v, 16, 16v, 17, 

17v, 19 

Jan Mouwer 16 

Jan v Arkel heer 11v, 12, 14v, 18 

Jan v Brakel 12v, 14, 16 

Jan v Buren 13 

Jan v Groenevelt heer 7v, 11, 11v 

Jan Bartoutsz 4v 

Jan v Langerak 5, 6v, 7, 8v, 13, 11, 11v, 

14v, 17v, 18, 18v 

Jan Banghen 5 

Jan v d Goude Jacopsz 2 

Jan v Poelgheest 1, 1v, 4v, 8v, 16, 16v 

Jan v Poertegael carmelyt 10 

Janne Jan Hillensz 2v 

Janne Pau 4v 

Jannes de Coster 11, 14, 14v, 16, 17, 17v 

Jans Blanken 19 

Jan Huwensoenssoen 2v 

Jan Mouwer 15v, 16 

Jan Spaen 6 

Jannes Tolnaer 1, 1v, 2v, 3, 5, 6, 7v, 9, 10, 

11, 12v, 14, 15, 16, 16v, 17, 17v, 19 

Jan v Bloys 1, 10, 11 

Joorkin 11, 15, 15v, 16 

Jordaens heer 14 

Jannes Meeusz 4v 

Kercmanne 2v 

Lamchine 11v 

Langerak mer vrouwe 7v 

Lecke de heer 8v, 18 

Lijsbet Cattenborns 5v 

Louwe Scoenmakersz 5 

Lourens v d Zoute 13 

Louwekin de wachter 5, 16, 16v, 17, 17v 

Loyaert 14, 15v, 16, 16v, 17, 17v, 19 

Lubbrecht 11, 14 

Maertijn Vederlinc 4v 

Martijn Claesz 5 

Martine Eggaertsz 5v 

Meeus Hermansz 5 

Melis Ghisebrechtsz 4v 

Mathijs Hein Alaertsz 6 

Matkijn 11v, 12, 13, 14, 14v, 15v, 16, 18v, 

19 

Meeus 11v, 12, 12v, 13, 13v, 14, 15, 17v, 

18v, 19 

Merwede de heer 13, 15 

Michau 11, 14, 15, 15v, 16, 17 

Montfoerde de burchgrave 14v, 18, 18v 

Nout den varwere 6 

Lepelaer 17 

Lienden de heer 17v 

Otte v Poederoeyen 17v 

Poederoeyen de heer 17v, 18, 18v 

Otte v Haerler 6v, 18 

Perchevael 7v, 8 

Peter Louwen 6 

Phillips v Leiden meister 13 

Phillips v.Pollanen 13 

Pieret 11, 13, 13v, 14, 14v, 16, 17v 

Pieter Pieter Hughensoens soen 6 

Pieter Willemsz 6 

Poelgheest de joncfrou 13v 

Ponciaen de backer 5v 

Putte de heer 15 

Pier Piersz 3v 

Renighaer Heinrixz 2v 

Rijcquine v Harderwijc 4v 

Roelof de smit 5v 

Servaes heer 3v 

Servaes heer 4 

Snellen 4v 

Quarlet 11, 12v, 14, 16, 17, 17v 

Reinier Dever 13 

Renghaer Willemansz 6 

Renighaer Heinrixz 2v 

Reyniers Evers v Ghenisse 12v 

Reynout Minnenbode 13 

Roelof de smit 5v 

Roelof v d Zolre 8v 

Roever v Montfoerde 13, 17v 

Ruerich broeder 10 

Rutghaers 13, 17, 19 

Rycquinie v Harderwijk 4v 

Scoenhoven de hyraude 14, 17, 17v 

Servaes heer 3v, 4 

Snellen 4v 

Steven 14 

Steven v Lienden 18 

Steven Jan Robbijns 10v 

Utrecht mijnheer van 13v 

Vrederic v d Zevender 1v 

Wilhelmus uten Campe 6v 

Willeken Michaus knecht 13v, 14, 16, 17, 

17v 

Willante den duunwaerder tot Noertwijc 4 

Willem Aloudsz 3v 

Willem Aloudsz 4 

Willem Bruninxz 4v 

Willem de Bottelgier 5v, 7v, 11, 14, 16 

Willem v Abcoude 13v 

Willem v d Huel 5v 

Willoen 11 

Zweeder v Weerdenberch 17v, 19 

Roelof v Haeften 18 

Willem Bruninxz 4v 

Willem v d Huel 5v 

Gherijt Snoey 19 

Goedscalc v Brakel 19 

Geertrude v d Rijn 19 

Gherit Molen 19 

Jan de koc 19 

Loyaert 19 

Aelbrecht Hermansz 19 

Jacop de bloocmaker 19 

Bloys de grave 19v 

Jannes Tolnaer 19v 

Gherit Molen 19v 

Jan de koc 19v 

Zweder heer 19v 

Loyaert 19v 

Aelbrecht heer 19v 

Aernt v Gielen heer 19v 

Wilhelmus uten Campe 19v 

Willem v d Goude meester 19v 

Michau 19v 

Ghisbrecht de bloocmaker 19v 

Ghisebrecht de cuper 19v 

Jacop de bloocmaker 19v 

Rutgher 19v 

Aelbrecht Hermansz 19v 

Jannes Tolnaer 20 

Jan de koc 20 

Loyaert 20 

Michau 20 

Ghisebrecht de cuper 20 

Baerten v d Rijn 20 

